
ᐱᕐᔪᐊᖑᓂᖅᐹᑦ 

ᖃᐅᔨᓴᓚᐅᖅᑕᕗᑦ 

ᓄᓇᑦᓯᐊᕐᒥ ᒪᓕᒐᓕᐅᕐᕕᖕᒧᑦ ᑎᓕᔭᐅᒐᑦᑕ, ᐊᒻᒪᓗ ᓄᓇᕗᑦ ᒪᓕᒐᓕᐅᕐᕕᐊᓄᑦ 
ᑎᓕᔭᐅᓂᕗᑦ ᐊᖏᖅᑕᐅᖕᒪᑦ, ᖃᐅᔨᓴᐃᓚᐅᖅᑐᒍᑦ ᓄᓇᑦᓯᐊᕐᒧᑦ ᓄᓇᕗᒻᒧᓪᓗ 
ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ ᑲᑎᒪᔩᑦ 
ᒪᓕᖃᑦᑕᕋᓗᐊᕐᒪᖔᖏᓐᓂᒃ ᐱᖁᔭᕐᔪᐊᕐᓂᒃ ᐊᒻᒪᓗ ᒥᓂᔅᑕᐃᑦ ᑲᑎᒪᔨᖏᑦᑕ 
ᐊᑐᐊᒐᖏᓐᓂᒃ, ᐱᔾᔪᑎᖃᖅᑎᓪᓗᒋᑦ ᐊᑭᓕᖅᓯᖃᑦᑕᕐᓂᖏᑦ ᐋᓐᓂᖅᓯᒪᔪᓂᒃ 
ᐃᖅᑲᓇᐃᔭᖅᑎᓂᒃ.  ᕿᒥᕐᕈᓇᓚᐅᕐᒥᔪᒍᑦ ᐊᑭᓕᖅᑕᐅᓇᓱᒍᒪᔪᑦ 
ᐃᓱᒪᓕᐅᕈᑕᐅᖃᑦᑕᕐᓂᖏᑦ ᐊᔪᐃᓐᓈᕆᔭᐅᖃᑦᑕᕐᒪᖔᖏᑦ ᐊᒻᒪᓗ ᖃᓄᖅ 
ᐊᐅᓚᑕᐅᖃᑦᑕᕐᒪᖔᖏᑦ ᐋᖅᑭᒃᑕᐅᖃᑦᑕᕐᒪᖔᖏᓪᓗ.  ᕿᒥᕐᕈᓇᓚᐅᓐᖏᑦᑐᒍᑦ 
ᑲᑎᒪᔩᑦ ᐊᓯᖏᓐᓂᒃ ᐱᓕᕆᔾᔪᓯᕆᖃᑦᑕᖅᑕᖏᓐᓂᒃ, ᓲᕐᓗ 
ᐊᑭᓖᑎᑦᑎᖃᑦᑕᕐᓂᖏᑦ ᖃᐅᔨᓴᖅᑕᐅᓚᐅᖅᑎᓪᓗᒋᑦ ᐃᖅᑲᓇᐃᔭᖅᑎᑦᑎᔩᑦ, 
ᕿᒥᕐᕈᓇᕈᓯᖏᑦ ᐊᒻᒪᓗ ᐊᓯᖏᑦ ᐱᕐᓗᐊᕿᑎᑦᑎᑦᑕᐃᓕᒪᓂᕐᒧᑦ ᐱᔨᑦᑎᕈᑏᑦ, 
ᐊᒻᒪᓗ ᑮᓇᐅᔭᓂᒃ ᐱᕈᖅᓴᐃᔾᔪᓯᖏᑦ.  

ᖃᐅᔨᓴᐃᓚᐅᖅᑐᒍᑦ ᑲᑎᒪᔩᑦ ᐊᐅᓚᑕᐅᔾᔪᓯᖏᓐᓂᒃ, ᓵᓐᖓᓗᐊᓐᖑᐊᖅᖢᑎᒃᑯᑦ 
ᒥᓂᔅᑕᐃᑦ ᑲᑎᒪᔨᖏᑦ ᖃᓄᖅ ᐊᐅᓚᑦᓯᖃᑦᑕᕐᒪᖔᖏᓐᓂᒃ ᑲᑎᒪᔩᑦ 
ᓇᒧᓐᖓᐅᓂᐊᕐᓂᖏᓐᓂᒃ ᖃᓄᕐᓗ ᐊᐅᓚᑕᐅᓂᐊᕐᓂᖏᑦ. 

ᖃᓄᐃᒻᒪᑦ ᐱᕐᔪᐊᖑᖕᒪᖔᑦ 

ᑲᑎᒪᔩᑦ ᐊᒃᓱᐊᓗᒃ ᐱᕐᔪᐊᖑᓪᓗᑎᒃ ᒐᕙᒪᒃᑯᓐᓄᑦ ᑎᒥᓐᖑᖅᑎᑕᐅᓯᒪᕗᑦ.  
ᑕᐃᒫᑐᐃᓐᓇᖅ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᑦᑕ ᑲᑎᒪᔨᖏᑦᑎᑐᑦ, 
ᐱᐅᒋᔭᐅᓕᐊᒍᓐᓇᔾᔮᓐᖏᑦᑐᑦ ᑕᒪᒃᑮᖕᓄᑦ ᐃᖅᑲᓇᐃᔭᖅᑎᓄᑦ 
ᐃᖅᑲᓇᐃᔭᖅᑎᑦᑎᔨᓄᓪᓗ, ᑭᓯᐊᓂᓕ ᓄᓇᓕᖕᓄᑦ 
ᓇᓗᖅᑯᑎᒋᔭᐅᔭᕆᐊᖃᓐᖏᑦᑐᑦ.  ᓯᕗᓂᒃᓴᑦᑎᓐᓂ ᑲᒪᒋᔭᖃᕆᐊᖃᕐᓂᐊᕐᒥᔪᑦ 
ᐊᓯᖏᓐᓂᒃ ᐱᕙᓪᓕᐊᔪᓂᒃ, ᐱᕈᖅᐸᓪᓕᐊᑐᐃᓐᓇᕐᒪᑕ ᐅᖅᓱᐊᓗᒃᓯᐅᕐᓂᖅ 
ᒑᓯᓯᐅᕐᓂᕐᓗ ᐊᒻᒪᓗ ᐅᔭᕋᖕᓂᐊᕐᕖᑦ ᐅᑭᐅᖅᑕᖅᑐᒥ ᓴᖅᑭᑉᐸᓪᓕᐊᔪᑦ. 



ᓄᓇᕗᒻᒧᑦ ᓄᓇᑦᓯᐊᕐᒧᓪᓗ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ ᑲᑎᒪᔩᑦ ᐅᓂᒃᑳᖏᑦ 

 

 
2  ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ ᑎᑎᕋᕐᕕᖓ - ᔫᓂ 2006

ᖃᐅᔨᓚᐅᖅᑕᕗᑦ 

• 2005-ᒥᓂᑦ, ᑕᒪᕐᒥᐸᓗᑦᑎᐊᖅ ᑲᒪᒋᔭᐅᔭᕆᐊᖃᓚᐅᖅᑐᑦ ᑲᑎᒪᔨᓄᑦ 
ᖃᐅᔨᓴᖅᑕᕗᑦ ᒪᓕᒃᓯᒪᔪᐃᓐᓇᐸᓗᑦᑎᐊᖑᓚᐅᖅᑐᑦ ᐱᖁᔭᕐᔪᐊᕐᓂᒃ 
ᐊᒻᒪᓗ ᐊᑐᐊᒐᓂᒃ ᐱᓕᕆᐊᕆᔭᐅᑎᓪᓗᒋᑦ ᑮᓇᐅᔭᖅᑖᕋᓱᐊᕈᓰᑦ 
ᐋᓐᓂᖅᓯᒪᔪᓄᑦ ᐃᖅᑲᓇᐃᔭᖅᑎᓄᑦ.  ᑕᐃᒪᐃᑦᑑᒐᓗᐊᖅᑎᓪᓗᒍ, 
ᐅᓄᓐᖏᑦᑐᑦ ᑮᓇᐅᔭᖅᑖᕋᓱᐊᕈᑏᑦ ᓱᓕ ᐋᖅᑭᒃᓱᖅᑕᐅᕌᓂᒃᓯᒪᓐᖏᑦᑐᑦ 
ᐊᕐᕌᒍᒐᓴᖕᓄᑦ, ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐊᑐᐊᒐᓕᕆᓂᕐᒧᓪᓘᓐᓃᑦ 
ᐊᔾᔨᒌᓐᖏᓐᓂᖏᓐᓂᒃ ᐱᔾᔪᑎᖃᕐᓗᑎᒃ.  ᑕᒪᒃᑯᐊ 
ᐊᒃᑐᐃᓂᖃᓗᐊᓐᖑᐊᖃᑦᑕᖅᑐᑦ ᐱᐅᓐᖏᓕᖅᑎᑕᐅᓂᕐᒥᒃ ᑕᖅᑲᒃᑯᓄᖓ, 
ᐃᖅᑲᓇᐃᔭᖅᑏᑦ ᐱᓕᕆᓂᖏᓐᓂᒃ, ᐊᔪᐃᓐᓈᕈᑕᐅᔪᓄᑦ ᑮᓇᐅᔭᖅᑐᕈᑏᑦ, 
ᒪᓕᒐᕐᓂᐊᖅᑎᖃᖅᑎᑦᑎᓂᕐᒧᑦ ᐊᑭᓕᐅᑏᑦ, ᐊᒻᒪᓗ ᐃᓱᒪᒃᑯᑦ 
ᐊᒃᓱᕉᓴᒃᑎᑕᐅᓂᖏᑦ ᑮᓇᐅᔭᖅᑖᕋᓱᒃᑐᑦ. 

• ᑲᑎᒪᔩᑦ ᒫᓐᓇᕈᓘᓚᐅᖅᑐᖅ ᐋᖅᑭᒃᓱᐃᒃᑲᓐᓂᓚᐅᖅᑐᑦ ᒪᓕᒐᕐᒥᖕᓂᒃ, 
ᑭᓯᐊᓂᓗ ᑐᑭᓯᓈᓂᓐᖏᖢᓂ ᖃᓄᖅ ᑐᓴᐅᒪᑎᑦᑎᓚᐅᕐᒪᖔᖏᑦ 
ᑮᓇᐅᔭᖅᑖᕋᓱᒃᓯᒪᔪᓂᒃ ᐅᓂᒃᑲᐅᓯᖃᑦᑎᐊᓚᐅᓐᖏᖢᑎᒡᓗ ᒪᓕᒐᖏᑦᑕ, 
ᐱᕙᓪᓕᐊᔾᔪᓯᖏᑦᑕ, ᐊᒻᒪᓗ ᐱᓗᐊᓐᖑᐊᕐᓗᒍ, ᑮᓇᐅᔭᖅᑖᖑᔪᓐᓇᖅᑐᑦ 
ᖃᓄᖅ ᑭᒡᓕᓕᐅᖅᑕᐅᓯᒪᓕᕐᒪᖔᖏᑦᑕ.  ᑕᐃᒪᐃᓐᓂᖓᓄᑦ 
ᓂᕆᐅᖕᓂᖃᓗᐊᖅᑎᑦᑎᔪᑦ ᓂᓐᖓᒃᓴᐅᑕᐅᓕᖅᖢᑎᒡᓗ 
ᑮᓇᐅᔭᖅᑖᕋᓱᐊᖅᑐᓄᑦ. 

• ᑲᑎᒪᔩᑦ ᑲᑎᒪᔨᖏᑦ ᐃᓚᖏᓐᓄᑦ ᐱᑐᐃᓐᓇᐅᓐᖏᑦᑐᓕᕆᔨᓂᒃ 
ᐃᖅᑲᓇᐃᔭᖅᑎᖃᓐᖏᓗᐊᖅᑐᑦ.  ᒫᓐᓇ ᑎᒃᑯᐊᖅᓯᔾᔪᓯᖏᑦ 
ᓇᓗᓇᐃᔭᐃᕌᓂᒃᓯᒪᓐᖏᑦᑐᑦ ᐱᑐᐃᓐᓇᐅᓐᖏᑦᑐᓕᕆᔨᑖᕈᓯᖏᑦ 
ᖃᓄᐃᑦᑑᔭᕆᐊᖃᕐᒪᖔᖏᑦ, ᐊᔪᓐᖏᑦᑎᐊᖅᑐᓂᒃ ᐃᖅᑲᓇᐃᔭᖅᑎᒃᓴᓂᒃ 
ᐱᔪᓐᓇᖃᑦᑕᕐᓂᐊᕋᒥᒃ.  ᒫᓐᓇᐅᔪᖅ ᑲᑎᒪᔨᐅᖃᑕᐅᔪᑦ 
ᐃᓕᓐᓂᐊᖅᑎᑕᐅᑦᑎᐊᖃᑦᑕᓐᖏᓗᐊᖅᑐᑦ ᓴᓐᖏᒃᑎᑉᐹᓪᓕᕐᓂᐊᕐᒪᑕ 
ᐱᑐᐃᓐᓇᐅᓐᖏᑦᑐᓕᕆᔨᑖᕈᓯᖏᑦ.  

• ᐊᑐᐊᒐᐃᑦ ᒥᒃᓵᓅᖓᔪᓂᒃ ᑕᖅᑳᓐᖓᑦ ᑐᑭᓯᓇᓱᒍᓯᖏᑦ 
ᓈᒻᒪᓐᖏᓗᐊᖅᑐᑦ.  ᑲᑎᒪᔩᑦ ᓄᑖᒥᒃ ᐊᑐᐊᒐᓂᒃ ᑐᑭᓯᓇᓲᑎᓂᒃ 
ᐊᑐᓯᒋᐊᓚᐅᖅᑐᑦ ᑎᓯᐱᕆ 2005-ᖑᑎᓪᓗᒍ, ᐊᒻᒪᓗ ᒫᓐᓇ 
ᐊᑐᓕᖅᑎᑦᑎᕙᓪᓕᐊᓪᓗᑎᒃ ᐃᖏᕐᕋᑦᑎᐊᕈᓐᓇᕐᒪᖔᖓ ᖃᐅᔨᓇᓱᒃᖢᑎᒃ.  
ᐊᑐᐊᒐᓕᕆᓂᕐᒧᑦ ᑲᑎᒪᔨᕋᓛᑦ (ᑲᑎᒪᔩᑦ ᑲᑎᒪᔨᖏᓐᓄᑦ 
ᑲᑎᒪᔨᕋᓛᑯᓗᖁᑎᒋᔭᐅᔪᑦ) ᐃᒻᒥᒃᑰᓪᓚᕆᖕᓂᕐᒥᖕᓂᒃ 
ᓇᓗᓇᐃᖅᓯᓯᒫᓂᓐᖏᑦᑐᑦ.  ᐊᑐᐊᒐᓕᕆᓂᕐᒧᑦ ᑐᕌᖓᔪᓂᒃ 
ᑐᒃᓯᕋᐅᑎᓂᒃ ᐱᓇᓱᐃᓐᓇᖃᑦᑕᓐᖏᒃᑲᓗᐊᖅᑎᓪᓗᒋᑦ ᑕᒪᒃᑯᓇᓐᖓᑦ 
ᐊᑐᖅᑎᐅᖃᑦᑕᖅᑐᓂᑦ, ᓲᕐᓗ ᐋᓐᓂᐊᖏᓐᓇᖃᑦᑕᕐᓂᖅ ᐱᔾᔪᑎᒋᔭᐅᓗᓂ 
ᐃᖢᐊᓐᖏᔾᔪᑎᒋᕙᒌᓚᐅᖅᑕᖏᓐᓂᒡᓘᓐᓃᑦ, ᐊᐅᓚᑦᓯᔨᓂᑦ 
ᖃᓄᖅᑑᕈᑎᒃᓴᖅᓯᐅᖃᑦᑕᖅᑐᑦ. 

ᐱᒋᐊᕐᓂᖓ 

ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑦ ᐋᖅᑭᒃᑕᐅᑦᑎᐊᖅᓯᒪᓂᖏᑦ ᑲᓇᑕᒥ 

1. 

2. 

3. 

4. 

ᐃᖅᑲᓇᐃᔭᖅᑏᑦ ᓇᓪᓕᒃᑯᒫᓕᕆᔨᖏᑦ ᑲᓇᑕᐅᑉ 
ᐊᕕᒃᑐᖅᓯᒪᓂᖏᓐᓃᑦᑐᐃᓐᓇᐅᔪᑦ ᒐᕙᒪᖃᕐᕕᖃᖅᑐᓂᓗ ᐅᑭᐅᖅᑕᖅᑐᒥ.  
ᐋᖅᑭᒋᐊᕈᑎᓂᒃ ᐊᑐᐃᓐᓇᕈᐃᔨᐅᖃᑦᑕᖅᑐᑦ ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔮᒥᓂ 
ᐋᓐᓂᖅᑐᕕᓂᕐᓄᑦ, ᐊᒻᒪᓗ ᐊᑐᓕᖅᑎᑦᑎᕙᓪᓕᐊᑐᐃᓐᓇᓕᖅᖢᑎᒃ ᒪᓕᒐᓂᒃ 
ᐊᒻᒪᓗ ᐅᔾᔨᕈᓱᓕᖅᑎᑦᑎᕚᓪᓕᖅᑎᐅᖃᑦᑕᖅᖢᑎᒃ ᐊᑦᑕᓇᔾᔭᐃᖅᓯᒪᓂᕐᒥᒃ 
ᐋᓐᓂᖅᑐᖃᕐᓂᐊᓐᖏᒻᒪᑦ.  ᑖᒃᑯᐊ ᓴᖅᑭᑕᐅᖃᑦᑕᖅᑐᑦ ᑲᓇᑕᒥ ᐊᕕᒃᑐᖅᓯᒪᔪᓂ 
ᐅᑭᐅᖅᑕᖅᑐᒥᐅᓪᓗ ᒪᓕᒐᖏᑦᑎᒍᑦ, ᐊᒻᒪᓗ ᑕᐃᒪᐃᓐᓂᖓᓄᑦ 
ᐊᔾᔨᒌᐸᓗᑦᑎᐊᕐᓂᒃ ᐋᖅᑭᐅᒪᔾᔪᑎᖃᖅᖢᑎᒃ ᐊᑐᐊᒐᖃᐅᖅᖢᑎᒡᓗ, ᑭᓯᐊᓂᓕ 
ᐊᔾᔨᒌᓪᓚᕆᒃᑐᖅᑕᖃᓐᖏᑦᑐᖅ.  ᐊᔾᔨᒌᓐᖏᓐᓂᖃᕈᑎᖃᖅᑐᑦ ᐊᖏᓂᖏᑦᑎᒍᑦ, 
ᐊᒻᒪᓗ ᐊᑐᐊᒐᖏᑦᑎᒍᑦ ᐱᔾᔪᑎᓕᖕᓂᒃ ᐊᔾᔨᒌᓐᖏᓐᓂᖃᕆᓪᓗᑎᒃ ᐋᓐᓂᕐᓂᕐᒧᑦ 
ᐱᔾᔪᑎᓕᖕᓂᒃ ᐊᑭᓕᖅᓯᖃᑦᑕᕐᓂᕐᒥᒍᑦ ᐊᒻᒪᓗ ᐋᖅᑭᐅᑎᒃᓴᖏᓐᓂᒃ. 

ᐊᓐᑎᐅᕆᔪᒥᐅᑦ ᓯᕗᓪᓕᐅᓪᓗᑎᒃ ᐃᖅᑲᓇᐃᔭᖅᑏᑦ 
ᓇᓪᓕᐅᒃᑯᒫᓕᕆᔨᖏᓐᓂᒃ ᑲᑎᒪᔨᓂᒃ ᓴᖅᑭᑦᑎᓚᐅᖅᓯᒪᔪᑦ ᑲᓇᑕᒥ.  1910-
ᖑᑎᓪᓗᒍ, ᐊᕕᒃᑐᖅᓯᒪᕝᕕᖓᑕ ᒐᕙᒪᖏᑦ ᑎᒃᑯᐊᖅᓯᓚᐅᖅᓯᒪᔪᑦ ᐃᖅᑲᖅᑐᐃᔨ 
ᐅᐃᓕᐊᒻ ᒥᐅᕆᑕᔅᒥᒃ, ᑖᓐᓇᓗ ᓯᕗᒃᑲᖅᑕᖅᑎᐅᓂᐊᖅᖢᓂ ᑲᒥᓴᓂᒃ 
ᖃᐅᔨᓴᐃᔪᒃᓴᓂᒃ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᓐᓂᒃ.  ᑖᒃᑯᐊ 
ᑲᒥᓴᐃᑦ ᐅᓂᒃᑳᒥᖕᓂᒃ (ᒥᐅᕆᑕᔅ ᐅᓂᒃᑳᖏᑦ) ᑐᓐᓂᖅᑯᑎᖃᕐᖓᓚᐅᖅᓯᒪᔪᑦ 
1913-ᖑᑎᓪᓗᒍ, ᒐᕙᒪᒃᑯᑦ ᐊᑐᓕᖁᔭᖏᓐᓂᒃ ᐊᖏᖅᓯᓚᐅᖅᓯᒪᔪᑦ ᐊᒻᒪᓗ 
ᐊᓂᒍᖅᑎᑦᑎᓚᐅᖅᓯᒪᓪᓗᑎᒃ ᐱᖁᔭᕐᔪᐊᕐᓂᒃ ᓴᖅᑭᑦᑎᔾᔪᑕᐅᓂᐊᖅᑐᓂᒃ 
ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓂᒃ 1915-ᖑᑎᓪᓗᒍ. 

ᑲᒥᓴᒃᑯᑦ ᐅᓂᒃᑳᓕᐊᖏᑦ ᐋᖅᑭᒃᓯᔾᔪᑕᐅᓚᐅᖅᑐᑦ ᒥᐅᕆᑕᐅᑉ 
ᑐᓐᖓᕕᖏᓐᓂᒃ, ᐃᓚᖓᓪᓗ ᐅᖃᖅᓯᒪᓪᓗᓂ ᐃᖅᑲᓇᐃᔭᖅᑏᑦ ᐋᓐᓂᖅᓯᒪᔪᑦ 
ᓴᒃᑯᐃᔭᕆᐊᖃᖅᑎᑕᐅᓪᓗᑎᒃ ᐸᓯᔭᒃᓴᓐᖑᖅᑎᑦᑎᔪᓐᓇᕐᓂᕐᒥᒃ 
ᐃᖅᑲᓇᐃᔭᖅᑎᑦᑎᔨᒥᖕᓂᒃ ᐊᑭᓕᖅᑕᐅᔪᒪᓂᐊᕈᑎᒃ ᐋᓐᓂᕐᓂᕐᒥᖕᓄᑦ.  ᒥᐅᕆᑕᔅ 
ᐋᖅᑭᒃᓯᖁᔨᓚᐅᖅᓯᒪᔪᑦ ᓇᓪᓕᒃᑯᒫᓂᒃ, ᑲᑎᓐᖓᔪᓂᒡᓗ 
ᐊᑭᓕᒃᓴᓐᖑᖅᑎᑕᐅᑐᐃᓐᓇᕆᐊᓕᖕᓂᒃ, ᐃᒻᒥᒃᑰᕐᓗᑎᒡᓗ ᐊᐅᓚᑕᐅᓗᑎᒃ, ᐊᒻᒪᓗ 
ᒐᕙᒪᖃᕐᕕᖕᒥᓄᑦ ᑭᓯᐊᓂ ᐱᔪᓐᓇᕐᓂᖃᕐᕕᖃᕐᓗᑎᒃ.  ᑕᒪᓐᓇ ᐋᖅᑭᒃᑕᖓ 
ᑐᓐᖓᕖᑦ ᐊᐅᓚᓂᖃᖅᑎᑦᑎᓚᐅᖅᑐᖅ ᐊᒃᑐᐃᓂᖃᓐᖏᑎᑦᑎᓪᓗᓂ ᒐᕙᒪᒃᑯᓐᓂᒃ, 
ᐊᒻᒪᓗ ᓴᐳᒻᒥᐅᓯᖅᑕᐅᓯᒪᓪᓗᓂ ᒐᕙᒪᒃᑯᓐᓄᑦ ᐃᓱᒪᓕᐅᕈᔾᔭᐅᔪᓐᓇᓐᖏᓐᓂᕐᒥᒃ, 
ᑭᒡᓕᓕᐅᖅᓯᒪᑦᑎᐊᖅᑐᒃᑯᓪᓗ ᐱᔪᓐᓇᕐᓂᖅᑖᖅᑎᑦᑎᓯᒪᓪᓗᓂ ᒥᓂᔅᑕᒥᒃ.  
ᒥᐅᕆᑕᐅᑉ ᑐᓐᖓᕕᖏᑦ ᓱᓕ ᑐᑭᒧᐊᕈᑕᐅᕗᖅ ᐃᖅᑲᓇᐃᔭᖅᑏᑦ 
ᓇᓪᓕᐅᒃᑯᒫᓕᕆᔨᖏᓐᓄᑦ ᑲᓇᑕᒥ.  ᑕᐃᒪᐃᒃᑲᓗᐊᖅᑎᓪᓗᒍ, ᐊᑐᓂ ᑲᑎᒪᔩᑦ 
ᐊᐅᓚᑕᐅᔪᑦ ᐱᖁᔭᕐᔪᐊᖅᑎᒍᑦ ᐊᒻᒪᓗ ᑐᓐᖓᕕᖏᑦᑎᒍᑦ.  

ᑲᓇᑕᒥ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑦᑕ ᑲᑎᒪᔨᖏᑦᑕ 
ᑲᑐᔾᔨᖃᑎᒌᖏᑦ ᑎᒥᓐᖑᖅᑎᑕᐅᓯᒪᔪᑦ ᑐᑦᑕᕐᕕᓪᓚᕆᐅᓪᓗᑎᒃ ᑲᑎᒪᔨᓄᑦ 

ᐊᕕᒃᑐᖅᓯᒪᔪᓃᑦᑐᓄᑦ.  ᑖᒃᑯᐊ ᑲᑐᔾᔨᖃᑎᒌᑦ ᑐᓴᐅᒪᔾᔪᑎᓂᒃ 
ᐋᖅᑭᒃᓱᐃᖃᑦᑕᖅᑐᑦ ᐊᒻᒪᓗ ᑐᑦᑕᕐᕕᐅᓪᓗᑎᒃ ᐃᓱᒻᒥᐅᑎᒃᓴᒃᑲᓐᓂᐅᔪᓐᓇᖅᑐᓄᑦ. 

5. 

6. 

7. 

8. 

9. 

ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ 
ᓇᓪᓕᐅᒃᑯᒫᓕᕆᔨᐅᕗᑦ.  ᐊᔾᔨᐅᓐᖏᓐᓂᖃᖅᑐᑦ ᕿᒥᕐᕈᓇᒃᑎᐅᖕᒪᑕ 
ᑮᓇᐅᔭᖅᑖᕈᑕᐅᓇᓱᒃᑐᓂᒃ, ᐊᒻᒪᓗ ᒪᓕᒐᖅᑎᒍᑦ ᑭᓱᓕᒫᓂᒃ 
ᕿᒥᕐᕈᔭᕆᐊᖃᖅᖢᑎᒃ ᐊᒻᒪᓗ ᐃᖅᑲᓇᐃᔭᖅᑎᒧᑦ ᓵᓐᖓᓂᖅᓴᐅᓲᖑᓪᓗᑎᒃ 
ᐊᔪᓐᖏᑎᑦᑎᓇᓱᐃᓐᓇᖃᑦᑕᖅᖢᑎᒡᓗ. 

ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑦᑕ ᑲᑎᒪᔨᖏᑦ ᒪᕐᕉᖕᓄᑦ 
ᒐᕙᒪᖃᕐᕖᖕᓄᑦ ᐱᔨᑦᑎᖅᑎᐅᕗᑦ 

ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᓄᓇᑦᓯᐊᕐᒥ 
ᓴᖅᑭᑕᐅᕐᖓᓚᐅᖅᓯᒪᔪᑦ 1977-ᒥ.  ᓄᓇᕗᑦᑕᖃᓕᖅᑎᓪᓗᒍ 1999-ᒥ, ᑖᒃᑯᐊᒃ 
ᒪᕐᕉᒃ ᐅᑭᐅᖅᑕᖅᑐᒥ ᒐᕙᒪᖃᕐᕖᒃ ᐊᖏᖃᑎᒌᓚᐅᖅᓯᒪᔫᒃ ᐊᑕᐅᓯᕐᒥᒃ ᑲᑎᒪᔨᒥᑦ 
ᐊᒥᖅᑳᕈᒪᓪᓗᑎᒃ ᐊᑦᑎᖅᑕᐅᓯᒪᓗᓂᓗ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑦᑕ 
ᑲᑎᒪᔨᖏᑦ ᓄᓇᑦᓯᐊᕐᒧᑦ ᓄᓇᕗᒻᒧᓪᓗ (ᑲᑎᒪᔩᑦ).  ᑲᑎᒪᔩᑦ ᑲᑎᒪᔨᖏᑦ 
ᑎᒃᑯᐊᖅᑕᐅᖃᑦᑕᖅᐳᑦ ᓄᓇᑦᓯᐊᕐᒥᐅᑦ ᒥᓂᔅᑕᖓᓐᓄᑦ ᑕᐃᒪᐃᑦᑐᓕᕆᔨᒧᑦ, 
ᐅᖃᖃᑎᒋᖅᑳᖅᖢᓂᐅᒃ ᓄᓇᕗᑦ ᒥᓂᔅᑕᖓ ᑕᐃᒪᐃᑦᑐᓕᕆᔨ, ᐱᓗᐊᕐᓗᒍ 
ᓄᓇᕗᒻᒥᐅᑦ ᑭᒃᑯᑦ ᐃᓕᓯᒪᓂᐊᕐᒪᖔᖏᓐᓂᒃ.  ᑲᑎᒪᔩᑦ ᑲᑎᒪᔨᖏᑦ ᑖᒃᑯᓇᓂ 
ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑦᑕ ᑲᑎᒪᔨᖏᓐᓄᑦ ᐃᓕᓯᒪᕗᑦ.  
ᑲᑎᒪᔨᓂᒃ ᑲᒪᔨᐅᕗᑦ ᐊᒻᒪᓗ ᑎᒃᑯᐊᖅᓯᖃᑦᑕᖅᖢᑎᒃ ᐊᖓᔪᖅᑳᕆᓂᐊᖅᑕᒥᖕᓂᒃ.  

ᑲᑎᒪᔩᑦ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ 
ᐱᖁᔭᕐᔪᐊᕐᓂᒃ, ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᕐᔪᐊᕐᒥᒃ, ᐅᔭᕋᖕᓂᐊᕐᕕᖕᓂ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐊᑦᑕᓇᔾᔭᐃᖅᓯᓯᒪᓂᕐᒧᓪᓗ ᐱᖁᔭᕐᔪᐊᕐᒥᒃ, 
ᖄᖅᑕᔫᑦ ᐊᑐᖅᑕᐅᓂᖏᓐᓄᑦ ᐱᖁᔭᕐᔪᐊᕐᒥᒃ ᐊᒻᒪᓗ ᒐᕙᒪᖃᕐᕖᒃ ᒪᓕᒐᖏᓐᓂᒃ 
ᒪᓕᖃᑦᑕᖅᑐᑦ. 

ᐃᖅᑲᓇᐃᔭᖅᑏᑦ ᓇᓪᓕᒃᑯᒫᓕᕆᔨᖏᑦᑕ ᑲᑎᒪᔨᖏᑦ ᐊᑕᐅᓯᐅᓐᖏᑦᑐᓂᒃ 
ᑎᒥᓐᖑᖅᑎᑕᐅᓯᒪᔪᓂᒃ ᐊᒃᑐᐃᓂᖃᖃᑦᑕᖅᐳᖅ (ᑕᑯᒋᐊᕐᓗᒍ ᑎᑎᕋᐅᔭᒐᖅ 1).  
ᐃᓚᖏᑦ ᑲᑎᒪᔨᓄᑦ ᑲᑎᒪᔩᑦ ᐊᒻᒪᓗ ᐊᖓᔪᖅᑲᐅᑏᑦ ᑕᑯᓐᓇᖅᑐᑦ 
ᐃᖅᑲᓇᐃᔭᖅᑎᓂᒃ ᐃᖅᑲᓇᐃᔭᖅᑎᑦᑎᔨᓂᒡᓗ ᐱᒻᒪᕆᐅᓂᖅᐹᖁᑎᖃᖅᖢᑎᒃ.  
ᑲᑎᒪᔩᑦ ᐱᔨᑦᑎᕈᑎᓂᒃ ᐊᑐᐃᓐᓇᕈᐃᔨᐅᖃᑦᑕᖅᑐᑦ ᑕᒪᒃᑮᖕᓄᑦ ᐊᒻᒪᓗ 
ᑮᓇᐅᔭᖅᑖᖅᑎᑕᐅᖃᑦᑕᖅᖢᑎᒃ ᐃᖅᑲᓇᐃᔭᖅᑎᑦᑎᔨᓂᑦ. 

ᑕᐃᒪᐃᒃᑲᓗᐊᖅᑎᓪᓗᒍ, ᐃᖅᑲᓇᐃᔭᖅᑎᓄᑦ ᓇᓪᓕᒃᑯᒫᖃᖅᑎᑦᑎᓂᕐᒧᑦ 
ᐱᖁᔭᕐᔪᐊᖅ ᐊᑐᓂ ᒐᕙᒪᖃᕐᕕᖕᓂ ᐱᔭᒃᓴᖅᑖᖅᑎᑦᑎᖃᑦᑕᕐᒥᔪᖅ ᒐᕙᒪᒃᑯᓐᓂᒃ 
ᑭᒡᒐᖅᑐᐃᔨᓂᒃ, ᐊᒻᒪᓗ ᑲᑎᒪᔩᑦ ᐃᖅᑲᓇᐃᔭᖃᑎᖃᖃᑦᑕᖅᖢᑎᒃ ᒥᓂᔅᑕᓂᒃ 
ᑕᐃᒪᐃᑦᑐᓕᕆᔨᐅᔪᓂᒃ. 

 



ᓄᓇᕗᒻᒧᑦ ᓄᓇᑦᓯᐊᕐᒧᓪᓗ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ ᑲᑎᒪᔩᑦ ᐅᓂᒃᑳᖏᑦ

ᑕᑯᔭᒃᓴᖅ 1 ᐊᒃᑐᖅᑕᐅᖃᑕᐅᓯᒪᔪᑦ ᐃᖅᑲᓇᐃᔭᖅᑏᑦ ᓇᓪᓕᒃᑯᒫᖅᑕᐅᓯᒪᓂᖏᑦ 

ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᑦ 

ᑲᑎᒪᔩᑦ ᑲᑎᒪᔨᖏᑦ 

ᐃᖅᑲᓇᐃᔭᖅᑎᑦᑎᔩᑦ 

ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᑦᑕ 
ᑲᑎᒪᔨᖏᑦ 

ᕿᒥᕐᕈᔩᑦ ᑲᑎᒪᔨᕋᓛᖏᑦ

ᐊᔪᐃᓐᓈᕆᕕᐅᔪᓐᓇᖅᑐᑦ 
ᑲᑎᒪᔨᖏᑦ 

 ᐃᖅᑲᓇᐃᔭᖅᑏᑦ 
ᖃᐅᔨᒪᔨᑕᖓᑦ 

 

ᐃᖅᑲᓇᐃᔭᖅᑏᑦ 
 

ᑕᖅᑲᒃᑯᐊ 

ᐃᖅᑲᓇᐃᔭᖅᑎᑦᑎᔩᑦ 
ᐊᒡᒍᖅᑐᖅᓯᒪᓂᖏᑦ 

ᒪᓕᒐᓕᐅᕐᕖᒃ 

ᒥᓂᔅᑕᐃᑦ 

ᐃᖅᑲᓇᐃᔭᖅᑏᑦ 
ᐊᒡᒍᖅᑐᖅᓯᒪᓂᖏᑦ 

 

10. 

11. 

12. 

ᑮᓇᐅᔭᖅᑖᖅᑎᑕᐅᓪᓗᐊᑕᖃᑦᑕᓐᖏᒃᑲᓗᐊᖅᑎᓪᓗᒋᑦ, 
ᑎᒥᓐᖑᖅᑎᑕᐅᓯᒪᕗᑦ ᒪᕐᕉᖕᓄᑦ ᐅᑭᐅᖅᑕᖅᑐᒥᐅᑦ ᒐᕙᒪᖏᖕᓄᑦ, 
ᐊᒃᑐᐊᔭᐅᓂᖅᐹᖑᓪᓗᑎᒡᓗ ᑕᐃᒪᐃᓐᓂᖓᓄᑦ.  ᐃᓚᖏᑦ ᐃᓚᒋᔭᐅᖃᑕᐅᔪᑦ 
ᑖᒃᑯᓇᓂ ᒪᕐᕉᖕᓂ ᒪᓕᒐᓕᐅᕐᕕᖕᓂ, ᓂᕈᐊᖅᑕᐅᓯᒪᕝᕕᒋᔭᖏᑦᑕ ᐱᔪᒪᔭᖏᓐᓂᒃ 
ᐃᓱᒪᒋᔭᖃᖅᑐᑦ ᐊᒻᒪᓗ ᑲᑎᒪᔨᓐᖑᖅᑎᑕᐅᓯᒪᔫᑉ.  ᑕᖅᑲᒃᑯᐊ 
ᐃᓚᒋᔭᐅᖃᑕᐅᖕᒥᔪᑦ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᑦ 
ᐱᔾᔪᑕᐅᓪᓗᑎᒃ. 

ᐊᓯᖏᑦ ᐊᒃᑐᖅᑕᐅᖃᑕᐅᓯᒪᖕᒥᔪᑦ ᐊᔪᐃᓐᓈᖃᖅᑐᓄᑦ ᑲᑎᒪᔩᑦ, 
ᐃᖅᑲᓇᐃᔭᖅᑏᑦ ᖃᐅᔨᒪᔨᑕᕆᔭᖏᑦᑕ ᑎᑎᕋᕐᕕᖓᑦ, ᑲᑎᒪᔨᓄᑦ 
ᐃᖅᑲᓇᐃᔭᖅᑏᑦ, ᐊᒻᒪᓗ ᑲᑎᒪᔩᑦ ᑲᑎᒪᔨᖏᑦ. 

ᑮᓇᐅᔭᓕᕆᔾᔪᓯᖏᑦᑕ ᐊᐅᓚᑦᑎᐊᕐᓂᖏᑦ 

ᑲᑎᒪᔩᑦ ᑮᓇᐅᔭᓕᕆᔾᔪᓯᖏᑦ ᐊᐅᓚᑦᑎᐊᖅᑐᑦ, ᐱᖁᑎᓪᓚᕆᖏᑦ 
ᐅᓄᕐᓂᖅᓴᐅᓪᓗᑎᒃ ᐊᑭᓕᒃᓴᓐᖑᑐᐃᓐᓇᕆᐊᓕᖕᓂᑦ.  ᑕᒻᒪᖅᓯᒪᔪᖅᓯᐅᓚᐅᖅᑕᕗᑦ 

 



ᓄᓇᕗᒻᒧᑦ ᓄᓇᑦᓯᐊᕐᒧᓪᓗ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ ᑲᑎᒪᔩᑦ ᐅᓂᒃᑳᖏᑦ 

ᑲᑎᒪᔩᑦ ᑮᓇᐅᔭᖁᑎᖏᑦᑕ ᐅᓂᒃᑳᖏᑦ ᐊᕐᕌᒍᑕᒫᖅ, ᐱᔭᒃᓴᖅᑖᕆᓯᒪᔭᕗᑦ 
ᒪᓕᒃᖢᑎᒃᑯᑦ. 

13. 

14. 

15. 

16. 

ᑲᑎᒪᔩᑦ ᐃᓗᐃᒃᑲᓂᒃ ᑮᓇᐅᔭᖃᖅᑎᑕᐅᖃᑦᑕᖅᑐᑦ - ᑮᓇᐅᔭᖏᑦ 
ᐊᐅᓚᑕᐅᑦᑎᐊᖅᖢᑎᒃ.  ᑮᓇᐅᔭᖁᑎᓂᒃ ᐊᒥᒐᓐᖏᑦᑐᓂᒃ ᓴᓂᕐᕙᐃᓯᒪᔪᑦ 
ᓯᕗᓂᒃᓴᒥ ᑮᓇᐅᔭᖅᑐᕈᑕᐅᑐᐃᓐᓇᕆᐊᓖᑦ ᓇᓪᓕᐅᒃᑯᒫᖅᑕᐅᓯᒪᔪᓄᑦ 
ᐊᑭᓕᖅᑕᐅᔪᓐᓇᕐᓂᐊᕐᒪᑕ.  ᐊᕐᕌᒍᑕᒫᖅ ᑮᓇᐅᔭᓕᐅᕈᑕᐅᔪᑦ 
ᐃᖅᑲᓇᐃᔭᖅᑎᑦᑎᔩᑦ ᖃᐅᔨᓴᖅᑕᐅᓂᖏᓐᓄᑦ ᐊᒻᒪᓗ ᕿᑐᕐᖏᐅᖅᑎᑕᖏᓐᓄᑦ 
ᓈᒻᒪᒃᑐᑦ ᐊᑭᓕᖅᓲᑕᐅᓂᐊᖅᑎᓪᓗᒋᑦ ᑮᓇᐅᔭᖅᑐᕈᑏᑦ, ᐃᓚᓕᐅᖢᒋᑦ 
ᓇᓪᓕᐅᒃᑯᒫᖅᑕᐅᓯᒪᔪᓄᑦ ᐊᑭᓕᐅᑕᐅᔭᕆᐊᓖᑦ ᐊᒻᒪᓗ ᐊᓪᓚᕕᖕᒥ 
ᐊᐅᓚᑕᐅᖃᑕᐅᔭᕆᐊᓖᑦ.  ᑖᒃᑯᐊᒃ ᒪᕐᕉᒃ ᒐᕙᒫᒃ ᐊᑭᓕᖅᓱᐃᖃᑦᑕᖅᑑᒃ 
ᓇᖕᒥᓂᖅ ᐊᑭᓕᖅᓱᕆᐊᖃᖅᑕᒥᖕᓂᒃ ᐃᖅᑲᓇᐃᔭᖅᑎᑦᑎᔨᒥᓄᑦ.  ᐊᒻᒪᓗᒃᑲᓐᓂᖅ, 
ᒐᕙᒪᒃᑯᑦ ᐊᑭᓕᖅᓱᐃᖃᑦᑕᕐᒥᔫᒃ ᐱᓕᕆᐊᓐᖑᖅᑎᓯᒪᔭᕐᒥᓄᑦ ᐊᖑᓇᓱᒃᑎᓄᑦ 
(ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑎᓪᓗ) ᐊᒻᒪᓗ ᐊᑭᓪᓕᒋᐊᕈᑎᓂᒃ 
ᐊᑭᓕᖅᓱᐃᖃᑦᑕᓐᖏᖢᑎᒃ. 

ᑲᑎᒪᔩᑦ ᐱᔭᒃᓴᖅᑖᖅᑎᑕᐅᓯᒪᕗᑦ ᐊᑭᓕᖅᓱᐃᔪᒃᓴᐅᑕᐅᓂᕐᒥᒃ ᓇᖕᒥᓂᖅ 
ᑮᓇᐅᔭᖅᑐᕈᑎᒥᖕᓂᒃ ᐊᒻᒪᓗ ᐊᑭᓕᒃᓴᓐᖑᑐᐃᓐᓇᕆᐊᓕᖕᓂᒃ, 
ᖃᐅᔨᓴᐅᑎᖏᑦᑕᓗ ᐊᑭᖏᑦ ᐊᔾᔨᒌᓐᖏᓗᐊᖅᑎᑦᑕᐃᓕᒪᓪᓗᓂᔾᔪᒃ ᐊᕐᕌᒍᑕᒫᖅ. 

ᓯᕗᓂᒃᓴᒥ ᓇᓪᓕᐅᒃᑯᒫᖅᑕᐅᓯᒪᔪᓄᑦ ᐊᑭᓕᕆᐊᓖᑦ 
ᑮᓇᐅᔭᖃᖅᑎᑕᐅᖁᓪᓗᒋᑦ, ᑲᑎᒪᔩᑦ ᕿᑐᕐᖏᐅᖅᑎᑦᑎᖃᑦᑕᖅᑐᑦ 
ᑮᓇᐅᔭᖁᑎᒥᖕᓂᒃ.  ᑕᐃᒪᐃᓕᖓᑎᓪᓗᒍ ᐱᖁᑎᓪᓚᕆᒋᔭᐅᔪᑦ 
ᐊᐅᓚᑕᐅᔭᕆᐊᖃᕐᓂᖏᑦ ᐱᔭᕆᑦᑐᖅᑎᑕᐅᓯᒪᔪᖅ.  ᐃᖅᑲᓇᐃᔭᖅᑎᑦᑎᔩᑦ 
ᖃᐅᔨᓴᖅᑕᐅᓂᖏᑦ ᐃᓚᐅᓪᓗᑎᒃ, ᑮᓇᐅᔭᑦ ᐃᓯᖅᐸᓪᓕᐊᔪᑦ 
ᕿᑐᕐᖏᐅᖅᑎᑕᓂᓐᖔᖅᑐᑦ ᑲᑎᒪᔩᑦ ᐊᕐᕌᒍᑕᒫᖅ 
ᑮᓇᐅᔭᖅᑐᕈᑎᒋᓂᐊᖅᑕᖏᓐᓄᑦ ᐊᑐᖅᑕᐅᖃᑦᑕᖅᑐᑦ.  ᑎᓯᐱᕆ 2005 ᐃᓱᐊᓂ, 
ᑲᑎᒪᔩᑦ ᕿᑐᕐᖏᐅᖅᑎᑕᕐᒥᒍᑦ ᐊᒻᒪᓗ ᑮᓇᐅᔭᓪᓚᕆᖏᑦᑎᒍᑦ ᑲᑎᖢᒋᑦ $283 
ᒥᓕᐊᓐᖑᓚᐅᖅᑐᑦ.  ᑖᒃᑯᓇᓂᔅᓴᐃᓐᓇᖅ ᐅᓪᓗᕐᓂ, ᓯᕗᓂᒃᓴᒥ 
ᑮᓇᐅᔭᖅᑐᕈᑎᒋᓂᐊᖅᑕᖏᑦ ᒫᓐᓇ ᐊᒻᒪᓗ ᓇᓪᓕᐅᒃᑯᒫᖅᑕᐅᓯᒪᔪᓄᑦ ᐊᑭᓕᐅᑏᑦ 
$208 ᒥᓕᐊᓐᖑᓂᐊᖅᑐᑦ.  (ᖃᔅᓯᑐᕐᓂᐊᕐᒪᖔᖏᑦ ᐋᖅᑭᒃᓱᖅᑕᐅᓯᒪᔪᑦ 
ᖃᐅᔨᓴᖅᑎᓪᓚᕆᖕᒧᑦ.) 

ᑲᑎᒪᔩᑦ ᓴᓂᕐᕙᒃᓯᒪᔭᖏᑦ $84 ᒥᓕᐊᓐᖑᓚᐅᖅᐳᑦ ᑎᓯᐱᕆ 2005 
ᐃᓱᓕᑎᓪᓗᒍ.  ᓴᓂᕐᕙᒃᑕᐅᔪᒃᓴᑦ ᐊᖏᖏᖅᑕᐅᖃᑦᑕᕆᐊᓖᑦ ᑲᑎᒪᔩᑦ 
ᑲᑎᒪᔨᖏᓐᓄᑦ.  ᐊᑐᖅᑕᐅᓲᑦ ᐊᑭᓕᒃᓴᓐᖑᑐᐃᓐᓇᕆᐊᓕᖕᓄᑦ, ᐃᓚᓕᐅᖢᒋᑦ 
ᓂᕆᐅᓇᓐᖏᑦᑐᑦ ᐊᐅᓚᔾᔪᑎᓄᑦ ᑮᓇᐅᔭᖅᑐᕈᑏᑦ, ᐊᑭᓕᖅᓱᖅᑕᐅᔪᑦ 
ᐊᑭᓪᓕᒋᐊᖅᑕᐅᓂᖏᑦᑕ ᐊᓯᔾᔨᑐᐃᓐᓇᕆᐊᖃᕐᓂᖏᓐᓄᑦ, ᐊᑦᑕᓇᔾᔭᐃᖅᓯᓯᒪᓂᕐᒧᑦ 
ᐃᓕᓐᓂᐊᕈᑎᓄᑦ, ᐊᒻᒪᓗ ᐱᕐᓗᐊᕿᕐᔪᐊᑐᐃᓐᓇᕆᐊᓕᖕᓄᑦ.  ᑲᑎᒪᔩᑦ 
ᓴᓂᕐᕙᒃᑕᐅᔪᒃᓴᓂᒃ ᐋᖅᑭᒃᓯᖃᑦᑕᖅᑐᑦ ᑮᓇᐅᔭᖃᕈᓐᓇᕐᓂᐊᕋᒥᒃ 
ᓂᕆᐅᓇᓐᖏᑦᑐᓄᑦ ᑎᑭᑕᐅᑲᓪᓚᒃᑯᑎᒃ.  

 



ᓄᓇᕗᒻᒧᑦ ᓄᓇᑦᓯᐊᕐᒧᓪᓗ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ ᑲᑎᒪᔩᑦ ᐅᓂᒃᑳᖏᑦ

ᑕᒻᒪᖅᓯᒪᔪᖅᓯᐅᕐᓂᐅᑉ ᑐᕌᒐᓪᓗᐊᑕᖓ 

17. 

18. 

19. 

20. 

21. 

ᑕᒻᒪᖅᓯᒪᔪᖅᓯᐅᖅᑎᕐᔪᐊᖅ ᐃᓱᒪᓕᐅᓚᐅᖅᓯᒪᔪᖅ 
ᑕᒻᒪᖅᓯᒪᔪᖅᓯᐅᕈᒪᓂᕐᒥᒃ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᔾᔪᓯᖏᓐᓂᒃ 
ᓄᓇᑦᓯᐊᕐᒥᐅᑦ ᒪᓕᒐᓕᐅᕐᕕᖓᓐᓄᑦ ᑕᐃᒪᐃᓕᐅᖁᔭᐅᒐᒥ. 

ᐱᖁᔨᕗᖔᕈᑦ ᓵᓐᖓᔾᔪᑎᖃᓗᐊᓐᖑᐊᓚᐅᖅᑐᖅ 
ᓇᓪᓕᐅᒃᑯᒫᖅᑕᐅᓯᒪᔪᓄᑦ ᐊᑭᓕᐅᑕᐅᖃᑦᑕᖅᑐᓂᒃ ᐊᒻᒪᓗ ᐊᐅᓚᑦᑎᔾᔪᓯᕐᓂᒃ, 
ᐃᓚᓕᐅᖢᒍ ᓵᑕᒃᓴᐅᑐᐃᓐᓇᕆᐊᖃᕐᓂᖅ ᐊᒻᒪᓗ ᐃᓱᒫᓘᑎᒋᔭᐅᔪᑦ 
ᓇᓪᓕᐅᒃᑯᒫᖅᑕᐅᓯᒪᔪᑦ ᑐᒃᓯᕌᖏᑦ ᐋᖅᑭᒃᑕᐅᕌᓂᒃᓯᒪᓐᖏᑦᑐᑦ ᓱᓕ ᐊᕐᕌᒍᒐᓴᐃᑦ 
ᐊᓂᒍᖅᓯᒪᓕᕋᓗᐊᖅᑎᓪᓗᒋᑦ.  ᑕᒪᒃᑯᐊ ᑐᒃᓯᕌᕆᔭᐅᔪᑦ ᐅᓄᓐᖏᑦᑐᑯᓘᒐᓗᐊᑦ 
ᐃᓘᓐᓇᖏᑦ ᑲᒪᒋᔭᐅᔭᕆᐊᓖᑦ ᑕᑯᓐᓇᕐᓗᒋᑦ, ᑭᓯᐊᓂᓕ ᐊᒃᓱᐊᓗᒃ 
ᓴᖅᑭᔮᕐᓂᖅᐹᖑᔪᑦ.  ᖃᐅᔨᒪᖕᒥᔪᒍᑦ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑦᑕ 
ᑲᑎᒪᔨᖏᑦ ᑲᓇᑕᒥ ᐱᔭᕐᓂᖏᑦᑐᓂᒃ ᑲᒪᖃᑦᑕᕆᐊᖃᕐᓂᖏᓐᓂᒃ.  ᓄᓇᕗᑦ 
ᒪᓕᒐᓕᐅᕐᕕᐊ ᐱᖁᔨᕗᖔᕐᒥᒃ ᐊᓂᒍᖅᑎᑦᑎᓚᐅᖅᑐᑦ ᖃᐅᔨᓴᐃᖁᔨᓂᖅ 
ᐃᑲᔪᖅᓱᖅᖢᓂᔾᔪᒃ.  ᒪᓕᒐᓕᐅᕐᕕᐅᑉ ᐱᖁᔨᕗᖔᓕᐊᕆᓚᐅᖅᑕᖓᑕ ᐊᔾᔨᖏᑦ 
ᐅᐃᒍᑦ A-ᒧᑦ ᐃᓚᓕᐅᔾᔭᐅᓯᒪᔪᖅ.  ᑖᒃᑯᐊ ᐅᓂᒃᑳᖏᑦᑕ ᐃᓱᐊᓂ ᑕᐃᒎᓯᓕᒃ 
ᑕᒻᒪᖅᓯᒪᔪᖅᓯᐅᕐᓂᐅᑉ ᑐᑭᓂᖓ ᓇᓗᓇᐃᔭᐃᓯᒪᔪᖅ ᖃᓄᐃᓕᐅᓚᐅᕐᓂᑦᑎᓐᓂᒃ. 

ᐃᓱᒫᓘᑎᒋᔭᐅᔪᑦ ᐅᕙᑦᑎᓐᓄᑦ ᐅᖃᐅᓯᐅᓚᐅᖅᑐᑦ ᐃᓱᒪᒋᓪᓗᒋᑦ ᐊᒻᒪᓗ 
ᒪᓕᒐᓕᐅᖅᑏᑦ ᑲᑎᒪᔾᔪᑎᒋᓚᐅᖅᑕᖏᑦ ᓄᓇᕗᒻᒥ ᓄᓇᑦᓯᐊᕐᒥᓗ ᐱᔾᔪᑎᒋᓪᓗᒋᑦ, 
ᓇᓪᓕᐅᒃᑯᒫᖅᑕᐅᓯᒪᔪᑦ ᐊᑭᓕᖅᓱᖅᑕᐅᓂᖏᑦ ᑕᒻᒪᖅᓯᒪᔪᖅᓯᐅᓚᐅᖅᑕᕗᑦ ᐊᒻᒪᓗ 
ᐊᔪᐃᓐᓈᕆᔾᔪᑏᑦ ᐱᕙᓪᓕᐊᔾᔪᓯᖏᑦ ᐋᓐᓂᖅᓯᒪᔪᓄᑦ ᐊᑐᓚᐅᖅᑕᕗᑦ 
ᓇᓗᓇᐃᖅᓯᔪᒪᓪᓗᑕ ᑲᑎᒪᔩᑦ ᐊᑭᓕᖅᓱᐃᖃᑦᑕᕈᓯᖏᑦ 
ᒪᓕᒃᓯᒪᑦᑎᐊᕋᓗᐊᕐᒪᖔᖏᑦ ᐱᖁᔭᕐᔪᐊᕐᓂᒃ ᐊᑐᐊᒐᕐᓂᒡᓗ. 

ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᕐᔪᑉ ᑎᑎᕋᕐᕕᖓ 
ᑕᒻᒪᖅᓯᒪᔪᖅᓯᐅᖃᑦᑕᓐᖏᑦᑐᑦ ᐊᑐᐊᒐᓂᒃ ᐅᕝᕙᓘᓐᓃᑦ 
ᐅᖃᐅᓯᕆᓪᓚᕆᖃᑦᑕᓐᖏᖢᓂᔾᔪᒃ. 

ᖃᐅᔨᓴᐃᖃᓯᐅᔾᔨᓚᐅᕐᒥᔪᒍᑦ 

• ᑲᑎᒪᔩᑦ ᐊᐅᓚᑦᑎᔾᔪᑎᖏᑦᑕ ᐋᖅᑭᐅᒪᔾᔪᑎᖏᓐᓂᒃ, 

• ᑲᑎᒪᔩᑦ ᑲᑎᒪᔨᖏᑦᑕ ᓇᐅᑦᑎᖅᓱᖅᑎᐅᓂᖏᑦ ᑲᑎᒪᔩᑦ 
ᖃᓄᐃᓕᐅᕐᓂᐊᓕᕋᓗᐊᕐᒪᖔᖏᑦ ᐊᐅᓚᑦᓯᓂᐊᕐᓂᖏᓐᓂᒡᓗ, 

• ᑲᑎᒪᔩᑦ ᑲᑎᒪᔨᖏᑦ ᐊᒻᒪᓗ ᐊᐅᓚᑦᓯᔨᒋᔭᐅᔪᑦ 
ᐃᖅᑲᓇᐃᔭᖃᑎᒌᒍᓯᖏᑦ, 

• ᑲᑎᒪᔩᑦ ᐊᒻᒪᓗ ᐊᒃᑐᖅᑕᐅᓂᓖᑦ ᐃᖅᑲᓇᐃᔭᖃᑎᒌᒍᓯᖏᑦ, ᐊᒻᒪᓗ 

• ᐊᒃᑐᖅᑕᐅᓂᓖᑦ ᖃᓄᐃᑦᑐᓂᒃ ᐱᔭᒃᓴᖃᕐᒪᖔᖏᑦ 
ᐃᖅᑲᓇᐃᔭᖃᑎᒌᒍᓯᖏᓪᓗ ᑐᑭᓯᓇᖅᓯᑎᑕᐅᓯᒪᓂᖏᑦ. 

 



ᓄᓇᕗᒻᒧᑦ ᓄᓇᑦᓯᐊᕐᒧᓪᓗ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ ᑲᑎᒪᔩᑦ ᐅᓂᒃᑳᖏᑦ 

22. 

23. 

24. 

25. 

26. 

27. 

ᐊᓯᖏᓐᓂᒃ ᖃᐅᔨᓴᐃᓚᐅᓐᖏᑦᑐᒍᑦ ᑖᔅᓱᒪ ᐱᔭᕆᑐᔫᑉ ᑎᒥᖁᑎᖏᑦᑕ 
ᐃᓗᐊᓃᑦᑐᓂᒃ, ᓲᕐᓗ ᖃᓄᖅ ᖃᐅᔨᓵᑦ ᐊᑭᓕᖅᓲᑕᐅᖃᑦᑕᕐᒪᖔᖏᑦ 
ᐃᖅᑲᓇᐃᔭᖅᑎᑦᑎᔨᐅᔪᓄᑦ, ᐱᕐᓗᐊᕿᑎᑦᑎᑦᑕᐃᓕᒪᓂᕐᒧᑦ ᐱᔨᑦᑎᕈᑏᑦ 
(ᐃᓚᓕᐅᖢᒋᑦ ᖃᐅᔨᓴᕐᓃᑦ), ᐊᒻᒪᓗ ᕿᑐᕐᖏᐅᖅᑎᑦᑎᓂᕐᒧᑦ ᑐᕌᖓᔪᑦ ᐊᐅᓚᑕᑦ. 

ᐅᔾᔨᕆᓯᒪᔭᕗᑦ ᐊᑐᓕᖁᔭᓕᐊᕗᓪᓗ 

ᐊᐅᓚᑦᑎᔾᔪᓰᑦ 

ᑖᒃᑯᓄᖓ ᑐᓐᖓᕕᒋᔭᐅᔪᑦ ᐋᖅᑭᒃᑕᐅᓯᒪᕗᑦ ᐃᖅᑲᓇᐃᔭᖅᑏᑦ 
ᓇᓪᓕᐅᒃᑯᒫᖅᑕᐅᓯᒪᔾᔪᓯᖏᑦ ᐊᐅᓚᑕᐅᓗᐊᕐᓂᐊᓐᖏᒻᒪᑕ ᒐᕙᒪᓕᕆᔨᒃᑯᓐᓄᑦ.  
ᑕᐃᒪᐃᒃᑲᓗᐊᖅᑎᓪᓗᒍ, ᑲᑎᒪᔩᑦ ᑕᖅᑲᒃᑯᓄᖓ ᑎᒥᓐᖑᖅᑎᑕᐅᓯᒪᔪᑦ ᒐᕙᒫᖕᓄᑦ 
ᒪᕐᕉᖕᓄᑦ ᐊᒻᒪᓗ ᒪᓕᒋᐊᖃᖅᖢᑎᒃ ᐊᑐᓂ ᒐᕙᒪᖃᕐᕖᑦ ᐱᖁᔭᕐᔪᐊᖏᓐᓂᒃ.  
ᒥᓂᔅᑕᐃᑦ ᑕᐃᒪᐃᑦᑐᓱᓕᕆᔨᐅᔪᑦ ᖃᐅᑕᒫᖅᓯᐅᑎᓂᒃ 
ᐊᐅᓚᑦᓯᔪᓐᓇᓐᖏᓐᓂᖏᓐᓄᑦ, ᑎᒃᑯᐊᖅᓯᖃᑦᑕᖅᑐᑦ ᑲᑎᒪᔩᑦ ᑲᑎᒪᔨᖏᓐᓂᒃ 
ᑐᑭᒧᐊᒃᑎᒋᔭᐅᓂᐊᖅᑐᓂᒃ ᓇᐅᑦᑎᖅᓱᖅᑎᒋᔭᐅᓂᐊᖅᑐᓂᒡᓗ ᑲᑎᒪᔨᓂᒃ, 
ᐃᒃᓯᕙᐅᑕᖓᑦ ᐊᑯᓚᐃᑦᑐᒃᑯᑦ ᐅᓂᒃᑳᖅᑎᒋᔭᐅᖃᑦᑕᖅᖢᓂ ᒥᓂᔅᑖᖕᓄᑦ. 

ᑲᑎᒪᔩᑦ ᑲᑎᒪᔨᖏᑦ ᓂᕆᐅᖕᓂᖃᕐᕕᒋᓚᐅᖅᑕᕗᑦ 
ᓇᐅᑦᑎᖅᓱᖅᑎᐅᖃᑦᑕᕐᓂᐊᕐᓂᖏᓐᓂᒃ ᑲᑎᒪᔩᑦ ᓇᒧᓐᖓᐅᓂᐊᕐᒪᖔᖏᓐᓂᒃ 
ᐊᐅᓚᑕᐅᓂᖏᓐᓂᒡᓗ, ᐊᐅᓚᑦᑎᑦᑎᐊᕐᓂᕐᒥᒍᑦ ᒪᑐᐃᖓᑦᑎᐊᕐᓂᖃᕐᓗᑎᒃ ᐊᒻᒪᓗ 
ᑭᐅᑦᑕᖅᑎᐅᓂᐊᕐᓗᑎᒃ ᐊᒃᑐᖅᑕᐅᓯᒪᔪᓄᑦ. 

ᐃᒃᓯᕙᐅᑕᕆᔭᐅᔪᖅ ᐊᒻᒪᓗ ᐱᖓᓱᑦ ᑲᑎᒪᔩᑦ ᑲᑎᒪᔨᖏᓐᓃᖃᑕᐅᔪᑦ 
ᐊᐱᖅᓱᓚᐅᖅᑕᕗᑦ ᐊᒻᒪᓗ ᐃᖅᑲᓇᐃᔭᖅᑏᑦ ᐊᖓᔪᖅᑲᐅᑕᐅᓂᖏᑦ.  
ᐊᐱᖅᓱᓚᐅᕐᒥᔭᕗᑦ ᑖᒃᑯᓇᓐᖔᓐᖏᑦᑐᑦ ᐊᒃᑐᖅᑕᐅᓯᒪᔪᑦ, ᐃᓚᓕᐅᖢᒋᑦ 
ᐃᖅᑲᓇᐃᔭᖅᑎᑦᑎᔨ ᐊᒻᒪᓗ ᐃᖅᑲᓇᐃᔭᖅᑏᑦ ᑭᒡᒐᖅᑐᐃᔨᖏᑦ.  
ᕿᒥᕐᕈᓇᓚᐅᖅᑕᕗᑦ ᐱᖁᔭᕐᔪᐊᑦ, ᑲᑎᒪᔩᑦ ᑲᑎᒪᔾᔪᑎᕕᓂᖏᑦ ᐊᒻᒪᓗ ᐊᓯᖏᑦ 
ᑕᒪᒃᑯᓄᖔᖅᑐᑦ ᑎᑎᖅᑲᖁᑏᑦ. 

ᑲᑎᒪᔩᑦ ᑲᑎᒪᔨᖏᑦ ᖃᐅᔨᓚᐅᖅᑕᕗᑦ ᑲᒪᑦᑎᐊᕐᓂᖏᓐᓂᒃ, ᑭᓯᐊᓂᓕ 
ᐃᓚᖓᒍᑦ ᐱᕈᓐᓇᒃᐹᓪᓕᕈᓐᓇᕐᕕᖃᖅᖢᑎᒃ. 

ᒥᓂᔅᑕᐅᑉ ᐱᔭᒃᓴᖅᑖᕆᓯᒪᔭᖏᑦ ᓇᓗᓇᐃᖅᓯᒪᓐᖏᓗᐊᕐᓂᖏᑦ 

ᑲᑎᒪᔩᑦ ᑲᑎᒪᔨᖏᑦ ᑭᑭᑕᐅᓯᒪᔪᓄᑦ ᑐᕌᖓᔪᓂᒃ ᐱᔭᒃᓴᒥᓂᒃ 
ᑲᒪᑦᑎᐊᕐᓂᐊᕈᑎᒃ, ᐊᒻᒪᓗ ᐃᖅᑲᓇᐃᔭᖃᑎᖃᕈᓯᖏᑦ, ᐊᒻᒪᓗ ᑲᑎᒪᔩᑦ 
ᐃᖅᑲᓇᐃᔭᖃᑎᖃᕈᓯᖏᑦ ᒥᓂᔅᑕᓂᒃ ᓇᓗᓇᐃᖅᑕᐅᑦᑎᐊᖅᓯᒪᔭᕆᐊᓖᑦ.  
ᓂᕆᐅᖕᓂᖃᓚᐅᖅᑐᒍᑦ ᒥᓂᔅᑕᐃᑦ ᐱᔭᒃᓴᖅᑖᕆᓯᒪᔭᖏᑦ ᐊᒻᒪᓗ 
ᐃᖅᑲᓇᐃᔭᖃᑎᖃᕈᓯᖏᑦ ᑲᑎᒪᔨᓂᒃ ᐊᒻᒪᓗ ᑲᑎᒪᔩᑦ ᑲᑎᒪᔨᖏᓐᓂᒃ 
ᑐᑭᓯᐅᒪᔭᐅᑦᑎᐊᕆᐊᖃᕐᓂᖏᓐᓂᒃ ᐊᒻᒪᓗ ᑎᑎᕋᖅᑕᐅᓯᒪᑦᑎᐊᕐᓗᑎᒃ. 

28. 

29. 

30. 

31. 

32. 

33. 

ᑲᑎᒪᔩᑦ ᐃᖅᑲᓇᐃᔭᖃᑎᖃᕈᓯᖏᑦ ᒥᓂᔅᑕᓂᒃ ᑐᑭᓯᓇᑦᑎᐊᓐᖏᑦᑐᖅ 
ᖃᓄᖅ ᐃᖅᑲᓇᐃᔭᖃᑎᒌᖃᑦᑕᕐᒪᖔᖏᑦ, ᐊᓯᖏᑦ ᒐᕙᒪᖃᕐᕖᑦ 
ᑎᒥᓐᖑᖅᑎᓯᒪᔭᖏᑦ ᑕᖅᑲᒃᑯᓄᖓᓗ ᑎᒥᓐᖑᖅᑎᓯᒪᔭᖏᑦ ᑕᑯᓐᓇᕈᑦᑎᒍᑦ. 

ᒐᕙᒪᖃᕐᕕᓖᑦ ᑎᒥᓐᖑᖅᑎᓯᒪᔭᖏᑦ ᓴᖅᑭᑕᐅᖃᑦᑕᖅᐳᑦ 
ᐊᐅᓚᑦᓯᓂᐊᕐᒪᑕ ᒐᕙᒪᒃᑯᓐᓄᑦ ᐊᒃᑐᐊᓂᖃᓗᐊᓐᖏᓪᓗᑎᒃ.  ᖃᐅᑕᒫᖅᓯᐅᑏᑦ 
ᒐᕙᒪᒃᑯᓐᓄᑦ ᐊᐅᓚᑕᐅᖁᓐᖏᒧᑦ, ᑲᑎᒪᔨᓂᒃ ᓴᖅᑭᑦᑎᓲᑦ 
ᐊᐅᓚᑦᓯᔨᐅᓂᐊᖅᑐᓂᒃ.  ᑖᒃᓰᔭᐃᔩᑦ ᑲᑎᒪᔩᑦ ᑮᓇᐅᔭᖅᑐᕈᑎᖏᓐᓂᒃ 
ᐊᑭᓕᖅᓱᐃᖃᑦᑕᓐᖏᑦᑐᑦ, ᒐᕙᒪᒃᑯᑦ ᐊᑭᓕᖅᓲᑎᒋᔭᖏᑦ ᐃᖅᑲᓇᐃᔭᖅᑎᒥᖕᓄᑦ 
ᐊᓯᖏᑦ.  ᑕᒪᓐᓇ ᐱᔾᔪᑎᒋᓪᓗᒍ ᐊᒻᒪᓗ ᑐᓐᖓᕕᖏᑦᑎᒍᑦ ᐊᒻᒪᓗ ᒐᕙᒪᖃᕐᕖᒃ 
ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᖏᑦᑎᒍᑦ, ᑲᑎᒪᔩᑦ 
ᐃᒻᒥᓂᕿᓂᖅᓴᐅᔪᑦ ᐊᓯᖏᑦ ᒐᕙᒪᖃᕐᕕᖕᓂ ᑎᒥᓐᖑᖅᑎᑕᐅᓯᒪᔪᑦ 
ᑕᑯᓐᓇᕈᑦᑎᒍᑦ. 

ᐊᑐᓂ ᒐᕙᒪᖃᕐᕖᒃ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ 
ᐱᖁᔭᕐᔪᐊᖁᑎᖏᒃ ᒪᓕᒃᓯᒪᔫᔮᖅᑐᒃ ᒥᓂᔅᑕᐃᑦ ᐱᔪᓐᓇᕐᓂᖅᑖᕆᓯᒪᔭᖏᓐᓂᒃ 
ᑎᓕᐅᕈᑎᓕᐅᕈᓐᓇᕐᓂᕐᒥᒃ, ᑭᓯᐊᓂᓕ ᓇᓗᓇᐃᔭᐃᓯᒪᓐᖏᑦᑐᑦ ᖃᓄᖅ ᑕᒪᒃᑯᐊ 
ᐱᔪᓐᓇᕐᓃᑦ ᒥᓂᔅᑕᐃᓪᓘᓐᓃᑦ ᑎᓕᐅᕈᑎᖏᑦ ᑭᓱᓂᒃ ᐃᓗᓕᖃᕐᒪᖔᖏᓐᓂᒃ. 

ᑲᑎᒪᔩᑦ ᒐᕙᒪᒃᑯᓐᓄᑦ ᑎᒥᓐᖑᖅᑎᑕᐅᓯᒪᕗᑦ ᐊᑐᖅᑕᐅᓪᓗᑎᒃ ᐊᑐᓂ 
ᒐᕙᒪᖃᕐᕖᒃ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᐱᖁᔭᕐᔪᐊᖅ.  ᐃᓘᓐᓇᐸᓗᖏᑦ 
ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ IX ᑲᑎᒪᔨᓄᑦ ᐊᑐᖅᑕᑦ, 
ᐃᓚᖏᓪᓗ ᓇᓗᓇᐃᖅᓯᓯᒪᑦᑎᐊᖅᖢᑎᒃ ᑭᓱᓄᑦ ᐊᑐᕐᒪᖔᖏᑦ ᐱᓗᐊᕐᓗᒋᑦ 
ᐅᑯᐊ: 

• ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦᑕ ᑎᓕᐅᕈᑖ ᐊᒃᑐᐃᓂᖃᕈᓐᓇᓐᖏᑦᑐᖅ 
ᖃᓄᐃᑦᑐᑐᐃᓐᓇᕐᓂᒃ ᑲᑎᒪᔩᑦ ᐱᕐᓗᐊᕿᓂᕐᒧᑦ ᑮᓇᐅᔭᖁᑎᖏᓐᓂᒃ. 

• ᑲᑎᒪᔩᑦ ᐊᒃᑐᖅᑕᐅᓂᖃᕈᓐᓇᓐᖏᓚᖅ ᕿᑐᕐᖏᐅᕐᓂᕐᒧᑦ 
ᑭᒡᓕᓕᐅᖅᑕᐅᓯᒪᓂᕐᓂᒃ ᐊᓯᖏᓐᓄᑦ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓄᑦ 
ᐊᑐᖅᑕᐅᔭᕆᐊᓕᖕᓂᒃ. 

• ᑲᑎᒪᔩᑦ ᑎᒥᓐᖑᖅᑎᑕᐅᓯᒪᔪᖁᑏᑦ ᐊᓯᖏᑕ ᐊᖏᓂᖅᓴᓂᒃ 
ᐱᖁᑎᓪᓚᕆᖕᓂᒃ ᐊᑭᓕᒃᓴᖁᑎᒋᔭᐅᔪᓂᒡᓘᓐᓃᑦ ᐲᖅᓯᔪᓐᓇᖅᑐᑦ. 

ᒥᓂᔅᑕᐃᑦ ᐱᔭᒃᓴᖏᑦ, ᐱᔾᔪᑎᖃᖅᑎᓪᓗᒋᑦ ᐊᕐᕌᒍᑕᒫᖅ ᐅᓂᒃᑳᓂᒃ 
ᐊᒻᒪᓗ ᐸᕐᓇᐅᑎᓂᒃ ᖃᓄᐃᑦᑑᖕᒪᖔᖏᓐᓂᒃ ᑐᑭᓯᓇᑲᐅᑎᒋᓐᖏᑦᑐᖅ.  
ᒫᓐᓇᐅᔪᖅ ᐱᖃᑦᑕᖅᑐᑦ ᑭᓯᐊᓂ ᐊᖏᖅᓯᔪᓐᓇᓐᖏᑦᑐᑦ ᐸᕐᓇᐅᑎᓂᒃ ᐊᒻᒪᓗ 
ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂᒃ. 

ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᐱᖁᔭᕐᔪᐊᖅ ᐅᖃᖅᓯᒪᓪᓚᕆᖏᓐᖏᑦᑐᖅ 
ᖃᓄᐃᓕᒋᐊᖅᑎᑦᑎᔪᓐᓇᕐᒪᖔᖏᒃ ᐊᑐᓂ ᒥᓂᔅᑖᒃ ᐱᔾᔪᑎᒋᓪᓗᒋᑦ ᑲᑎᒪᔩᑦ 
ᐸᕐᓇᐅᑎᖏᑦ ᐊᒻᒪᓗ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᒃ.  ᑕᐃᒪᐃᒃᑲᓗᐊᖅᑎᓪᓗᒍ, 
ᒪᓕᒐᖅ ᑐᑭᓯᔭᐅᔭᔪᓐᓇᖅᑐᖅ ᒥᓂᔅᑕ ᐱᔭᒃᓴᖅᑖᖅᑎᑕᐅᓯᒪᓗᓂ ᕿᒥᕐᕈᓇᖕᓂᕐᒥᒃ, 

ᐊᑭᓴᖅᑐᕈᓐᓇᕐᓂᖓᓂᒃ, ᐊᒻᒪᓗ ᐊᖏᖅᓯᔪᓐᓇᕐᓂᖓᓂᒃ ᐸᕐᓇᐅᑎᓂᒃ, ᐊᒻᒪᓗ 
ᕿᒥᕐᕈᓇᖕᓂᖅ ᒪᓕᒐᓕᐅᕐᕕᖕᒧᓪᓗ ᓴᖅᑭᑦᑎᔪᓐᓇᕐᓂᖓ ᐊᕐᕌᒍᑕᒫᖅᓯᐅᑏᑦ 
ᐅᓂᒃᑳᖏᓐᓂᒃ. 

34. 

35. 

36. 

37. 

ᐅᔾᔨᕆᓚᐅᖅᑐᒍᑦ ᒥᓂᔅᑕᐃᑦ ᑎᑎᕋᕐᕕᖏᑦ 
ᐃᖅᑲᓇᐃᔭᖅᑎᑭᒃᓴᕐᓂᖏᓐᓂᒃ ᐊᒻᒪᓗ ᑎᑎᖅᑲᖁᑎᒋᔭᐅᔪᓂᒃ 
ᖃᐅᔨᓴᖅᑎᑭᒃᓴᓗᐊᕐᓂᖏᓐᓂᒃ.  ᐆᒃᑑᑎᒋᓪᓗᒍ, ᓄᓇᑦᓯᐊᕐᒥᐅᑦ ᒥᓂᔅᑕᖓᑦ 
ᐊᑕᐅᓯᑐᐊᕐᒥᒃ ᐃᑲᔪᖅᑎᖃᖅᑐᖅ ᐊᒻᒪᓗ ᐊᑕᐅᓯᕐᒥᒃ ᑎᑎᕋᖅᑎᖃᖅᖢᓂ 
ᑕᒪᒃᑯᓂᖓ ᐊᓯᖏᓐᓂᒡᓗ ᑲᒪᔪᒃᓴᐅᑕᐅᔪᓂᒃ. 

ᑲᑎᒪᔩᑦ ᑎᑎᖅᑲᖁᑎᓂᒃ ᐊᑐᐃᓐᓇᕈᐃᓯᒪᒐᓗᐊᖅᑎᓪᓗᒋᑦ ᐊᒻᒪᓗ 
ᐅᓂᒃᑲᐅᔾᔨᕙᒌᖅᓯᒪᒐᓗᐊᖅᑎᓪᓗᒋᑦ ᒥᓂᔅᑕᑖᓵᓂᒃ, ᒪᓕᒐᖅᑕᖃᓐᖏᑦᑐᖅ ᖃᓄᖅ 
ᐅᖃᖃᑎᖃᖃᑦᑕᕐᓂᐊᕐᒪᖔᖏᑦ ᒥᓂᔅᑕᓂᒃ.  ᑖᓐᓇ ᒪᓕᒐᖅ 
ᓇᓗᓇᐃᔭᐃᓯᒪᔭᕆᐊᓕᒃ ᖃᓄᐃᑦᑐᓂᒃ ᐱᔭᒃᓴᖅᑖᖅᑐᖅᑎᑕᐅᓯᒪᖕᒪᖔᖏᓐᓂᒃ, 
ᐃᓚᓕᐅᖢᒋᑦ ᖃᓄᐃᑦᑐᑦ ᑐᖏᓕᕇᑦ ᐊᑐᖅᑕᐅᓗᑎᒃ 
ᑎᒃᑯᐊᖅᓯᖃᑦᑕᕐᓂᐊᕐᒪᖔᖏᑦ ᑲᑎᒪᔨᒃᓴᓂᒃ, ᑐᓴᐅᒪᔾᔪᑏᑦ ᐊᓯᖏᓐᓄᑦ 
ᒪᓕᒐᓕᐅᖅᑎᓄᐊᖅᑕᐅᓂᐊᖅᑐᑦ ᖃᓄᖅ ᑲᒪᒋᔭᐅᖃᑦᑕᕆᐊᖃᕐᒪᖔᖏᑦ, ᐊᒻᒪᓗ 
ᖃᖓ ᑐᓴᐅᒪᔾᔪᑏᑦ ᑐᓂᔭᐅᓯᒪᔭᕆᐊᖃᖃᑦᑕᕐᓂᐊᕐᒪᖔᖏᑦ. 

ᐊᑐᓕᖁᔭᖅ. ᒥᓂᔅᑕᐃᑦ ᐊᒻᒪᓗ ᑲᑎᒪᔩᑦ ᑲᑎᒪᖃᑎᒋᖃᑦᑕᖅᓯᒪᓪᓗᒋᑦ 
ᐊᒻᒪᓗ ᒪᓕᒃᖢᒋᑦ ᒫᓐᓇ ᐱᖁᔭᕐᔪᐊᖁᑎᒋᔭᐅᔪᑦ, ᑲᑎᒪᔩᑦ ᐋᖅᑭᒃᓱᐃᓪᓗᐊᖅᑐᑦ 
ᑐᓴᐅᒪᖃᑎᒌᖕᓂᕐᒧᑦ ᒪᓕᒐᓂᒃ ᓇᓗᓇᐃᔭᐃᓯᒪᔪᓂᒃ ᖃᓄᐃᑦᑐᓂᒃ 
ᐱᔭᒃᓴᖃᕐᒪᖔᖏᑦ ᒥᓂᔅᑖᒃ ᐊᒻᒪᓗ ᖃᓄᖅ 
ᐃᖅᑲᓇᐃᔭᖃᑎᖃᖃᑦᑕᕐᓂᐊᕐᒪᖔᖏᑦ ᑲᑎᒪᔨᓂᒃ ᐊᒻᒪᓗ ᑲᑎᒪᔩᑦ 
ᑲᑎᒪᔨᖏᓐᓂᒃ ᐊᒻᒪᓗ ᖃᓄᐃᓕᖓᓂᐊᕐᒪᖔᖏᑦ ᑲᑎᒪᔩᑦ ᐊᒻᒪᓗ 
ᒪᓕᒐᓕᐅᖅᑎᐅᖃᑕᐅᔪᑦ ᑖᒃᑯᖕᓄᖓ ᒪᕐᕉᖕᓄᑦ ᒪᓕᒐᓕᐅᕐᕖᖕᓄᑦ. 

ᑲᑎᒪᔩᑦ ᑭᒡᒍᑎᖏᑦ.  ᐊᒃᓱᐊᓗᒃ ᐱᒻᒪᕆᐅᔪᖅ ᒥᓂᔅᑖᒃ, ᑲᑎᒪᔨᑦ ᑲᑎᒪᔨᖏᑦ, 
ᐃᒃᓯᕙᐅᑕᖅ, ᐊᖓᔪᖅᑳᖅ ᐊᒻᒪᓗ ᑲᑎᒪᔩᑦ ᐱᔭᒃᓴᖅᑖᕆᓯᒪᔭᖏᑦ 
ᐃᖅᑲᓇᐃᔭᖃᑎᒌᖕᓂᐊᕐᓂᖏᓪᓗ ᑎᑎᕋᖅᓯᒪᒃᐸᑕ ᐊᒻᒪᓗ ᐊᖏᕈᑕᐅᓯᒪᓗᑎᒃ 
ᐃᓘᓐᓇᖏᓐᓄᑦ.  ᑐᓴᐅᒪᔾᔪᑎᓕᕆᓂᕐᒧᑦ ᒪᓕᒐᐃᑦ ᓇᓗᓇᐃᖅᓯᓯᒪᔭᕆᐊᖃᕐᒥᔪᑦ 
ᖃᓄᖅ ᑐᓴᐅᒪᖃᑎᒌᖕᓂᖃᕐᓂᐊᕐᒪᖔᖏᑦ ᑲᑎᒪᔩᑦ ᐊᒻᒪᓗ ᒪᓕᒐᓕᐅᖅᑏᑦ.  
ᒪᑐᐃᖓᑦᑎᐊᖁᒧᑦ ᑕᒪᒃᑯᐊ ᑎᑎᖅᑲᖁᑏᑦ ᑕᖅᑲᐅᖓ ᓴᖅᑭᔮᖅᑎᑕᐅᔭᕆᐊᓖᑦ 
ᐊᒻᒪᓗ ᐊᑐᐃᓐᓇᕈᖅᑎᑕᐅᓗᑎᒃ ᑲᑎᒪᔩᑦ ᖃᕆᓴᐅᔭᒃᑰᖅᑎᓯᒪᔭᖏᓐᓄᑦ, ᐃᒻᒪᖄᓗ 
ᐊᑐᐃᓐᓇᕈᖅᑎᑕᐅᓯᒪᓗᑎᒃ ᒐᕙᒪᒃᑯᑦ ᖃᕆᓴᐅᔭᒃᑰᖅᑎᓯᒪᔭᖏᑦᑎᒍᑦ. 

ᑲᑎᒪᔩᑦ ᐃᖅᑲᓇᐃᔭᕐᓂᕆᓯᒪᔭᖏᑦ ᐊᑯᓚᐃᑦᑐᒃᑯᑦ ᖃᐅᔨᓴᖅᑕᐅᖃᑦᑕᕆᐊᓖᑦ 

ᓂᕆᐅᖕᓂᖃᓚᐅᖅᑐᒍᑦ ᑲᑎᒪᔩᑦ ᑲᑎᒪᔨᖁᑎᖏᑦᑕ ᐃᖅᑲᓇᐃᔭᕐᓂᖏᑦ 
ᖃᐅᔨᓵᖑᖃᑦᑕᕐᓗᑎᒃ ᐊᑯᓚᐃᑦᑐᒃᑯᑦ ᐊᒻᒪᓗ ᖃᐅᔨᔭᐅᔪᑦ 
ᑐᓐᓂᖅᑯᑕᐅᖃᑦᑕᕐᓗᑎᒃ ᒥᓂᔅᑖᖕᓄᑦ ᐊᕐᕌᒍ ᐊᑕᐅᓯᐊᕐᓗᒍ. 

39. 

40. 

41. 

42. 

ᐊᐱᖅᓲᑎᒋᖃᑦᑕᖅᖢᑎᒃᑯᑦ ᐊᒻᒪᓗ ᕿᒥᕐᕈᓇᓚᐅᖅᑎᓪᓗᑕ ᑲᑎᒪᔩᑦ 
ᑲᑎᒪᔾᔪᑎᕕᓂᖏᓐᓂᒃ ᖃᐅᔨᓚᐅᖅᑐᒍᑦ ᐊᑯᓚᐃᑦᑐᒃᑯᑦ 
ᖃᐅᔨᓴᖅᑕᐅᖃᑦᑕᓐᖏᓐᓂᖏᓐᓂᒃ ᑲᑎᒪᔩᑦ ᑲᑎᒪᔨᖁᑎᖏᑦ ᖃᓄᖅ 
ᐃᖅᑲᓇᐃᔭᑦᑎᐊᕐᓂᖃᕐᒪᖔᖏᑦ.  ᑲᑎᒪᔩᑦ ᐃᒻᒥᓂᒃ ᖃᐅᔨᓴᐃᓂᖃᓚᐅᖅᑐᑦ 
ᐊᒃᑑᐸ 2004-ᖑᑎᓪᓗᒍ.  ᑐᕌᒐᕆᔭᐅᔪᑦ ᖃᐅᔨᓵᕆᓪᓗᒋᑦ ᑲᑎᒪᔩᑦ 
ᐃᖅᑲᓇᐃᔭᑦᑎᐊᕐᒪᖔᖏᑦ ᐃᓗᐃᒃᑲᐅᓪᓗᑎᒃ ᐃᒻᒥᒃᑰᖅᖢᑎᒡᓘᓐᓃᑦ ᐊᒃᓱᐊᓗᒃ 
ᐱᕚᓪᓕᐅᑕᐅᔪᓐᓇᖅᑐᖅ.  ᑕᒪᒃᑯᐊ ᑐᓴᐅᒪᔾᔪᑏᑦ ᐊᑐᖅᑕᐅᓗᑎᒃ ᒥᓂᔅᑖᒃ 
ᖃᐅᔨᓴᐃᔪᓐᓇᖅᑐᑦ ᑲᑎᒪᔩᑦ ᐃᖏᕐᕋᑦᑎᐊᕐᒪᖔᖏᑦ ᐊᒻᒪᓗ ᐊᑐᕐᓗᒋᑦ 
ᐋᖅᑭᒃᓱᐃᔪᓐᓇᖅᖢᑎᒃ ᖃᓄᐃᓕᐅᒃᑲᓐᓂᕆᐊᖃᕐᒪᖔᖏᑦ. 

ᐊᑐᓕᖁᔭᖅ. ᑲᑎᒪᔩᑦ ᐋᖅᑭᒃᓯᓪᓗᐊᖅᑐᑦ ᖃᐅᔨᓴᐃᔾᔪᑎᓂᒃ 
ᐃᖏᕐᕋᑦᑎᐊᕋᓗᐊᕐᒪᖔᕐᒥ ᐃᓗᐃᒃᑲᐅᓗᑎᒃ ᐊᑕᐅᓯᐅᓈᖅᑎᕐᓗᑎᒡᓗ.  ᑕᒪᒃᑯᐊ 
ᖃᐅᔨᓴᐃᔾᔪᑎᕕᓃᑦ ᒥᓂᔅᑕᓄᑦ ᑐᓐᓂᖅᑯᑕᐅᖃᑦᑕᓪᓗᐊᖅᑐᑦ ᐊᕐᕌᒍ 
ᐊᑕᐅᓯᐊᕐᓗᒍ. 

ᑲᑎᒪᔩᑦ ᑭᒡᒍᑎᖏᑦ. ᑲᑎᒪᔩᑦ ᐊᖏᖃᑎᖃᖅᑐᑦ ᐊᑐᓕᖁᔭᕐᒥᒃ. ᐊᒃᑑᐸ 2005-
ᖑᑎᓪᓗᒍ, ᐃᒻᒥᒃᑰᖅᑐᓂᒃ ᐊᐅᓚᑦᓯᓂᕐᒧᑦ ᖃᐅᔨᒪᔨᑕᕐᒥᒃ 
ᐃᖅᑲᓇᐃᔭᖅᑎᑦᑎᓚᐅᖅᓯᒪᔪᑦ, ᐊᒻᒪᓗ ᒫᓐᓇ ᐱᕙᓪᓕᐊᔾᔪᓯᕐᓂᒃ 
ᐋᖅᑭᒃᓱᐃᕙᓪᓕᐊᓕᖅᖢᑎᒃ ᑕᒪᓐᓇ ᓴᖅᑭᑦᑐᓐᓇᕐᓂᐊᕐᒪᑦ. 

ᑲᑎᒪᔩᑦ ᐃᖅᑲᓇᐃᔭᖅᑎᖏᑦ ᐊᒥᒐᕆᐊᖃᓐᖏᓚᑦ ᓄᑖᑦ ᑭᓐᖒᒪᔭᐅᔪᑦ 
ᓴᖅᑭᑉᐸᓪᓕᐊᔪᓐᓇᕐᓂᐊᕐᒪᑕ 

ᓂᕆᐅᖕᓂᖃᓚᐅᖅᐳᒍᑦ ᑲᑎᒪᔩᑦ ᐊᔪᓐᖏᓐᓂᖃᐅᕆᐊᖃᕐᓂᖏᓐᓂᒃ 
ᐊᔾᔨᒌᓐᖏᑦᑐᑦ ᓴᖅᑭᑉᐸᒃᑐᑦ ᐅᓗᕆᐊᓇᕈᑏᓪᓗ ᑲᑎᒪᔨᓄᑦ ᓴᖅᑭᖃᑦᑕᖅᑐᑦ 
ᑲᒪᒋᔭᐅᔪᓐᓇᖃᑦᑕᕐᓂᐊᕐᒪᑕ.  ᓂᕆᐅᖕᓂᖃᓚᐅᕐᒥᔪᒍᑦ ᑲᑎᒪᔨᐅᖃᑕᐅᔪᑦ 
ᐃᓕᓐᓂᐊᖅᑎᑕᐅᖃᑦᑕᕐᓗᑎᒃ ᐊᒻᒪᓗ ᐱᓕᒻᒪᒃᓴᖅᑕᐅᖏᓐᓇᖃᑦᑕᕐᓗᑎᒃ ᓄᑖᑦ 
ᑭᓐᖒᒪᔭᐅᕙᓪᓕᐊᔪᑦ ᐊᓐᖑᑎᓯᒪᐃᓐᓇᕈᓐᓇᕐᓂᐊᕐᒪᒋᑦ. 

ᑎᒃᑯᐊᖅᓯᓂᐅᖃᑦᑕᖅᑐᑦ ᖃᐅᔨᓴᖅᖢᒋᑦ ᖃᐅᔨᓚᐅᖅᑐᒍᑦ ᒥᓂᔅᑖᒃ 
ᒪᓕᖃᑦᑕᕐᓂᖏᓐᓂᒃ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᑦᑕ 
ᐱᖁᔭᕐᔪᐊᖏᓐᓂᒃ.  ᑎᒃᑯᐊᖅᓯᓯᒪᔫᒃ ᒪᕐᕉᖕᓂᒃ ᑲᑎᒪᔨᐅᖃᑕᐅᓂᐊᖅᑑᖕᓂᒃ 
ᑭᒡᒐᖅᑐᐃᔨᐅᓂᐊᖅᑐᓂᒃ ᐃᖅᑲᓇᐃᔭᖅᑎᑦᑎᔩᑦ, ᐃᖅᑲᓇᐃᔭᖅᑏᑦ, ᐊᒻᒪᓗ 
ᑕᖅᑲᒃᑯᐊ ᐱᔪᒪᔭᖏᓐᓂᒃ ᑲᒪᔨᐅᓂᐊᖅᑐᓂᒃ.  ᐊᓯᖏᑦ ᑲᓇᑕᒥ ᐅᑭᐅᖅᑕᖅᑐᒥᓗ 
ᒐᕙᒪᖃᕐᕖᑦ ᐊᔾᔨᐸᓗᖏᓐᓂᒃ ᐊᑐᖃᑦᑕᖅᑐᑦ. 

ᒥᓂᔅᑖᒃ ᑕᐃᓯᓯᒪᖕᒥᔪᑦ ᖃᓄᐃᑦᑐᓂᒃ ᐱᑐᐃᓐᓇᐅᓐᖏᑦᑐᓂᒃ ᑲᑎᒪᔩᑦ 
ᐊᔪᓐᖏᓐᓂᖃᕆᐊᖃᕐᒪᖔᖏᓐᓂᒃ, ᐃᓚᓕᐅᖢᒍ ᑮᓇᐅᔭᑦ ᐊᐅᓚᑕᐅᓂᖏᓐᓂᒃ, 
ᑎᒥᓐᖑᖅᑎᑕᐅᓯᒪᔪᑦ ᐊᐅᓚᔾᔪᑎᖏᓐᓂᒃ, ᑐᑭᒧᐊᕈᑎᓂᒡᓗ ᐸᕐᓇᐃᓂᕐᒥᒃ 
ᐊᔪᓐᖏᓐᓂᖃᕆᐊᖃᕐᓂᖅ.  (ᑲᑎᒪᔨᓄᑦ ᑲᑎᒪᔨᕋᓛᖏᓐᓄᓪᓗ ᒪᓕᒐᖁᑎᒋᔭᐅᔪᑦ 
ᑎᑎᖅᑕᐅᓯᒪᔪᑦ.)  ᑎᑎᖅᑕᐅᓯᒪᔪᑦ ᓇᓗᓇᐃᔭᐃᓯᒪᓐᖏᑦᑐᑦ ᖃᓄᐃᑦᑐᓪᓚᕆᖕᓂᒃ 
ᖃᐅᔨᒪᓂᖃᕆᐊᖃᕐᒪᖔᖏᑦ.  ᓇᓗᓇᐃᖅᓯᓯᒪᓐᖏᒻᒥᔪᑦ ᑲᑎᒪᔩᑦ 
ᐊᔪᓐᖏᓐᓂᖏᑦ ᖃᓄᖅ ᖃᐅᔨᓵᖑᖃᑦᑕᕐᒪᖔᖏᑦ.  ᑲᑎᒪᔩᑦ 

ᐃᖅᑲᓇᐃᔭᖅᑎᖃᐅᑦᑎᐊᕆᐊᓖᑦ ᐊᐅᓚᑦᑎᔾᔪᑏᑦ ᐊᐅᓚᑕᐅᑦᑎᐊᕈᓐᓇᕐᓂᐊᕐᒪᑕ 
ᐊᒻᒪᓗ ᑐᑭᒧᐊᕈᑎᓕᐅᕈᑎᖃᑦᑎᐊᕐᓂᐊᕐᒪᑕ. 

43. 

44. 

45. 

46. 

ᒫᓐᓇᕈᓘᓚᐅᖅᑐᖅ ᑎᒥᓐᖑᖅᑎᑕᐅᓯᒪᔪᑦ ᐃᒻᒥᒃᑰᖅᑐᑦ ᐱᕋᔭᖃᑦᑕᕐᓂᖏᑦ 
ᐱᔾᔪᑕᐅᓪᓗᑎᒃ ᐊᓯᔾᔨᖅᓯᔪᓪᓚᕆᐅᓚᐅᖅᓯᒪᔪᑦ ᐊᐅᓚᑦᓯᔨᑦ ᑲᑎᒪᔨᖏᑦ 
ᖃᓄᐃᓕᐅᖃᑦᑕᕆᐊᖃᕐᓂᖏᑦ ᐱᔭᒃᓴᖅᑖᕆᓯᒪᔭᒥᑎᒍᑦ, ᐊᔪᓐᖏᑕᒥᒍᑦ ᐊᒻᒪᓗ 
ᓵᑕᒃᓴᐅᑎᖏᑦᑎᒍᑦ.  ᐅᑭᐅᖅᑕᖅᑐᒥ ᒐᕙᒪᖃᕐᕖᒃ ᐋᖅᑭᒋᐊᖅᓯᓯᒪᓐᖏᑦᑐᑦ 
ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᑦᑕ ᐱᖁᔭᕐᔪᐊᖏᓐᓂᒃ 
ᐊᓯᔾᔨᕐᓂᐅᔪᓂᒃ ᐃᓗᓕᓕᖕᓂᒃ.  

ᕿᒥᕐᕈᓇᓚᐅᖅᑐᒍᑦ ᒫᓐᓇ ᑲᑎᒪᔨᑦ ᑲᑎᒪᔨᖏᑦᑕ ᐊᔪᓐᖏᓐᓂᕆᔭᖏᑦ 
ᐱᓕᒻᒪᒃᓯᒪᓂᕆᔭᖏᓐᓂᒡᓗ.  ᐱᓕᕆᐊᕆᖃᑦᑕᖅᓯᒪᔭᖏᑦ ᐱᓕᒻᒪᒃᓯᒪᓂᖏᓪᓗ 
ᒪᓕᒃᖢᒋᑦ ᑲᑎᒪᔨᐅᖃᑕᐅᔪᓐᓇᑦᑎᐊᖅᑐᑦ ᐊᑐᖅᖢᒋᑦ ᐃᖅᑲᓇᐃᔭᖅᑏᑦ 
ᓇᓪᓕᐅᒃᑯᒫᖅᑕᐅᓯᒪᓂᖏᑦᑕ ᐱᖁᔭᕐᔪᐊᖓᑦ.  ᑭᓯᐊᓂ ᐅᓪᓗᒥᐅᓕᖅᑐᖅ 
ᐃᖅᑲᓇᐃᔮᑦ ᐱᑐᐃᓐᓇᐅᔪᓐᓃᖅᑎᓪᓗᒋᑦ, ᐊᔪᓐᖏᓐᓂᖏᑦ 
ᐃᓚᒋᐊᖅᑕᐅᒃᑲᓐᓂᖅᐸᑕ ᓈᒻᒪᖕᓂᖅᓴᐅᓕᖅᑐᖅ.  ᑲᑎᒪᔩᑦ 
ᐃᓕᓐᓂᐊᖅᑎᑕᐅᖃᑦᑕᖅᑐᑦ ᐱᓕᒻᒪᒃᓴᖅᑕᐅᖃᑦᑕᖅᖢᑎᒡᓗ, ᑭᓯᐊᓂ 
ᓵᓐᖓᓂᖅᓴᐅᔭᕆᐊᖃᓕᖅᑐᑦ ᐱᑐᐃᓐᓇᐅᓐᖏᑦᑐᓕᕆᔨᐅᓂᕐᒧᑦ 
ᓵᓐᖓᓂᖅᓴᐅᔭᕆᐊᖃᕐᓂᖅ. 

ᐃᓚᖏᑦ ᑲᑎᒪᔨᐅᖃᑕᐅᔪᑦ ᐊᐱᖅᓱᓚᐅᖅᑕᕗᑦ ᐅᖃᓚᐅᖅᑐᑦ 
ᐊᕐᕌᒍᓪᓗᐊᖅ ᑎᒃᑯᐊᖅᑕᐅᓵᖅᑐᑦ ᖃᐅᔨᕙᓪᓕᐊᓕᑕᐃᓐᓇᖃᑦᑕᕐᓂᕋᖅᖢᓂᒋᑦ 
ᑲᑎᒪᔩᑦ ᖃᓄᐃᓕᐅᖃᑦᑕᕐᒪᖔᖏᑦ ᐃᓚᐅᑦᑎᐊᕈᓐᓇᖅᓯᑕᐃᓐᓇᖅᖢᑎᒡᓗ.  
ᑲᑎᒪᔩᑦ ᐊᐱᖅᓱᖅᖢᑎᒃᑯᑦ ᐅᓂᒃᑲᐅᔾᔭᐅᔪᒪᖃᑦᑕᓚᐅᖅᑐᒍᑦ ᖃᓄᐃᑦᑐᓂᒃ 
ᐱᑐᐃᓐᓇᐅᓐᖏᑦᑐᓕᕆᔨᐅᔪᓐᓇᕐᓂᖏᓐᓂᒃ ᖃᐅᔨᒪᔭᕆᐊᖃᖅᑕᖏᑦ ᒥᓂᔅᑕᐃᑦ 
ᑎᒃᑯᐊᖅᓯᓂᐊᖅᑎᓪᓗᒋᑦ.  ᐃᓚᖏᑦ ᑐᑭᓯᐅᒪᑦᑎᐊᓚᐅᓐᖏᑦᑐᑦ ᖃᓄᖅ ᑕᒪᓐᓇ 
ᑐᑭᖃᑦᑕᕐᒪᖔᖓ ᐊᒻᒪᓗ ᖃᓄᖅ ᑕᖏᖃᕐᒪᖔᖓ.  ᑕᐃᒪᐃᓐᓂᖓᓄᑦ 
ᓇᓗᓇᐃᔭᖅᑕᐅᑦᑎᐊᕆᐊᓖᑦ ᖃᓄᐃᑦᑐᓂᒃ ᐱᔪᓐᓇᕐᓂᖃᕆᐊᖃᕐᒪᖔᖏᑦ, 
ᑎᒃᑯᐊᖅᓯᓂᐊᖅᑎᓪᓗᒋᑦ ᓂᕈᐊᒐᒃᓴᐅᖃᑕᐅᔪᓂᒃ ᐊᔪᓐᖏᓛᓂᒃ, ᐊᒻᒪᓗ ᑲᑎᒪᔩᑦ 
ᐃᓕᓐᓂᐊᖅᑎᑕᐅᒃᑲᓐᓂᖃᑦᑕᕐᓗᑎᒃ ᓯᕗᓪᓕᕐᒥᒃ ᐊᒻᒪᓗ ᑭᖑᓂᖏᓐᓂ. 

ᑲᑎᒪᔩᑦ ᑲᑎᒪᔨᖏᑦ ᐃᑲᔪᖃᑦᑕᕆᐊᖃᖅᐳᑦ ᒥᓂᔅᑖᖕᓂᒃ, 
ᓇᓗᓇᐃᔭᐃᓂᒃᑯᑦ ᖃᓄᐃᑦᑐᓂᒃ ᑲᑎᒪᔩᑦ ᐃᖅᑲᓇᐃᔮᒃᓴᖅᑖᖅᑎᑕᐅᓯᒪᖕᒪᖔᖏᑦ 
ᐊᒻᒪᓗ ᖃᐅᔨᒪᓂᕆᔭᕆᐊᖃᖅᑕᖏᑦ, ᑭᒡᒐᖅᑐᐃᔨᐅᓗᑎᒃ ᐊᒻᒪᓗ ᓄᑖᓂᒃ 
ᐱᑐᐃᓐᓇᐅᓐᖏᑦᑐᓂᒃ ᖃᐅᔨᒪᓂᖃᕐᓗᑎᒃ.  ᐊᐅᓚᑦᑎᑦᑎᐊᕈᓐᓇᕐᓂᖏᑦ ᐊᒻᒪᓗ 
ᐱᓕᒻᒪᒃᓯᒪᓂᕆᔭᕆᐊᖃᖅᑕᖏᑦ ᐅᓪᓗᒥᐅᓕᖅᑐᖅ 
ᐊᔾᔨᒋᓐᖏᑕᕐᔪᐊᒻᒪᕆᐊᓗᒋᓕᖅᑕᖏᑦ;  ᑕᐃᒫᑐᐃᓐᓇᖅᑕᐅᖅ 
ᐊᐅᓚᑦᑎᔨᑦᑎᐊᕙᐅᓂᖅ.  ᑕᒪᓐᓇ ᐊᐅᓚᔾᔭᒃᓴᕋᐃᓐᓂᐊᕐᒪᑦ, ᑲᑎᒪᔩᑦ 
ᕿᒥᕐᕈᓇᒍᓐᓇᖅᑐᑦ ᖃᓄᐃᓕᐅᖃᑦᑕᕐᒪᖔᖏᑦ ᐊᓯᖏᑦ ᐃᖅᑲᓇᐃᔭᖅᑎᓄᑦ 
ᓇᓪᓕᐅᒃᑯᒫᖃᕐᕖᑦ ᑲᓇᑕᒥ.   

47. 

48. 

49. 

50. 

51. 

ᒫᓐᓇ ᑲᑎᒪᔨᑦ ᑲᑎᒪᔨᖏᓐᓃᖃᑕᐅᔪᑦ ᐊᐱᕆᔭᐅᖃᑦᑕᓐᖏᑦᑐᑦ ᑭᒃᑯᑦ 
ᓂᕈᐊᒐᒃᓴᓐᖑᖅᑎᑕᐅᔪᑦ ᑎᒃᑯᐊᖅᑕᐅᓪᓗᐊᕐᒪᖔᖏᑦ.  ᐊᐱᕆᔭᐅᖃᑦᑕᖅᐸᑕ 
ᐊᑑᑎᓕᓪᓚᕆᐅᓇᔭᖅᑐᖅ. 

ᐊᑐᓕᖁᔭᖅ. ᒥᓂᔅᑖᒃ ᐃᓱᒪᒃᓴᖅᓯᐅᕈᑎᖃᕐᓂᐊᖅᑎᓪᓗᒋᑦ, ᑲᑎᒪᔨᑦ 
ᑲᑎᒪᔨᖏᑦ ᓇᓗᓇᐃᔭᐃᓪᓗᐊᖅᑐᑦ ᑲᑎᒪᔩᑦ ᖃᓄᐃᑦᑐᓂᒃ 
ᐃᖅᑲᓇᐃᔮᒃᓴᖅᑖᖅᑎᑕᐅᓯᒪᖕᒪᖔᖏᑦ, ᐃᓚᓕᐅᓪᓗᒋᑦ ᖃᓄᐃᑦᑐᓂᒃ 
ᐱᓕᒻᒪᒃᓯᒪᔭᕆᐊᖃᕐᓂᖏᑦ, ᑭᒡᒐᖅᑐᐃᔾᔪᓯᑐᖃᖏᑦ ᐊᒻᒪᓗ ᓄᑖᑦ 
ᐱᑐᐃᓐᓇᐅᓐᖏᑦᑐᑦ ᑭᓐᖒᒪᔭᐅᓂᖏᑦ.  ᑕᒪᓐᓇ ᓱᒃᑲᓐᓂᖅᓴᒃᑰᕈᓐᓇᖁᓪᓗᒍ, 
ᑲᑎᒪᔩᑦ ᕿᒥᕐᕈᓇᓪᓗᐊᖅᑐᑦ ᐊᓯᖏᑦ ᐃᖅᑲᓇᐃᔭᖅᑎᓂᒃ 
ᓇᓪᓕᐅᒃᑯᒫᖅᓯᓯᒪᔾᔪᓯᕐᓂᒃ ᑲᓇᑕᒥ. 

ᑲᑎᒪᔩᑦ ᑭᒡᒍᑎᖏᑦ.  ᑲᑎᒪᔩᑦ ᐊᖏᖃᑎᖃᖅᐳᑦ ᑕᒪᑐᒥᖓ ᐊᑐᓕᖁᔭᕐᒥᒃ, 
ᐊᒻᒪᓗ ᕿᒥᕐᕈᓇᖕᓂᐊᖅᖢᑎᒃ ᒫᓐᓇ ᖃᓄᐃᑦᑐᓂᒃ ᐱᓕᒻᒪᒃᓯᒪᔭᕆᐊᖃᕐᓂᖏᓐᓂᒃ 
ᐊᒻᒪᓗ ᐅᓄᖅᓯᒋᐊᖅᑕᐅᓗᑎᒃ ᐃᓚᓕᐅᔾᔭᐅᓂᐊᕐᒪᑕ 
ᐃᓗᓕᑯᓘᔭᖃᐅᕆᐊᖃᕐᓂᖏᑦ. 

ᐊᑐᓕᖁᔭᖅ. ᑲᑎᒪᔩᑦ ᑲᑎᒪᔨᓕᕆᔨᖏᑦ ᑎᓕᓯᓪᓗᐊᖅᑐᑦ ᑲᑎᒪᔨᓂᒃ 
ᐋᖅᑭᒃᓱᐃᖁᓗᒋᑦ ᐸᕐᓇᐅᑎᓂᒃ ᐃᓕᓐᓂᐊᕈᑕᐅᓂᐊᖅᑐᓂᒃ ᐃᓘᓐᓇᖏᓐᓄᑦ 
ᑲᑎᒪᔨᓐᖑᓵᖅᑐᓄᑦ.  ᐃᓕᓐᓂᐊᖅᑎᑕᐅᖃᓯᐅᔾᔭᐅᓪᓗᐊᖅᑐᑦ ᑲᑎᒪᔩᑦ 
ᐊᑐᐊᒐᖏᓐᓂᒃ, ᖃᓄᖅ ᐊᐅᓚᐅᓯᖃᕐᒪᖔᖏᑦ, ᐊᒻᒪᓗ ᐱᑐᐃᓐᓇᐅᓐᖏᑦᑐᓄᑦ 
ᑐᕌᖓᔪᑦ, ᓲᕐᓗ ᑮᓇᐅᔭᑦ ᐊᐅᓚᑕᐅᓂᖏᑦ ᐊᒻᒪᓗ ᐃᓗᐊᓂ ᐊᐅᓚᑦᑎᔾᔪᓰᑦ. 

ᑲᑎᒪᔩᑦ ᑭᒡᒍᑎᖏᑦ.  ᑲᑎᒪᔨᓕᕆᔨᒃᑯᑦ ᐊᖏᖃᑎᖃᖅᐳᑦ ᐊᑐᓕᖁᔭᕐᒥᒃ.  
ᐃᓕᓐᓂᐊᖅᑎᑕᐅᕐᖓᖃᑦᑕᕈᓯᕐᓂᒃ ᐱᑕᖃᖅᑐᖅ ᖃᓄᖅ 
ᐊᐅᓚᓂᖃᖃᑦᑕᕐᒪᖔᖏᑦ ᑲᑎᒪᔩᑦ, ᖃᐅᔨᓴᐃᓂᐊᖅᑐᒍᑦ ᑕᒪᒃᑯᐊ 
ᐊᑑᑎᖃᑦᑎᐊᕐᒪᖔᖏᑦ ᐊᒻᒪᓗ ᓇᓗᓇᐃᖅᓯᓗᑕ ᑲᑎᒪᔩᑦ ᑎᒃᑯᐊᖅᑕᐅᓵᖅᑐᑦ 
ᐃᓕᓐᓂᐊᕈᑎᖏᑦ ᓈᒻᒪᒃᑲᓗᐊᕐᒪᖔᖏᑦ. 

ᐊᑐᓕᖁᔭᖅ. ᒥᓂᔅᑖᒃ ᑎᒃᑯᐊᖅᓯᖃᑦᑕᕐᓂᐊᖅᑎᓪᓗᒋᑦ ᑲᑎᒪᔨᓂᒃ 
ᐃᑲᔪᖅᑕᐅᖁᓪᓗᒋᒃ, ᒫᓐᓇ ᑲᑎᒪᔨᐅᔪᑦ ᖃᓄᖅᑑᕈᑎᒃᓴᓕᐅᓪᓗᐊᖅᑐᑦ ᖃᓄᖅ 
ᑎᒃᑯᐊᖅᑕᐅᖃᑦᑕᕐᓂᐊᕐᒪᖔᖏᑦ ᐃᒃᓯᕙᐅᑕᖅ ᐊᖅᑯᑕᐅᓗᓂ, ᐱᓗᐊᓐᖑᐊᕐᓗᒋᑦ 
ᖃᓄᐃᑦᑐᓂᒃ ᐊᔪᓐᖏᓐᓂᖃᕆᐊᖃᕐᒪᖔᖏᑦ ᑲᑎᒪᔨᓐᖑᕐᓂᐊᖅᑐᑦ. 

ᑲᑎᒪᔩᑦ ᑭᒡᒍᑎᖏᑦ.  ᑲᑎᒪᔨᓕᕆᔨᒃᑯᑦ ᐊᖏᖃᑎᖃᖅᐳᑦ ᐊᑐᓕᖁᔭᕐᒥᒃ.  
ᑲᑎᒪᔨᓕᕆᔨᒃᑯᑦ ᑕᒪᑐᒥᖓ ᐅᖃᐅᓯᖃᖃᑦᑕᖅᓯᒪᔪᑦ ᐊᒻᒪᓗ 
ᐃᓚᒋᔭᐅᖃᑕᐅᔪᓐᓇᖅᖢᑎᒃ ᓇᐅᒃᑯᑐᐃᓐᓇᖅ ᓈᒻᒪᒋᔭᐅᔪᒃᑯᑦ ᒥᓂᔅᑖᖕᓄᑦ. 

ᑲᑎᒪᔨᓕᕆᔨᒃᑯᑦ ᐊᐅᓚᑦᓯᔨᐅᔪᓂᒃ ᓵᑕᒃᓴᓐᖑᖅᑎᑦᑎᓯᒪᕗᑦ 

ᐃᓛᓐᓂᓚᐅᓱᖓᖅ ᖃᐅᔨᓴᐃᖃᑦᑕᕆᐊᖃᕐᓂᖅ. ᓂᕆᐅᖕᓂᖃᖅᑐᒍᑦ 
ᑲᑎᒪᔨᓕᕆᔨᒃᑯᑦ ᐃᓛᓐᓂᓚᐅᓱᖓᖅ ᖃᐅᔨᓴᐃᖃᑦᑕᕐᓗᑎᒃ ᐊᖓᔪᖅᑳᕐᒥᒃ ᐊᒻᒪᓗ 
ᑲᑎᒪᔩᑦ ᑎᑎᖅᑲᖁᑎᖏᑦ ᐃᓗᓕᖃᐅᖃᑦᑕᖁᓪᓗᒋᑦ 

ᐃᖅᑲᓇᐃᔭᑦᑎᐊᕋᓗᐊᕐᒪᖔᖓᑕ ᖃᐅᔨᓴᖅᑕᐅᓂᕆᓯᒪᔭᖏᓐᓂᒃ.  
ᓂᕆᐅᖕᓂᖃᕐᒥᔪᒍᑦ ᑲᑎᒪᔨᓕᕆᔨᒃᑯᑦ ᑐᓴᐅᒪᑎᑦᑎᖃᑦᑕᕐᓗᑎᒃ ᖃᓄᐃᑦᑐᓂᒃ 
ᓂᕆᐅᒋᔭᖃᕐᒪᖔᖏᑦ ᐊᒻᒪᓗ ᑐᑭᓯᐅᒪᔭᐅᑦᑎᐊᕐᓗᑎᒃ ᐊᐅᓚᑦᓯᔨᒋᔭᐅᔪᓄᑦ. 

52. 

53. 

54. 

55. 

ᑲᑎᒪᔨᓕᕆᔨᒃᑯᑦ ᐊᐅᓚᑦᓯᔨᐅᔪᓂᒃ ᓵᑕᒃᓴᓐᖑᖅᑎᑦᑎᓯᒪᕗᑦ 
ᐊᖅᑯᑎᒋᓪᓗᓂᔾᔪᒃ ᐊᕐᕌᒍᑕᒫᖅ ᖃᓄᐃᑦᑐᓂᒃ ᐊᖓᔪᖅᑳᖅ 
ᑐᕌᒐᒃᓴᖃᕐᓂᐊᕐᒪᖔᖓ ᐊᖏᕈᑎᑎᒍᑦ ᐊᒻᒪᓗ ᑭᖑᕐᖓᒍᑦ 
ᖃᐅᔨᓴᖅᑕᐅᓂᐊᕐᓗᓂ ᑐᕌᒐᑦ ᓴᖅᑭᑎᑉᐸᓪᓕᐊᓂᖏᑦᑎᒍᑦ.  ᑐᕌᒐᓕᐅᕐᓂᖅ 
ᐊᒻᒪᓗ ᖃᐅᑕᒫᖅ ᖃᐅᔨᓴᖅᑕᐅᓂᖓ ᐊᖓᔪᖅᑳᖅ ᒫᓐᓇᕈᓘᓕᖅᑐᖅ 
ᐱᐅᓯᕚᓪᓕᖅᓯᒪᔪᓪᓚᕆᒃ. 

ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᐱᖁᔭᕐᔪᐊᖅ ᐅᖃᖅᓯᒪᕗᖅ ᖃᑎᒪᔩᑦ 
ᐸᕐᓇᐅᑎᒥᓄᑦ ᐃᓚᓕᐅᔾᔨᓯᒪᓗᑎᒃ ᖃᓄᐃᓕᐅᖁᔨᓂᐊᕐᒪᖔᑦ ᑕᑯᓐᓇᕐᓗᒍ 
ᐊᕐᕌᓂᐅᓚᐅᖅᑐᖅ ᖃᓄᐃᓕᐅᕐᓂᐅᓚᐅᖅᑐᑦ.  ᐸᕐᓇᐅᑎᓕᐊᕆᔭᐅᓯᒪᔪᑦ 2005-
06-ᒧᑦ ᕿᒥᕐᕈᓇᒃᖢᑎᒃᑯᑦ, ᐅᔾᔨᕆᓚᐅᖅᑐᒍᑦ ᑐᕌᒐᓕᐅᖅᓯᒪᓐᖏᓐᓂᖏᓐᓂᒃ 
ᑎᑭᐅᑕᐅᔪᓐᓇᕐᓂᐊᕐᒪᑕ ᑐᕌᒐᒃᓴᓕᐊᖑᓯᒪᔪᑦ.  ᑐᕌᒐᖃᓐᖏᑎᓪᓗᒋᑦ, 
ᓇᓗᓇᖅᑐᖅ ᖃᓄᖅ ᑲᑎᒪᔩᑦ ᐱᕙᓪᓕᐊᓂᕐᒥᓂᒃ ᖃᐅᔨᒪᔪᓐᓇᕐᓂᐊᕐᒪᖔᖏᑦ, 
ᐊᒻᒪᓗ ᑕᒪᒃᑯᐊ ᑐᑭᒧᐊᒍᑎᒃᓴᓕᐊᕆᔭᐅᔪᑦ ᐊᐅᓚᓂᖃᑦᑎᐊᕈᓐᓇᕐᒪᖔᖏᑦ. 

ᐊᐱᖅᓱᖃᑦᑕᖅᖢᑕ ᐊᒻᒪᓗ ᕿᒥᕐᕈᓇᒃᖢᑎᒃᑯᑦ ᑎᑎᖅᑲᑦ ᑐᑭᓯᓚᐅᖅᑐᒍᑦ 
ᑲᑎᒪᔩᑦ ᑐᓴᖅᑎᑕᐅᖃᑦᑕᓐᖏᓗᐊᕐᓂᖏᓐᓂᒃ ᑕᐃᒃᑯᓇᓐᖓᑦ ᐊᒃᑐᖅᑕᐅᓯᒪᔪᓄᑦ 
ᐱᔾᔪᑎᒋᓪᓗᒋᑦ ᑐᕌᒐᒃᓴᓕᐊᕆᔭᐅᓯᒪᔪᑦ, ᑐᑭᒧᐊᕈᑏᑦ, ᑎᑭᐅᑎᔭᒃᓴᖏᑦ ᐊᒻᒪᓗ 
ᐱᓕᕆᑦᑎᐊᕐᓂᖏᓐᓄᑦ ᓇᓗᓇᐃᒃᑯᑕᑦ ᐊᕐᕌᒍᒧᑦ ᐸᕐᓇᐅᓯᐅᕐᓂᐊᖅᑎᓪᓗᒋᑦ.  
ᐊᒃᑐᖅᑕᐅᓯᒪᔪᓂᑦ ᑐᓴᖅᑎᑕᐅᖃᑦᑕᕈᑎᒃ ᐃᑲᔫᑎᓪᓚᕆᐅᔪᓐᓇᖅᑐᑦ 
ᐱᕙᓪᓕᐊᓂᕐᒥᖕᓂᒃ ᖃᐅᔨᓴᐃᓂᖃᓕᕌᖓᒥᒃ. 

ᐊᑐᓕᖁᔭᖅ. ᑲᑎᒪᔩᑦ ᐃᒪᐃᓕᐅᓪᓗᐊᖅᑐᑦ 

• ᑲᑎᒪᔩᑦ ᐊᕐᕌᒍᑕᒫᖅᓯᐅᑎᖏᑦ ᐸᕐᓇᐅᑏᑦ ᐃᓗᓕᖃᖃᓯᐅᔾᔨᓯᒪᓗᑎᒃ 
ᓈᒻᒪᒃᑐᓂᒃ ᑐᕌᒐᒃᓴᓂᒃ ᑐᑭᒧᐊᕈᑎᓂᒡᓗ;  ᐊᒻᒪᓗ 

• ᐃᓱᒪᒃᓴᖅᓯᐅᕈᑎᖃᕐᓗᑎᒃ ᐃᓚᐅᑎᑦᑎᓂᐊᕐᒪᖔᕐᒥ ᐊᒃᑐᖅᑕᐅᔪᓂᒃ 
ᐋᖅᑭᒃᓱᐃᓂᐊᖅᑎᓪᓗᒋᑦ ᑲᑎᒪᔩᑦ ᑐᕌᒐᒃᓴᖏᓐᓂᒃ, 
ᐃᖅᑲᓇᐃᔭᑦᑎᐊᕐᓂᖏᑦᑕ ᓇᓗᓇᐃᒃᑯᑕᖏᓐᓂᒃ, ᐊᒻᒪᓗ ᐸᕐᓇᐅᑏᑦ 
ᖃᓄᖅ ᓴᖅᑭᑕᐅᓂᐊᕐᒪᖔᖏᑦ. 

ᑲᑎᒪᔩᑦ ᑭᒡᒍᑎᖏᑦ.  ᑲᑎᒪᔨᓕᕆᔨᒃᑯᑦ ᐊᖏᖃᑎᖃᖅᐳᑦ ᐊᑐᓕᖁᔭᕐᒥᒃ 
ᐸᕐᓇᐅᓯᐅᕆᐊᖃᖅᑎᑦᑎᓯᒪᔪᒥᒃ.  ᐊᒃᑐᖅᑕᐅᔪᑦ ᐃᓚᐅᓂᐊᕐᓂᖏᑦ 
ᑐᓴᖅᑕᐅᕐᖓᓐᖏᒃᑲᓗᐊᖅᑎᓪᓗᒍ ᑲᑎᒪᔨᓕᕆᔨᒃᑯᓐᓄᑦ, ᑐᕌᒐᓕᐅᖃᑕᐅᑎᑦᑎᓂᖅ 
ᐃᓚᐅᔪᒪᓂᖏᓪᓗ ᐊᔪᕐᓇᑐᐃᓐᓇᕆᐊᓕᒃ.  ᑕᒪᓐᓇ ᐊᑐᓕᖁᔭᖅ 
ᕿᒥᕐᕈᓇᒃᑲᓐᓂᕐᓂᐊᖅᐸᕗᑦ. 

ᐊᐅᓚᑦᓯᔾᔪᑎᓄᑦ ᐅᓗᕆᐊᓇᕈᑏᑦ ᑐᑭᒧᐊᕈᑎᖏᑦ. 
ᓂᕆᐅᖕᓂᖃᓚᐅᖅᑐᒍᑦ ᑲᑎᒪᔨᓕᕆᔨᒃᑯᑦ ᑐᓴᐅᒪᔾᔪᑎᓂᒃ ᑕᒻᒪᖅᓯᒪᓐᖏᑦᑐᓂᒃ 
ᐱᑎᑕᐅᖃᑦᑕᕆᐊᖃᕐᓂᖏᑦ ᓈᒻᒪᓈᖅᓯᒪᔪᓂᒃ, ᐃᓚᓕᐅᔾᔨᓯᒪᓗᑎᒃ ᐱᕐᔪᐊᓂᒃ 
ᐊᐅᓚᑦᓯᓂᕐᒧᑦ ᑮᓇᐅᔭᓕᕆᓂᕐᒧᓪᓗ ᐅᓗᕆᐊᓇᕈᑕᐅᔪᓂᒃ.  
ᓂᕆᐅᖕᓂᖃᓚᐅᕐᒥᔪᒍᑦ ᑲᑎᒪᔨᓕᕆᔨᒃᑯᑦ ᖃᐅᔨᓴᐃᖃᑦᑕᕆᐊᖃᕐᓂᖏᓐᓂᒃ 
ᓇᓗᓇᐃᔭᐃᔭᕆᐊᖃᕐᓂᖏᓐᓂᒡᓗ ᐅᓗᕆᐊᓇᐅᑕᐅᓗᐊᓐᖑᐊᖅᑐᓂᒃ, ᐊᒻᒪᓗ 
ᐊᑐᐊᒐᓂᒃ ᑭᒡᓕᓕᐅᕆᓯᒪᔪᓂᒃ ᐅᓗᕆᐊᓇᕈᑕᐅᔪᓐᓇᖅᑐᓂᒃ ᑲᑎᒪᓕᕆᔨᒃᑯᑦ 
ᐊᖏᕈᓐᓇᖅᑕᖏᓐᓂᒃ. 

ᑲᑎᒪᔨᓕᕆᔨᒃᑯᑦ ᐊᐅᓚᑦᑎᔾᔪᑎᖏᑦ ᐅᓗᕆᐊᓇᖅᑐᑦ 
ᐊᐅᓚᑕᐅᔾᔪᓯᖏᓐᓂᒃ ᐱᑕᖃᕆᐊᖃᖅᑎᑦᑎᕗᑦ - ᓇᓗᓇᐃᔭᐃᔾᔪᑎᓂᒃ, 
ᓯᕗᓪᓕᐅᔾᔨᓯᒪᔾᔪᓯᕐᓂᒃ, ᖃᓄᐃᓕᐅᕆᐊᖃᕈᓯᕐᓂᒃ ᐊᒻᒪᓗ ᐃᓗᐊᓂ ᓯᓚᑖᓂᓗ 
ᐅᓗᕆᐊᓇᐅᑏᑦ ᖃᓄᖅ ᐅᓂᒃᑲᐅᓯᕆᔭᐅᔭᕆᐊᖃᕐᒪᖔᖏᑦ.  ᑲᑎᒪᔩᑦ 
ᐃᓗᓕᖃᐅᖅᑎᑕᐅᒐᓗᐊᕐᒥᔪᑦ, ᑭᓯᐊᓂ ᐃᓗᐃᒃᑲᐅᓐᖏᓗᐊᖅᑐᑦ 
ᐃᓗᓕᖃᐅᓐᖏᓗᐊᖅᖢᑎᒡᓗ ᐋᖅᑭᒃᓯᒪᐅᓯᖏᑦ ᐅᓗᕆᐊᓇᖅᑐᑦ 
ᐊᐅᓚᑕᐅᓂᐊᖅᑎᓪᓗᒋᑦ. 

ᐊᖓᔪᖅᑲᐅᑏᑦ ᐱᖓᓱᓪᓗᐊᑕᕐᓂᒃ ᐅᓗᕆᐊᓇᕈᑎᓂᒃ ᓇᓗᓇᐃᖅᓯᓯᒪᔪᑦ: 

• ᑮᓇᐅᔭᓕᕆᓂᕐᒥᒃ ᐱᔨᑦᑎᖅᑎᓂᒃ ᐃᖅᑲᓇᐃᔭᖅᑎᖃᓐᖏᓗᐊᕐᓂᖅ 

• ᐊᐅᓚᑕᐅᓂᐊᖅᑐᑦ ᖃᓄᐃᓕᖓᓂᐊᕐᓂᖏᓐᓄᑦ ᐸᕐᓇᐅᑏᑦ 
ᐱᔭᕇᖅᓯᒪᓐᖏᑦᑐᑦ 

• ᖃᕆᓴᐅᔭᓕᕆᔾᔪᑏᑦ ᐃᒡᓗᕙᓗᐊᖅᑕᐃᓕᒪᔾᔪᑎᖃᓐᖏᓗᐊᕐᓂᖏᑦ 

ᑐᑭᓯᓈᓂᓐᖏᑦᑐᖅ ᐊᓯᖏᓐᓂᒃ ᐅᓗᕆᐊᓇᕈᑕᐅᑐᐃᓐᓇᕆᐊᖃᖅᑐᓂᒃ ᑲᑎᒪᔨᓄᑦ 
ᐱᑕᖃᒃᑲᓐᓂᕐᒪᖔᑦ, ᐃᓚᓕᐅᖢᒋᑦ ᑕᖅᑳᓐᖔᖅᑐᑦ 
ᐅᓗᕆᐊᓇᐅᑕᐅᑐᐃᓐᓇᕆᐊᓖᑦ. 

ᐊᕐᕌᒍᑕᒫᖅ ᔫᓂᐅᓕᕌᖓᑦ, ᑲᑎᒪᔨᓕᕆᔨᒃᑯᑦ ᐸᕐᓇᐃᓂᕐᒧᑦ 
ᑲᑎᒪᓂᖃᖃᑦᑕᖅᑐᑦ ᐋᖅᑭᒃᓱᐃᕙᓪᓕᐊᔪᓐᓇᕐᓂᐊᕋᒥᒃ ᐸᕐᓇᐅᑎᒃᓴᒥᖕᓂᒃ.  
ᐃᓚᓕᐅᖢᒍ ᖃᐅᔨᓴᐃᓂᖅ ᐊᕙᑎᓕᕆᓂᕐᒥᒃ ᐅᓗᕆᐊᓇᕈᑏᑦ ᑕᖅᑳᓐᖔᖅᑐᑦ 
ᖃᐅᔨᔭᐅᔪᓐᓇᕐᓂᐊᕐᒪᑕ.  ᑲᑎᒪᔩᑦ ᐸᕐᓇᐅᑎᓂᒃ ᐊᖏᖅᓯᓯᒪᓐᖏᑦᑐᑦ 
ᑲᒪᔾᔪᑕᐅᓂᐊᖅᑐᓂᒃ ᐱᓕᕆᐊᖑᓂᐊᖅᑐᓂᒃ ᐊᒻᒪᓗ ᐃᓗᐊᓂ ᓯᓚᑖᓂᓗ 
ᐅᓗᕆᐊᓇᕈᑏᑦ ᑲᒪᒋᔭᐅᖅᑳᕆᐊᖃᕐᓂᖏᓐᓂᒃ.  ᑐᖏᓕᕇᒃᑐᑦ ᐊᑐᖅᑕᐅᓗᑎᒃ 
ᑲᑎᒪᔩᑦ ᓇᓗᓇᐃᖅᓯᔪᓐᓇᖅᑐᑦ ᑭᓱᓄᑦ ᓵᓐᖓᓗᐊᕐᓂᐊᕐᒪᖔᕐᒥ ᐊᒻᒪᓗ 
ᓴᓇᕐᕈᑎᒃᓴᓂᒃ ᔭᒐᐃᓐᖏᓐᓂᖅᓴᐅᔪᓐᓇᕐᓂᐊᕋᒥᒃ ᐱᕕᒋᔪᓐᓇᖅᑕᖏᓪᓗ 
ᐊᑐᖅᑕᐅᑦᑎᐊᕈᓐᓇᕐᓂᐊᕐᒪᑕ. 

ᑲᑎᒪᔩᑦ ᐊᐅᓚᑦᑎᔾᔪᑎᖃᖅᑐᑦ ᐊᑑᑎᖃᑦᑎᐊᕈᓐᓇᖅᑐᓂᒃ 
ᓇᓗᓇᐃᖅᓯᔾᔪᑎᓂᒃ ᐅᓗᕆᐊᓇᖅᑐᓂᒃ ᐊᒻᒪᓗ 
ᐃᖅᑲᖅᑐᐃᕕᒃᑎᒎᖅᑎᑕᐅᑐᐃᓐᓇᕆᐊᖃᕐᓂᕐᒥᖕᓄᑦ.  ᐃᓚᓕᐅᔾᔨᓯᒪᕗᑦ ᐃᓗᐊᓂ 

ᑖᒃᑯᐊ ᐃᓗᐊᓂ ᑕᒻᒪᖅᓯᒪᔪᖅᓯᐅᖅᑏᑦ ᑐᑭᒧᐊᒍᑎᖃᖅᑐᑦ ᐊᒻᒪᓗ 
ᐱᖓᓱᓄᑦ ᐊᕐᕌᒍᓄᑦ ᐊᑐᖅᑐᒃᓴᒥᒃ ᐸᕐᓇᐅᓯᐅᖅᓯᒪᓪᓗᑎᒃ, 
ᑕᐃᒪᐃᒃᑲᓗᐊᖅᑎᓪᓗᒍ ᑭᖑᕙᖅᖢᑎᒃ ᑖᓐᓇ ᐊᖏᖅᑕᐅᔪᕕᓂᖅ ᐊᒻᒪᓗ 
ᐱᐅᓂᖅᓴᒃᑯᑦ ᑕᒻᒪᖅᓯᒪᔪᖅᓯᐅᕐᓂᖃᕈᓐᓇᖅᖢᑎᒃ ᐅᓗᕆᐊᓇᕈᑏᑦ 
ᖃᐅᔨᓴᖅᑕᐅᑦᑎᐊᒃᑲᓐᓂᕈᓐᓇᕐᓂᕈᑎᒃ.  ᑖᒃᑯᓇᓂ ᑕᒻᒪᖅᓯᒪᔪᖅᓯᐅᕐᓂᖅ ᒫᓐᓇ 
ᐅᓂᒃᑲᐅᓯᕆᔭᐅᖃᑦᑕᖅᑐᑦ ᒪᓕᒐᕐᓂᐊᖅᑏᑦ ᐊᖓᔪᖅᑳᖓᓐᓄᑦ, ᐊᒻᒪᓗ 
ᑕᒻᒪᖅᓯᒪᔪᖅᓯᐅᖅᑏᑦ ᑲᑎᒪᔨᕋᓛᖏᓐᓄᑦ. 

ᑕᐃᒫᑐᐃᓐᓇᖅ ᐊᓯᒥᑎᑐᑦ ᑲᑎᒪᔨᑎᑐᑦ, ᑲᑎᒪᔨᓕᕆᔨᒃᑯᑦ 
ᑲᑎᒪᑐᐃᓐᓇᕐᓂᖃᖃᑦᑕᖅᑐᑦ ᐊᒥᓱᓂᒃ ᐅᖃᐅᓯᖃᖅᖢᑎᒃ ᐊᒻᒪᓗ 
ᑲᑎᒪᔨᕋᓛᑯᓗᖕᓂᒃ ᐊᑐᖃᑦᑕᖅᖢᑎᒃ ᐱᑐᐃᓐᓇᐅᓐᖏᑦᑐᓕᕆᔨᐅᓂᐊᖅᑐᓂᒃ. 

ᐊᑐᓂ ᑲᑎᒪᔩᑦ ᑲᑎᒪᔨᕋᓛᖏᑦ ᑲᑎᒪᔪᓕᕆᔨᒃᑯᓐᓂᓐᖔᖅᑐᓂᒃ 
ᐃᓚᖃᖃᑦᑕᖅᑐᑦ ᐊᔾᔨᓐᖏᑦᑐᓂᒃ ᐃᒃᓯᕙᐅᑕᖃᖃᑦᑕᖅᖢᑎᒃ.  ᑕᐃᒪᓐᖓᓂᑦ 
ᑕᒻᒪᖅᓯᒪᔪᖅᓯᐅᕐᓂᕆᓚᐅᖅᑕᑦᑎᓐᓂ, ᑲᑎᒪᔨᓕᕆᔨᒃᑯᑦ ᐲᖅᓯᓚᐅᖅᑐᑦ 
ᑲᑎᒪᔨᕋᓛᑯᓗᖕᒥᖕᓂᒃ ᐊᒻᒪᓗ ᑲᑎᖢᓂᔾᔪᒃ ᐃᖅᑲᓇᐃᔮᖑᔭᕆᐊᖃᖅᑐᓕᒫᑦ 
ᑲᑎᒪᔨᓕᕆᔨᒃᑯᑦ ᐊᑖᓄᐊᖅᑕᐅᓪᓗᑎᒃ. 

ᑲᑎᒪᔨᓕᕆᔨᒃᑯᑦ  ᑲᑎᒪᔨᕋᓛᑯᓗᖏᑦᑕᓗ ᐃᖅᑲᓇᐃᔮᕆᓂᐊᖅᑕᖏᑦᑕ 
ᒪᓕᒐᖏᑦ ᐃᓗᓕᖃᐅᓐᖏᓗᐊᖅᑐᑦ, ᑕᐃᒪᐃᓐᓂᖓᓄᓪᓗ ᐱᔭᒃᓴᖅᑖᕆᓯᒪᔭᖏᑦ 
ᖃᓄᐃᓕᐅᖃᑦᑕᕐᓂᐊᕐᓂᖏᓪᓗ ᐃᓚᖏᓐᓄᑦ ᑲᑎᒪᔨᓄᑦ ᖃᓄᐃᓕᖓᖕᒪᖔᖏᑦ 
ᓇᓗᓇᖅᖢᑎᒃ, ᐱᓗᐊᖅᖢᒍ ᐱᑐᐃᓐᓇᐅᓐᖏᑦᑐᓕᕆᓂᐅᓂᐊᖅᑐᑦ ᐃᓚᖏᑦ.  

ᐆᒃᑑᑎᒋᓗᒍ, ᑭᑭᑕᓄᑦ ᑲᑎᒪᔨᕋᓛᑦ ᒪᓕᒐᖏᑦ ᒪᕐᕈᐃᓪᓗᐊᑖᖕᓂᒃ 
ᐱᕐᔪᐊᕐᓂᒃ ᐱᔭᒃᓴᖅᑖᖅᑎᑕᐅᓯᒪᕗᑦ:  ᖃᐅᔨᓴᐃᖃᑦᑕᕐᓗᑎᒃ ᐃᓗᐊᓂ 
ᐊᐅᓚᑦᑎᔾᔪᑏᑦ ᖃᓄᑎᒋ ᐊᑑᑎᖃᕐᒪᖔᖏᑦ ᐊᒻᒪᓗ ᐊᐅᓚᑦᑎᓂᕐᒧᑦ 
ᐅᓗᕆᐊᓇᕈᑏᑦ ᐊᐅᓚᑦᑎᔾᔪᑎᖏᑦ ᐊᑑᑎᖃᑦᑎᐊᕐᒪᖔᖏᑦ. 

ᑲᑎᒪᔨᕋᓛᑦ ᐊᐱᕆᒐᑦᑎᒍᑦ ᑕᒪᒃᑯᐊ ᐱᔭᒃᓴᖅᑖᕆᓯᒪᔭᖏᑦᑕ ᒥᒃᓵᓄᑦ, 
ᖃᐅᔨᒪᑦᑎᐊᓐᖏᓐᓂᕋᓚᐅᖅᑐᑦ ᑖᒃᑯᐊ ᒪᓕᒐᑦ ᑐᑭᖏᑦ ᖃᓄᐃᑦᑑᖕᒪᖔᖏᓐᓂᒃ.  
ᑕᐃᒪᐃᒃᑲᓗᐊᖅᑎᓪᓗᒍ, ᑲᑎᒪᔩᑦ ᐅᓗᕆᐊᓇᖅᑐᓄᑦ ᐊᐅᓚᑦᑎᔾᔪᑎᖃᓐᖏᑦᑐᑦ, 
ᑲᑎᒪᔨᓕᕆᔨᒃᑯᓪᓗ ᓇᐅᑦᑎᖅᓱᕐᓂᕆᖃᑦᑕᖅᑕᖏᓐᓄᐊᖓᔪᓂᒃ 
ᐱᑕᖃᑦᑎᐊᓚᐅᓐᖏᖢᓂ ᐊᐅᓚᑦᑎᓃᑦ ᐊᑑᑎᖃᑦᑎᐊᕋᓗᐊᕐᒪᖔᖏᓐᓄᐊᖓᔪᓂᒃ. 

ᐊᑐᓕᖁᔭᖅ. ᑲᑎᒪᔨᓕᕆᔨᒃᑯᑦ ᑲᑎᒪᔩᑦ ᐅᓗᕆᐊᓇᖅᑐᓄᑦ 
ᐊᐅᓚᑦᑎᔾᔪᑎᖃᑦᑎᐊᕋᓗᐊᕐᒪᖔᖏᑦ ᖃᐅᔨᒋᐊᓖᑦ ᐊᒻᒪᓗ ᐊᑯᓚᐃᑦᑐᒃᑯᑦ 
ᑲᑎᒪᔩᑦ ᐅᓗᕆᐊᓇᖅᑐᓕᕆᓂᕐᒧᑦ ᐱᐅᓯᖏᑦ ᐊᐅᓚᑦᑎᔾᔪᑎᖏᓪᓗ 
ᖃᐅᔨᓴᖅᑕᐅᖃᑦᑕᕐᓗᑎᒃ, ᑕᐃᒫᒃ ᐱᔭᒃᓴᖅᑖᕆᓯᒪᔭᓂ ᒪᓕᒡᓗᓂᒋᑦ. 

ᑲᑎᒪᔩᑦ ᑭᒡᒍᑎᖏᑦ.  ᑲᑎᒪᔩᑦ ᑕᒪᑐᒥᖓ ᐊᑐᓕᖁᔭᕐᒥᒃ ᐊᖏᖃᑎᖃᖅᑐᑦ. 

 



ᓄᓇᕗᒻᒧᑦ ᓄᓇᑦᓯᐊᕐᒧᓪᓗ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ ᑲᑎᒪᔩᑦ ᐅᓂᒃᑳᖏᑦ

 

 
ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ ᑎᑎᕋᕐᕕᖓ - ᔫᓂ 2006 17

68. 

69. 

70. 

71. 

72. 

73. 

ᐊᐅᓚᑦᑎᔾᔪᑏᑦ ᐋᖅᑭᒃᓱᖅᓯᒪᓂᖏᑦ. ᓂᕆᐅᖕᓂᖃᓚᐅᖅᑐᒍᑦ 
ᑲᑎᒪᔨᓕᕆᔨᒃᑯᑦ ᐃᓕᐅᖅᑲᐃᓯᒪᓂᐊᕋᓱᒋᓪᓗᑎᒃᑯᑦ ᐃᒻᒥᒃᑰᖅᑎᑦᑎᓗᑎᒃ 
ᐊᐅᓚᑦᓯᔪᓐᓇᕐᓂᕐᒥᒃ.  ᐱᕐᔪᐊᖑᖃᑕᐅᖕᒥᔪᖅ ᑕᒪᓐᓇ ᐃᒻᒥᓂᕿᔪᓐᓇᕐᓂᖅ, 
ᑲᑎᒪᔨᓕᕆᔨᒃᑯᑦ ᑭᐅᑦᑕᑦᑎᐊᕈᓐᓇᕐᓂᐊᕐᒪᑕ ᑕᖅᑲᒃᑯᓄᖓ ᐊᒃᑐᐃᓂᖃᕐᕕᐅᔪᓄᑦ. 

ᐱᖁᔭᕐᔪᐊᑦ ᕿᒥᕐᕈᓪᓗᑎᒃᑯᑦ ᐊᒻᒪᓗ ᐊᐅᓚᑦᑎᔾᔪᑏᑦ ᐋᖅᑭᒃᑕᐅᓯᒪᔪᑦ 
ᑲᑎᒪᔨᓕᕆᔨᒃᑯᓐᓄᑦ ᑎᑎᖅᑲᑦ, ᐅᔾᔨᕆᓚᐅᖅᑐᒍᑦ ᑲᑎᒪᔩᑦ ᐊᖓᔪᖅᑳᖓᑦ 
ᓂᕈᐊᕈᓐᓇᓐᖏᖢᓂ ᑲᑎᒪᔨᐅᖃᑕᐅᓂᖓᓂᒃ.  ᑲᑎᒪᔨᐅᖃᑕᐅᔪᑦ ᐅᖃᓚᐅᖅᑐᑦ 
ᑕᐃᒪᐃᓕᖓᑎᓪᓗᒍ ᐱᐅᒋᓂᖅᓴᐅᓪᓗᓂᔾᔪᒃ ᐊᐱᖅᑯᑎᖏᑦ 
ᑭᐅᔭᐅᓴᕋᐃᓐᓂᖅᓴᐅᖕᒪᑕ ᐊᖓᔪᖅᑳᒧᑦ ᑲᑎᒪᓂᖃᖅᑎᓪᓗᒋᑦ.  ᐃᓚᖏᑦ 
ᑲᑎᒪᓃᑦ ᒪᑐᐃᖓᑐᐃᓐᓇᓲᑦ ᓂᕈᐊᕈᓐᓇᖅᑐᓄᑦ ᑭᓯᐊᓂ, ᑲᑎᒪᔨᕆᔨᒃᑯᓐᓄᑦ 
ᑕᐃᒪᐃᑦᑕᕆᐊᖃᕋᓱᒋᔭᐅᔭᕌᖓᑦ;  ᐆᒃᑑᑎᒋᓪᓗᒍ, ᐊᕐᕌᒍᑕᒫᖅᓯᐅᑎᓂᒃ 
ᖃᐅᔨᓴᐃᓂᖃᓕᕌᖓᒥᒃ ᐊᖓᔪᖅᑳᑉ ᐃᖅᑲᓇᐃᔭᑦᑎᐊᕐᓂᖓᓂᒃ. 

ᑕᐃᒪᓐᓇ ᐋᖅᑭᒃᑕᐅᓯᒪᑎᓪᓗᒍ ᐃᖏᕐᕋᑦᑎᐊᖅᑰᔨᔪᖅ.  ᑲᓇᑕᒥ ᐊᓯᖏᑦ 
ᑲᑎᒪᔩᑦ ᐊᖓᔪᖅᑳᖃᕐᒥᔪᑦ ᓂᕈᐊᕈᓐᓇᓐᖏᑦᑐᒥᒃ.  ᑕᐃᒪᐃᒃᑲᓗᐊᖅᑎᓪᓗᒍ, 
ᑲᑎᒪᔨᓕᕆᔨᒃᑯᑦ ᑐᑭᓯᑎᑦᑎᓯᒪᑦᑎᐊᕆᐊᓖᑦ ᑕᖅᑲᒃᑯᓂᖓ ᓱᖕᒪᑦ ᑖᓐᓇ 
ᐊᖓᔪᖅᑳᖓᑦ ᓂᕈᐊᕈᓐᓇᓐᖏᖢᓂ ᐃᓚᒋᔭᐅᖃᑕᐅᖕᒪᖔᖓᓂᒃ. 

ᐊᑐᓕᖁᔭᖅ. ᑲᑎᒪᔨᓕᕆᔨᒃᑯᑦ ᐊᒃᑐᖅᑕᐅᓯᒪᔪᓂᒃ 
ᑐᑭᓯᑎᑦᑎᑦᑎᐊᕆᐊᓖᑦ ᐊᖓᔪᖅᑳᖓᑦ ᓂᕈᐊᕈᓐᓇᓐᖏᖢᓂ 
ᐃᓚᒋᔭᐅᖃᑕᐅᓂᖓᓂᒃ, ᑲᑎᒪᔨᓕᕆᔨᒃᑯᑦ ᑲᑎᒪᑎᓪᓗᒋᑦ 
ᐃᓱᒪᓕᐅᖅᑎᐅᖃᑦᑕᕐᓂᖓ ᐃᓱᒪᒋᔭᐅᔾᔮᓐᖏᒻᒪᑦ. 

ᑲᑎᒪᔩᑦ ᑭᒡᒍᑎᖏᑦ. ᑲᑎᒪᔨᓕᕆᔨᒃᑯᑦ ᐊᖏᖃᑎᖃᖅᐳᑦ ᑕᒪᑐᒥᖓ 
ᐊᑐᓕᖁᔭᕐᒥᒃ. 

ᑐᑭᓯᓇᓱᓐᖏᓗᐊᖃᑦᑕᕐᓂᖅ ᓴᓐᖐᒃᑎᑦᑎᓯᒪᕗᖅ ᒪᑐᐃᖓᓂᐅᔭᕆᐊᖃᖅᑐᒥᒃ 
ᑕᖅᑲᒃᑯᓄᖓ ᐊᒃᑐᖅᑕᐅᓂᖃᖅᑐᓄᑦ  

ᓂᕆᐅᖕᓂᖃᓚᐅᖅᑐᒍᑦ ᑲᑎᒪᔨᓕᕆᔨᒃᑯᑦ ᑐᑭᓯᓇᓱᖕᓂᖃᖃᑦᑕᕐᓗᑎᒃ 
ᑕᖅᑲᒃᑯᓄᖓ ᐊᒃᑐᖅᑕᐅᓂᖃᖅᑐᓄᑦ ᐊᒻᒪᓗ ᑐᑭᓯᓯᒪᓗᑎᒃ ᑭᒃᑯᑦ ᐊᑐᐊᒐᕐᓂᒃ 
ᐊᖏᖅᓯᔨᐅᖕᒪᖔᖏᓐᓂᒃ. 

ᑲᑎᒪᔨᓕᕆᔨᒃᑯᑦ ᐊᖏᖅᓯᔨᐅᕗᑦ ᐊᑐᐊᒐᕐᓂᒃ. ᑲᑎᒪᔩᑦ 
ᐊᑐᐊᒐᖏᓐᓂᒃ ᐊᖏᖅᓯᔨᐅᕗᑦ ᑲᑎᒪᔨᓕᕆᔨᒃᑯᑦ - ᐊᐅᓚᑦᓯᔨᐅᓐᖏᑦᑐᑦ, 
ᒥᓂᔅᑖᒃ, ᕿᒥᕐᕈᔩᑦ ᑲᑎᒪᔨᕋᓛᖏᑦ ᐅᕝᕙᓘᓐᓃᑦ ᐊᔪᐃᓐᓈᕆᔭᐅᔪᓄᑦ ᑲᑎᒪᔨᑦ.  
ᑮᓇᐅᔭᖅᑖᖅᑎᑕᐅᓯᒪᔪᑦ ᐊᐱᖅᓱᖅᖢᑎᒃᑯᑦ ᐊᒻᒪᓗ ᕿᒥᕐᕈᓇᒃᖢᒋᑦ ᐸᐃᑉᐹᑦ 
ᑐᖅᑯᖅᑕᐅᓯᒪᔪᑦ ᐊᒻᒪᓗ ᐃᓱᒪᓕᐅᕈᑎᕕᓃᑦ, ᓇᓗᓇᕈᓐᓃᖅᑐᖅ ᐊᒥᓱᑦ 
ᑮᓇᐅᔭᖅᑖᖅᑎᐅᖃᑦᑕᖅᑐᑦ ᑕᒪᑐᒥᖓ ᖃᐅᔨᒪᓐᖏᓐᓂᖏᓐᓂᒃ. 

ᐊᑐᐊᒐᐃᑦ ᐊᓯᔾᔨᖅᑕᐅᔪᓐᓇᓐᖏᑦᑐᑦ ᕿᒥᕐᕈᓇᖕᓂᒃᑯᑦ ᐊᔪᐃᓐᓈᖃᕈᓰᓪᓗ 
ᐱᕙᓪᓕᐊᔾᔪᓯᖏᑦᑎᒍᑦ.  ᖃᐅᔨᓚᐅᖅᑐᒍᑦ ᕿᒥᕐᕈᓇᒃᑏᑦ ᑲᑎᒪᔨᕋᓛᖏᑦ ᐊᒻᒪᓗ 
ᐊᔪᐃᓐᓈᕈᑕᐅᔪᓄᑦ ᑲᑎᒪᔩᑦ ᐊᐅᓚᓂᖃᕐᓂᖏᓐᓂᒃ ᓇᖕᒥᓂᖅ 
ᐱᔭᒃᓴᖅᑖᕆᓯᒪᔭᓂ ᒪᓕᒃᖢᓂᔾᔪᒃ.  ᕿᒥᕐᕈᓇᒃᑏᑦ ᑲᑎᒪᔨᕋᓛᖏᑦ ᐊᒻᒪᓗ 
ᐊᔪᐃᓐᓇᕆᔭᐅᔪᓄᑦ ᑲᑎᒪᔩᑦ ᐃᓱᒪᓕᐅᕈᓐᓇᖅᐳᑦ ᑲᑎᒪᔩᑦ ᐊᑐᐊᒐᖏᑦ 
ᐊᑐᖅᑕᐅᑦᑎᐊᕋᓗᐊᕐᒪᖔᖏᑦ ᐊᑐᓐᖏᖢᓂᔾᔪᒃ.  ᐃᓱᒪᓕᐅᕈᓐᓇᓐᖏᑦᑐᑦ ᑲᑎᒪᔩᑦ 
ᐊᑐᐊᒐᖏᑦ ᐃᓚᐃᓐᓈᕆᓯᒪᓐᖏᒃᑲᓗᐊᕐᒪᖔᖏᑦ ᐊᑐᐊᒐᓂᒡᓘᓐᓃᑦ 
ᒪᓕᒃᓯᒪᒐᓗᐊᕐᒪᖔᖏᑦ ᐊᓯᖏᑕ ᑲᓇᑕᒥᐅᑕᐃᑦ ᐃᖅᑲᓇᐃᔭᖅᑎᓄᑦ 
ᓇᓪᓕᐅᒃᑯᒫᖃᖅᑎᑦᑎᓂᕐᒧᑦ ᑲᑎᒪᔩᑦ ᐱᔾᔪᑎᒋᓗᒋᑦ. 

ᐊᑐᐊᒐᓕᕆᓂᕐᒧᑦ ᑐᕌᖓᔪᑦ ᑮᓇᐅᔭᖅᑖᖅᑎᑕᐅᖃᑦᑕᖅᑐᓄᑦ 
ᐱᐅᒋᔭᐅᓐᖏᒃᑲᓗᐊᖅᑎᓪᓗᒋᑦ, ᓇᐅᒃᑯᑦ ᓂᓐᖓᐅᒪᓂᕐᒥᖕᓂᒃ 
ᖃᐅᔨᒃᑲᐃᔾᔪᑎᖃᓲᑦ ᐊᒻᒪᓗ ᑐᓴᖅᑕᐅᔪᒪᓂᕐᒥᖕᓂᒃ.  ᐱᕙᓪᓕᐊᔪᓕᕆᔨᒃᑯᓐᓄᑦ 
ᓂᓪᓕᐅᑎᖃᒡᒍᔪᑦ ᒪᓕᒐᓕᐅᖅᑎᒥᖕᓄᓪᓘᓐᓃᑦ ᖃᓄᖅᑑᕈᑕᐅᓂᐊᕐᒪᑦ ᐊᒻᒪᓗ 
ᑕᖅᑲᒃᑯᐊ ᑐᓴᐅᒪᑎᑕᐅᓂᐊᕐᒪᑕ.  ᖃᓄᐃᔨᒋᐊᕈᑎᖏᑦ ᐱᔾᔪᑕᐅᓪᓗᑎᒃ 
ᐱᕙᓪᓕᐊᔪᓕᕆᔨᒃᑯᑦ ᑐᓴᕈᒥᓇᖃᑦᑕᓐᖏᑦᑐᑦ, ᑭᓯᐊᓂᓕ ᐊᒃᓱᕈᒃᑲᓐᓂᐅᑕᐅᓕᓲᑦ 
ᒥᓂᔅᑕᓄᑦ ᐊᒻᒪᓗ ᐊᓯᖏᓐᓄᑦ ᒪᓕᒐᓕᐅᖅᑎᓄᑦ "ᐋᖅᑭᒃᑕᐅᓂᐊᕐᒪᑦ" ᑲᑎᒪᔩᑦ.  
ᓴᖅᑭᑕᑦ ᐱᔾᔪᑎᖃᕈᓐᓇᓲᑦ ᒐᕙᒪᓕᕆᓂᒃᑯᑦ ᐊᒃᑐᐃᓂᖃᓐᖏᓐᓂᖓᑦ 
ᐱᑕᖃᕈᓐᓃᕐᓗᓂ, ᑐᓐᖓᕕᒋᔭᕐᒥᑕ ᑎᑎᕋᖅᓯᒪᓂᖏᑦᑎᒎᖅᑎᓯᒪᓗᒋᑦ. 

ᐊᑐᓕᖁᔭᖅ. ᑲᑎᒪᔨᓕᕆᔨᒃᑯᑦ ᑲᑎᒪᔨᓂᒃ ᑎᓕᓯᓗᑎᒃ ᑕᖅᑲᒃᑯᐊ 
ᑐᓴᐅᒪᑎᑕᐅᖁᓪᓗᒋᑦ ᑲᑎᒪᔨᓕᕆᔨᒃᑯᑦ ᐊᑐᐊᒐᓂᒃ ᐊᖏᖅᓯᔨᐅᓂᖏᓐᓂᒃ. 

ᑲᑎᒪᔩᑦ ᑭᒡᒍᑎᖏᑦ.  ᑲᑎᒪᔨᓕᕆᔨᒃᑯᑦ ᐊᖏᖃᑎᖃᖅᐳᑦ ᐊᑐᐊᒐᓕᐅᖅᓯᒪᔪᓂᒃ.  
ᑲᑎᒪᔨᓕᕆᔨᒃᑯᑦ ᒫᓐᓇ ᐃᓚᐅᓂᖅᓴᐅᓕᖅᑐᑦ ᑕᖅᑲᒃᑯᐊ ᑐᓴᐅᒪᑎᑕᐅᓇᓱᒃᖢᑎᒃ 
ᖃᓄᖅ ᐱᕙᓪᓕᐊᔾᔪᓯᖃᕐᒪᖔᖏᑦ ᐸᕐᓇᐅᓯᐅᖅᓯᒪᓂᖏᓪᓗ ᑕᐃᒪᓐᖓᓕᒫᖅ.  
ᐆᒃᑑᑎᒋᓗᒍ, ᒫᓐᓇ ᑕᖅᑲᒃᑯᓇᓐᖓᑦ ᑐᓴᕋᓱᒍᓯᖏᑦ ᐊᐅᓚᑕᖏᓐᓄᑦ ᓄᑖᓂᒃ 
ᑎᑎᕋᕐᕕᒃᑖᕐᓗᑎᒃ ᑐᑦᑕᕐᕕᖕᒥ ᔭᓗᓇᐃᒥ, ᐃᒃᓯᕙᐅᑕᖃᖅᖢᑎᒃ ᑲᑎᒪᔨᓕᕆᔨᒃᑯᑦ 
ᐃᒃᓯᕙᐅᑕᖓᓐᓂᒃ ᐊᒻᒪᓗ ᐅᐸᒃᓯᒪᔪᖅᑕᖃᐅᓚᐅᖅᖢᓂ 
ᑲᑎᒪᔨᓕᕆᔨᒃᑯᓐᓂᓐᖔᖅᑐᓂᒃ ᐃᖅᑲᓇᐃᔭᕐᓂᕐᒧᑦ ᐃᖅᑲᓇᐃᔭᖅᑎᑦᑎᔨᓄᓪᓗ.  
ᑲᑎᒪᔨᓕᕆᔨᒃᑯᑦ ᐅᐸᒃᓯᒪᔪᑦ ᐅᓂᒃᑳᕆᐊᖅᑐᓚᐅᖅᓯᒪᔪᑦ ᐊᒻᒪᓗ 
ᐊᐱᖅᓱᖅᑕᐅᓪᓗᑎᒃ. 

ᐊᑐᐊᒐᓕᕆᓂᕐᒧᑦ ᑐᑭᓯᓇᓱᖕᓂᖅ. ᓯᕗᒃᑲᖅᑕᖅᑎᐅᓪᓗᑎᒃ 
ᐱᔭᒃᓴᖅᑖᖅᑎᑕᐅᓯᒪᔪᑦ ᐊᑐᐊᒐᓂᒃ ᑐᑭᓯᓇᓱᒃᑎᑦᑎᓂᖅ ᑐᓐᖓᕗᖅ ᑲᑎᒪᔩᑦ 
ᐊᑐᐊᒐᓕᕆᔨᖏᓐᓄᑦ, ᐸᕐᓇᐃᓂᕐᒧᑦ ᖃᐅᔨᓴᐃᔨᓄᓪᓗ, ᐊᖓᔪᖅᑲᐅᑎᓄᓪᓗ 
ᑖᒃᑯᐊ ᐅᓂᒃᑳᖅᑕᖅᑎᐅᓪᓗᑎᒃ.  2005-ᖑᑎᓪᓗᒍ, ᑲᑎᒪᔩᑦ ᐊᑕᐅᓯᐊᖅᖢᑎᒃ 
ᐊᑐᐊᒐᓂᒃ ᖃᓄᖅ ᐃᓱᒪᒋᔭᐅᖕᒪᖔᑦ ᑐᑭᓯᓇᓱᖕᓂᖃᓚᐅᖅᑐᑦ:  ᐊᑐᐊᒐᓂᒃ 
ᖃᕆᓴᐅᔭᒃᑰᖅᑎᑦᑎᓪᓗᑎᒃ.  ᐃᓚᖏᑦ ᐊᑐᐊᒐᐃᑦ ᐱᕐᔪᐊᖑᓂᖏᓐᓄᑦ 
ᐱᑐᐃᓐᓇᐅᓐᖏᓐᓂᖏᓐᓄᓪᓗ, ᖃᓄᖅ ᑐᑭᓯᒋᐊᕐᕕᐅᓂᐊᕐᒪᖔᖓ 
ᐊᐅᓚᑦᑎᔾᔪᑎᓂᒃ ᐱᑕᖃᓐᖏᓗᐊᓚᐅᖅᑐᖅ.  ᑲᑎᒪᔨᓕᕆᔨᒃᑯᑦ 
ᐊᑐᐊᒐᓕᕆᔨᖏᑦᑕ ᑲᑎᒪᔨᕋᓛᖏᑦ ᑎᓕᓯᓕᓚᐅᖅᓯᒪᔪᑦ ᑲᑎᒪᔨᓂᒃ 
ᐊᓯᔾᔨᖅᑕᐅᑎᑦᑎᖁᔨᓪᓗᑎᒃ.  ᑕᐃᒪᓐᖓᓂᑦ ᑎᓯᐱᕆ 2005-ᒥᓂᑦ, ᑲᑎᒪᔩᑦ 

ᐆᒃᑑᑎᓂᒃ ᐋᖅᑭᒃᓯᓯᒪᓕᖅᑐᑦ ᐊᑐᐊᒐᐃᑦ ᒥᒃᓵᓄᑦ ᓂᓪᓕᐅᑎᖃᕐᕕᐅᔪᓐᓇᖅᑐᓂᒃ, 
ᐃᓚᓕᐅᖢᒋᑦ ᑎᑎᖅᑲᑎᒎᖅᑎᑦᑎᔪᓐᓇᕐᓂᖅ ᖃᕆᓴᐅᔭᒃᑯᓪᓘᓐᓃᑦ 
ᑎᑎᕋᕈᓐᓇᕐᓂᕐᒥᒃ, ᖃᕆᓴᐅᔭᒃᑰᖅᑎᑕᖏᑦᑎᒍᑦ ᑭᐅᔪᓐᓇᕐᓂᖅ, ᐊᒃᑐᖅᑕᐅᓂᓖᑦ 
ᑲᑎᒪᖃᑎᒋᔭᐅᓂᖏᑦᑎᒍᑦ ᐊᒻᒪᓗ ᑎᒥᓐᖑᖅᑎᑕᐅᓯᒪᔪᒃᑯᑦ 
ᑐᑭᓯᓇᓱᒃᑎᐅᓂᐊᖅᑐᒃᑯᑦ. 

79. 

80. 

81. 

ᓄᑖᑦ ᐊᑐᖅᑕᐅᓕᖅᑐᑦ ᓇᓗᓇᐃᖅᓯᓯᒪᓐᖏᑦᑐᑦ ᐊᒃᑐᖅᑕᐅᓂᓖᑦ ᖃᓄᖅ 
ᑐᑭᓯᓇᓱᒡᕕᐅᔪᓐᓇ3ᒪᖔᖏᑦ, ᑭᓯᐊᓂ ᑐᑭᓯᓇᖅᑐᖅ ᐃᓚᓕᐅᔾᔨᓯᒪᓂᖏᓐᓂᒃ 
ᑎᒥᓐᖑᖅᑎᑕᐅᓯᒪᔪᓂᒃ ᑭᒡᒐᖅᑐᐃᔪᓂᒃ ᐃᖅᑲᓇᐃᔭᖅᑎᑦᑎᔨᓂᒃ 
ᐃᖅᑲᓇᐃᔭᖅᑎᓂᒡᓗ.  (ᑖᒃᑯᐊ ᑎᒥᓐᖑᖅᑎᑕᐅᓯᒪᔪᑦ ᑐᑭᓯᓇᓱᒡᕕᐅᓚᐅᖅᑐᑦ 
ᐆᒃᑑᑎᑕᐅᔪᖅ ᐊᑐᖅᑕᐅᓪᓗᓂ.)  ᑐᑭᓯᓇᓐᖏᑦᑐᖅ ᐊᓯᖏᑦ ᑕᖅᑳᓐᖔᖅᑐᑦ 
ᐊᒃᑐᖅᑕᐅᓂᓖᑦ ᑐᑭᓯᓇᓱᒡᕕᐅᓂᐊᕐᒪᖔᖏᑦ, ᐃᓚᓕᐅᓪᓗᒋᑦ ᐃᓅᓕᓴᐃᔩᑦ, 
ᐃᖃᐃᔭᐃᔩᑦ, ᐃᓱᒪᓕᕆᔨᓪᓗ. 

ᑲᑎᒪᔨᓕᕆᔨᒃᑯᑦ ᐊᑕᐅᓯᐊᕐᓇᑎᒃ ᑲᑎᒪᖃᑎᖃᕋᓱᒃᓯᒪᔪᑦ 
ᐊᒃᑐᖅᑕᐅᓂᓕᖕᓂᒃ ᑕᖅᑲᒃᑯᓂᖓᓗ ᐊᕐᕌᒍᑕᒫᖅ ᓄᓇᓕᖕᒧᑦ ᐊᑕᐅᓯᕐᒧᑦ 
ᐅᐸᒍᑎᖃᑦᑕᕐᓂᒃᑯᑦ ᐃᓱᒪᒋᔭᐅᔪᓂᒃ ᑐᓵᔭᖅᑐᖅᖢᑎᒃ, ᐃᓚᓕᐅᖢᒍ ᑲᑎᒪᔩᑦ 
ᐊᑐᐊᒐᖓᑦ.  ᑕᐃᒪᐃᓕᐅᖅᑎᓪᓗᒋᑦ ᖃᔅᓰᓐᓇᑯᓗᖕᓄᑦ ᐅᐸᒃᑕᐅᖃᑦᑕᓚᐅᖅᑐᑦ.  
ᓄᓇᑦᓯᐊᕐᒥ ᓄᓇᕗᒻᒥᓗ ᓄᓇᓖᑦ ᐊᒥᓲᓂᖏᓐᓄᑦ, ᐊᕐᕌᒍᒐᓵᓗᐃᑦ ᐊᓂᒍᕋᔭᖅᑐᑦ 
ᐊᑕᐅᓯᕐᒧᐊᖃᑦᑕᕈᑎᒃ ᐊᕐᕌᒍᑕᒫᖅ.  ᑲᑎᒪᔨᓕᕆᔨᒃᑯᑦ (ᐊᒻᒪᓗ ᐊᑐᐊᒐᓕᕆᓂᕐᒧᑦ 
ᑲᑎᒪᔨᕋᓛᖑᓚᐅᖅᓯᒪᔪᑦ) ᐊᑐᖅᑕᖓᑦ ᐊᑕᐅᓯᐅᕗᖅ ᓂᓪᓕᕐᕕᐅᔪᓐᓇᕐᕕᖓᑦ 
ᐊᑐᐊᒐᑦ ᒥᒃᓵᓄᑦ ᑕᖅᑲᒃᑯᓇᓐᖓᑦ ᐊᒃᑐᖅᑕᐅᓂᓕᖕᓄᑦ. 

ᐱᐅᓇᔭᖅᑐᖅ ᑲᑎᒪᔨᓕᕆᔨᒃᑯᑦ ᓇᖕᒥᓂᖅ ᐊᑐᐊᒐᓕᐅᕐᓂᕐᒥᒃ 
ᑲᒪᒋᔭᖃᖃᑦᑕᖅᐸᑕ.  ᑕᐃᒪᐃᓕᖓᒃᐸᑦ ᐊᑲᐅᓇᔭᖅᑐᒃᓴᐅᓐᖏᑦᑐᖅ 
ᑲᑎᒪᔨᐅᖃᑕᐅᔪᑦ ᐃᖅᑲᓇᐃᔭᐃᓐᓇᖃᑦᑕᓐᖏᒻᒪᑕ ᐊᒻᒪᓗ ᑲᑎᒪᔩᑦ ᐱᔭᒃᓴᖏᓐᓂᒃ 
ᑲᒪᒋᔭᐅᔭᕆᐊᓕᖕᓂᒃ ᐊᒃᓱᐊᓗᒃ ᐱᓕᕆᐊᒃᓴᖃᖃᑦᑕᖅᖢᑎᒃ, ᐊᓯᖏᓐᓂᒃ 
ᐃᖅᑲᓇᐃᔮᖃᕋᓗᐊᖅᑎᓪᓗᒋᑦ.  ᐊᒃᓱᕈᕐᓇᕈᑎᓄᑦ ᑲᑎᒪᔩᑦ ᓴᒥᐅᑕᖃᖅᑎᓪᓗᒋᑦ, 
ᐱᓗᐊᕐᓗᒋᑦ ᒪᑯᐊ ᐱᔭᕐᓂᓐᖏᑦᑐᑦ ᐋᓐᓂᐊᓂᒃᑯᑦ ᐊᑲᐅᓐᖏᑦᑐᓕᕆᓂᖅ ᐊᒻᒪᓗ 
ᐃᖢᐊᓐᖏᔾᔪᑕᐅᕙᒌᖅᑐᕕᓃᑦ, ᑲᑎᒪᔨᓕᕆᔨᒃᑯᑦ ᑕᖅᑳᓐᖓᑦ 
ᑐᑭᓯᓇᓱᖕᓂᖃᖃᑦᑕᕆᐊᓖᑦ ᐊᑯᓚᐃᑦᑐᒃᑯᑦ ᐃᒻᒥᒃᑰᕐᓂᖓ ᑕᑯᒃᓴᐅᓂᐊᕐᒪᑦ.  
ᑕᖅᑳᓐᖓᑦ ᑐᑭᓯᓇᓱᖕᓂᖃᖅᑳᕆᐊᓖᑦ. 

ᐊᑐᓕᖁᔭᖅ. ᑲᑎᒪᔨᓕᕆᔨᒃᑯᑦ ᐃᒪᐃᓕᐅᕆᐊᓖᑦ  

•  ᓇᐅᑦᑎᖅᓱᖃᑦᑕᕐᓗᑎᒃ ᓄᑖᑦ ᐊᑐᐊᒐᓕᕆᓂᐅᑉ ᒥᒃᓵᓅᖓᔪᓂᒃ 
ᑐᑭᓯᓇᓱᖕᓂᖓ ᐊᑐᖅᑕᐅᓂᖅᓴᐅᓂᐊᕐᒪᖔᖓ ᐊᒃᑐᖅᑕᐅᓯᒪᔪᓄᑦ 
(ᐃᓚᓕᐅᓪᓗᒋᑦ ᑕᖅᑲᒃᑯᐊ ᐊᒃᑐᖅᑕᐅᓂᓖᑦ, ᓲᕐᓗ ᐃᓅᓕᓴᐃᔩᑦ, 
ᐃᖃᐃᔭᐃᔩᑦ, ᐊᒻᒪᓗ ᐃᓱᒪᓕᕆᔨᑦ), ᐊᒻᒪᓗ ᓄᑖᓂᒃ ᐊᑐᐊᒐᓕᐅᒐᒃᓴᓂᒃ 
ᐱᑕᖃᕐᒪᖔᖏᑦ ᖃᐅᔨᒋᐊᕐᕕᒋᖃᑦᑕᕐᓗᒋᑦ ᐊᓯᔾᔨᖅᓯᔪᒪᖕᒪᖔᖏᓪᓗ, 
ᐊᒻᒪᓗ  

• ᐊᑯᓚᐃᑦᑐᒃᑯᑦ ᑐᒃᓯᕋᐅᑎᓂᒃ ᕿᓂᖃᑦᑕᕐᓗᑎᒃ ᐊᒃᑐᖅᑕᐅᓂᓕᖕᓂᑦ 
ᐊᐅᓚᑦᓯᔨᓂᓪᓗ, ᐱᓗᐊᕐᓗᒋᑦ ᐋᖅᑭᒐᕐᓂᖏᑦᑐᑦ, ᓲᕐᓗ 
ᐋᓐᓂᐊᖃᐃᓐᓇᕐᓂᕐᒧᑦ ᐃᖢᕐᕆᔮᓐᖏᓐᓂᓖᑦ ᐊᒻᒪᓗ 
ᐋᓐᓂᐊᖃᖅᐸᒌᖅᑐᕕᓃᑦ. 

ᑲᑎᒪᔩᑦ ᑭᒡᒍᑎᖏᑦ.  ᑲᑎᒪᔩᑦ ᐊᑐᓕᖁᔭᓕᐊᕐᓂᒃ ᐊᖏᖃᑎᖃᖅᐳᑦ. 

ᑮᓇᐅᔭᖅᑖᕋᓱᐊᖅᑐᑦ ᐊᒻᒪᓗ ᐊᔪᐃᓐᓈᖃᕐᓂᕐᒧᑦ ᐱᕙᓪᓕᐊᔾᔪᓰᑦ 

ᑕᒻᒪᖅᓯᒪᔪᖅᓯᐅᖅᖢᑕ ᑐᕌᒐᖃᓚᐅᖅᑐᒍᑦ ᖃᐅᔨᓴᐃᔪᒪᓪᓗᑕ 
ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ ᑲᑎᒪᔩᑦ ᑮᓇᐅᔭᖅᑖᕋᓱᐊᖅᑐᓂᒃ 
ᑲᒪᖃᑦᑕᕐᒪᖔᑦ ᐃᓚᐃᓐᓈᕆᓯᒪᓐᖏᓪᓗᑎᒃ, ᐊᑯᓂᐅᓗᐊᓐᖏᓪᓗᓂ ᐊᒻᒪᓗ 
ᑕᑉᐱᖅᓯᓯᒪᓐᖏᓪᓗᑎᒃ, ᒪᓕᒡᓗᒋᑦ ᐱᖁᔭᕐᔪᐊᑦ ᐊᒻᒪᓗ ᑎᑎᕋᕐᕕᖏᓐᓂ ᐊᑐᐊᒐᑦ. 

ᑮᓇᐅᔭᖅᑖᕋᓱᐊᕐᓂᐅᔫᑉ ᐱᕙᓪᓕᐊᔾᔪᓯᖓ ᐱᒋᐊᓲᖑᕗᖅ 
ᐃᖅᑲᓇᐃᔭᕐᕕᖕᒥ ᐱᕐᓗᐊᕿᔪᖃᖅᑎᓪᓗᒍ.  ᐃᖅᑲᓇᐃᔭᖅᑎ ᐊᒻᒪᓗ 
ᐃᖅᑲᓇᐃᔭᖅᑎᑦᑎᔨ ᐊᑐᓂ ᐅᓂᒃᑳᓕᐅᓲᖑᕗᒃ ᓇᓗᓇᐃᖅᓯᒪᓪᓗᑎᒃ 
ᖃᓄᓚᐅᕐᒪᖔᑦ ᐊᒻᒪᓗ ᖃᓄᐃᑦᑐᒥᒃ ᐋᓐᓂᕐᓂᖃᕐᒪᖔ.  ᐃᖅᑲᓇᐃᔭᖅᑎᑦᑎᔨ 
ᐊᑐᐃᓐᓇᕈᐃᔨᐅᓲᖑᕗᖅ ᖃᔅᓯᓕᐅᖃᑦᑕᓚᐅᕐᒪᖔᖓ ᑲᑎᒪᔩᑦ 
ᐃᑲᔫᓯᐊᖅᑖᖑᓂᐊᖅᑐᒥᒃ ᐋᖅᑭᒃᓱᐃᔪᓐᓇᕐᓂᐊᕐᒪᑕ.  ᐃᖅᑲᓇᐃᔭᖅᑎᑦᑎᔨ 
ᓘᒃᑖᓕᐊᕆᐊᖃᕐᓂᖅᐸᑦ, ᓘᒃᑖᖅ ᖃᐅᔨᓴᐃᔨᐅᓚᐅᖅᑐᖅ ᑲᑎᒪᔨᓄᑦ 
ᑐᓐᓂᖅᑯᑎᖃᕐᓂᐊᕐᒥᔪᖅ ᐅᓂᒃᑳᓕᐊᒥᓂᒃ. 

ᑲᑎᒪᔩᑦ ᐅᓂᒃᑳᓂᒃ ᐱᓯᒪᓕᕈᑎᒃ, ᐃᖅᑲᓇᐃᔭᖅᑎᖏᑦ 
ᕿᒥᕐᕈᓇᖕᓂᐊᖅᑐᑦ ᐅᓂᒃᑳᓂᒃ ᑮᓇᐅᔭᖅᑖᖅᑎᑕᐅᔪᓐᓇᕐᓂᐊᕐᒪᖔᖓ ᐊᒻᒪᓗ 
ᐃᖅᑲᓇᐃᔭᖅᑎ ᐃᖅᑲᓇᐃᔭᓐᖏᓐᓂᕐᒧᑦ ᐊᑭᓕᖅᑕᐅᔪᓐᓇᕐᓂᐊᕐᒪᑦ ᐊᓯᖏᓐᓂᒡᓗ 
ᐃᑲᔫᑎᑖᕐᓂᐊᕐᒪᑦ.  ᑲᑎᒪᔩᑦ ᓘᒃᑖᓂᓐᖔᖅᑐᓂᒃ ᐱᔭᕆᐊᓖᑦ ᑮᓇᐅᔭᖅᑖᕋᓱᐊᕈᑦ 
ᑲᔪᓯᑎᑕᐅᔪᓐᓇᕐᓂᐊᖅᐸᑦ. 

ᑲᑎᒪᔩᑦ ᑐᕌᒐᓕᐅᖅᓯᒪᕗᑦ ᐃᖅᑲᓇᐃᔭᕐᕕᖕᒥ 
ᐱᕐᓗᐊᕿᔪᖅᑕᖃᓐᖏᓐᓂᖅᓴᐅᓂᐊᕐᒪᑦ ᐊᒻᒪᓗ 
ᐃᖅᑲᓇᐃᔭᕆᐊᒃᑲᓐᓂᖅᓴᕋᐃᒍᓐᓇᕐᓂᐊᕐᒪᑦ.  ᑖᓐᓇ ᐱᔾᔪᑎᒋᓪᓗᒍ, 
ᐃᖅᑲᓇᐃᔭᖅᑎᑦᑎᔨᓄᑦ ᐊᑭᓖᓲᑦ ᐃᖅᑲᓇᐃᔭᕈᓐᓇᕐᓂᐊᓐᖏᓐᓂᖓᓂ ᐊᒻᒪᓗ 
ᐃᓅᓕᓴᖅᑕᐅᔾᔪᑎᒃᓴᖏᓐᓄᑦ, ᐃᓚᓕᐅᓪᓗᒋᑦ ᐃᖃᐃᓕᓴᖅᑕᐅᔭᕆᐊᖃᕐᓂᖓᓄᑦ, 
ᐱᓚᒃᑕᐅᓂᐊᕐᓂᖓᓄᑦ ᐊᒻᒪᓗ ᐃᓅᓕᓴᐅᑎᓄᑦ.  ᑲᑎᒪᔩᑦ 
ᖃᖓᑦᑕᐅᓯᖅᓯᖃᑦᑕᕐᒥᔪᑦ ᑲᒪᒋᔭᐅᔭᕆᐊᓕᒃ ᐊᐅᓪᓚᖅᑎᑕᐅᔭᕆᐊᖃᕐᓂᖅᐸᑦ. 

ᐃᑲᔫᓯᐊᖑᔪᓐᓇᖅᑐᑦ ᐊᔾᔨᒌᓐᖏᓐᓂᖏᑦ ᐊᒻᒪᓗ ᖃᓄᑎᒋ 
ᐊᑐᕐᓂᐊᕐᒪᖔᖏᑦ ᒪᓕᒃᓯᒪᑐᐃᓐᓇᓲᑦ ᐋᓐᓂᕐᓂᖓᓄᑦ ᐊᒻᒪᓗ ᖃᓄᑎᒋ 
ᒪᑭᑦᑎᕆᐊᖃᕐᓂᐊᕐᒪᖔᖓ.  ᐃᖅᑲᓇᐃᔭᖅᑏᑦ ᒥᑭᔪᓂᒃ ᐋᓐᓂᕐᓂᓖᑦ 
ᑕᕝᕙᓂᔅᓴᐃᓐᓇᖅ ᐅᓪᓗᕐᒥ ᐃᖅᑲᓇᐃᔭᕆᐊᒃᑲᓐᓂᕈᓐᓇᖅᑐᑦ ᐅᕝᕙᓘᓐᓃᑦ 
ᐱᓇᓱᐊᕈᓯᐅᑉ ᐊᑕᐅᓯᐅᑉ ᑐᖔᓂ.  ᐃᖅᑲᓇᐃᔭᖅᑏᑦ ᐊᑭᓕᖅᑕᐅᓲᖑᕗᑦ 
ᐅᐸᒍᓐᓇᓐᖏᓐᓂᖓᓄᑦ ᐊᒻᒪᓗ ᐃᓅᓕᓴᖅᑕᐅᔭᕆᐊᖃᕐᓂᖏᓐᓄᑦ. 

ᒪᓗᖕᓇᕐᓂᖅᓴᒥᒃ ᐋᓐᓂᖅᑐᑦ ᐱᔾᔪᑎᒋᓪᓗᒋᑦ, ᐊᑯᓂᐅᓂᖅᓴᖅ 
ᐃᖅᑲᓇᐃᔭᕆᐊᕈᓐᓇᔾᔮᓐᖏᓐᓂᖓ ᐱᓲᖅ, ᐊᒻᒪᓗ ᐃᖅᑲᓇᐃᔭᖅᑏᑦ 
ᒪᒥᓪᓚᕆᒍᓐᓇᓐᖏᑐᐃᓐᓇᕆᐊᖃᖅᖢᑎᒃ.  ᑕᐃᒪᐃᑦᑐᑦ ᐃᖅᑲᓇᐃᔭᖅᑏᑦ 
ᑮᓇᐅᔭᖅᑖᖅᑎᑕᐅᓲᑦ ᐃᖅᑲᓇᐃᔭᕆᐊᕈᓐᓇᖅᓯᓂᖓᓄᑦ ᑎᑭᖢᒍ, ᐅᕝᕙᓘᓐᓃᑦ 
ᐱᔪᓐᓃᔾᔮᕈᓇᓐᖏᑉᐸᑕ ᐃᓅᓯᓕᒫᕐᒥᓄᑦ 
ᑮᓇᐅᔭᖅᑖᖅᑎᑕᐅᖃᑦᑕᑐᐃᓐᓇᕆᐊᖃᖅᖢᑎᒃ.  ᑲᑎᒪᔩᑦ 
ᑮᓇᐅᔭᖅᑖᖅᑎᑦᑎᓲᖑᖕᒥᔪᑦ ᐊᐃᑉᐸᖏᓐᓄᑦ ᐊᒻᒪᓗ ᐸᐸᑕᖏᓐᓄᑦ ᑖᓐᓇ 
ᐃᖅᑲᓇᐃᔭᖅᑎ ᐃᓅᔪᓐᓃᕐᓂᖅᐸᑦ ᐃᖅᑲᓇᐃᔭᕐᕕᐊᓂ ᐱᕐᓗᐊᕿᓂᒃᑯᑦ. 

ᑲᑎᒪᔩᑦ ᐊᑭᓕᖅᓱᐃᓲᖑᕗᑦ ᐃᖅᑲᓇᐃᔭᖅᑎᓂᒃ ᒪᓕᒃᓯᒪᓪᓗᒍ ᖃᓄᑎᒋ 
ᐋᓐᓂᖅᓯᒪᓂᖓ.  ᐊᓯᐊᒍᖔᖅ ᐅᖃᐅᓯᕆᓗᒍ, ᓱᓕᔪᓐᓇᐅᑎᖏᑦ ᒪᓕᒃᖢᒋᑦ, 
ᖃᐅᔨᒪᔨᑕᕆᔭᐅᔪᑦ ᐋᖅᑭᒃᓱᐃᓲᖑᕗᑦ ᐃᖅᑲᓇᐃᔭᖅᑎ ᖃᓄᑎᒋ 
ᐱᔪᓐᓇᐃᓪᓕᓂᖃᕐᒪᖔᖓᓂᒃ, ᐊᒻᒪᓗ ᐋᖅᑭᒃᓱᖅᑕᐅᓕᖅᖢᓂ 
ᐱᔪᓐᓃᓚᐅᖅᓯᒪᔾᔮᓐᖏᓐᓂᖓ ᖃᔅᓯ ᐳᓴᓐᑎᓘᓐᓃᑦ ᐊᔪᐃᓐᓇᕐᓂᐊᓕᕐᓂᖓᓄᑦ.  
ᑕᒪᒃᑯᓂᖓ ᑲᒪᔨᐅᔪᑦ ᐋᖅᑭᒃᓱᐃᓯᒋᐊᓲᖑᕗᑦ 
ᑕᖅᑭᑕᒫᖅᓯᐅᑎᑖᕆᖃᑦᑕᕐᓂᐊᖅᑕᖏᓐᓂᒃ ᐊᑐᖅᖢᒋᑦ ᐃᖅᑲᓇᐃᔭᖅᑎᐅᑉ 
ᑮᓇᐅᔾᔭᒃᓵᕆᓚᐅᖅᑕᖏᑦ ᐱᕐᓗᐊᕿᓚᐅᖅᑎᓐᓇᒍ ᐊᕐᕌᒍᑕᒫᕐᓘᓐᓃᑦ ᖃᔅᓯᓂᒃ 
ᓇᓪᓕᐅᒃᑯᒫᖅᑕᐅᓯᒪᓂᖏᑦ ᐅᓄᓛᑦ ᑲᑎᒪᔨᓄᑦ ᐋᖅᑭᒃᑕᐅᓯᒪᔪᑦ ᐊᑐᖅᑕᐅᓪᓗᑎᒃ. 

ᐃᓚᖏᑦ ᒪᓗᖕᓇᕐᓂᖅᓴᐅᔪᑦ ᐋᓐᓂᖅᓯᒪᔪᑦ ᐃᖅᑲᓇᐃᔭᖅᑏᑦ 
ᐃᖅᑲᓇᐃᔭᕆᐊᒃᑲᓐᓂᕈᓐᓇᓲᑦ, ᑭᓯᐊᓂ ᐊᓯᖔᖓᓂᒃ ᐃᖅᑲᓇᐃᔮᖃᓕᖅᖢᑎᒃ.  
ᑕᐃᒪᐃᑦᑐᑦ ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑕᐅᒃᑲᓐᓂᕈᓐᓇᖅᑐᑦ ᐊᒻᒪᓗ 
ᐃᖅᑲᓇᐃᔮᒃᓴᖅᓯᐅᕐᓂᖏᓐᓄᑦ ᐃᑲᔫᓯᐊᖅᑖᖅᑎᑕᐅᔪᓐᓇᖅᖢᑎᒃ.  
ᓄᖅᑲᕈᒻᒪᓯᐊᖅᑖᕈᓐᓇᑐᐃᓐᓇᕆᐊᖃᕐᒥᔪᑦ ᐋᓐᓂᕐᓂᖏᑦ 
ᒪᒥᓚᐅᖅᓯᒪᔾᔮᕈᓐᓃᕐᓂᖅᐸᑕ. 

ᑲᑎᒪᔩᑦ ᑕᒪᕐᒥᑦᑎᐊᖅ ᑐᒃᓯᕋᐅᑎᓂᒃ ᐱᖃᑦᑕᓐᖏᒻᒥᔪᑦ.  
ᐃᖅᑲᓇᐃᔭᖅᑏᑦ ᐊᖏᖅᓯᔾᔮᓐᖏᑦᑐᑦ ᑐᒃᓯᕋᐅᑎᓂᒃ ᒪᓕᒐᓂᒃ ᒪᓕᒃᓯᒪᓐᖏᑦᑐᓂᒃ 
ᐱᖁᔭᕐᔪᐊᒃᑰᕐᓗᒋᑦ ᑲᑎᒪᔨᓪᓘᓐᓃᑦ ᐊᑐᐊᒐᖏᓐᓂᒃ ᒪᓕᒡᓗᑎᒃ.  
ᑲᑎᒪᔨᓕᕆᔨᒃᑯᑦ ᕿᒥᕐᕈᓇᖃᑦᑕᖅᑐᑦ ᐊᖏᖅᓯᔨᐅᓪᓗᑎᒡᓗ ᐃᓘᓐᓇᖏᓐᓂᒃ 
ᐊᑐᐊᒐᕐᓂᒃ. 

ᑲᑎᒪᔩᑦ ᐊᖏᖅᓯᓐᖏᑦᑕᕌᖓᑕ ᑐᒃᓯᕋᐅᒻᒥᒃ, ᐃᖅᑲᓇᐃᔭᖅᑎ 
ᐊᔪᐃᓐᓇᕈᑎᖃᕈᓐᓇᖅᑐᖅ ᕿᒥᕐᕈᔩᑦ ᑲᑎᒪᔨᕋᓛᖏᑦᑕ ᐃᓱᒪᓕᐅᕈᑖᓂᒃ, 
ᑐᒡᓕᐊᓂᓗ ᐊᔪᐃᓐᓈᖃᒃᑲᓐᓂᕈᓐᓇᖅᖢᓂ ᐊᔪᐃᓐᓈᖃᖅᑐᓕᕆᓂᕐᒧᑦ 
ᑲᑎᒪᔨᖏᓐᓄᑦ.  ᐃᖅᑲᓇᐃᔭᖅᑎ ᐃᑲᔪᖅᑕᐅᔪᒪᔪᓐᓇᕐᒥᔪᖅ ᐃᖅᑲᓇᐃᔭᖅᑏᑦᑎᔩᑦ 
ᖃᐅᔨᒪᔨᑕᖓᓐᓄᑦ. 

ᑲᑎᒪᔩᑦ ᐱᐅᓯᕚᓪᓕᖅᑎᑦᑎᔪᓐᓇᖅᑐᑦ ᑐᒃᓯᕋᓯᐅᖃᑦᑕᕈᓯᕐᓂᒃ ᐊᒻᒪᓗ 
ᑮᓇᐅᔭᖅᑖᕋᓱᐊᖅᑐᑦ ᑲᒪᒋᔭᐅᔾᔪᓯᖏᓐᓂᒃ 

92. 

93. 

ᓂᕆᐅᖕᓂᖃᓚᐅᖅᐳᒍᑦ ᑲᑎᒪᔩᑦ ᐋᖅᑭᒃᓱᐃᔭᕆᐊᖃᕐᓂᖏᓐᓂᒃ 
ᑐᒃᓯᕋᐅᑎᓂᒃ ᐃᓚᐃᓐᓈᕆᓯᒪᓐᖏᓪᓗᑎᒃ, ᒪᓕᒡᓗᒍ ᐱᖁᔭᕐᔪᐊᖅ ᐊᒻᒪᓗ 
ᐊᑐᐊᒐᑦ ᐊᑐᖅᑕᐅᔪᑦ. 

ᐅᔾᔨᕆᓯᒪᔭᕗᑦ ᐅᑯᓂᖓ ᐆᒃᑑᑎᖃᖅᖢᑎᒃ ᑐᒃᓯᕋᕆᔭᐅᓚᐅᖅᓯᒪᔪᑦ 
2005-ᒥ (ᑕᑯᔭᒃᓴᖅ 2) ᐊᒻᒪᓗ ᐱᔾᔪᙱᓖᑦ ᐋᖅᑭᒃᑕᐅᓯᒪᓐᖏᑦᑐᑦ ᑐᒃᓯᕌᕕᓃᑦ. 

������ 2    2005-ᒥ ᑎᑎᕋᖅᑕᐅᓯᒪᔪᑦ ᑮᓇᐅᔭᖅᑖᕋᓱᐊᕈᑏᑦ 
ᐊᒡᒍᖅᑐᖅᑕᐅᓯᒪᑎᓪᓗᒋᑦ 

ᐃᖅᑲᓇᐃᔮᒥᓂᒃ ᓄᖅᑲᕆᐊᖃᖅᓯᒪᓐᖏᑦᑐᑦ 1,333 

ᓄᖅᑲᖓᒋᐊᖃᕐᓂᕐᒧᑦ ᐃᑲᔫᑏᑦ, ᓄᖅᑲᕈᒻᒪᓯᐊᑦ ᐃᓅᔪᓐᓃᖅᑐᓪᓘᓐᓃᑦ 1,038 

ᐊᖏᖅᑕᐅᓐᖏᑦᑐᑦ ᐅᕝᕙᓘᓐᓃᑦ ᐃᖅᑲᓇᐃᔮᒥᓂᒃ 
ᓄᖅᑲᕆᐊᖃᓚᐅᖅᓯᒪᓐᖏᑎᑕᑦ 

256 

ᐊᓯᖏᑦ ᑐᒃᓯᕌᕆᔭᐅᔪᑦ* 694 

ᑲᑎᖢᒋᑦ ᑐᒃᓯᕌᓕᕕᓃᑦ ᐃᑲᔫᓯᐊᖅᑖᕈᒪᓂᕐᒥᒃ 3,321 

* ᐊᓯᖏᑦ ᑐᒃᓯᕌᕆᔭᐅᔪᑦ ᐊᑐᓐᖏᑎᑕᑦ ᑮᓇᐅᔭᖅᑖᕋᓱᐊᕈᑎᕕᓃᑦ ᐅᕝᕙᓘᓐᓃᑦ ᑐᒃᓯᕋᐅᑏᑦ 
ᑮᓇᐅᔭᖅᑐᕈᑎᖃᓐᖏᑦᑐᕕᓃᑦ. 

ᓇᑭᓐᖔᕐᓂᖏᑦ: ᑲᑎᒪᔩᑦ ᖃᕆᓴᐅᔭᒃᑰᖅᑎᓯᒪᔭᖏᑦ 

94. 

95. 

2005-ᒥ ᖃᐅᔨᓵᕆᓚᐅᖅᑕᑦᑎᓐᓂ, ᐅᔾᔨᕆᓚᐅᖅᑐᒍᑦ ᑲᑎᒪᔩᑦ 
ᑐᒃᓯᕋᐅᑎᓂᒃ ᑲᒪᓚᐅᕐᓂᖏᓐᓂᒃ ᒪᓕᒃᖢᒋᑦ ᐱᖁᔭᕐᔪᐊᑦ ᐊᒻᒪᓗ ᐱᕐᔪᐊᑦ 
ᐊᑐᐊᒐᑦ, ᐊᒻᒪᓗ ᐊᑲᐅᓐᖏᓕᐅᕈᑎᐊᓗᒃᑕᖃᓚᐅᓐᖏᖢᓂ. 

ᑕᒪᓐᓇ ᐊᑐᖅᑎᓪᓗᒍ, ᐅᔾᔨᕆᓚᐅᕐᒥᔪᒍᑦ ᐱᕈᓐᓇᒃᑕᐅᕚᓪᓕᕐᕕᖃᖅᑐᓂᒃ. 

• ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑕᐅᒃᑲᓐᓂᖃᑦᑕᕆᐊᓖᑦ. 

• ᑲᑎᒪᔨᓂᓐᖔᖅᑐᑦ ᑐᓴᐅᒪᔾᔪᑏᑦ ᐊᑦᑕᓇᓗᐊᖅᑐᓄᐊᖓᔪᑦ 
ᐱᔭᕆᐊᑐᔪᓪᓗ ᑲᒪᒋᔭᐅᔾᔪᓯᖏᑦ ᕿᒥᕐᕈᓇᒃᑕᐅᒃᑲᓐᓂᕆᐊᓖᑦ. 

• ᑐᒃᓯᕋᐅᓯᐅᖅᑐᓄᑦ ᑎᑎᖅᑲᑦ ᐊᐅᓪᓚᖅᑎᑕᐅᖃᑦᑕᖅᑐᑦ 
ᐅᖃᒻᒥᑕᒃᓯᒪᔭᕆᐊᖃᓐᖏᑦᑐᑦ ᐊᒻᒪᓗ ᕿᓚᒻᒥᐅᓂᖅᓴᒃᑯᑦ 
ᐊᐅᓪᓚᖅᑎᑕᐅᖃᑦᑕᕐᓗᑎᒃ. 

• ᖃᓄᖅᑑᕈᑕᐅᒃᑲᓐᓂᕆᐊᓕᒃ ᒐᕙᒪᖃᕐᕕᐅᑉ ᓯᓚᑖᓂ 
ᑐᒃᓯᕋᐅᓯᐊᖅᑖᕆᔭᐅᖃᑦᑕᖅᑐᑦ. 

96. 

97. 

98. 

99. 

100. 

101. 

ᐅᔾᔨᕆᓚᐅᕐᒥᔪᒍᑦ ᑲᑎᒪᔩᑦ ᒫᓐᓇᕈᓘᓚᐅᖅᑐᖅ 
ᓄᑖᓐᖑᖅᑎᕆᓚᐅᕐᓂᖏᓐᓂᒃ ᓇᐅᑦᑎᖅᓱᐃᔾᔪᓯᕐᒥᖕᓂᒃ ᑐᒃᓯᕋᐅᑎᓂᒃ ᐊᒻᒪᓗ 
ᑮᓇᐅᔭᖅᑖᕋᓱᐊᖅᑐᑦ ᐃᓕᓐᓂᐊᖅᑎᑕᐅᓪᓗᑎᒃ. 

ᑕᒻᒪᖅᓯᒪᔪᖅᓯᐅᕐᓂᖃᖅᑎᓪᓗᑕ ᕿᒥᕐᕈᓇᓚᐅᓐᖏᑦᑐᒍᑦ ᑐᒃᓯᕋᐅᑏᑦ 
ᐱᕙᓪᓕᐊᑎᑕᐅᑎᓪᓗᒋᑦ ᖃᓄᖅ ᑕᒪᓐᓇ ᐃᖏᕐᕋᑦᑎᐊᕐᓂᖃᕐᒪᖔᖓ 
ᐱᔾᔪᑎᖃᖅᖢᑕ ᑲᑎᒪᔩᑦ ᒫᓐᓇᕈᓘᓚᐅᖅᑐᖅ ᖃᐅᔨᒪᔨᑕᕐᒥᒃ 
ᐃᖅᑲᓇᐃᔭᖅᑎᑦᑎᑲᐃᓐᓇᓚᐅᕐᒪᑕ ᑕᐃᒪᐃᑦᑐᓕᕆᔨᐅᓂᐊᖅᑐᒥᒃ. 

ᕿᒥᕐᕈᓇᓚᐅᖅᑐᒍᑦ ᑭᒡᓕᓯᓂᐊᖅᑕᐅᓚᐅᖅᓯᒪᔪᓂᒃ 82-ᓂᒃ 
ᑐᒃᓯᕋᐅᑎᓂᒃ ᐊᑎᓕᐅᖅᑕᐅᖃᓯᐅᔾᔭᐅᔪᕕᓂᕐᓂᒃ 2005-ᖑᑎᓪᓗᒍ, 
ᐃᖅᑲᓇᐃᔭᓐᖏᑲᐃᓐᓇᕆᐊᖃᖅᑐᑦ ᐃᑲᕐᕋᖏᓐᓂᒃ (ᐊᒥᓱᐊᓗᖕᓂᒃ), ᐊᒻᒪᓗ 
ᐊᓯᖏᓐᓂᒃ ᑐᒃᓯᕋᐅᑎᓂᒃ.  ᖃᐅᔨᓴᐃᓚᐅᖅᑐᒍᑦ ᑲᑎᒪᔨᓄᑦ ᐃᖅᑲᓇᐃᔭᖅᑏᑦ 
ᐊᑐᑎᑐᐊᓚᐅᕐᒪᖔᖏᓐᓂᒃ ᐱᖁᔭᕐᔪᐊᕐᓂᒃ ᐊᑐᐊᒐᓪᓗᐊᑕᕐᓂᒡᓗ 
ᑕᒻᒪᖅᓯᒪᓐᖏᓪᓗᑎᒃ.  ᖃᐅᔨᓚᐅᖅᑐᒍᑦ ᑲᑎᒪᔩᑦ ᐊᑐᕐᓂᖏᓐᓂᒃ ᒪᓕᒐᓂᒃ 
ᐊᑐᐊᒐᓂᒡᓗ, ᐱᓐᖏᑕᑐᐊᕆᓪᓗᒍ ᐊᑐᐊᒐᖅ "ᓄᓇᓕᕋᓛᓂ ᐃᖅᑲᓇᐃᔭᖅᑎᓂᒃ" 
ᐱᔾᔪᑎᓕᖕᓂᒃ.  ᑕᒪᓐᓇ ᐊᑐᖅᑎᓪᓗᑎᒃᑯᑦ ᖃᐅᔨᓚᐅᕐᒥᔪᒍᑦ ᑕᒪᓐᓇ 
ᐃᖏᕐᕋᑦᑎᐊᕐᓂᖅᓴᐅᓕᕐᓂᖓᓂᒃ. 

ᐊᖏᖅᑕᐅᓐᖏᑦᑐᕕᓃᑦ ᑐᒃᓯᕋᐅᑏᑦ. ᑲᑎᒪᔩᑦ ᐊᖏᖅᓯᓚᐅᓐᖏᑦᑐᑦ 
ᑐᒃᓯᕋᐅᑎᓂᒃ 8 ᐳᓴᓐᑎᖏᓐᓃᓪᓗᐊᖅᑐᓂᒃ 2005-ᖑᑎᓪᓗᒍ.  ᑐᒃᓯᕋᐅᑦ 
ᐊᖏᖅᑕᐅᓂᐊᖅᐸᑦ ᐃᒪᐃᑦᑑᔭᕆᐊᓕᒃ 

• ᐃᖅᑲᓇᐃᔭᖅᑎᐅᓗᓂ, 

• ᐃᖅᑲᓇᐃᔭᖅᑎᑦᑎᔨᐅᓗᓂ, 

• ᐃᒻᒥᒧᑦ ᐋᓐᓂᕈᑎᓂᒃ ᐃᖅᑲᓇᐃᔭᖅᑎᓪᓗᒍ ᐋᓐᓂᕐᓂᕐᓗᓂ, 

• ᐋᓐᓂᕐᓂᖓ ᐸᐃᑉᐹᑎᒍᑦ ᓇᓗᓇᐃᖅᓯᒪᓗᓂ, ᐊᒻᒪᓗ 

• ᐋᓐᓂᕐᓂᖓ ᒪᓕᒃᓯᒪᓗᓂ ᐃᖅᑲᓇᐃᔭᖅᑎᐅᑉ 
ᖃᓄᐃᓕᐅᖅᑎᑕᐅᓚᐅᕐᓂᖓ ᑕᕝᕙᓂ ᐋᓐᓂᖅᑎᓪᓗᒍ. 

ᑐᒃᓯᕋᐅᑕᐅᓇᓱᐊᖅᑐᖅ ᑕᒪᒃᑯᓂᖓ ᒪᓕᒐᓂᒃ ᒪᓕᒃᓯᒪᓐᖏᑉᐸᑦ, ᑐᒃᓯᕋᐅᑖ 
ᐊᖏᖅᑕᐅᔾᔭᓐᖏᑦᑐᖅ. 

ᐊᖏᖅᑕᐅᓐᖏᔾᔪᑕᐅᒡᒍᔪᑦ ᐋᓐᓂᕐᓂᖅᐸᑦ ᐃᖅᑲᓇᐃᔭᕐᕕᐅᑉ ᓯᓚᑖᓂ 
ᐊᒻᒪᓗ ᐃᓅᓕᓴᖅᑕᐅᔾᔪᑎᖏᑦ ᑲᒪᒋᔭᐅᔾᔪᓯᖏᓪᓗ ᐱᑕᖃᓐᖏᓗᐊᕐᓂᖅᐸᑕ. 

ᕿᒥᕐᕈᓇᓚᐅᖅᑐᒍᑦ 33-ᓂᒃ ᑐᒃᓯᕋᐅᑎᓂᒃ 
ᐊᖏᖅᑕᐅᓚᐅᖅᓯᒪᓐᖏᑦᑐᕕᓂᕐᓂᒃ 2005-ᖑᑎᓪᓗᒍ 
ᑭᒡᓕᓯᓂᐊᖅᑕᐅᓯᒪᔪᕕᓂᕐᓂᒃ 82-ᓂᒃ ᐆᒃᑑᑎᖃᖅᖢᑕ.  ᐊᑕᐅᓯᖅ 
ᐱᔾᔪᑎᖃᓚᐅᖅᑐᖅ ᓄᓇᓕᕋᓛᒥ ᐃᖅᑲᓇᐃᔭᖅᑎ ᐋᓐᓂᖅᑐᕕᓂᐅᓂᖓ 
ᐱᓐᖑᐊᖅᑎᓪᓗᒋᑦ.  ᑲᑎᒪᔩᑦ ᐊᑐᐊᒐᖓᑦ ᐅᖃᖅᓯᒪᔪᖅ ᐃᖅᑲᓇᐃᔭᖅᑏᑦ 

ᓄᓇᓕᕋᓛᓂ ᐃᖅᑲᓇᐃᔭᖅᑐᑦ 24-ᓄᑦ ᐃᑲᕐᕋᓄᑦ 
ᓇᓪᓕᐅᒃᑯᒫᖅᑕᐅᓯᒪᓂᕋᖅᑕᐅᓪᓗᑎᒃ, ᐃᖅᑲᓇᐃᔭᕋᓗᐊᖅᐸᑕ 
ᐃᖅᑲᓇᐃᔭᓐᖏᒃᑲᓗᐊᖅᐸᑕᓘᓐᓃᑦ.  ᖃᐅᔨᓴᒃᑲᓐᓂᕋᑦᑎᒍᑦ ᖃᐅᔨᓚᐅᖅᑐᒍᑦ 
ᑲᑎᒪᔩᑦ ᑕᒪᑐᒥᖓ ᐊᑐᐊᒐᕐᒥᒃ ᐊᑐᐃᓐᓇᐅᔭᓐᖏᓐᓂᖏᓐᓂ. 

102. 

103. 

104. 

105. 

106. 

ᐊᐅᓚᑦᓯᔩᑦ ᐅᖃᓚᐅᖅᑐᑦ ᑲᑎᒪᔩᑦ ᑖᔅᓱᒪ ᐊᔾᔨᐸᓗᖏᓐᓂᒃ 
ᐊᖏᖅᓯᖃᑦᑕᖅᓯᒪᓐᖏᓐᓂᖏᓐᓂᒃ ᓄᓇᓕᕋᓛᓂ ᐋᓐᓂᖅᑐᕕᓂᕐᓂᒃ, ᑭᓯᐊᓂ 
ᐅᖃᐅᔾᔭᐅᔪᓐᓇᓚᐅᓐᖏᑦᑐᑦ ᖃᔅᓯᓪᓚᑦᑖᖑᖕᒪᖔᖏᑦ.  ᑲᑎᒪᔩᑦ ᖃᐅᔨᒪᓐᖏᑦᑐᑦ 
ᖃᓄᖅ ᑕᒪᓐᓇ ᑲᒪᒋᔭᐅᓂᐊᕐᒪᖔᖓ. 

ᑲᑎᒪᔩᑦ ᐃᓘᓐᓇᓕᒫᖏᓐᓂᒃ ᐊᑐᐊᒐᓂᒃ ᑲᑎᒪᔨᓕᕆᔨᒃᑯᑦ 
ᐊᖏᖅᓯᒪᔭᖏᓐᓂᒃ ᒪᓕᒋᐊᓖᑦ, ᐃᓚᓕᐅᖢᒋᑦ ᓄᓇᓕᕋᓛᓂ 
ᐃᖅᑲᓇᐃᔭᖅᑎᒋᔭᐅᔪᑦ.  ᑕᑯᓐᓇᕈᑦᑎᒍᑦ ᐅᑭᐅᖅᑕᖅᑐᒥ ᓄᓇᓕᕋᓛᓂ ᒫᓐᓇ 
ᐃᖅᑲᓇᐃᔭᖃᑦᑕᖅᑐᑦ, ᐊᒻᒪᓗ ᐅᓄᖅᓯᕙᓪᓕᐊᑐᐃᓐᓇᕐᓂᐊᖅᖢᑎᒃ ᐊᕐᕌᒍᓂ 
ᐊᒡᒋᖅᑐᓂ, ᑕᒪᓐᓇ ᐊᒃᑐᐊᓗᒃ ᐱᒻᒪᕆᐅᔪᖅ. 

ᐊᑐᓕᖁᔭᖅ.  ᑲᑎᒪᔩᑦ ᐃᓘᓐᓇᖏᓐᓂᒃ ᐊᑐᐊᒐᕐᓂᒃ ᒪᓕᒋᐊᓖᑦ, 
ᐃᓚᓕᐅᓪᓗᒋᑦ ᓄᓇᓕᕋᓛᓂ ᐋᓐᓂᖅᑐᕕᓃᑦ ᐊᑭᓕᖅᑕᐅᔭᕆᐊᖃᕐᓂᖏᑦ.  ᑖᓐᓇ 
ᐊᑐᐊᒐᖅ ᑐᑭᓯᓇᓐᖏᓗᐊᖅᐸᑦ, ᐊᐅᓚᑦᓯᔩᑦ ᑲᑎᒪᔨᓕᕆᔨᒃᑯᓐᓄᑦ 
ᑐᒃᓯᕌᖃᕆᐊᓖᑦ ᑕᓐᓇ ᐊᓯᔾᔨᖅᑕᐅᖁᓗᒍ ᑐᑭᓯᓇᖅᓯᑦᑎᐊᕐᓂᐊᕐᒪᑦ. 

ᑲᑎᒪᔩᑦ ᑭᒡᒍᑎᖏᑦ.  ᑲᑎᒪᔩᑦ ᐊᑐᓕᖁᔭᕐᒥᒃ ᐊᖏᖃᑎᖃᖅᑐᑦ. 

ᑐᒃᓯᕋᐅᓯᐅᖅᑐᓂᒃ ᑲᒪᒋᔭᖃᕈᓰᑦ 

ᓂᕆᐅᖕᓂᖃᓚᐅᖅᑐᒍᑦ ᑐᒃᓯᕋᐅᓯᐅᖅᑏᑦ 
ᑲᒪᒋᔭᐅᓂᐊᖅᓯᒪᓇᓱᒋᓪᓗᑎᒃᑯᑦ ᐃᓚᐃᓐᓈᕆᔭᐅᓐᖏᓪᓗᑎᒃ ᐊᒻᒪᓗ 
ᐅᐱᒋᔭᐅᓂᖃᕐᓗᑎᒃ.  ᓂᕆᐅᖕᓂᖃᓚᐅᖅᑐᒍᑦ ᐃᖅᑲᓇᐃᔭᖅᑏᑦ 
ᐃᓕᓐᓂᐊᖅᑎᑕᐅᑦᑎᐊᖅᓯᒪᓗᑎᒃ, ᐃᖅᑲᓇᐃᔮᖅᑖᓕᓵᖅᑎᓪᓗᒋᑦ ᐊᒻᒪᓗ 
ᐊᑯᓚᐃᑦᑐᒃᑯᑦ ᑭᖑᕐᖓᒍᑦ, ᓵᓐᖓᔭᐅᓪᓗᐊᕐᓗᑎᒃ ᑕᐃᒃᑯᐊ ᐃᖅᑲᓇᐃᔭᖅᑏᑦ 
ᑕᖅᑲᒃᑯᓂᖓ ᑕᑯᖅᑳᖃᑦᑕᖅᑐᑦ. 

ᑐᒃᓯᕌᓖᑦ ᐅᐱᒋᔭᐅᔭᕆᐊᖃᕐᓂᖓ ᐊᒃᓱᐊᓗᒃ ᐱᕐᔪᐊᖑᔪᖅ ᐊᒻᒪᓗ 
ᐃᓛᓐᓂᒃᑯᑦ ᐊᔪᕐᓇᖅᑑᓲᖑᓪᓗᓂ.  ᐋᓐᓂᖅᓯᒪᔪᑦ ᐃᖅᑲᓇᐃᔭᖅᑏᑦ 
ᐊᐱᖅᓱᖅᖢᑎᒃᑯᑦ ᐅᖃᓚᐅᖅᑐᑦ ᐃᓛᓐᓂᒃᑯᒡᒎᖅ ᐃᖅᑲᓇᐃᔭᖅᑎᓂᒃ 
ᐅᖃᓪᓚᖃᑎᖃᖅᖢᑎᒃ ᐱᑦᑎᐊᖅᑕᐅᖃᑦᑕᓚᐅᓐᖏᑦᑐᑦ.  ᐃᒡᓗᖔᖓᒍᑦ 
ᑕᑯᓐᓇᖅᖢᒍ, ᐃᓚᖏᑦ ᐃᖅᑲᓇᐃᔭᖅᑏᑦ ᐅᕙᑦᑎᓐᓄᑦ ᐅᖃᓚᐅᕐᒥᔪᑦ 
ᐅᖃᐅᓯᕐᓗᖕᓂᒃ ᐊᑐᖃᑦᑕᓚᐅᕐᓂᕐᒥᖕᓂᒃ ᐃᖅᑲᓇᐃᔭᖅᑎᓄᑦ ᖃᐅᔨᒃᑲᖅᑕᐅᒐᒥᒃ 
ᑲᑎᒪᔩᑦ ᖃᓄᖅ ᐃᓱᒪᓕᐅᓚᐅᕐᒪᖔᖏᓐᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ 
ᑐᓴᐅᒪᔾᔪᑎᓂᒃ ᑐᓴᖅᑎᑕᐅᒐᒥᒃ ᑐᒃᓯᕌᖓᑕ ᒥᒃᓵᓅᖓᔪᓂᒃ.  ᐃᓚᖏᑦ 
ᑐᒃᓯᕋᐅᓯᐅᖅᑏᑦ ᐋᓐᓂᖅᓱᐃᓂᐊᕐᓂᕋᖅᓯᒪᖃᑦᑕᒻᒪᕆᓚᐅᕐᒥᔪᑦ.  
ᐅᔾᔨᕆᓚᐅᕐᒥᔪᒍᑦ ᐅᖄᓚᐅᑎᒃᑯᑦ ᐃᓚᖏᑦ ᑐᒃᓯᕋᐅᓯᐅᖅᑏᑦ ᐅᖃᐅᓯᕐᓗᖕᓂᒃ 
ᐊᑐᖃᑦᑕᓚᐅᕐᓂᖏᓐᓂᒃ. 

ᐅᔾᔨᕆᓚᐅᖅᑐᒍᑦ ᑲᑎᒪᔩᑦ ᐊᑕᐅᓯᑐᐊᕐᒥᒃ ᐃᓕᓐᓂᐊᕈᒻᒥᒃ 
ᐊᑐᐃᓐᓇᕈᐃᓯᒪᓂᖏᓂᒃ ᖃᓄᖅ ᑕᖅᑲᒃᑯᐊ ᑐᓐᖓᓱᒃᑎᑕᐅᔭᕆᐊᖃᕐᒪᖔᖏᓐᓂᒃ 
ᐊᕐᕌᒍᑦ ᒪᕐᕉᒃ ᐊᓂᒍᖅᑐᓂ, ᐊᒻᒪᓗ ᑐᒃᓯᕋᐅᓯᐅᖅᑎᓂᒃ ᑲᒪᔩᑦ 
ᐃᓕᓐᓂᐊᖅᑎᑕᐅᓐᖏᑦᑎᐊᒻᒪᕆᓚᐅᖅᖢᑎᒃ.  ᑕᖅᑲᒃᑯᓄᖓ ᐱᔨᑦᑎᕐᓂᕐᒧᑦ 
ᐃᓕᓐᓂᐊᖅᑎᑕᐅᓂᒃᑯᑦ ᐅᖃᐅᓯᑦᑎᐊᕙᖕᓂᒃ ᐊᑐᕐᓗᓂ ᑐᓴᐅᒪᖃᑎᒌᓕᕈᓐᓇᖅᑐᑦ.  
ᐃᖅᑲᓇᐃᔭᖅᑏᑦ ᑐᒃᓯᕋᐅᓯᐅᖅᓯᒪᔪᓂᒃ ᑲᒪᓂᐊᖅᑐᑦ ᐊᑯᓚᐃᑦᑐᒃᑯᑦ 
ᐃᓕᓐᓂᐊᖅᑎᑕᐅᖃᑦᑕᕆᐊᓖᑦ ᐅᖃᐅᓯᕐᓗᖕᓂᒃ ᐊᑐᕐᕕᐅᒐᓗᐊᕈᑎᒃ 
ᑲᒪᔪᓐᓇᕐᓂᐊᕐᒪᑕ. 

ᐅᔾᔨᕆᓚᐅᖅᑐᒍᑦ ᑲᑎᒪᔨᓄᑦ ᐃᖅᑲᓇᐃᔭᖅᑏᑦ ᑐᒃᓯᕋᐅᓯᐅᖅᓯᒪᔪᓂᒃ 
ᐅᖄᓚᐅᑎᒃᑯᑦ ᖃᐅᔨᒋᐊᓲᖑᓂᖏᓐᓂᒃ ᐊᒻᒪᓗ ᖃᐅᔨᔭᓂ ᖃᐅᔨᒪᖁᔭᖏᓪᓘᓐᓃᑦ 
ᓇᐃᓈᖅᓯᒪᓪᓗᑎᒃ ᑎᑎᕋᖅᑕᐅᒡᒍᓂᖏᓐᓂᒃ ᑐᖅᑯᖅᑕᐅᓯᒪᔪᒃᓴᓂᒃ. 

ᐊᒥᓱᑦ ᐱᓯᓂᓯᖃᖅᑐᑦ ᐅᖄᓚᕕᐅᓲᑦ ᐅᖄᓚᕕᐅᔭᕌᖓᒥᒃ 
ᓂᐱᓕᐅᕆᓂᐅᓴᑐᐃᓐᓇᓲᖑᓕᖅᑐᑦ ᑐᓐᖓᓇᕋᓗᐊᕐᒪᖔᖏᓐᓂᒃ ᖃᐅᔨᓴᐃᓪᓗᑎᒃ 
ᐊᒻᒪᓗ ᐃᓕᓐᓂᐊᖅᑎᑦᑎᓪᓗᑎᒃ.  ᐅᖄᓚᔪᖅ ᓯᕗᕐᖓᒍᑦ ᐅᖃᐅᔾᔭᐅᕙᒌᓲᖅ 
ᓂᐱᓕᐅᖅᑕᐅᑐᐃᓐᓇᕆᐊᖃᕐᓂᐊᕐᓂᖓᓂᒃ.  ᑲᑎᒪᔩᑦ ᒫᓐᓇ ᐅᖄᓚᔪᓂᒃ 
ᓂᐱᓕᐅᕆᖃᑦᑕᓐᖏᑦᑐᑦ.  ᑕᐃᒪᐃᓐᓂᖓᓄᑦ ᓇᓗᓇᖅᑐᖅ ᐃᖅᑲᓇᐃᔭᖅᑏᑦ 
ᑐᓐᖓᓇᕐᕕᐅᓚᐅᕋᓗᐊᕐᒪᖔᖏᑦ ᐅᕝᕙᓘᓐᓃᑦ 
ᐅᖃᕐᓂᕐᓗᒡᕕᐅᓚᐅᕋᓗᐊᕐᓂᖏᓐᓂᒃ. 

ᐅᖄᓚᔪᓂᒃ ᓂᐱᓕᐅᕆᖃᑦᑕᕐᓗᓂ ᐱᐅᓂᖅᓴᐅᓂᐊᖅᑐᖅ ᑕᒪᒃᑮᖕᓄᑦ 
ᐅᖄᓚᔪᒧᑦ ᐅᖄᓚᕕᐅᔪᒧᓪᓗ.  ᑐᒃᓯᕋᐅᓯᐅᖅᑐᑦ ᐃᓗᐃᒃᑲᓂᒃ 
ᑕᒻᒪᖅᓯᒪᓐᖏᑦᑐᓂᒡᓗ ᓂᐱᓕᐅᖅᓯᒪᔪᖁᑎᖃᕋᔭᖅᑐᑦ ᐅᖃᓪᓚᖃᑎᖃᖅᑎᓪᓗᒋᑦ 
ᑲᑎᒪᔩᑦ ᐃᖅᑲᓇᐃᔭᖅᑎᖏᓐᓂᒃ.  ᑲᑎᒪᔩᑦ ᐅᖄᓚᐅᓯᐅᔪᕕᓂᕐᓂᒃ ᐊᑐᕐᓗᑎᒃ 
ᐃᓕᓐᓂᐊᖅᑎᑦᑎᔾᔪᑕᐅᔪᓐᓇᖅᑐᑦ ᐊᒻᒪᓗ ᐱᑦᑎᐊᖃᑦᑕᕋᓗᐊᕐᒪᖔᖏᓐᓂᒃ 
ᖃᐅᔨᓴᐃᓕᕌᖓᒥᒃ.  ᓱᓕᔪᓐᓇᐅᑕᐅᔪᓐᓇᕐᒥᔪᑦ ᑲᒪᒋᔭᖃᕆᐊᓕᕌᖓᒥᒃ 
ᐅᖄᓚᔪᕕᓂᕐᓂᒃ ᐅᖃᐅᓯᕐᓗᖕᓂᒃ ᐊᑐᖅᑐᕕᓂᕐᓂᒃ ᑲᑉᐱᐊᓵᕆᔪᕕᓂᕐᓂᒡᓗ 
ᐃᖅᑲᓇᐃᔭᖅᑎᓂᒃ, ᐅᕝᕙᓘᓐᓃᑦ ᐊᑐᖅᑕᐅᔪᓐᓇᕐᓗᑎᒃ ᐃᖅᑲᓇᐃᔭᖅᑏᑦ 
ᐅᖄᓚᔪᓂᒃ ᐱᑦᑎᐊᖃᑦᑕᓐᖏᓐᓂᖅᐸᑕ.  ᑕᐃᒪᐃᑦᑑᒐᓗᐊᖅᑎᓪᓗᒍ, 
ᓂᕆᓕᐅᕆᔪᒪᓂᐊᕈᑎᒃ ᐃᓕᓐᓂᐊᖅᑎᑕᐅᖅᑳᕆᐊᖃᕋᔭᖅᑐᑦ ᐊᒻᒪᓗ ᑲᑎᒪᔩᑦ 
ᐊᖏᖅᓯᒪᑦᑎᐊᕐᓗᑎᒃ ᓂᐱᓕᐅᖅᓯᒪᔪᑦ ᐊᑐᖅᑕᐅᑐᐃᓐᓇᕐᓂᐊᕐᓂᖏᓐᓂᒃ 
ᐱᐅᑎᑦᑎᓇᓱᖕᓂᕐᒧᑦ, ᑐᒃᓯᕋᐅᓯᐅᖅᑑᑉ ᐱᓇᓱᐊᖅᑕᖏᓐᓄᑦ 
ᓴᓐᖐᒡᓕᑎᐅᓐᖏᓪᓗᑎᒃ. 

ᐊᑐᓕᖁᔭᖅ. ᑲᑎᒪᔩᑦ ᐃᒪᐃᓕᐅᓪᓗᐊᖅᑐᑦ  

• ᐊᑭᓖᕙᒃᑐᓄᑦ ᐱᔨᑦᑎᕈᑎᓄᑦ ᐊᕐᕌᒍᑕᒫᖅ 
ᐃᓕᓐᓂᐊᕈᑕᐅᖃᑦᑕᕈᓐᓇᖅᑐᑦ, ᐃᓚᓕᐅᖢᒋᑦ ᐃᓕᓐᓂᐊᖅᑎᑕᐅᓂᖅ 
ᐅᖃᕐᓂᕐᓗᒡᕕᐅᖃᑦᑕᕐᓂᕐᒥᒃ ᑐᒃᓯᕋᐅᓯᐅᖅᓯᒪᔪᓄᑦ;  ᐊᒻᒪᓗ 

• ᐅᖄᓚᔪᑦ ᓂᐱᓕᐅᖅᑕᐅᖃᑦᑕᕐᓂᐊᕐᓂᖏᓐᓂᒃ ᐃᓱᒪᒃᓴᖅᓯᐅᕈᑎᖃᕐᓗᑎᒃ 
ᐃᓕᓐᓂᐊᕈᑕᐅᔪᓐᓇᕐᓂᐊᕐᒪᑕ ᐱᐅᓂᖅᐹᖑᔪᓐᓇᕐᓂᐊᕐᒪᑕ, ᑭᓯᐊᓂ 

ᓯᕗᕐᖓᒍᑦ ᑕᖅᑲᒃᑯᓂᖓ ᑐᑭᓯᑎᑦᑎᖅᑳᕆᐊᓖᑦ ᐃᓕᓐᓂᐊᖅᑎᑦᑎᓂᒃᑯᑦ 
ᐊᒻᒪᓗ ᓇᓗᓇᐃᔭᐃᓗᑎᒃ ᑭᓱᓂᒃ ᐱᔾᔪᑎᖃᕐᓗᑎᒃ 
ᓂᐱᓕᐅᕆᖃᑦᑕᕈᒪᖕᒪᖔᖏᑦ. 

ᑲᑎᒪᔩᑦ ᑭᒡᒍᑎᖏᑦ.  ᑲᑎᒪᔩᑦ ᐊᖏᖃᑎᖃᖅᐳᑦ ᐱᔨᑦᑎᕐᓂᕐᒥᒃ 
ᐃᓕᓐᓂᐊᕈᑎᖃᕆᐊᖃᕐᓂᐅᑉ ᐱᕐᔪᐊᖑᓂᖓᓂᒃ ᐊᒻᒪᓗ 
ᖃᐅᔨᓴᐃᓐᓇᕐᓂᐊᖅᖢᑎᒃ ᑭᐅᔩᑦ ᐃᓘᓐᓇᖏᓐᓂᒃ ᐃᓕᓐᓂᐊᕆᐊᖃᖅᑕᖏᓐᓂᒃ 
ᐃᓕᓐᓂᐊᖅᑎᑕᐅᖃᑦᑕᕐᓂᐊᕐᓗᑎᒃ. 

ᑲᑎᒪᔩᑦ ᓂᐱᓕᐅᕆᓚᐅᖅᓯᒪᓐᖏᑦᑐᑦ ᐅᖄᓚᔪᓂᒃ ᐊᒻᒪᓗ ᖃᐅᔨᒪᓪᓗᑎᒃ ᑕᒪᓐᓇ 
ᐃᖢᐊᓐᖏᑐᐃᓐᓇᕆᐊᖃᕐᓂᖓᓂᒃ ᑕᑉᐱᖅᑕᐅᔪᓐᓇᔾᔮᓐᖏᓐᓂᕐᓗ ᐋᓐᓂᖅᓯᒪᔪᓄᑦ 
ᐃᖅᑲᓇᐃᔭᖅᑎᓄᑦ.  ᑕᐃᒪᐃᑦᑑᒐᓗᐊᖅᑎᓪᓗᒍ, ᐃᖅᑲᓇᐃᔭᖅᑏᑦ 
ᓇᓪᓕᐅᒃᑯᒫᖅᑕᐅᓯᒪᓂᖏᑦᑕ ᑲᑎᒪᔨᖏᓐᓄᑦ ᐃᖅᑲᓇᐃᔭᖅᑏᑦ 
ᓇᓗᓇᐃᖅᓯᓯᒪᓕᕇᖅᑐᑦ ᐊᒻᒪᓗ ᐊᑐᓕᖁᔭᓕᐅᖅᓯᒪᓪᓗᑎᒃ 
ᓂᐱᓕᐅᕆᖃᑦᑕᕐᓂᐊᕈᑎᒃ ᐱᐅᓂᕐᒧᑦ ᓵᓐᖓᑎᑕᐅᓂᐊᕐᓂᖓ ᐃᖅᑲᓇᐃᔭᖅᑎᓄᑦ 
ᐅᖄᓚᔪᓄᓪᓗ.  ᑲᑎᒪᔩᑦ ᕿᒥᕐᕈᓇᒋᐊᖃᖅᑐᑦ ᓱᓕ ᑕᒪᑐᒥᖓ, ᐃᓚᓕᐅᖢᒋᑦ 
ᖃᔅᓯᑐᕋᔭᕐᓂᐊᕐᒪᖔᖓ ᐊᒻᒪᓗ ᑕᖅᑲᒃᑯᐊ ᖃᓄᖅ ᖃᐅᔨᒃᑲᖅᑕᐅᓂᐊᕐᒪᖔᖏᑦ. 

112. 

113. 

114. 

ᑐᒃᓯᕌᑦ ᐃᖅᑲᓇᐃᔮᒥᓂᒃ ᓄᖅᑲᖓᔭᕆᐊᖃᓐᖏᖢᑎᒃ. 
ᐃᖅᑲᓇᐃᔭᖅᑏᑦ ᖃᐅᔨᒃᑲᖅᑕᐅᓂᐊᕋᓱᒋᓯᒪᕙᕗᑦ ᐃᖅᑲᓇᐃᔭᖅᑎᑦᑎᔨ 
ᓘᒃᑖᕐᓘᓐᓃᑦ ᑐᒃᓯᕋᐅᑎᓂᒃ ᑐᓐᓂᖅᑯᑎᖃᕐᓂᖅᐸᑦ ᐃᖅᑲᓇᐃᔭᖅᑎ ᑭᒡᒐᖅᑐᕐᓗᒍ. 

ᑐᒃᓯᕋᐅᓯᐅᖅᓯᒪᔪᑦ ᐸᐃᑉᐹᖁᑎᖏᑦ ᑐᖅᑯᖅᑕᐅᓯᒪᔪᑦ ᕿᒥᕐᕈᓪᓗᒋᑦ, 
ᐃᓛᓐᓂᒃᑯᑦ ᑲᑎᒪᔩᑦ ᖃᐅᔨᒃᑲᐃᖃᑦᑕᖅᓯᒪᓐᖏᑦᑐᑦ ᐃᖅᑲᓇᐃᔭᖅᑎᒥᒃ 
ᐃᖅᑲᓇᐃᔭᖅᑎᑦᑎᔨᖓ ᓘᒃᑖᖓᓘᓐᓃᑦ ᑐᓐᓂᖅᑯᑎᖃᕐᓂᖅᐸᑦ 
ᑭᒡᒐᖅᑐᖅᑕᐅᓪᓗᓂ, ᓇᓗᓇᕈᓐᓃᕈᑕᐅᓪᓗᓂᓗ ᐃᖅᑲᓇᐃᔭᖅᑎ ᐃᖅᑲᓇᐃᔮᒥᓂᒃ 
ᐱᔾᔪᑎᖃᕐᓗᓂ ᐱᕐᓗᐊᕿᓚᕐᓂᖅᐸᑦ ᐊᒻᒪᓗ ᓘᒃᑖᒧᑦ ᖃᐅᔨᓴᖅᑕᐅᔭᕆᐊᖃᖅᖢᓂ 
ᑭᓯᐊᓂ ᐃᖅᑲᓇᐃᔭᐃᓐᓇᕈᓐᓇᖅᖢᓂ.  ᑲᑎᒪᔩᑦ ᑕᒪᑐᒪ ᒥᒃᓵᓅᖓᔪᓂᒃ 
ᐊᑐᐊᒐᓖᑦ.  ᑲᑎᒪᔩᑦ ᑕᐃᒪᐃᑦᑐᓂᒃ ᑕᐃᓯᓲᑦ "ᐃᖅᑲᓇᐃᔭᐃᓐᓇᕐᓗᓂ 
ᑐᒃᓯᕋᐅᓯᐅᕐᓂᖓᓂᒃ".  ᑎᑎᕋᖅᑕᐅᖃᓯᐅᔾᔭᐅᓲᖅ ᑐᒃᓯᕋᐅᑖ, 
ᓘᒃᑖᖅᑕᐅᓚᐅᕐᓂᖓᑕᓗ ᐊᑭᖓ ᕿᒥᕐᕈᔭᐅᓪᓗᓂ, ᐊᒻᒪᓗ ᐸᐃᑉᐹᑦ 
ᒪᑐᔭᐅᓪᓗᑎᒃ.  

ᑕᐃᒪᐃᑦᑐᑦ ᑐᒃᓯᕋᐅᑏᑦ ᐅᓗᕆᐊᓇᓗᐊᖅᑰᔨᓐᖏᒃᑲᓗᐊᖅᑎᓪᓗᒋᑦ, 
ᑲᑎᒪᔩᑦ ᐃᖅᑲᓇᐃᔭᖅᑎᒥᓂᒃ ᖃᐅᔨᒃᑲᐃᓪᓗᐊᖅᑐᑦ ᐊᖏᖅᑕᐅᖕᒪᖔᖓ 
ᑐᒃᓯᕋᐅᑖ.  ᐋᓐᓂᕐᓂᖓ ᐱᔾᔪᑕᐅᓗᓂ ᓯᕗᓂᒃᓴᒥ ᑐᒃᓯᕋᐅᑕᐅᒃᑲᓐᓂᕈᓐᓇᖅᑐᖅ 
ᐱᕐᓗᐊᕿᒃᑲᓐᓂᕐᓗᓂ ᐋᓐᓂᓚᐅᕐᓂᖓ ᐱᐅᔪᓐᓃᒃᑲᓐᓂᖅᐸᑦ 
ᐱᐅᔪᓐᓃᖅᐸᓪᓕᐊᑐᐃᓐᓇᖅᐸᓪᓘᓐᓃᑦ.  ᐃᖅᑲᓇᐃᔭᖅᑎ ᐱᔪᒪᒍᓂ ᐊᓯᖏᓐᓄᑦ 
ᐃᑲᔫᑎᓄᑦ ᐃᑲᔪᖅᑕᐅᔪᓐᓇᖅᑐᖅ, ᓲᕐᓗᖃᐃ ᐃᖃᐃᔭᐃᔨᒥᒃ 
ᑕᑯᔭᖅᑐᖃᑦᑕᕆᐊᖃᕐᓗᓂ. 

 



ᓄᓇᕗᒻᒧᑦ ᓄᓇᑦᓯᐊᕐᒧᓪᓗ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ ᑲᑎᒪᔩᑦ ᐅᓂᒃᑳᖏᑦ

2005-ᖑᑎᓪᓗᒍ ᑲᑎᒪᔩᑦ ᑲᑎᓕᒫᕐᓗᒋᑦ 3,321-ᓂᒃ ᑐᒃᓯᕋᐅᑎᓂᒃ 
ᐱᓚᐊᖅᑐᑦ, ᐃᓚᓕᐅᖢᒋᑦ 1,333 ᐃᖅᑲᓇᐃᔭᐃᓐᓇᕈᓐᓇᖅᑐᑦ-ᑲᑎᓕᒫᕐᓗᒋᑦ 
ᑎᑎᕋᖅᑕᐅᓯᒪᔪᑦ ᑖᒃᑯᐊ 40 ᐳᓴᓐᑎᖏᓐᓃᖢᑎᒃ. 

ᐊᑐᓕᖁᔭᖅ. ᑲᑎᒪᔩᑦ ᐃᖅᑲᓇᐃᔭᖅᑎᒥᓂᒃ ᑐᓴᖅᑎᑦᑎᔭᕆᐊᓖᑦ 
ᐃᖅᑲᓇᐃᔭᖅᑎᑦᑎᔨ ᓘᒃᑖᕐᓘᓐᓃᑦ ᑎᑎᕋᐅᓯᖃᖅᐸᑦ ᐱᕐᓗᐊᕿᓂᐅᓚᐅᖅᑐᒥᒃ 
ᖃᐅᔨᓴᐃᔭᕆᐊᖃᕐᓂᕆᓚᐅᖅᑕᒥᓂᒡᓗ ᐊᒻᒪᓗ ᑐᓴᖅᑎᓪᓗᒋᑦ ᑐᒃᓯᕋᐅᑖ 
ᐊᖏᖅᑕᐅᓂᕋᕐᓗᒍ, ᐊᒃᑐᐃᓂᖃᕈᓐᓇᕐᒪᑦ ᐃᖅᑲᓇᐃᔭᖅᑎᐅᑉ ᓯᕗᓂᒃᓴᒥ 
ᐃᑲᔫᓯᐊᖅᑖᕆᔪᓐᓇᖅᑕᖏᓐᓂᒃ. 

ᑲᑎᒪᔩᑦ ᑭᒡᒍᑎᖏᑦ.  ᑲᑎᒪᔩᑦ ᒫᓐᓇ ᑎᑎᖅᑲᓂᒃ ᐊᖏᖅᓯᔪᓂᒃ 
ᐋᒃᑳᖅᓯᔪᓂᒡᓘᓐᓃᑦ ᐃᖅᑲᓇᐃᔭᐃᓐᓇᕈᓐᓇᖅᑐᓄᑦ ᐊᐅᓪᓚᖅᑎᑦᑎᖃᑦᑕᖅᑐᑦ 
ᒫᓐᓇ.  ᑲᑎᒪᔩᑦ ᑭᑭᔅᓯᓐᓂᓚᐅᖅᑐᑦ ᑖᒃᑯᐊ ᑎᑎᖅᑲᑦ ᐃᖅᑲᓇᐃᔭᖅᑎᐅᑉ 
ᐸᐃᑉᐹᖁᑎᖏᓐᓄᑦ ᐃᓕᔭᐅᖃᑦᑕᓐᖏᓐᓂᖏᓐᓂᒃ.  ᑕᒪᓐᓇ ᑭᑭᑕᐅᓯᒪᓂᐅᔪᖅ 
ᐋᖅᑭᒋᐊᖅᑕᐅᓂᐊᖅᑐᖅ. 

ᑐᒃᓯᕌᑦ ᐃᖅᑲᓇᐃᔮᒥᓂᒃ ᓄᖅᑲᖓᔭᕆᐊᖃᖅᑎᓪᓗᒍ 
(ᐊᖏᔫᑏᑦ).ᐋᓐᓂᖅᑐᖃᕐᔪᐊᕐᓂᖅᐸᑦ ᐊᒻᒪᓗ ᐱᔪᓐᓃᕋᓱᖕᓂᖓ 6-ᓄᑦ 
ᐱᓇᓱᐊᕈᓯᕐᓄᑦ ᐅᖓᑖᓄᓪᓘᓐᓃᑦ ᐊᑯᓂᐅᑎᒋᓂᐊᖅᐸᑦ, ᑲᑎᒪᔩᑦ ᑕᒪᑐᒥ 
ᑕᐃᒪᐃᑦᑐᓕᕆᔨᐅᔪᒧᑦ ᑐᓐᓂᖅᑯᑎᖃᖃᑦᑕᖅᑐᑦ ᐊᒻᒪᓗ ᓇᓗᓇᐃᖅᑕᐅᓲᖑᓪᓗᓂ 
"ᑐᒃᓯᕌᑦ ᐃᖅᑲᓇᐃᔮᒥᓂᒃ ᓄᖅᑲᖓᔭᕆᐊᖃᕐᓂᕋᐃᓪᓗᑎᒃ" (ᐊᖏᔫᑏᑦ).  
ᑕᐃᒪᐃᑦᑐᓕᕆᔨᐅᔪᖅ ᑐᒃᓯᕋᐅᓯᐅᖅᑐᒧᑦ ᑎᑎᕋᖅᐳᖅ ᑲᑎᒪᔩᑦ 
ᐃᖅᑲᓇᐃᔭᖅᑎᑦᑎᔨᓪᓗ ᖃᓄᐃᓕᐅᕆᐊᖃᕐᓂᖏᓐᓂᒃ, ᐊᒻᒪᓗ ᐊᓯᖏᓐᓂᒃ 
ᑐᓴᕆᐊᖃᖅᑕᖏᓐᓂᒃ ᑐᓴᖅᑎᖢᒍ.  ᐃᖅᑲᓇᐃᔭᖅᑎ ᐊᑎᓕᐅᖁᔭᐅᕗᖅ ᐊᒻᒪᓗ 
ᐅᑎᖅᑎᑦᑎᓗᓂ ᑭᖑᓪᓕᖅᐹᒥᒃ ᒪᑉᐱᒐᕐᒥᒃ, ᓇᓗᓇᐃᖅᓯᔾᔪᒻᒥᒃ 
ᐅᖃᓕᒫᓚᐅᕐᓂᕐᒥᖕᓂᒃ ᐊᒻᒪᓗ ᑐᑭᓯᐊᓂᕐᒥᓂᒃ ᐱᔭᒃᓴᒥᓂᒃ ᑲᑎᒪᔨᓪᓗ.  
ᑭᒡᓕᓯᓂᐊᖅᑕᐅᓂᑯᑦ ᐆᒃᑑᑎᓄᑦ ᐃᓚᓕᐅᖢᒍ, ᕿᒥᕐᕈᓇᓚᐅᖅᑐᒍᑦ 21-ᓂᒃ 
ᑕᐃᒪᐃᑦᑐᓂᒃ ᐊᒻᒪᓗ ᖃᐅᔨᓚᐅᖅᖢᓂ ᑎᓴᒪᑦ ᐊᑎᓕᐅᖅᑕᐅᓚᐅᓐᖏᓐᓂᖏᓐᓂᒃ 
ᐃᖅᑲᓇᐃᔭᖅᑎᒧᑦ.  ᑭᖑᕐᖓᒍᑦ ᑲᒪᒋᔭᐅᒃᑲᓐᓂᓚᐅᕐᓂᖓ ᓇᓗᓇᖅᑐᖅ ᐊᒻᒪᓗ 
ᓱᖕᒪᑦ ᑎᑎᖅᑲᑦ ᑲᑎᒪᔨᓄᑦ ᐅᑎᖅᑎᑕᐅᓚᐅᓐᖏᒻᒪᖔᖏᑦ. 

ᐃᖅᑲᓇᐃᔭᓐᖏᑲᐃᓐᓇᕐᓂᐊᕐᓂᖅ (ᐊᖏᔫᑏᑦ) ᐅᓗᕆᐊᓇᕐᓂᖅᐹᖑᕗᑦ, 
ᐊᒻᒪᓗ ᑮᓇᐅᔭᖅᑐᕈᑎᖏᑦ ᐊᒥᓲᓲᖑᓪᓗᑎᒃ.  ᑐᒃᓯᕋᐅᑏᑦ 
ᐃᓗᓕᖃᑐᐃᓐᓇᕆᐊᓖᑦ ᐋᓐᓂᕐᔪᐊᕐᓂᕐᒥᒃ, ᐱᔪᓐᓃᕋᓱᖕᓂᖓᓗ 
ᐊᑯᓂᐅᔪᓐᓇᖅᖢᓂ, ᐱᓚᒃᑕᐅᓂᖅ, ᐊᒻᒪᓗ ᐱᓕᒻᒪᒃᓴᖅᑕᐅᒃᑲᓐᓂᕆᐊᓕᒃ, 
ᐃᒻᒪᖄᓗ ᐋᖅᑭᒍᓐᓇᓐᖏᑦᑐᒥᒃ ᐋᓐᓂᕐᓂᖃᕈᓐᓇᖅᖢᓂ. 

ᑕᐃᒪᐃᑦᑐᓕᕆᔨᐅᔪᖅ ᐊᒻᒪᓗ ᑐᒃᓯᕋᐅᓯᐅᖅᓯᒪᔪᖅ 
ᐃᖅᑲᓇᐃᔭᖃᑎᒌᑦᑎᐊᕈᓐᓇᕈᑎᒃ ᓯᕗᕐᖓᓂ, ᐅᕿᒡᓕᑎᑦᑎᒃᑲᓐᓂᕈᓐᓇᖅᑐᖅ 
ᐃᖅᑲᓇᐃᔭᖅᑎᐅᑉ ᐃᓅᓯᖓᓂᒃ ᐋᓐᓂᖅᓯᒪᓗᓂ.  ᑐᑭᓯᐅᒪᖃᑎᒌᑦᑎᐊᕆᐊᓖᒃ 
ᖃᓄᖅ ᐱᔭᒃᓴᖃᕐᒪᖔᖏᑦ ᐱᔭᒃᓴᖅᑖᖅᑎᑕᐅᓯᒪᖕᒪᖔᖏᓪᓗ ᑲᑎᒪᔨᑦ ᐊᒻᒪᓗ 
ᐃᖅᑲᓇᐃᔭᖅᑎ.  ᑕᐃᒪᐃᓐᓂᖓᓄᑦ ᐱᕐᔪᐊᖑᔪᖅ ᑎᑎᖅᑲᑎᒍᑦ 
ᓇᓗᓇᐃᖅᓯᓯᒪᒃᐸᑕ ᐃᓘᓐᓇᖏᑦ ᐃᖅᑲᓇᐃᔭᖅᑏᑦ ᓄᖅᑲᖓᑯᑖᒋᐊᓖᑦ 

 



ᓄᓇᕗᒻᒧᑦ ᓄᓇᑦᓯᐊᕐᒧᓪᓗ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ ᑲᑎᒪᔩᑦ ᐅᓂᒃᑳᖏᑦ 

(ᐊᖏᔫᑎᓂᒃ), ᓇᓗᓇᐃᖅᓯᓯᒪᓗᑎᒃ ᑲᑎᒪᔩᑦ ᑎᑎᕋᖅᑕᖏᓐᓂᒃ ᑐᑭᓯᓯᒪᓂᕐᒥᖕᓂᒃ 
ᐊᒻᒪᓗ ᖃᓄᐃᓕᐅᕆᐊᖃᕐᓂᕐᒥᖕᓂᒃ ᖃᐅᔨᒪᓂᕋᖅᓯᒪᔪᓂᒃ. 

2005-ᖑᑎᓪᓗᒍ ᑲᑎᒪᔩᑦ 1,038-ᓂᒃ ᓄᖅᑲᖓᑯᑖᒋᐊᓕᖕᓂᒃ 
(ᐊᖏᔫᑏᑦ) ᐱᓚᐅᖅᑐᑦ, ᐅᕝᕙᓘᓐᓃᑦ ᐃᓅᔪᓐᓃᖅᑐᖃᖅᑐᕈᓂᕐᓂᒃ-31 
ᐳᓴᓐᑎᖏᓪᓗᒃ ᑕᑯᓐᓇᕈᑦᑎᒍᑦ 3,321 ᐊᑎᓕᐅᖅᑕᐅᓯᒪᔪᑦ ᑐᒃᓯᕋᐅᑏᑦ. 

ᐊᑐᓕᖁᔭᖅ. ᓄᖅᑲᖓᑯᑖᖕᓂᐊᖅᑐᓄᑦ ᑐᒃᓯᕋᐅᑎᓂᒃ ᐱᒍᑎᒃ 
(ᐊᖏᔫᑏᑦ), ᐃᖅᑲᓇᐃᔭᖅᑏᑦ ᐱᓇᓱᖃᑦᑕᕆᐊᓖᑦ ᑎᑎᖅᑲᓂᒃ 
ᓇᓗᓇᐃᖅᓯᓯᒪᔪᓂᒃ ᐃᖅᑲᓇᐃᔭᖅᑎᓂᑦ, ᑐᑭᓯᓂᕋᖅᓯᒪᔪᓂᒃ ᑲᑎᒪᔩᑦ ᐊᒻᒪᓗ 
ᐃᖅᑲᓇᐃᔭᖅᑎᐅᑉ ᖃᓄᐃᓕᐅᕆᐊᖃᕐᓂᖏᓐᓂᒃ. 

ᑲᑎᒪᔩᑦ ᑭᒡᒍᑎᖏᑦ.  ᑲᑎᒪᔩᑦ ᑕᒪᑐᒥᖓ ᐊᑐᓕᖁᔭᕐᒥᒃ ᐊᖏᖃᑎᓖᑦ. 

ᑐᒃᓯᕋᐅᑎᓂᒃ ᑲᒪᔨᑦ ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑕᐅᓂᖏᑦ 
ᑲᒪᒋᔭᐅᔾᔪᓯᖏᓪᓗ  

ᓂᕆᐅᖕᓂᖃᓚᐅᖅᐳᒍᑦ ᐃᖅᑲᓇᐃᔭᖅᑎᑖᓵᑦ ᐱᔪᓐᓇᕐᓂᖃᐅᕐᓗᑎᒃ 
ᐃᖅᑲᓇᐃᔮᖑᔭᕆᐊᓕᖕᓂᒃ ᐱᓕᕆᐊᖃᕈᓐᓇᖃᑦᑕᕐᓂᐊᕐᒪᑕ.  
ᓂᕆᐅᖕᓂᖃᓚᐅᕐᒥᔪᒍᑦ ᐃᖅᑲᓇᐃᔭᖅᑏᑦ ᑲᒪᒋᔭᐅᔾᔪᓯᖃᑦᑎᐊᕐᓗᑎᒃ 
ᐊᖓᔪᖅᑲᐅᑕᐅᓂᖅᓴᓄᑦ ᕿᒥᕐᕈᖃᑦᑕᖅᑐᓂᒃ ᐊᖏᖅᓯᖃᑦᑕᖅᑎᓂᓪᓗ 
ᐃᖅᑲᓇᐃᔮᖏᓐᓂᒃ. 

ᓈᒻᒪᒃᑐᓂᒃ ᐊᑐᐊᒐᖃᕐᓗᑎᒃ, ᑐᒃᓯᕋᐅᑎᓂᒃ ᐊᐅᓚᑦᑎᑦᑎᐊᕐᓂᐊᕐᓗᓂ 
ᐃᓱᒪᓕᐅᕈᓐᓇᑦᑎᐊᕆᐊᓕᒃ ᖃᐅᔨᓴᐃᓂᖃᖅᑎᓪᓗᒋᑦ 
ᐃᓱᒪᓕᐅᕈᑎᖃᕐᓂᐊᖅᑎᓪᓗᒋᓪᓗ.  ᐋᖅᑭᒃᓯᒪᓪᓚᑦᑖᖅᑐᓂᒃ ᒪᓕᒐᖅᑕᖃᓐᖏᒻᒪᑦ 
ᑭᓱᑐᐃᓐᓇᕐᓄᑦ ᐊᑐᖅᑐᓂᒃ, ᐃᓱᒪᓕᐅᕈᓐᓇᑦᑎᐊᕆᐊᖃᖅᐳᑦ.  ᐃᓄᐃᑦ 
ᐃᓱᒪᓕᐅᕈᓐᓇᕈᑎᒃ ᑕᒻᒪᕐᓂᖃᕈᓐᓇᕐᒥᔪᑦ.  ᖃᓄᐃᑦᑐᑐᐃᓐᓇᐃᑦ ᐊᐅᓚᑕᐅᔪᑦ 
ᐅᓗᕆᐊᓇᕐᓂᖃᐅᖅᑐᖅ ᐊᐅᓚᑦᑎᑦᑎᐊᕈᓐᓇᕐᓂᐊᕈᑎᒃ, ᑕᒻᒪᕐᓂᖃᓐᖏᑦᑐᓂᒃ 
ᐱᓂᕐᓗᖕᓂᖃᓐᖏᑦᑐᒥᒡᓗ.  ᑲᑎᒪᔩᑦ ᑐᒃᓯᕋᐅᑎᓕᕆᔾᔪᓯᖏᑦ 
ᐅᓗᕆᐊᓇᕐᓂᖃᖅᐳᑦ, ᐊᒻᒪᓗ ᐊᐅᓚᑦᑎᔾᔪᑏᑦ ᐃᓚᖃᕆᓪᓗᑎᒃ 
ᐃᖅᑲᓇᐃᔭᖅᑎᓂᒃ ᐱᔪᓐᓇᕐᓂᖃᑦᑎᐊᖅᑐᓂᒃ ᐱᓕᒻᒪᒃᓯᒪᔪᓂᒡᓗ, 
ᓱᓕᑦᑎᐊᖅᑐᓂᒃ, ᐃᓕᓐᓂᐊᖅᑎᑕᐅᖏᓐᓇᕐᓂᐊᖅᑐᓂᒃ ᐊᒻᒪᓗ 
ᑲᒪᒋᔭᐅᑦᑎᐊᖅᑐᓂᒃ.  ᐊᓯᖏᑦ ᐱᕐᔪᐊᖑᖕᒥᔪᑦ ᐱᓕᕆᐊᑦ 
ᐊᒡᒍᖅᑐᖅᑕᐅᓯᒪᑦᑎᐊᕐᓗᑎᒃ ᐊᒻᒪᓗ ᐊᖓᔪᖅᑲᐅᑎᓄᑦ 
ᓇᐅᑦᑎᖅᓱᖅᑕᐅᑦᑎᐊᕐᓗᑎᒃ. 

ᕿᒥᕐᕈᓇᒃᖢᑎᒃᑯᑦ ᑐᒃᓯᕋᐅᑏᑦ ᑲᒪᒋᔭᐅᔪᕕᓃᑦ ᐊᕙᑎᓄᑦ 
ᐃᖅᑲᓇᐃᔭᖅᑎᐅᔪᓄᑦ ᖃᐅᔨᓴᖅᑎᓪᓗᑎᒃᑯᑦ, ᖃᐅᔨᓚᐅᖅᑐᒍᑦ ᐊᔾᔨᒌᓐᖏᑦᑐᓂᒃ 
ᐱᓕᒻᒪᒃᓯᒪᓂᑰᓂᖏᓐᓂᒃ, ᐊᒻᒪᓗ ᐃᓕᓐᓂᐊᖅᓯᒪᓪᓗᑎᒃ ᑕᐃᒪᐃᑦᑐᓕᕆᓂᐅᔪᒥᒃ.  
ᐃᓕᓐᓂᐊᕐᓂᖏᑦ ᐊᒻᒪᓗ ᐱᓕᒻᒪᒃᓯᒪᓂᖏᑦ ᓄᑖᖑᓂᖅᓴᐃᑦ 
ᐊᑦᑎᖕᓂᖅᓴᐅᓚᐅᖅᑐᑦ. 

ᑕᐃᒪᐃᑦᑑᒐᓗᐊᖅᑎᓪᓗᒍ, ᑲᑎᒪᔨᓄᑦ ᐃᖅᑲᓇᐃᔭᖅᑎᑖᕆᔭᐅᔭᕌᖓᒥᒃ, 
ᐃᖅᑲᓇᐃᔭᖅᑏᑦ ᐱᒋᐊᕐᖓᐅᒻᒥᒃ ᑲᔪᓯᔪᒥᒡᓗ ᐃᓕᓐᓂᐊᖅᑎᑕᐅᔭᕆᐊᖃᖅᑐᑦ 
ᐱᑐᐃᓐᓇᐅᓐᖏᑦᑐᓂᒃ, ᓲᕐᓗ ᐊᑐᐊᒐᓕᕆᓂᕐᒥᒃ, ᐃᓅᓕᓴᐃᓂᐅᑉ ᒥᒃᓵᓄᑦ ᐊᒻᒪᓗ 
ᑐᓴᐅᒪᖃᑎᒌᒃᑐᓕᕆᓂᕐᒥᒃ.  ᑲᑎᒪᔩᑦ ᐱᒋᐊᕐᖓᐅᑎᓂᒃ 
ᐃᓕᓐᓂᐊᕈᙱᖃᖅᑎᑦᑎᖃᑦᑕᖅᑐᑦ ᐃᖅᑲᓇᐃᔭᖅᑎᑖᓵᓄᑦ, ᑭᓯᐊᓂᓕ 
ᐱᔭᕇᖅᑕᐅᔪᐃᓐᓇᐅᖃᑦᑕᓐᖏᒻᒥᔪᑦ.  ᐃᖅᑲᓇᐃᔮᒃᓴᑦ ᐅᓄᕌᖓᑕ, 
ᐃᓕᓐᓂᐊᓯᓐᓈᖅᖢᑎᒃ ᐃᖅᑲᓇᐃᔭᖃᑦᑕᖅᑐᑦ.  ᐃᓄᓕᕆᓂᐅᑉ ᒥᒃᓵᓄᑦ 
ᐃᓕᓐᓂᐊᕈᑏᑦ ᐱᐅᓯᕚᓪᓕᕐᕕᖃᖅᑐᑦ. 

ᑲᑎᒪᔩᑦ ᐃᓚᐃᓐᓈᕆᓂᐊᓐᖏᒻᒪᑕ ᓇᓕᐊᑐᐃᓐᓇᕐᓂᒃ ᑐᒃᓯᕋᐅᓯᐅᖅᑐᓂᒃ 
ᐊᔾᔨᒌᒃᑎᑦᑎᓂᐊᖅᐸᑕᓗ, ᑕᒻᒪᖅᑕᐃᓕᒪᓂᖅ ᐱᑕᖃᕆᐊᖃᓪᓚᕆᒃᑐᖅ.  
ᑲᒪᔪᒃᓴᖅᑖᕆᔭᐅᓯᒪᔪᑦ ᐊᒡᒍᖅᑐᖅᑕᐅᓯᒪᑦᑎᐊᖅᐸᑕ ᐱᐅᓂᖅᐹᖑᔪᓐᓇᕐᓂᖅ 
ᓴᖅᑭᔮᕈᓐᓇᖅᑐᖅ.  ᐆᒃᑑᑎᒋᓗᒍ, ᐃᓚᖏᑦ ᐃᖅᑲᓇᐃᔮᒃᓴᑦ ᐊᑦᑎᖕᓂᖅᐹᓄᑦ 
ᐃᖅᑲᓇᐃᔭᖅᑎᓄᑦ ᑐᓐᓂᖅᑯᑕᐅᓯᒪᔪᓐᓇᕐᓂᖅᑐᑦ;  ᐊᖓᔪᑲᐅᑕᐅᓂᖅᓴᐃᑦ 
ᓇᐅᑦᑎᖅᓱᖅᑎᐅᓗᑎᒃ, ᑭᑭᑕᐅᔪᖃᓐᖏᒻᒪᖔᑦ ᖃᐅᔨᓴᖅᑕᐅᓗᑎᒃ 
ᐃᓕᓴᐃᔨᒋᔭᐅᓗᑎᒡᓗ ᐃᓱᒪᓕᐅᕈᑎᖃᕐᓂᐊᖅᑎᓪᓗᒋᑦ ᐅᓗᕆᐊᓇᕐᓂᖅᓴᓂᒃ.  
ᐊᖓᔪᖅᑲᐅᑎᓪᓚᕇᑦ ᕿᒥᕐᕈᓇᖕᓂᐊᖅᐳᑦ ᐃᖅᑲᓇᐃᔮᓂᒃ ᐊᑦᑎᖕᓂᖅᓴᓄᑦ 
ᐱᓕᕆᐊᕕᓂᕐᓂᒃ ᐊᒃᓱᐊᓗᒃ ᐱᕐᔪᐊᖑᓂᐊᖅᑐᖅ. 

ᐅᔾᔨᕆᓚᐅᖅᑐᒍᑦ ᐱᕐᔪᐊᓗᐊᓐᖑᐊᑦ ᑲᒪᔨᐅᔪᓄᑦ 
ᕿᒥᕐᕈᓇᒃᑕᐅᖃᑦᑕᓐᖏᓐᓂᖏᓐᓂᒃ.  ᑭᖑᕐᖓᒍᑦ, ᐅᖃᐅᓯᖃᓚᐅᖅᑐᒍᑦ 
ᕿᒥᕐᕈᔭᐅᒃᑲᓐᓂᖃᑦᑕᓐᖏᓐᓂᖏᑦ ᑎᑎᖅᑲᑦ ᐋᒃᑳᖅᓯᓯᒪᔪᑦ.  ᑕᒪᓐᓇ 
ᐊᑲᐅᓐᖏᓕᐅᕈᑕᐅᑎᓪᓗᒍ, ᖃᐅᔨᓚᐅᖅᑐᒍᑦ ᐊᑯᓐᓂᖅᓱᖅᑎ ᐅᕝᕙᓘᓐᓃᑦ 
ᑐᒃᓯᕋᐅᑎᓂᒃ ᑲᒪᔨ ᕿᒥᕐᕈᓇᐃᓐᓇᖃᑦᑕᓐᖏᓐᓂᖏᓐᓂᒃ ᑮᓇᐅᔾᔭᒃᓵᑦ ᖃᓄᖅ 
ᐋᖅᑭᒃᓱᖅᑕᐅᔪᕕᓂᐅᓂᖏᓐᓂᒃ.  ᑕᒪᒃᑯᐊ ᐱᓕᕆᐊᖑᒋᐅᖃᑦᑕᖅᑐᑦ 
ᐃᖅᑲᓇᐃᔭᖅᑎᓄᑦ ᐊᑦᑎᖕᓂᖅᓴᓄᑦ, ᑮᓇᐅᔾᔭᒃᓵᓪᓗ ᖃᓄᖅ 
ᐋᖅᑭᒃᓱᖅᑕᐅᓂᐊᕐᓂᖏᑦ ᐱᑐᐃᓐᓇᐅᖃᑦᑕᓐᖏᖢᓂ.  ᑕᒻᒪᕐᓃᑦ 
ᐊᒃᑐᐃᓂᖃᓪᓚᕆᓲᖑᔪᑦ ᐃᖅᑲᓇᐃᔭᖅᑏᑦ ᐃᑲᔫᓯᐊᖏᓐᓂᒃ ᐊᒻᒪᓗ ᑲᑎᒪᔩᑦ 
ᑮᓇᐅᔭᖅᑐᕈᑎᖏᓐᓂᒃ.  25-ᖑᑎᓪᓗᒍ ᑐᒃᓯᕌᑦ, 8-ᖑᔪᑦ 
ᕿᒥᕐᕈᓇᒃᑕᐅᓯᒪᓐᖏᑦᑐᕕᓃᑦ ᖃᔅᓯᑖᕆᔭᐅᖃᑦᑕᕆᐊᖃᕐᓃᑦ.  ᐆᒃᑑᑎᓂ 
ᕿᒥᕐᕈᓇᑦᑎᓐᓂ ᑕᒻᒪᖅᓯᒪᔪᖅᓯᐊᓚᐅᓐᖏᒃᑲᓗᐊᖅᑎᓪᓗᑕ, ᓱᓖᓛᒃ 
ᕿᒥᕐᕈᓇᒃᑕᐅᖃᑦᑕᕆᐊᓖᑦ ᑕᐃᒪᐃᑦᑎᐊᕐᒪᖔᖏᓐᓂᒃ ᖃᐅᔨᓴᖅᑕᐅᓗᑎᒃ. 

ᒫᓐᓇᐅᔪᖅ ᑐᒃᓯᕋᐅᑎᓂᒃ ᑲᒪᔨᐅᔪᖅ ᓄᓇᑦᓯᐊᕐᒥ 17-ᓂᒃ 
ᐃᖅᑲᓇᐃᔭᖅᑎᑦᑎᓕᒃ ᐃᒻᒥᒧᑦ ᐅᓂᒃᑳᖅᑕᖃᑦᑕᖅᑐᓂᒃ.  ᐊᐅᓚᑦᑎᐊᕐᓂᐊᕐᒪᑦ, 
ᑲᒪᔩᑦ ᐃᖅᑲᓇᐃᔮᒃᓴᖏᑦ ᐱᔭᒃᓴᖅᑖᕆᓯᒪᔭᖏᓐᓄᑦ ᓇᓕᒧᓕᖅᑎᓯᒪᔭᕆᐊᓖᑦ.  
ᐃᖅᑲᓇᐃᔮᒃᓴᖏᑦ ᐅᓄᓗᐊᖅᐸᑕ, ᕿᒥᕐᕈᓇᑦᑎᐊᕈᓐᓇᓐᖏᑐᐃᓐᓇᕆᐊᓕᒃ 
ᓇᐅᑦᑎᖅᓱᑦᑎᐊᓐᖏᓪᓗᓂᓗ.  ᑕᐃᒪᐃᑉᐸᑦ, ᐅᓂᒃᑳᖅᑕᖅᑐᑦ ᑖᔅᓱᒧᖓ 
ᐅᓄᓗᐊᑐᐃᓐᓇᕆᐊᓖᑦ ᐊᐅᓚᑦᓯᑦᓯᐊᕈᓐᓃᕐᓗᓂᓗ ᑲᒪᑦᑎᐊᕈᓐᓃᕐᓗᓂᓗ, ᐊᒻᒪᓗ 
ᐃᓕᓐᓂᐊᖅᑎᑦᑎᑦᑎᐊᕈᓐᓃᕐᓗᓂ ᐅᖃᐅᔾᔪᐃᑦᑎᐊᕈᓐᓃᕐᓗᓂᓗ. 

ᐊᑐᓕᖁᔭᐃᑦ.  ᑲᑎᒪᔩᑦ ᐃᒪᐃᓕᐅᕆᐊᓖᑦ 

• ᒪᓕᒐᖅᑎᒍᑦ ᑕᐃᒃᑯᐊ ᑐᒃᓯᕋᐅᑎᓕᐅᖅᓯᒪᔪᓄᑦ ᐅᖄᓚᖃᑦᑕᖅᑐᑦ 
ᐃᓕᓐᓂᐊᖅᑎᑕᐅᖃᑦᑕᕐᓗᑎᒃ ᐃᖅᑲᓇᐃᔮᖅᑖᖅᑎᑕᐅᓵᖅᑎᓪᓗᒋᑦ ᐊᒻᒪᓗ 
ᑭᖑᕐᖓᒍᑦ ᐊᑯᓚᐃᑦᑐᒃᑯᑦ, ᑕᐃᒫᒃ ᐱᓕᒻᒪᒃᐸᓪᓕᐊᖏᓐᓇᕐᓂᐊᕐᒪᑕ 
ᐃᖅᑲᓇᐃᔭᑦᑎᐊᕐᓂᖅᓴᐅᕙᓪᓕᐊᓗᑎᒡᓗ; 

• ᓇᓗᓇᐃᔭᐃᓗᑎᒃ ᐱᑐᐃᓐᓇᐅᓐᖏᓗᐊᖅᑐᓂᒃ ᐊᑦᑕᓇᖅᑐᓂᒡᓘᓐᓃᑦ, 
ᑕᐃᒪᐃᑦᑐᓕᕆᔨᓪᓗ ᐱᔪᓐᓇᕐᓂᖃᑦᑎᐊᕐᓗᑎᒃ ᐱᓕᒻᒪᒃᓯᒪᑦᑎᐊᕐᓗᑎᒡᓗ; 

• ᐊᖓᔪᖅᑲᐅᑏᑦ ᕿᒥᕐᕈᓇᒃᑎᐅᖃᑦᑕᕐᓗᑎᒃ ᐱᑐᐃᓐᓇᐅᓐᖏᑦᑐᓂᒃ 
ᑲᒪᒋᔭᐅᔭᕆᐊᓕᖕᓂᒃ, ᐃᓚᓕᐅᓪᓗᒍ ᓈᓴᐅᑏᑦ ᑎᑎᕋᖅᑕᐅᓯᒪᓂᖏᓐᓂᒃ 
ᕿᒥᕐᕈᓇᖃᑦᑕᕐᓗᑎᒃ;  ᐊᒻᒪᓗ 

• ᑐᒃᓯᕋᐅᓯᐊᕆᔭᐅᔪᑦ ᐊᐅᓚᔾᔪᑎᖏᑦ ᐋᖅᑭᒃᓱᖅᑕᐅᒃᑲᓐᓂᕆᐊᕐᓗᑎᒃ, 
ᓄᓇᑦᓯᐊᕐᒥ ᑐᒃᓯᕋᐅᑎᓂᒃ ᑲᒪᔨᐅᔪᒧᑦ ᐅᓂᒃᑳᖅᑕᕐᓂᓖᑦ 
ᐅᓄᓐᖏᓐᓂᖅᓴᐅᓕᕈᓐᓇᕐᓂᐊᕐᒪᑕ. 

ᑲᑎᒪᔩᑦ ᑭᒡᒍᑎᖏᑦ.  ᑲᑎᒪᔩᑦ ᑕᒪᑐᒥᖓ ᐊᑐᓕᖁᔭᕐᒥᒃ ᐊᖏᖃᑎᖃᖅᑐᑦ. 

ᒫᓐᓇ ᓴᖅᑭᑦᑎᓇᓱᓕᖅᑐᑦ ᐃᖅᑲᓇᐃᔭᖅᑎᒃᓴᖅᓯᐅᖅᖢᑎᒡᓗ ᓄᑖᒧᑦ 
ᐃᖅᑲᓇᐃᔮᒧᑦ ᐃᓕᓇᔭᖅᑐᒥᒃ, ᑐᒃᓯᕋᐅᑎᓂᒃ ᑲᒪᔨᐅᔪᒧᑦ ᐅᓂᒃᑳᖅᑕᖅᑐᑦ 
ᐅᓄᓐᖏᓐᓂᖅᓴᐅᓕᕈᓐᓇᕐᓂᐊᕐᒪᑕ ᓄᓇᑦᓯᐊᕐᒥ, ᐊᖓᔪᖅᑲᐅᑎᒃᑲᓐᓂᕐᒥᒃ 
ᐃᓚᔭᐅᔪᒃᓴᐅᑕᐅᓪᓗᑎᒃ. 

ᒫᓐᓇᕈᓗᒃ ᐱᕈᓐᓇᒃᐹᓪᓕᖅᓯᒪᓂᑯᑦ. ᓂᕆᐅᖕᓂᖃᓚᐅᖅᑐᒍᑦ ᑲᑎᒪᔩᑦ 
ᓇᐅᑦᑎᖅᓱᐃᖃᑦᑕᕐᓗᑎᒃ ᑐᒃᓯᕋᐅᑏᑦ ᐱᕙᓪᓕᐊᔾᔪᓯᖏᓐᓂᒃ ᐊᒻᒪᓗ 
ᑕᐃᒪᐃᑦᑐᓕᕆᔨᑦ ᐃᓕᓐᓂᐊᖅᑎᑕᐅᓗᑎᒃ ᐊᑐᐊᒐᓕᕆᓂᕐᒥᒃ 
ᓘᒃᑖᒃᑰᖅᑎᑕᐅᔾᔪᑎᓂᒡᓗ. 

ᐅᔾᔨᕆᓚᐅᖅᑐᒍᑦ ᐊᕐᕌᒎᒃ ᒪᕐᕉᒃ ᐊᓂᒍᖅᓯᒪᓕᖅᑐᓂ, ᑲᑎᒪᔩᑦ 
ᑐᒃᓯᕋᐅᑎᓕᕆᔾᔪᓯᖏᑦ ᓇᐅᑦᑎᓱᖅᑕᐅᓂᖏᓪᓗ ᐱᕚᓪᓕᖅᓯᒪᓕᕐᓂᖏᓐᓂᒃ, 
ᐊᒻᒪᓗ ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ ᑐᒃᓯᕋᐅᑎᓕᕆᔨᐅᔪᑦ ᐊᑐᐊᒐᑦ ᐊᒻᒪᓗ 
ᓘᒃᑖᖅᑕᐅᓯᒪᓂᑯᓂᒃ ᐱᔾᔪᑎᓕᖕᓂᒃ. 

ᑲᒪᔨᐅᔪᑦ ᒫᓐᓇ ᐊᑐᖃᑦᑕᓕᖅᑐᑦ ᑭᒡᓕᓯᓂᐊᕐᓂᑯᕕᓂᕐᓂᒃ ᐅᓂᒃᑳᓂᒃ 
ᐊᒻᒪᓗ ᑐᖅᑯᖅᑕᐅᓯᒪᔪᓂᒃ ᕿᒥᕐᕈᓇᖃᑦᑕᓕᖅᖢᑎᒃ ᑭᖑᕙᓐᖏᓪᓗᑎᒃ 
ᑲᒪᒋᔭᐅᔪᓐᓇᕐᓂᐊᕐᒪᑕ ᐃᓱᒪᓕᐅᕈᑕᐅᑦᑎᐊᕐᓂᐊᕐᒪᑕᓗ.  ᑭᒡᓕᓯᓂᐊᖅᑎ 
ᑕᖅᑭᑕᒫᖅ ᐅᓂᒃᑲᐅᓯᐅᖃᑦᑕᖅᑐᖅ ᑐᒃᓯᕋᐅᑎᓕᕆᔨᓄᑦ;  ᓇᐃᓈᖅᓯᒪᓪᓗᑎᒃ 
ᐅᓂᒃᑲᐅᓯᐅᖃᑦᑕᖅᑐᑦ ᖃᔅᓯᓂᒃ ᑐᒃᓯᕋᐅᑎᓕᕆᔩᑦ ᐱᓕᕆᐊᒃᓴᖃᕐᒪᖔᖏᓐᓂᒃ, 
ᖃᔅᓯᐅᓚᐅᕐᒪᖔᑦ ᓯᕗᓪᓕᖅᐹᖅ ᐊᑭᓕᐅᑕᐅᓚᐅᖅᑐᖅ, ᐊᖏᖅᑕᐅᓯᒪᓐᖏᑦᑐᑦ 
ᐊᑭᓕᐅᑏᑦ ᐃᓅᓕᓴᐃᔨᓕᕆᔨᓄᑦ, ᐊᒻᒪᓗ ᑐᒃᓯᕌᕕᓃᑦ ᓅᑕᐅᔪᑦ 
ᑐᒃᓯᕋᐅᑎᓕᕆᔨᓄᑦ.  ᑲᒪᔨᐅᔪᑦ ᐅᓂᒃᑳᓂᒃ ᐊᑐᖃᑦᑕᖅᑐᑦ ᑐᒃᓯᕋᐅᑏᑦ 
ᑲᒪᒋᔭᐅᒃᑲᓐᓂᕆᐊᓖᑦ ᐱᓕᕆᐊᕆᓂᐊᖅᑎᓪᓗᓂᔾᔪᒃ.  

ᑐᒃᓯᕋᐅᓯᕆᔩᑦ ᐊᒻᒪᓗ ᐃᓕᓴᐃᔨᖓᑦ ᕿᒥᕐᕈᓇᖃᑦᑕᕐᒥᔪᑦ 
ᑐᖅᑯᖅᑕᐅᓯᒪᔪᓂᒃ ᑐᒃᓯᕋᐅᓯᕆᔩᑦ ᐃᒪᐃᓕᐅᕋᓗᐊᕐᒪᖔᖏᓐᓂᒃ ᖃᐅᔨᓇᓱᒃᖢᑎᒃ 

• ᐊᑐᖅᑕᐅᖕᒪᖔᖏᑦ ᐱᖁᔭᕐᔪᐊᑦ, ᐊᑐᐊᒐᑦ ᐊᒻᒪ ᒪᓕᒐᐃᑦ 
ᑕᒻᒪᖅᑕᐅᓐᖏᓪᓗᑎᒃ; 

• ᑮᓇᐅᔭᖅᑖᖑᔪᒃᓴᑦ ᑕᒻᒪᖅᑕᐅᓐᖏᖢᑎᒃ ᐃᓱᒪᓕᐅᕈᑕᐅᓚᐅᕐᒪᖔᖏᑦ;  
ᐊᒻᒪᓗ 

• ᒪᓕᒃᓯᒪᒐᓗᐊᕐᒪᖔᖏᑦ ᓯᕗᓪᓕᕐᒥᒃ ᐊᑭᓕᖅᑕᐅᕐᖓᕐᓂᐊᖅᑐᑦ ᒪᓕᒐᖏᑦ. 

ᑐᖅᑯᖅᑕᐅᓯᒪᔪᑦ ᕿᒥᕐᕈᓇᒃᑕᐅᕌᓂᖕᒪᑕ, ᑐᒃᓯᕋᐅᓯᕆᔨᑦ ᑎᑎᕋᖅᐸᓪᓕᐊᓲᑦ 
ᐃᖅᑲᓇᐃᔭᖅᑎᓄᑦ ᐃᓕᓐᓂᐊᖅᑕᐅᔭᕆᐊᓕᖕᓂᒃ. 

ᕿᒥᕐᕈᓇᓯᒋᐊᓲᑦ ᑐᒃᓯᕋᐅᑎᓕᕆᔨ ᐃᓱᒪᓕᐅᕈᑎᖄᓂᒃᐸᑦ 
ᖃᓄᐃᓕᖓᓂᐊᕐᒪᖔᖏᓐᓂᒃ, ᑭᓯᐊᓂᓗ ᐅᔾᔨᕆᓚᐅᕐᒥᔪᒍᑦ ᑲᒪᔨᐅᔪᑦ ᐊᒻᒪᓗ 
ᑐᒃᓯᕋᐅᑎᓕᕆᔩᑦ ᐊᐱᖅᓱᖅᑕᐅᖅᑳᓲᖑᓂᖏᓐᓂᒃ.  ᑐᒃᓯᕋᐅᑎᓕᕆᔩᑦ 
ᐊᑯᓚᐃᑦᑐᒃᑯᑦ ᑐᑭᒧᐊᕈᑎᒃᓴᖅᑖᖅᑎᑕᐅᖃᑦᑕᖅᑐᑦ ᑲᒪᔨᓂᑦ 
ᐃᓱᒪᓕᐅᕈᑎᖃᕋᓱᓕᕌᖓᑕ ᑐᒃᓯᕋᐅᓯᐊᕆᔭᐅᓯᒪᔪᓂᒃ. 

ᑐᒃᓯᕋᐅᑎᓕᕆᔩᑦ ᐃᓕᓐᓂᐊᖅᑎᑕᐅᓂᖅᓴᐅᒃᑲᓐᓂᖃᑦᑕᓕᖅᑐᑦ, 
ᐅᔾᔨᕆᓚᐅᕋᓗᐊᖅᑎᓪᓗᑕ ᐱᕈᓐᓇᒃᑲᓐᓂᕐᕕᒃᓴᖃᐅᕐᓂᖓᓂᒃ, ᓲᕐᓗ 
ᑐᓴᐅᒪᖃᑦᑕᐅᑎᓕᕆᓂᕐᒥᒃ ᐃᓕᓐᓂᐊᕆᐊᓖᑦ.  ᑲᑎᒪᔩᑦ ᐊᑐᐊᒐᖏᑦ, 
ᐸᕐᓇᐃᓂᖏᑦ ᐊᒻᒪᓗ ᖃᐅᔨᓴᐃᔨᖏᑦ ᐃᓕᓐᓂᐊᖅᑎᑦᑎᖃᑦᑕᖅᑐᑦ ᓄᑖᓂᒃ 
ᐊᑐᐊᒐᓂᒃ ᐱᑕᖃᓕᕌᖓᑦ ᐅᕝᕙᓘᓐᓃᑦ ᒫᓐᓇ ᐊᑐᖅᑕᑦ ᐊᓯᔾᔨᖅᑕᐅᓐᓂᖅᐸᑕ. 

ᐃᓅᓕᓴᐃᓂᕐᒧᑦ ᖃᐅᔨᒪᔨᑕᕆᔭᐅᔪᑦ ᑕᖅᑭᑕᒫᖅ 
ᐃᓕᓐᓂᐊᖅᑎᑦᑎᖃᑦᑕᖅᑐᑦ, ᑐᒃᓯᕋᐅᑎᓕᕆᔨᓪᓗ ᑐᓴᖅᑎᑕᐅᓲᖕᓪᓗ ᐋᓐᓂᐊᑦ 
ᖃᓄᐃᑦᑐᑦ ᖃᓄᐃᓕᖓᖃᑦᑕᕐᒪᖔᖏᑦ.  ᐆᒃᑑᑎᒋᓪᓗᒍ, ᓄᕕᐱᕆ 2005-
ᖑᑎᓪᓗᒍ, ᐃᓅᓕᓴᐃᓂᕐᒧᑦ ᖃᐅᔨᒪᔨᑕᕆᔭᐅᔪᑦ ᐃᓕᓐᓂᐊᖅᑎᑦᑎᓚᐅᖅᑐᑦ ᓄᑮᑦ 
ᐊᒧᔭᐅᓯᒪᑎᓪᓗᒋᑦ ᐅᑎᖅᑕᐃᓐᓇᓕᕈᓐᓇᕐᓂᖏᓐᓂᒃ.  ᐅᖃᐅᓯᖃᓚᐅᖅᑐᑦ ᑭᓱᓂᒃ 
ᐱᔾᔪᑎᖃᖅᖢᑎᒃ ᑕᐃᒪᐃᖃᑦᑕᕐᒪᖔᖏᑦ, ᐃᓅᓕᓴᐃᔾᔪᑏᑦ ᓇᓖᕌᕈᑏᑦ, 
ᖃᓄᐃᓕᐅᖅᑕᐅᓇᔭᕐᒪᖔᖓ ᓘᒃᑖᓄᑦ, ᐊᒻᒪᓗ ᖃᖓ ᐱᔪᓐᓃᕋᔭᕐᒪᖔᖏᑦ.  
ᐃᓕᓐᓂᐊᕆᐊᖃᑦᑕᕆᐊᖃᓪᓚᕆᒃᑎᑕᐅᔪᑦ ᑐᒃᓯᕋᐅᑎᓕᕆᔩᑦ. 

ᐅᔾᔨᕆᓚᐅᖅᑐᒍᑦ ᑐᒃᓯᕋᐅᓯᐅᖅᑏᑦ ᐊᑯᓚᐃᑦᑐᒃᑯᑦ 
ᑐᑭᓯᓇᓱᖃᑦᑕᕐᓂᖏᓐᓂᒃ ᐃᓅᓕᓴᐃᓂᕐᒧᑦ ᖃᐅᔨᒪᔨᑕᕆᔭᐅᔪᓂᑦ-ᓲᕐᓗ, 
ᓇᓗᓇᐃᖅᓯᓇᓱᓕᕌᖓᒥᒃ ᐋᓐᓂᖅᓯᒪᓃᑦ ᒪᓕᒃᓯᒪᒐᓗᐊᕐᒪᖔᖏᓐᓂᒃ 
ᐱᕐᓗᐊᕿᓂᕆᓚᐅᖅᑕᖏᓐᓂᒃ, ᓇᓕᖅᑯᑕᓕᕌᖓᒥᒃ ᖃᖓ 
ᐋᓐᓂᐊᕈᓐᓃᓛᕐᒪᖔᖓ, ᐊᒻᒪᓗ ᐃᓅᓕᓴᐅᑏᑦ ᓇᓖᕌᕈᑎᖏᓐᓂᒃ 
ᖃᐅᔨᓇᓱᓕᕌᖓᒥᒃ. 

ᐃᓅᓕᓴᐃᓂᕐᒧᑦ ᖃᐅᔨᒪᔨᑕᕆᔭᐅᔪᑦ ᕿᒥᕐᕈᓇᖕᓂᐅᑉ ᒥᒃᓵᓄᑦ 
ᐃᓕᓐᓂᐊᖅᑎᑦᑎᖃᑦᑕᓕᖅᑐᑦ ᑐᒃᓯᕋᐅᓯᐅᖅᑎᓂᒃ.  ᐱᓇᓱᐊᕈᓰᒃ ᒪᕐᕉᒃ 

ᓈᔭᕌᖓᑕ, ᑲᒪᔨᐅᔪᖅ ᐃᓘᓐᓇᖏᓐᓂᒃ ᑲᒪᒋᔭᐅᔪᑦ ᑐᖅᑯᖅᑕᐅᓯᒪᕝᕕᖏᓐᓂᒃ 
ᐊᓂᑦᑎᖃᑦᑕᖅᑐᑦ ᕿᒥᕐᕈᓇᒃᑕᐅᔪᓐᓇᕐᓂᐊᕐᒪᑕ ᖃᐅᔨᓴᖅᑕᐅᓗᑎᒡᓗ 
ᐃᓅᓕᓴᐃᓂᕐᒧᑦ ᖃᐅᔨᒪᔨᑕᕆᔭᐅᔪᒧᑦ ᐊᒻᒪᓗ ᐋᓐᓂᐊᓯᐅᕐᓂᕐᒧᑦ 
ᖃᐅᔨᒪᔨᑕᕆᔭᐅᔪᒧᑦ.  ᐃᓕᓐᓂᐊᖅᑎᑦᑎᖃᑦᑕᖅᑐᑦ ᑕᑕᑎᖅᓯᓯᒪᔪᖅ 
ᐃᖅᑲᓇᐃᔭᕆᐊᒃᑲᓐᓂᕈᓐᓇᕐᓂᐊᕐᒪᑦ.  ᐃᓕᓐᓂᐊᖅᑎᑦᑎᓂᐅᔪᒧᑦ 
ᐅᐸᒍᑎᓯᒪᓚᐅᖅᑐᒍᑦ ᐊᒻᒪᓗ ᖃᐅᔨᓚᐅᖅᖢᑕ ᐃᓘᓐᓇᖏᑦ ᑕᐃᒪᐃᑦᑐᓕᕆᔨᐅᔪᑦ 
ᖃᐅᔨᒪᓂᖏᓐᓂᒃ ᐃᖅᑲᓇᐃᔭᖅᑏᑦ ᒥᒃᓵᓅᖓᔪᓂᒃ ᐊᒻᒪᓗ 
ᖃᓄᐃᓕᖓᓂᖏᓐᓂᒃ. 

ᑲᑎᒪᔩᑦ ᐊᔪᕐᓇᖅᑐᖅᓯᐅᖃᑦᑕᖅᐳᑦ ᓄᓇᑦᓯᐊᑉ ᓄᓇᕗᓪᓗ ᓯᓚᑖᓃᑦᑐᓂᒃ 
ᑲᒪᒋᔭᖃᕆᐊᖅ 

142. 

143. 

ᓂᕆᐅᖕᓂᖃᓚᐅᖅᐳᒍᑦ ᑲᑎᒪᔩᑦ ᐊᑐᐊᒐᖃᕆᐊᖃᕐᓂᖏᓐᓂᒃ 
ᑲᒪᔾᔪᓯᐅᓂᐊᖅᑐᓂᒃ ᓄᓇᑦᓯᐊᕐᒥᐅᑕᐅᓐᖏᑦᑐᓂᒃ ᓄᓇᕗᒻᒥᐅᑕᐅᓐᖏᑦᑐᓂᒡᓗ. 

ᕿᒥᕐᕈᓇᒃᖢᑎᒃᑯᑦ ᐅᓄᖅᑐᑦ ᐸᐃᑉᐹᑦ ᑐᖅᑯᖅᑕᐅᓯᒪᔪᑦ ᐊᒻᒪᓗ 
ᑐᒃᓯᕋᐅᑎᓕᐅᖅᓯᒪᔪᑦ ᐅᖃᓪᓚᖃᑎᒋᖃᑦᑕᖅᖢᑎᒃᑯᑦ, ᐅᔾᔨᕆᓚᐅᖅᑐᒍᑦ 50 
ᐳᓴᓐᑎᖏᓐᓃᑦᑐᑦ ᓄᓇᑦᓯᐊᕐᒥᐅᑕᐅᓐᖏᓐᓂᖏᓐᓂᒃ 
ᓄᓇᕗᒻᒥᐅᑕᐅᓐᖏᓐᓂᖏᓐᓂᒡᓗ, ᐋᓐᓂᖅᑐᕕᓂᐅᓐᓂᕋᓗᐊᖅᑎᓪᓗᒋᑦ 
ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑎᓪᓗᒋᑦ.  ᐅᓗᕆᐊᓇᕐᓂᖅᓴᐅᔪᓂ 
ᐃᖅᑲᓇᐃᔮᖃᕐᓂᖏᓐᓄᑦ ᑕᐃᒪᐃᑦᑐᑦ, ᓲᕐᓗ ᐅᔭᕋᖕᓂᐊᕐᓂᕐᒥ 
ᐃᒡᓗᓕᐅᕐᓂᕐᒥᒡᓘᓐᓃᑦ.  ᐃᖅᑲᓇᐃᔭᖅᑎᑦᑎᔩᑦ ᑎᑭᓴᐃᓲᑦ 
ᐃᖅᑲᓇᐃᔭᖅᑎᒃᓴᒥᖕᓂᒃ ᐊᒻᒪᓗ ᐊᖏᕐᕋᑎᕙᒃᖢᓂᔾᔪᒃ ᐱᓕᕆᐊᖑᔭᕆᐊᓕᒃ 
ᐱᔭᕇᖅᑕᐅᖕᒪᑦ.  ᐋᓐᓂᖅᑐᑦ ᐊᖏᕐᕋᖓᓄᑦ ᓘᒃᑖᖅᑕᐅᔭᖅᑐᖃᑦᑕᖅᑐᑦ, 
ᑕᐃᒪᐃᓐᓂᖓᓄᓪᓗ ᑲᒪᒋᔭᕆᐊᖏᑦ ᐱᔭᕐᓂᓐᖏᓐᓂᖅᓴᐅᓪᓗᑎᒃ.  
ᐅᔾᔨᕆᓚᐅᖅᑐᒍᑦ ᑲᒪᒋᔭᐅᖃᑦᑕᕐᓂᖏᓐᓂᒃ ᑕᒫᓃᓐᖏᑎᓪᓗᒋᑦ, ᓲᕐᓗ 
ᐅᖄᓚᐅᑎᒃᑯᑦ ᐅᕝᕙᓘᓐᓃᑦ ᑎᑎᖅᑲᑎᒍᑦ. 

ᒫᓐᓇᐅᔪᖅ ᑲᑎᒪᔩᑦ ᐊᑐᐊᒐᖃᓪᓚᕆᓐᖏᑦᑐᑦ ᑐᑭᒧᐊᕈᑎᒃᓴᓂᒃ 
ᑲᒪᔾᔪᑕᐅᓂᐊᖅᑐᓂᒃ ᓄᓇᑦᓯᐊᕐᒥᐅᑕᐅᓐᖏᑦᑐᓂᒃ ᓄᓇᕗᒻᒥᐅᑕᐅᓐᖏᑦᑐᓂᒡᓗ.  
ᑲᑎᒪᔩᑦ ᐊᐅᓪᓚᖅᑎᑦᑎᖃᑦᑕᓐᖏᑦᑐᑦ ᑐᒃᓯᕋᐅᓯᕆᔨᓂᒃ ᑲᑎᓯᓂᐊᕐᒪᑕ ᐊᒻᒪᓗ 
ᑐᒃᓯᕌᓖᑦ ᑕᒪᐅᓐᖓᖅᑎᑕᐅᒐᔪᓐᖏᖢᑎᒃ. 

ᐊᐱᕆᓚᐅᖅᑐᒍᑦ ᐊᓯᖏᓐᓂ ᒐᕙᒪᖃᕐᕕᖕᓂ ᑲᑎᒪᔩᑦ 
ᐃᑲᔪᕈᓐᓇᕐᒪᖔᖏᓐᓂᒃ, ᑭᓯᐊᓂᓕ ᐊᑲᐅᓐᖏᓕᐅᕈᑕᐅᓚᐅᕐᒥᔪᖅ 
ᐊᔾᔨᒋᓐᖏᑕᖏᓐᓂᒃ ᐱᖁᔭᕐᔪᐊᖃᕐᓂᖏᓐᓄᑦ ᐊᑐᐊᒐᖃᕐᓂᖏᓐᓄᓪᓗ. 

ᑲᑎᒪᔨᒃᑯᑦ ᑐᒃᓯᕋᐅᑎᓕᕆᔨᖏᑦ, ᑲᒪᔨᖏᑦ, ᐊᒻᒪᓗ ᐃᓅᓕᓴᐃᓂᕐᒧᑦ 
ᖃᐅᔨᒪᔨᑕᕆᔭᐅᔪᑦ ᐅᖃᐅᓚᐅᖅᑐᑦ ᐋᖅᑭᒃᓱᐃᒡᒐᖃᑦᑕᕐᓂᕐᒥᖕᓂᒃ ᓄᓇᑦᓯᐊᑉ 
ᓄᓇᕗᓪᓗ ᓯᓚᑖᓂᓐᖔᖅᑐᓂᒃ, ᐊᒻᒪᓗ ᐱᐅᔪᓂᒃ ᓘᒃᑖᖅᑕᐅᓂᑯᕕᓃᑦ 
ᐅᓂᒃᑳᖏᓐᓂᒃ ᐱᔪᓐᓇᐃᓪᓕᖃᑦᑕᖅᖢᑎᒃ ᐃᓱᒪᓕᐅᕈᑎᒋᓂᐊᖅᑕᒥᖕᓂᒃ.  ᑲᑎᒪᔩᑦ 
ᑮᓇᐅᔭᖅᑐᕈᑎᖏᑦ ᓄᓇᕗᒻᒥᐅᑕᐅᓐᖏᑦᑐᓄᑦ ᓄᓇᑦᓯᐊᕐᒥᐅᖑᓐᖏᑦᑐᓄᓪᓗ 

 



ᓄᓇᕗᒻᒧᑦ ᓄᓇᑦᓯᐊᕐᒧᓪᓗ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ ᑲᑎᒪᔩᑦ ᐅᓂᒃᑳᖏᑦ

ᐊᑭᑐᔫᒍᓐᓇᖅᑐᖅ.  ᑲᑎᖃᑎᒋᔪᓐᓇᓐᖏᖢᓂᔾᔪᒃ ᖃᐅᔨᓴᐃᔪᓐᓇᓐᖏᖢᑎᒡᓗ 
ᖃᓄᑎᒋ ᐋᓐᓂᓚᐅᖅᑐᖅ ᐱᕙᓪᓕᐊᓂᖃᕐᒪᖔᖓ, ᑎᑎᖅᑲᑎᒎᖓᔪᓂᒃ ᑭᓯᐊᓂ 
ᐊᑐᕐᓗᑎᐅᔭᕆᐊᖃᖃᑦᑕᖅᑐᑦ ᐊᒻᒪᓗ ᓘᒃᑖᓂᓐᖔᖅᑐᑦ ᐊᑐᕐᓗᓂᒋᑦ.  ᑕᐃᒃᑯᐊ 
ᓘᒃᑖᑦ ᐋᓐᓂᓚᐅᖅᑑᑉ ᓄᓇᖓᓐᓂᕐᒥᐅᑕᐅᓂᖏᑦ ᐱᔾᔪᑎᒋᓪᓗᒋᑦ ᐅᖄᓚᐅᑎᒃᑯᑦ 
ᑎᑎᖅᑲᑎᒍᓪᓘᓐᓃᑦ ᑭᓯᐊᓂ ᖃᐅᔨᒋᐊᕐᕕᐅᔪᓐᓇᖃᑦᑕᖅᑐᑦ. 

144. 

145. 

146. 

147. 

ᐱᔪᓐᓃᖅᓰᓂᖅ ᓱᒃᑲᓂᖅᓴᐅᓂᐊᕐᒪᑦ ᐊᒻᒪᓗ ᑐᒃᓯᕋᐅᓯᐅᖅᓯᒪᔪᑦ 
ᐃᖅᑲᓇᐃᔭᕆᐊᖅᓴᕋᐃᓐᓂᖅᓴᐅᓂᐊᕐᒪᑕ, ᐊᑕᐅᓯᖅ ᐋᖅᑭᐅᒪᔾᔪᑕᐅᔪᓐᓇᖅᑐᖅ 
ᐳᓛᕆᐊᖃᑦᑕᕐᓗᑎᒃ ᐅᓄᖅᑐᓂᒃ ᐊᑕᐅᓯᕐᒦᑦᑐᖃᖅᐸᑦ ᐋᓐᓂᖅᓯᒪᔪᓂᒃ.  
ᑐᒃᓯᕋᐅᑎᓕᕆᔨᑦ ᐊᒻᒪᓗ ᑲᑎᒪᔩᑦ ᐃᓅᓕᓴᐃᓂᕐᒧᑦ ᖃᐅᔨᒪᔨᑕᕆᔭᖏᑦ 
ᑲᑎᖃᑎᖃᕈᓐᓇᖅᑐᑦ ᐋᓐᓂᖅᓯᒪᔪᓂᒃ ᖃᐅᔨᓴᐃᑦᑎᐊᕈᓐᓇᕐᓂᐊᕐᒪᑕ ᐃᒻᒪᖄᓗ 
ᓇᓗᓇᐃᖅᓯᓗᑎᒃ ᖃᓄᐃᓕᒃᑲᓐᓂᖅᐸᑦ ᐊᑲᐅᓂᖅᓴᐅᓇᔭᕐᒪᖔᖓᓂᒃ.  
ᐃᓅᓕᓴᐃᓂᕐᒧᑦ ᖃᐅᔨᒪᔨᑕᕆᔭᐅᔪᑦ ᓘᒃᑖᓂᒃ ᑲᑎᖃᑎᖃᕈᓐᓇᖅᑐᑦ ᐊᒻᒪᓗ 
ᐅᓂᒃᑳᕐᕕᒋᓗᒋᑦ ᖃᓄᐃᑦᑐᓂᒃ ᐅᓂᒃᑳᓂᒃ ᐱᑎᑕᐅᖃᑦᑕᕆᐊᖃᕐᒪᖔᕐᒥ, ᑲᑎᒪᔩᑦ 
ᖃᐅᔨᓴᐃᑦᑎᐊᕐᓂᖅᓴᐅᖃᑦᑕᕈᓐᓇᕐᓂᐊᕐᒪᑕ ᐃᖅᑲᓇᐃᔭᖅᑎᐅᑉ 
ᖃᓄᐃᓕᖓᓕᕐᓂᖓᓂᒃ ᐊᒻᒪᓗ ᓇᓖᕌᕈᑎᓕᐅᕐᕕᒋᓗᒋᑦ ᐱᔪᓐᓃᕈᑎᒃᓴᖏᓐᓂᒃ. 

ᑕᓚᕖᓴᒃᑯᑦ ᑲᑎᒪᖃᑦᑕᕐᓂᖅ ᓴᖅᑭᒐᔪᒃᓯᕙᓪᓕᐊᑐᐃᓐᓇᖅᑐᖅ ᓇᒥᓕᒫᕐᓗ 
ᐊᑐᖅᑕᐅᓪᓗᓂ.  ᑮᓇᐅᔭᖅᑐᓗᐊᕈᒪᓐᖏᒃᑯᑎᑦ ᑕᐃᒪᐃᓕᐅᕈᓐᓇᖅᑐᑦ ᑕᓚᕖᓴᒃᑯᑦ 
ᑲᑎᒪᖃᑎᒋᔭᐅᖃᑦᑕᕐᓗᓂ ᐋᓐᓂᖅᓯᒪᔪᖅ ᓄᓇᕗᒻᒥᐅᑕᐅᓐᖏᑦᑐᖅ 
ᓄᓇᑦᓯᐊᕐᒥᐅᑕᐅᓐᖏᑦᑐᕐᓗ.  ᒫᓐᓇ ᑲᑎᒪᔩᑦ ᑕᓚᕖᓴᒃᑯᑦ 
ᑲᑎᒪᖃᑎᖃᖃᑦᑕᓐᖏᑦᑐᑦ ᐋᓐᓂᖅᓯᒪᔪᓂᒃ.   

ᐊᑐᓕᖁᔭᖅ. ᐅᑭᐅᖅᑕᖅᑐᒥᐅᑕᐅᓐᖏᑦᑐᓄᑦ 
ᐱᔨᑦᑎᑦᑎᐊᕐᓂᖅᓴᐅᓂᐊᕈᑎᒃ ᐊᒻᒪᓗ ᐋᖅᑭᒃᑕᐅᔪᓐᓇᐃᓪᓕᐅᖅᑲᔪᓂᒃ 
ᐋᖅᑭᒃᓱᐃᓴᕋᐃᓐᓂᖅᓴᐅᓂᐊᕈᑎᒃ, ᑲᑎᒪᔩᑦ ᐃᓱᒪᒃᓴᖅᓯᐅᕈᑎᖃᕆᐊᓖᑦ 
ᑕᓚᕖᓴᒃᑯᑦ ᑲᑎᒪᖃᑎᖃᖃᑦᑕᕐᓂᕐᒥᒃ ᐅᕝᕙᓘᓐᓃᑦ ᐅᐸᒍᑎᖃᑦᑕᕐᓗᑎᒃ 
ᐅᓄᖅᑐᓂᒃ ᐋᓐᓂᖅᓯᒪᔪᓂᒃ ᐊᑕᐅᓯᕐᒦᑦᑐᖃᕐᓂᖅᐸᑦ. 

ᑲᑎᒪᔩᑦ ᑭᒡᒍᑎᖏᑦ.  ᑲᑎᒪᔩᑦ ᕿᒥᕐᕈᓇᖕᓂᐊᖅᐳᑦ ᑕᓚᕖᓴᒃᑯᑦ 
ᑲᑎᒪᖃᑎᖃᖃᑦᑕᕈᓐᓇᕐᓂᐊᕐᒪᖔᕐᒥ ᐊᒻᒪᓗ ᐊᐅᓪᓚᖃᑦᑕᕈᓐᓇᕐᓂᐊᕐᒪᖔᕐᒥ 
ᐊᑕᐅᓯᕐᒦᑦᑐᖃᐅᖅᐸᑦ ᐅᓄᖅᑐᓂᒃ ᐋᓐᓂᖅᓯᒪᔪᓂᒃ, ᖃᓄᖅᑑᕈᑕᐅᓂᐊᕐᓗᑎᒡᓗ.  
ᑕᐃᒪᐃᒃᑲᓗᐊᖅᑎᓪᓗᒍ, ᑕᒪᓐᓇ ᐊᐳᖅᑕᐅᑎᖃᕐᓂᐊᕐᒥᔪᖅ ᑲᑎᒪᔩᑦ 
ᐃᓅᓕᓴᐃᓂᕐᒧᑦ ᖃᐅᔨᒪᔨᑕᕆᔭᖏᑦ ᓚᐃᓴᖃᕆᐊᖃᕐᓂᐊᕐᒪᑕ ᑖᒃᑯᓇᓂ 
ᒐᕙᒪᖃᕐᕕᖕᓂ ᖃᓪᓗᓈᑦ ᓄᓇᖏᓐᓂ ᐳᓛᕆᐊᕐᕕᒋᓂᐊᖅᑕᒥᓂᒃ 
ᖃᐅᔨᓴᐃᔭᖅᑐᕐᓗᑎᒃ ᐋᓐᓂᖅᓯᒪᔪᓂᒃ.  
ᓇᓪᓕᐅᒃᑯᒫᖅᑕᐅᒃᑲᓐᓂᖅᓯᒪᔭᕆᐊᖃᕐᓂᐊᕐᒥᔪᑦ. 

ᐋᖅᑭᒃᑕᐅᔪᓐᓇᐃᓪᓕᐅᖅᑲᔪᑦ ᑐᒃᓯᕋᐅᑎᓕᐅᖅᓯᒪᔪᑦ ᑲᑎᒪᔨᓂᒃ 
ᐱᐅᒋᔭᐅᓐᖏᔾᔪᑕᐅᓕᖃᑦᑕᕐᓂᖓ 

ᑲᓇᑕᒥ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ ᑲᑎᒪᔨᓕᒫᑦ 
ᑐᒃᓯᕋᐅᑎᓂᒃ ᑲᒪᔪᐃᓐᓇᐅᔭᕆᐊᖃᖅᐳᑦ ᐋᖅᑭᒃᑕᐅᓯᒪᓐᖏᑦᑐᕕᓂᕐᓂᒃ 

 



ᓄᓇᕗᒻᒧᑦ ᓄᓇᑦᓯᐊᕐᒧᓪᓗ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ ᑲᑎᒪᔩᑦ ᐅᓂᒃᑳᖏᑦ 

ᐊᑯᓂᐅᓗᒡᓘᓐᓃᑦ ᑲᒪᒋᔭᐅᔭᕆᐊᓕᖕᓂᒃ.  ᐃᓚᖏᑦ ᑕᑕᑎᖅᓯᒪᔪᑦ ᐊᕐᕌᒍᒐᓴᖕᓄᑦ 
ᑲᒪᒋᔭᐅᓇᓱᒃᓯᒪᓕᖅᑐᑦ.  ᐊᑯᓂᐅᓗᒃ ᑲᒪᒋᔭᐅᓯᒪᔪᑦ ᐱᔾᔪᑕᐅᓪᓗᑎᒃ 
ᑕᖅᑲᒃᑯᓄᖓ ᐱᐅᒋᐅᔭᐅᔪᓐᓃᕈᑕᐅᑐᐃᓐᓇᕆᐊᖃᖅᐳᑦ ᐊᒻᒪᓗ 
ᐊᑭᑐᔪᕐᔪᐊᒻᒪᕆᐊᓘᓗᑎᒃ, ᐃᓚᓕᐅᖢᒋᑦ ᐃᖅᑲᓇᐃᔭᖅᑏᑦ 
ᐃᖅᑲᓇᐃᔭᕐᓂᕕᓂᖏᑦ, ᐊᔪᐃᓐᓈᕆᓂᕐᒧᑦ ᑮᓇᐅᔭᖅᑐᕈᑏᑦ, ᓘᒃᑖᒧᑦ 
ᑕᑯᔭᐅᔭᕆᐊᖃᕐᓃᑦ, ᐱᑐᐃᓐᓇᐅᓐᖏᑦᑐᒃᑯᑦ ᖃᐅᔨᓵᖑᔭᕆᐊᖃᕐᓂᖅ 
ᐃᓅᓕᓴᖅᑕᐅᓂᕐᓗ, ᒪᓕᒐᕐᓂᐊᖅᑎᓄᑦ ᐊᑭᓕᐅᑏᑦ, ᐊᒻᒪᓗ ᑮᓇᐅᔭᖅᑖᕋᓱᒃᑐᑦ 
ᐃᓱᒪᒃᑯᑦ ᐊᒃᓱᕉᓴᒃᑎᑕᐅᓂᖏᑦ. 

148. 

149. 

150. 

151. 

152. 

ᐅᓄᓐᖏᓐᓂᖅᓴᐃᑦ ᑐᒃᓯᕋᐅᓯᐅᖅᓯᒪᔪᑦ ᐱᐅᒃᓴᓐᖏᑦᑐᑦ ᑲᑎᒪᔨᓂᒃ, 
ᐱᐅᒋᓐᖏᓐᓂᕐᒥᒍᓪᓗ ᐃᓱᒪᓕᐊᕆᔭᐅᔪᕕᓂᕐᒥᒃ ᐊᔪᐃᓐᓈᖃᕐᓂᐊᖅᖢᑎᒃ.  2003-
ᒥᑦ 2005-ᒧᑦ ᐱᖓᓱᓄᑦ ᐊᕐᕌᒍᓄᑦ, 107-ᖑᔪᑦ ᑐᒃᓯᕋᐅᑏᑦ ᐊᕐᕌᒎᑉ ᐃᓗᐊᓂ 
ᕿᒥᕐᕈᔭᐅᓯᒪᔪᑦ ᕿᒥᕐᕈᔩᑦ ᑲᑎᒪᔨᕋᓛᖏᓐᓄᑦ, ᐊᒻᒪᓗ ᒫᓂ 26-ᖑᔪᑦ 
ᐊᔪᐃᓐᓈᖃᓚᐅᖅᖢᑎᒃ ᐊᔪᐃᓐᓈᕆᔭᓂᒃ ᕿᒥᕐᕈᔨᓄᑦ.  107-ᖑᑎᓪᓗᒋᑦ 
ᕿᒥᕐᕈᔩᑦ ᑲᒪᒋᔭᖏᑦ, 22 ᐳᓴᓐᑎᖏᓐᓃᑦᑐᑦ ᐊᖏᖅᑕᐅᓐᖏᓐᓂᕐᒥᒃ 
ᐱᔾᔪᑎᖃᓚᐅᖅᑐᑦ, ᐊᒻᒪᓗ 6 ᐳᓴᓐᑎᑦ ᐃᖅᑲᓇᐃᔭᓐᖏᑲᐃᓐᓇᕈᒪᔪᓄᑦ 
ᐋᒃᑳᖅᑕᐅᔾᔪᑎᖃᓚᐅᖅᖢᑎᒃ.  ᐊᒥᐊᒃᑯᖏᑦ ᐱᔾᔪᑎᖃᓚᐅᖅᑐᑦ ᐃᑲᔫᑏᑦ 
ᓄᖅᑲᖅᑎᑕᐅᓂᖏᓐᓄᑦ, ᓄᖅᑲᕈᒻᒪᓯᐊᑦ ᐊᖏᖅᑕᐅᓂᖏᓐᓂᖏᓐᓂᒃ, 
ᐋᓐᓂᕐᓂᖓᑕ ᐊᖏᔫᓂᖓ ᐊᖏᖃᑎᒌᒍᑕᐅᔪᓐᓇᐃᓪᓕᓂᖏᓐᓄᑦ, ᐊᒻᒪᓗ 
ᐊᓯᖏᓐᓄᑦ.  ᑲᑎᒪᔩᑦ ᒫᓂ 3,200-ᓂᒃ ᑐᒃᓯᕋᐅᑎᓂᒃ ᐱᖃᑦᑕᖅᑐᑦ ᐊᕐᕌᒍᑕᒫᖅ. 

ᓂᕆᐅᖕᓂᖃᓚᐅᖅᑐᒍᑦ ᐋᖅᑭᒃᑕᐅᔪᓐᓇᐃᓪᓕᐅᖅᑲᔪᑦ ᑐᒃᓯᕋᐅᑏᑦ 
ᑕᒻᒪᕐᓂᒃᑯᑦ ᐊᑐᓕᖅᑎᑦᑎᓂᖅ ᐊᑐᐊᒐᓂᒃ ᐱᖁᔭᕐᔪᐊᕐᓂᒡᓗ 
ᐱᔾᔪᑎᖃᔾᔮᕋᓱᒋᓐᖏᖢᑎᒃᑯᑦ.  ᕿᒥᕐᕈᓇᐅᓰᑦ ᐊᒻᒪ ᐊᔪᐃᓐᓈᕆᒍᓰᑦ 
ᐊᖅᑯᑕᐅᓗᑎᒃ ᑕᒪᒃᑯᓂᖓ ᐊᑲᐅᓐᖏᓕᐅᕈᑎᓂᒃ ᐊᖑᔨᐊᖃᕈᓐᓇᕈᑕᐅᕗᑦ. 

ᕿᒥᕐᕈᓇᓚᐅᖅᑐᒍᑦ 21-ᓂᒃ ᑐᒃᓯᕋᐅᑎᓂᒃ ᑐᖅᑯᖅᑕᐅᓯᒪᔪᓂᒃ ᐊᒻᒪᓗ 
18-ᓂᒃ ᑐᒃᓯᕋᐅᓯᐅᖅᓯᒪᔪᓂᒃ ᐊᐱᖅᓱᓚᐅᖅᖢᑕ.  ᐊᐱᖅᓱᓚᐅᕐᒥᔪᒍᑦ ᕿᒥᕈᔩᑦ 
ᑲᑎᒪᔨᕋᓛᖏᑦᑕ ᐊᒻᒪ ᐊᔪᐃᓐᓇᕆᔩᑦ ᑲᑎᒪᔨᖏᑦᑕ ᐃᓱᒪᓕᐅᕈᑎᕕᓂᖏᓐᓂᒃ.  
ᖃᐅᔨᓚᐅᖅᑐᒍᑦ, ᑕᒪᒃᑯᐊ ᐃᓱᒪᓕᐅᕈᑕᐅᕌᓂᒍᓐᓇᐃᓪᓕᔾᔪᑎᖃᖅᖢᑎᒃ ᑕᒪᕐᒥᒃ 
ᐱᔾᔪᑎᖃᓐᖏᑦᑐᓂᒃ ᐊᑐᐊᒐᓂᒃ ᐱᖁᔭᕐᔪᐊᕐᓂᒡᓘᓐᓃᑦ. 

ᐋᖅᑭᒃᑕᐅᕌᓂᒃᓯᒪᓐᖏᑦᑐᑦ ᕿᒥᕐᕈᓚᐅᖅᑕᕗᑦ ᐱᔾᔪᑎᓖᑦ ᐊᑐᐊᒐᕐᓂᒃ 
ᐅᕝᕙᓘᓐᓃᑦ ᐃᓱᒪᖃᑎᒌᓐᖏᓐᓂᕐᒥᒃ ᓘᒃᑖᓄᑦ ᑐᕌᖓᔪᓂᒃ.  ᐊᓯᐊᑦᑕᐅᖅ 
ᐊᔾᔨᒌᓐᖏᓐᓂᖃᕐᓂᖏᑦ ᐋᓐᓂᖅᓯᒪᔪᑦ ᓂᕆᐅᒋᔭᖏᑦ ᐊᒻᒪᓗ ᑲᑎᒪᔩᑦ 
ᐃᓕᓐᓂᐊᖅᑎᑕᐅᒃᑲᓐᓂᖅᑐᒃᓴᑦ ᐱᔾᔪᑎᒋᓪᓗᒋᑦ. 

21 ᕿᒥᕐᕈᓚᐅᕋᑦᑎᒍᑦ ᐱᔭᕇᖅᑕᐅᓯᒪᓐᖏᑦᑐᑦ ᐅᑯᓂᖓ 
ᐱᔾᔪᑎᖃᓚᐅᖅᑐᑦ 

• ᑲᑎᒪᔩᑦ ᐊᑐᐊᒐᖓᑦ ᐊᑭᓕᖅᓱᐃᖃᑦᑕᓐᖏᑎᑦᑎᔪᖅ ᖃᓄᐃᓐᓂᖓ 
ᒪᓕᒃᑐᓂᒃ (33 ᐳᓴᓐᑎᖏᓐᓃᑦᑐᑦ); 

• ᓘᒃᑖᑦ ᐊᔾᔨᒌᓐᖏᑦᑐᓂᒃ ᐃᓱᒪᖃᕐᓂᖏᓐᓄᑦ (29 ᐳᓴᓐᑎᑦ); 

• ᐃᖅᑲᓇᐃᔮᒃᓴᒧᑦ ᐃᓕᓐᓂᐊᖅᑎᑦᑎᓂᖅ (ᐃᓕᓐᓂᐊᖅᑎᑦᑎᒃᑲᓐᓂᕐᓂᒃ 
ᐃᓚᐅᓪᓗᓂ (19 ᐳᓴᓐᑎᑦ);  ᐊᒻᒪᓗ 

• ᐊᓯᖏᓐᓄᑦ ᑐᕌᖓᔪᑦ (19 ᐳᓴᓐᑎᑦ). 

153. 

154. 

155. 

156. 

157. 

158. 

ᐊᒥᓱᑦ ᐋᖅᑭᒃᑕᐅᓯᒪᓐᖏᑦᑐᑦ ᐱᔾᔪᑎᓖᑦ ᑲᑎᒪᔩᑦ ᐊᑐᐊᒐᖓᓂᒃ 
ᐋᓐᓂᐊᕐᓂᕐᒧᑦ ᐃᖢᕐᕆᓐᖏᓐᓂᓕᕆᔪᑦ.  ᑕᐃᒫᑎᒋᑦᑕᐅᖅ 
ᐱᐅᒋᔭᐅᖃᑕᐅᓐᖏᒻᒥᔪᖅ ᐋᓐᓂᐊᕕᕙᒌᖅᓯᒪᓂᑯᖓ-ᐱᑐᐃᓐᓇᐅᓐᖏᒻᒪᑦ 
ᐊᑐᐊᒐᖅ ᐊᒻᒪᓗ ᐃᓅᓕᓴᖅᑕᐅᔾᔪᓰᑦ. 

ᐊᔾᔨᒌᓐᖏᑦᑐᓂᒃ ᓘᒃᑖᑦ ᐃᓱᒪᖃᕐᒪᖏᑦ. ᓂᕆᐅᖕᓂᖃᓚᐅᖅᑐᒍᑦ 
ᐱᕙᓪᓕᐊᔾᔪᓯᕐᓂᒃ ᐱᑕᖃᕆᐊᖃᕐᓂᖓᓂᒃ ᓘᒃᑖᑦ ᐃᓱᒪᖃᑎᒌᓐᖏᑎᓪᓗᒋᑦ 
ᐊᑐᖅᑕᐅᖃᑦᑕᕋᔭᖅᑐᓂᒃ. 

ᖃᐅᔨᓚᐅᖅᑐᒍᑦ ᒫᓐᓇᐅᔪᖅ ᑲᑎᒪᔩᑦ ᐊᔪᐃᓐᓈᕆᔪᓕᕆᔨᓪᓗ 
ᑲᑎᒪᔨᖏᑦ ᒪᓕᒐᖅᑎᒍᑦ ᐋᖅᑭᒃᓯᓯᒪᓂᖏᓐᓂᒃ ᐊᔾᔨᒌᓐᖏᑦᑐᓂᒃ 
ᐃᓱᒪᖃᖅᑐᖃᓕᖅᑎᓪᓗᒍ ᐊᑐᖅᑕᐅᖃᑦᑕᕋᔭᖅᑐᓂᒃ.  ᐊᑯᓂᐅᓂᕆᖃᑦᑕᖅᑕᖓ 
ᐊᒻᒪᓗ ᐋᖅᑭᒃᑕᐅᔪᓐᓇᐃᓪᓕᐅᖅᑲᔪᑦ ᑐᒃᓯᕋᐅᓯᐅᖅᓯᒪᔪᓄᑦ ᑲᑎᒪᔨᓄᓪᓗ 
ᐱᔾᔪᑎᒋᓪᓗᒋᑦ, ᐃᑲᔪᕐᓂᖃᕋᔭᖅᑐᒃᓴᐅᔪᑦ ᐊᑯᓐᓂᖅᓱᖅᑎᓂᒃ ᐊᑐᖃᑦᑕᕈᑎᒃ 
ᐃᒻᒥᒃᑰᖅᑐᓂᒃ ᑕᒪᒃᑮᖕᓄᑦ ᐊᑐᖅᑕᐅᔪᒪᓇᔭᖅᑐᓂᒃ. 

ᑐᖅᑯᖅᑕᐅᓯᒪᔪᑦ ᕿᒥᕐᕈᓇᒃᖢᑎᒃᑯᑦ ᖃᐅᔨᓚᐅᖅᑐᒍᑦ ᓘᒃᑖᑦ 
ᐊᖏᖃᑎᒌᒡᒍᓂᖏᓐᓂᒃ ᐅᕝᕙᓘᓐᓃᑦ ᐃᓱᒪᖃᑎᒌᓐᖏᑕᕋᓗᐊᕌᖓᒥᒃ 
ᐋᖅᑭᒃᓯᔪᓐᓇᖃᑦᑕᕐᓂᖏᓐᓂᒃ.  ᑕᐃᒪᐃᑦᑑᒐᓗᐊᖅᑎᓪᓗᒍ, ᖃᐅᔨᓚᐅᖅᑐᒍᑦ 
ᓘᒃᑖᑦ ᐊᔾᔨᒌᓐᖏᑦᑐᓂᒃ ᐃᓱᒪᖃᖃᑦᑕᕐᓂᖏᓐᓂᒃ ᐱᑐᐃᓐᓇᐅᓐᖏᑦᑐᓕᕆᓪᓗᑎᒃ, 
ᐱᓗᐊᕐᓗᒋᑦ ᑕᐃᒃᑯᐊ ᑎᒥᒧᑦ ᒪᐃᔾᔪᓰᑦ ᐊᒻᒪᓗ ᓯᕗᕐᖓᒍᑦ 
ᑕᐃᒪᐃᑉᐸᒌᓚᐅᖅᓯᒪᔪᕕᓃᑦ.  ᑲᑎᒪᔩᑦ ᐱᕙᓪᓕᐊᔾᔪᓯᖏᑦ ᓱᕐᕋᒃᓯᒪᓐᖏᑎᓪᓗᒋᑦ 
ᐃᓚᖏᑦ ᑕᒪᒃᑯᐊ ᐋᖅᑭᓚᐅᖅᓯᒪᔾᔮᓐᖏᑦᑐᑦ. 

ᑲᑎᒪᔩᑦ ᒪᕐᕉᖕᓂᒃ ᓘᒃᑖᖕᓂᒃ ᖃᐅᔨᒪᔨᑕᖁᑎᖃᖅᑐᑦ.  ᑐᖅᑯᖅᑕᐅᓯᒪᔪᑦ 
ᕿᒥᕐᕈᓪᓗᑎᒃᑯᑦ ᐊᒻᒪᓗ ᕿᒥᕐᕈᔩᑦ ᑲᑎᒪᔨᕋᓛᖏᓐᓄᐊᖓᔪᑦ ᐊᔪᐃᓐᓈᕆᔨᓪᓗ 
ᑲᑎᒪᔨᖏᓐᓂᓐᖔᖅᑐᑦ ᐃᓱᒪᓕᐊᑦ, ᖃᐅᔨᓚᐅᖅᑐᒍᑦ ᐃᓱᒪᒋᔭᖏᑦ 
ᐊᔾᔨᒋᓐᖏᑕᖃᑐᐃᓐᓇᕆᐊᖃᕐᓂᖏᓐᓂᒃ ᐅᑭᐅᑕᖅᑑᑉ ᓯᓚᑖᓂᓐᖔᖅᑐᓂᑦ 
ᓘᒃᑖᓂᑦ.  ᐃᓅᓕᓴᐃᓂᕐᒧᑦ ᖃᐅᔨᒪᔨᑕᕆᔭᐅᔪᑦ ᐃᓱᒪᒋᔭᖏᑦ ᐊᒃᓱᐊᓗᒃ 
ᐅᖁᒪᐃᒋᔭᐅᖃᑦᑕᖅᑐᑦ ᑐᒃᓯᕋᐅᑎᓕᕆᔨᓄᑦ, ᑲᒪᔨᐅᔪᓄᑦ ᐊᒻᒪᓗ ᕿᒥᕐᕈᔩᑦ 
ᑲᑎᒪᔨᕋᓛᖏᓐᓄᑦ.  ᐊᒻᒪᓗᒃᑲᓐᓂᖅ, ᐊᔪᐃᓐᓈᕆᔩᑦ ᑲᑎᒪᔨᖏᑦ 
ᐃᓱᒪᒃᓴᖅᓯᐅᕈᑎᖃᓲᖑᕗᑦ ᐃᓅᓕᓴᐃᓂᕐᒧᑦ ᖃᐅᔨᒪᔨᑕᕆᔭᐅᔪᑦ ᐃᓱᒪᒋᔭᖏᓐᓂᒃ 
ᐱᕐᔪᐊᕆᔭᐅᓪᓗᑎᒡᓗ. 

ᑲᑎᒪᔩᑦ ᐊᑭᓕᖅᓱᐃᖃᑦᑕᖅᐳᑦ ᐃᖅᑲᓇᐃᔭᖅᑎᑦᑎᔨᓂᒃ 
ᐋᓐᓂᖅᑐᕕᓂᕐᓂᒃ ᓘᒃᑖᑦ ᐊᖅᑯᑕᐅᓪᓗᑎᒃ.  ᐃᓛᓐᓂᒃᑯᑦ, ᑐᒃᓯᕋᐅᓯᐅᖅᑐᑦ 
ᓘᒃᑖᖏᑦ ᐅᑭᐅᖅᑕᖅᑐᒥᐅᑕᐅᓐᖏᑦᑐᑦ ᐊᔾᔨᒋᓐᖏᑕᖏᓐᓂᒃ ᐃᓱᒪᖃᓲᖑᔪᑦ 

ᑭᓱᒥᒃ ᐱᔾᔪᑎᖃᕐᒪᖔᖓᓄᑦ ᖃᓄᑎᒋᓗ ᐋᓐᓂᖅᓯᒪᖕᒪᖔᖓ.  
ᑕᐃᒪᐃᑦᑐᖃᖅᑎᓪᓗᒍ, ᑲᑎᒪᔩᑦ ᐊᑐᐊᒐᖓᑦ ᐅᖃᖅᓯᒪᔪᖅ ᐃᓅᓕᓴᐃᓂᕐᒧᑦ 
ᖃᐅᔨᒪᔨᑕᕆᔭᐅᔪᑦ ᐃᓚᖓᑦ ᐃᖅᑲᓇᐃᔭᖅᑎᐅᑉ ᓘᑖᖓᓐᓄᑦ ᐅᖄᓚᓗᓂ ᑕᒪᓐᓇ 
ᐋᖅᑭᒃᑕᐅᓂᐊᕐᒪᑦ.  ᐊᖏᖃᑎᒌᒍᓐᓇᓐᖏᒃᑯᑎᒃ, ᐊᑐᐊᒐᖅ ᐅᖃᖅᓯᒪᔪᖅ 
ᐋᓐᓂᖅᓯᒪᔪᖅ ᓘᒃᑖᓕᐊᕈᔾᔭᐅᓗᓂ ᐱᑐᐃᓐᓇᐅᓐᖏᑦᑐᓕᕆᔨᐅᔪᒧᑦ. 

159. 

160. 

ᑕᐃᒪᐃᒃᑲᓗᐊᖅᑎᓪᓗᒍ, ᑐᖅᑯᖅᑕᐅᓯᒪᔪᓂᒃ ᐸᐃᑉᐹᓂᒃ ᕿᒥᕐᕈᓇᒃᖢᑕ 
ᑐᒃᓯᕋᐅᑎᓕᕆᔨᓄᐊᖅᑕᐅᓯᒪᔪᓂᒃ, ᓘᒃᑖᖅ ᐱᑐᐃᓐᓇᐅᓐᖏᑦᑐᓕᕆᔨᐅᑉ 
ᐃᓱᒪᒋᔭᖓ ᐱᔭᐅᒃᐸᑦ, ᑐᓐᓂᖅᑯᑕᐅᓂᐊᖁᓪᓗᒍ ᐃᓅᓕᓴᐃᓂᕐᒧᑦ 
ᖃᐅᔨᒪᔨᑕᕆᔭᐅᔪᒧᑦ ᕿᒥᕐᕈᓂᐊᕐᒪᒍ ᐃᓱᒪᒃᓴᖅᓯᐅᕈᑎᒋᓗᓂᐅᒡᓗ.  
ᐃᓘᓕᓴᐃᓂᕐᒧᑦ ᖃᖃᐅᔨᒪᔨᑕᕆᔭᐅᔪᑦ ᐊᖏᖃᑎᖃᓐᖏᑉᐸᑕ ᓘᒃᑖᑦ 
ᐱᑐᐃᓐᓇᐅᓐᖏᑦᑐᓕᕆᔨᐅᑉ ᐃᓱᒪᖓᓂᒃ, ᑐᒃᓯᕋᐅᓯᐅᖅᑎ ᓘᒃᑖᕐᒥᒃ 
ᐱᑐᐃᓐᓇᐅᓐᖏᑦᑐᓕᕆᔨᒥᒃ ᓵᓚᒃᓴᖅᐳᖅ. 

ᐊᑐᓕᖁᔭᖅ. ᑲᑎᒪᔩᑦ ᐊᒻᒪᓗ ᐊᔪᐃᓐᓈᕆᕕᐅᓲᑦ ᑲᑎᒪᔨᖏᑦ 
ᐋᖅᑭᒃᓯᓪᓗᐊᖅᑐᑦ ᐱᕙᓪᓕᐊᔾᔪᓯᕐᓂᒃ ᐋᖅᑭᒃᓯᔾᔪᑕᐅᖃᑦᑕᕐᓂᐊᖅᑐᓂᒃ 
ᐊᔾᔨᒌᓐᖏᑦᑐᓂᒃ ᐃᓱᒪᖃᓕᖅᑎᓪᓗᒋᑦ ᓘᒃᑖᑦ.  ᐆᒃᑑᑎᒋᓗᒍ, ᖃᐅᔨᓴᐃᓪᓗᐊᖅᑐᑦ 
ᐃᓅᓕᓴᐃᓂᕐᒧᑦ ᕿᒥᕐᕈᔩᑦ ᐋᖅᑭᒃᑕᐅᓗᑎᒃ ᐃᓱᒪᓕᐅᖅᑎᒋᔭᐅᖃᑦᑕᕐᓂᐊᕐᒪᑕ.  
ᑖᒃᑯᐊ ᖃᐅᔨᒪᔨᑕᕆᔭᐅᔪᑦ ᐃᒻᒥᒃᑰᖅᑑᓇᔭᖅᑐᑦ ᓘᒃᑖᑦ ᐊᒻᒪᓗ ᑕᒪᒃᑮᖕᓄᑦ 
ᐱᐅᒋᔭᐅᓗᑎᒃ.  ᐃᒻᒥᒃᑰᖅᑐᓂᒃ ᐅᑭᐅᖅᑕᖅᑐᒥ ᐱᑕᖃᓐᖏᑉᐸᑦ, ᑲᑎᒪᔩᑦ 
ᓇᒧᒃᑲᓐᓂᖅ ᕿᓂᕆᐊᓖᑦ.  ᐃᖅᑲᓇᐃᔭᖅᑎ ᐊᔪᐃᓐᓈᖃᕈᓐᓇᐃᓐᓇᕐᓂᐊᖅᑐᖅ, 
ᑭᓯᐊᓂᓕ ᐊᔪᐃᓐᓈᕆᔪᓐᓇᓐᖏᓪᓗᓂᒋᑦ ᓘᒃᑖᒃᑯᓐᓄᑦ ᓱᓕᔫᓂᕋᖅᑕᐅᔪᑦ. 

ᑲᑎᒪᔩᑦ ᑭᒡᒍᑎᖏᑦ.  ᑲᑎᒪᔩᑦ ᐊᖏᖃᑎᖃᕈᑎᒃ ᐃᓱᒪᒋᔭᐅᔫᑉ 
ᐊᔾᔨᒌᓐᖏᓗᐊᕐᓂᖓᓂᒃ, ᑲᑎᒪᔩᑦ ᐊᒻᒪᓗ ᐅᓐᓂᕐᓗᐃᕝᕕᐅᔪᓐᓇᖅᑐᑦ ᑲᑎᒪᔨᖏᑦ 
ᐋᖅᑭᒃᓯᔨᐅᔭᕆᐊᖃᓕᕋᔭᖅᑐᑦ ᐱᐅᓂᖅᐹᒧᑦ.  ᑐᑭᓯᐅᒪᓂᕗᑦ ᒪᓕᒃᖢᒍ, ᐊᒻᒪᓗ 
ᒐᕙᒪᖃᕐᕕᖕᓂ ᐊᔾᔨᒌᓐᖏᑦᑐᑦ ᐊᑐᖅᑕᐅᖃᑦᑕᕐᓂᖏᑦ ᕿᒥᕐᕈᓪᓗᒋᑦ, 
ᐃᓅᓕᓴᐃᔨᓂᒃ ᕿᒥᕐᕈᔨᓂᒃ ᑲᑎᒪᔨᖃᖅᖢᓂ ᐊᑭᑐᔪᖅ 
ᐃᑲᔫᑎᐊᓐᓄᒃᑕᖃᓐᖏᖢᓂᓗ, ᑭᓯᐊᓂ ᐊᔪᐃᓐᓈᕈᑕᐅᔪᓄᑦ 
ᐊᑯᓂᐅᔾᔪᑕᐅᓕᕈᓐᓇᖅᑐᖅ.  ᐱᓗᐊᖅᑐᖅ ᓄᓇᑦᓯᐊᕐᒥ ᓄᓇᕗᒻᒥᓗ ᐅᓄᓐᖏᒻᒪᑕ 
ᓘᒃᑖᑦ ᐱᑐᐃᓐᓇᐅᓐᖏᑦᑐᓕᕆᔩᑦ ᑲᑎᒪᔨᓂ ᐃᒃᓯᕚᖃᑕᐅᔪᓐᓇᖅᑐᑦ. 

ᐱᒻᒪᕆᐅᖕᒥᔪᖅ ᐃᓕᓴᖅᓯᔭᕆᐊᖃᕐᓂᖅ ᖃᓄᐃᑦᑐᒥᒃ ᐋᓐᓂᐊᖃᕐᒪᖔᖓ 
ᐃᓱᒪᓕᐅᕈᑕᐅᖃᑦᑕᖅᐸᑦ ᐋᓐᓂᐊᔪᖅ ᐊᐱᖅᓱᖅᑕᐅᓗᓂ ᓘᒃᑖᖓ 
ᐱᑐᐃᓐᓇᐅᓐᖏᑦᑐᓕᕆᔨᓘᓐᓃᑦ ᐃᓚᐅᓗᓂ, ᑕᒪᒃᑯᐊ ᖃᐅᔨᒪᔮᕆᔭᐅᔪᑦ 
ᐊᑐᖅᑕᐅᖃᑦᑕᕈᓐᓇᕐᓂᐊᕐᒪᑕ ᐋᓐᓂᕐᓂᕆᓚᐅᖅᑕᖓ ᐃᖅᑲᓇᐃᔭᕐᕕᖕᒥ.  
ᑕᐃᒪᐃᓐᓂᖓᓄᑦ, ᐃᓱᒪᓕᐊᖓ ᓇᓕᖅᑯᐊᖃᕈᓐᓇᕋᔭᓐᖏᑦᑐᖅ ᐃᓱᒪᒋᔭᐅᔪᖅ 
ᐃᓅᓕᓴᐃᓂᕐᒧᑦ ᖃᐅᔨᒪᔨᑕᕆᔭᐅᔪᖅ ᐃᓕᓐᓂᐊᖅᓯᒪᓐᖏᑉᐸᑦ ᐃᖅᑲᓇᐃᔭᕐᕕᖕᒥ 
ᐋᓐᓂᕈᑕᐅᔪᓐᓇᖅᑐᓂᒃ. 

ᐊᔪᐃᓐᓇᕐᕕᐅᔪᓐᓇᖅᑐᑦ ᑲᑎᒪᔨᖏᑦᑕ ᐃᓱᒪᒋᔭᖏᑦ. ᐊᔪᐃᓐᓇᕐᕕᐅᔪᓐᓇᖅᑐᑦ 
ᑲᑎᒪᔩᑦ ᐊᖏᖃᑎᖃᖅᐳᑦ ᑕᒪᑐᒥᖓ ᐊᑐᓕᖁᔭᓕᐊᕐᒥᒃ.  ᐃᓅᓕᓴᐃᓂᕐᒧᑦ 
ᖃᐅᔨᒪᔨᑕᕆᔭᐅᔪᑦ ᑲᑎᒪᔩᑦ ᐃᑲᔫᑕᐅᔪᓐᓇᖅᑐᑦ ᐊᔪᐃᓐᓈᕆᕕᐅᕙᑦᑐᑦ 
ᐋᖅᑭᒃᓱᐃᓇᓱᒃᑎᓪᓗᒋᑦ ᐊᖏᖃᑎᒌᓐᖏᑦᑐᓂᒃ ᓘᒃᑖᑦ ᐃᓱᒪᒋᔭᖏᓐᓂᒃ. 

 



ᓄᓇᕗᒻᒧᑦ ᓄᓇᑦᓯᐊᕐᒧᓪᓗ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ ᑲᑎᒪᔩᑦ ᐅᓂᒃᑳᖏᑦ

ᑕᐃᒪᐃᒃᑲᓗᐊᖅᑎᓪᓗᒍ, ᑮᓇᐅᔭᖅᑐᒃᑲᓐᓂᕋᔭᖅᑐᖅ ᐊᒻᒪᓗ ᐱᕙᓪᓕᐊᔾᔪᓯᐊ 
ᓱᒃᑲᐃᓐᓂᖅᓴᐅᓗᓂ. 

161. 

162. 

163. 

164. 

165. 

ᐊᑐᓕᖁᔭᖅ. ᑲᑎᒪᔩᑦ ᖃᓂᓐᓂᖅᓴᐅᓗᑎᒃ ᐃᖅᑲᓇᐃᔭᖃᑎᖃᓪᓗᐊᖅᐳᑦ 
ᐊᓯᖏᓐᓂᒃ ᓘᒃᑖᓂᒃ, ᐃᓚᓕᐅᓪᓗᒍ ᑐᒃᓯᕋᐅᓯᐅᖅᑑᑉ ᓘᒃᑕᖓ ᐊᒻᒪᓗ 
ᐱᑐᐃᓐᓇᐅᓐᖏᑦᑐᓕᕆᔨᑦ-ᐆᒃᑑᑎᒋᓗᒍ, ᑐᑭᓯᐅᒪᖃᑎᒌᓕᕐᓂᐊᕐᒪᑕ ᑎᒥᒃᑯᑦ 
ᐃᓱᒪᒃᑯᓪᓗ ᓱᓕᔪᓂᒃ ᐊᒻᒪᓗ ᖃᓄᖅᑑᕈᑎᒃᓴᓕᐅᕐᓗᓂᔾᔪᒃ. 

ᑲᑎᒪᔩᑦ ᑭᒡᒍᑎᖏᑦ.  ᑲᑎᒪᔩᑦ ᐃᑲᔫᑎᖃᓪᓚᕆᒐᓱᒋᓐᓈᔪᑦ 
ᐃᖅᑲᓇᐃᔭᖃᑎᖃᑦᑎᐊᕐᓂᖅᓴᐅᒍᑎᒃ ᓘᒃᑖᓂᒃ.  ᑕᐃᒪᓐᖓᓂᑦ 2003-ᒥᓂᑦ, 
ᑲᑎᒪᔩᑦ ᐋᖅᑭᒃᓯᓯᒪᔪᑦ ᓘᒃᑖᑦ ᐃᓅᓕᓴᐃᖃᑦᑕᖅᑐᑦ 
ᑲᑎᒪᕕᒡᔪᐊᖅᑎᑕᐅᖃᑦᑕᖅᖢᑎᒃ, ᐋᓐᓂᖅᓯᒪᔪᑦ ᐃᖅᑲᓇᐃᔭᖅᑏᑦ, ᓘᒃᑖᖏᑦ 
ᐊᒻᒪᓗ ᐃᓅᓕᓴᐃᓂᕐᒥᒃ ᐃᖅᑲᓇᐃᔭᖅᑏᑦ ᑲᑎᖃᑎᖃᖃᑦᑕᖅᑎᓪᓗᒋᑦ 
ᐃᓅᓕᓴᕐᓂᕐᒥᒃ ᖃᐅᔨᒪᔨᑕᓂᒃ ᐊᒻᒪᓗ ᐋᓐᓂᖅᓯᒪᔪᓂᒃ ᑲᒪᔨᐅᔪᓂᒃ 
ᐃᖅᑲᓇᐃᔭᖅᑎᓂᒃ ᖃᓄᖅ ᐃᓅᓕᓴᖅᑕᐅᓂᐊᕐᒪᖔᖏᓐᓂᒃ 
ᐸᕐᓇᐅᓯᐅᖅᑕᐅᑎᓪᓗᒋᑦ, ᐱᔪᓐᓃᓐᖏᔾᔪᑕᐅᓲᑦ ᐊᒻᒪᓗ ᐃᖅᑲᓇᐃᔭᕐᕕᖕᒧᑦ 
ᐅᑎᕐᓂᐊᕐᓂᖓᓄᑦ ᐸᕐᓇᐅᓯᐅᖅᖢᑎᒃ.  ᑕᒪᒃᑯᐊ ᐊᔪᕐᓇᓐᖏᑦᑕᕌᖓᑦ 
ᐅᐸᒃᓯᒪᔭᐅᖃᑦᑕᖅᑐᑦ ᐅᕝᕙᓘᓐᓃᑦ ᐅᖄᓚᐅᑎᒃᑯᑦ.  ᐊᓯᖏᑦ ᐱᐅᓯᕆᔭᐅᔪᑦ 
ᐋᖅᑭᑦᑎᐊᖅᓯᒪᓕᕐᓂᔪᑦ ᐃᖅᑲᓇᐃᔭᖃᑎᖃᑦᑎᐊᕐᓂᖅᓴᐅᓂᐊᕋᒥᒃ ᓘᒃᑖᓂᒃ. 

ᐃᓕᓐᓂᐊᒃᑲᓐᓂᕐᓂᖅ. ᓂᕆᐅᖕᓂᖃᓚᐅᖅᐳᒍᑦ ᑐᒃᓯᕋᐅᓯᐅᖅᑐᑦ 
ᖃᐅᔨᒪᖁᓪᓗᑎᒃᑯᑦ ᖃᓄᖅ ᐃᓕᓐᓂᐊᖅᑎᑕᐅᒃᑲᓐᓂᕈᓐᓇᕐᒪᖔᖏᓐᓂᒃ 
ᐃᖅᑲᓇᐃᔮᒥᓂᒃ. 

ᖃᐅᔨᓚᐅᖅᑐᒍᑦ ᐃᓚᖏᑦ ᑐᒃᓯᕋᐅᓯᐅᖅᓯᒪᔪᑦ ᑕᒪᒃᑯᓂᖓ 
ᑐᑭᓯᐊᑦᑎᐊᓐᖏᓐᓂᖏᓐᓂᒃ.  ᖃᐅᔨᓚᐅᕐᒥᔪᒍᑦ ᓂᕆᐅᖕᓂᖃᓗᐊᕐᓂᖏᓐᓂᒃ 
ᐃᓕᓐᓂᐊᖅᑎᑕᐅᒃᑲᓐᓂᕐᓂᐊᖅᑎᓪᓗᒋᑦ ᑲᑎᒪᔩᑦ ᐃᖅᑲᓇᐃᔭᓕᒻᒪᒃᓴᒃᑲᓐᓂᕐᓂᕐᒧᑦ 
ᐊᑐᐊᒐᖓᑦ ᐊᑐᕐᓗᒍ. 

ᐋᓐᓂᖅᓯᒪᔪᑦ ᐃᖅᑲᓇᐃᔭᖅᑏᑦ ᒪᑭᓪᓚᕆᒍᓐᓇᔾᔮᓐᖏᑦᑐᑦ ᑲᑎᒪᔨᓄᑦ 
ᐊᑭᓕᖅᓱᖅᑕᐅᓗᑎᒃ ᐃᓕᓐᓂᐊᒃᑲᓐᓂᕈᓐᓇᕐᓂᖏᓐᓂᒃ ᐊᓯᔾᔨᕐᒪᑦ ᐱᔪᓐᓇᕐᓂᖓ.  
ᑕᐃᒪᐃᒃᑲᓗᐊᖅᑎᓪᓗᒍ, ᑲᑎᒪᔩᑦ ᑐᕌᒐᖃᓪᓗᐊᑕᖅᑐᑦ ᐃᑲᔪᖅᑐᒃᓴᐅᑕᐅᓪᓗᑎᒃ 
ᐋᓐᓂᖅᓯᒪᔪᓂᒃ ᐃᖅᑲᓇᐃᔭᖅᑎᓂᒃ ᐊᒻᒪᓗ ᐃᖅᑲᓇᐃᔭᕈᓐᓇᖅᓯᑎᓪᓗᒋᑦ 
ᐋᓐᓂᓚᐅᓐᖏᓐᓂᕐᒥᓂ ᑮᓇᐅᔾᔭᒃᓵᕆᓚᐅᖅᑕᖏᓐᓂᒃ ᐱᔪᓐᓇᕐᓗᑎᒃ 
ᐊᑭᓕᖅᓱᖅᑕᐅᔪᓐᓇᖅᓯᑎᓪᓗᒋᓪᓗ ᐊᕐᕌᒍᓪᓗᐊᒧᑦ ᐋᖅᑭᒃᓯᒪᔪᓄᑦ. 

ᑲᑎᒪᔩᑦ 8-ᓂᒃ ᓇᓖᕌᕈᑎᓂᒃ ᐋᖅᑭᒃᓯᓯᒪᔪᑦ 
ᑐᑭᒧᐊᕈᑕᐅᖃᑦᑕᕐᓂᐊᖅᑐᓂᒃ ᐃᖅᑲᓇᐃᔭᖅᑎᓂᒃ ᓇᓗᓇᐃᖅᓯᓇᓱᒃᑎᓪᓗᒋᑦ 
ᐃᖅᑲᓇᐃᔭᓕᒻᒪᒍᑕᐅᓂᐊᖅᑐᓂᒃ.  ᐆᒃᑑᑎᒋᓗᒍ, ᐃᖅᑲᓇᐃᔭᖅᑎᐅᑉ 
ᐊᖓᔪᖅᑳᖓ ᑖᒃᑯᓂᖓᔅᓴᐃᓐᓇᖅ ᐊᑐᐃᓐᓇᕈᐃᒃᐸᑦ, ᐋᖅᑭᒋᐊᖅᓯᒪᔪᓂᒃ 
ᐅᕝᕙᓘᓐᓃᑦ ᐊᓯᐊᓂᒃ ᐃᖅᑲᓇᐃᔮᒥᒃ, ᓇᓪᓕᐅᒃᑯᒫᖅᓯᒪᔪᖅ 
ᐃᓕᓐᓂᐊᒃᑲᓐᓂᕈᓐᓇᕋᔭᓐᖏᑦᑐᖅ.  ᓇᓖᕌᕈᑏᑦ ᐋᖅᑭᒃᑕᐅᓯᒪᔪᑦ 
ᒪᓕᒃᓯᒪᔭᕆᐊᓖᑦ ᐊᑐᖅᑕᐅᓪᓗᑎᒃ, ᐊᒻᒪᓗ ᓯᕗᓪᓕᖅᐹᖅ ᓇᓖᕌᕈᑦ 

ᐊᑐᖅᑕᐅᓇᔭᖅᖢᓂ.  ᐋᓐᓂᖅᓯᒪᔪᑦ ᐃᖅᑲᓇᐃᔭᖅᑏᑦ ᐃᓘᓐᓇᖏᓐᓂᒃ 
ᑐᑭᓯᐊᓂᒃᓯᒪᓐᖏᑦᑐᑦ ᐊᖏᖃᑎᖃᓐᖏᑐᐃᓐᓇᕆᐊᖃᖅᖢᑎᒡᓘᓐᓃᑦ. 

ᓇᓪᓕᐅᒃᑯᒫᖅᑕᐅᓯᒪᔪᑦ ᑎᒥᒥᒍᑦ ᐅᑎᕈᓐᓇᓐᖏᑦᑕᕌᖓᒥᒃ 
ᐃᖅᑲᓇᐃᔮᑐᖃᕐᒥᓄᑦ, ᑲᑎᒪᔩᑦ ᐃᓕᓐᓂᐊᖅᑎᑦᑎᒃᑲᓐᓂᕈᓐᓇᖅᑐᑦ ᐊᓯᖔᖓᓂᒃ 
ᐃᖅᑲᓇᐃᔮᖅᑖᕈᓐᓇᖅᓯᓂᐊᕐᒪᑦ.  ᑕᐃᒪᐃᓐᖏᖔᖅᖢᑎᒃ, ᑲᑎᒪᔩᑦ 
ᓇᓖᕌᕈᑎᖃᐅᖅᐳᑦ ᓴᓇᕐᕈᑎᑖᕈᓐᓇᖅᑎᑦᑎᓂᕐᒥᒃ ᒫᓐᓇ ᐃᖅᑲᓇᐃᔮᒧᑦ 
ᐃᓕᒃᑲᓐᓂᕈᓐᓇᕐᓂᐊᕐᒪᑦ, ᐃᖅᑲᓇᐃᔭᖅᑎᑦᑎᔨᒃᓴᖅᓯᐊᕈᑎᒃ 
ᑕᐃᒪᐃᓕᐅᕈᓐᓇᖅᑐᒥᒃ. 

ᑐᒃᓯᕋᐅᓯᐅᖅᓯᒪᔪᑦ ᑕᓪᓕᒪᓂᒃ ᒪᓕᒋᐊᓕᖕᓂᒃ ᐊᓐᖑᑎᓯᒪᔭᕆᐊᓖᑦ 
ᐃᓕᓐᓂᐊᖅᑎᑕᐅᒃᑲᓐᓂᕈᑎᑎᒍᑦ ᐃᑲᔫᓯᐊᖅᑖᕐᓂᐊᕈᑎᒃ.  ᑕᐃᒃᑯᐊ 
ᑐᒃᓯᕋᐅᓯᐅᖅᓯᒪᔪᑦ ᑎᓴᒪᓂᒃ ᐊᓐᖑᑎᓯᒪᔪᑦ 
ᐃᓕᓐᓂᐊᒃᑲᓐᓂᖅᑎᑕᐅᔪᓐᓇᕋᓱᒋᑐᐃᓐᓇᕆᐊᓖᑦ ᖃᐅᔨᒪᓐᖏᒃᑯᑎᒃ 
ᑕᓪᓕᒪᖃᕐᓂᖓᓂᒃ. 

ᐊᑐᓕᖁᔭᖅ. ᑐᒃᓯᕋᐅᓯᐅᖅᐸᓪᓕᐊᓂᖅ ᐱᒋᐊᓕᓵᕐᓂᖓᓂ, ᑲᑎᒪᔩᑦ 
ᐅᓂᒃᑲᐅᓯᖃᓪᓗᐊᖅᑐᑦ ᐃᓕᓐᓂᐊᒃᑲᓐᓂᖅᑎᑦᑎᓂᐊᕐᓂᕐᒧᑦ ᐊᑐᐊᒐᕐᓂᒃ ᐊᒻᒪᓗ 
ᑭᓱᓂᒃ ᐱᔾᔪᑎᖃᕐᓗᓂ ᑕᐃᒪᐃᒻᒪᖔᖅ.  ᑕᐃᒪᐃᓕᖓᒃᐸᑕ 
ᑐᑭᓯᓂᕐᓗᒃᓯᒪᔪᖃᔾᔮᓐᖏᑦᑐᖅ ᐊᒻᒪᓗ ᑐᒃᓯᕋᐅᓯᐅᖅᓯᒪᔪᑦ 
ᐅᖓᑕᐅᑎᓯᒪᓗᐊᖅᑐᒥᒃ ᓂᕆᐅᖕᓂᖃᔾᔮᓐᖏᖢᑎᒃ 
ᐃᓕᓐᓂᐊᖅᑎᑕᐅᒃᑲᓐᓂᕐᓂᐊᕐᓂᕐᒧᑦ ᐊᑐᐊᒐᖅ ᐱᔾᔪᑎᒋᓪᓗᒍ. 

ᑲᑎᒪᔩᑦ ᑭᒡᒍᑎᖏᑦ.  ᑲᑎᒪᔩᑦ ᑕᒪᑐᒥᖓ ᐊᑐᓕᖁᔭᕐᒥᒃ ᐊᖏᖃᑎᖃᖅᑐᑦ.  
ᑲᑎᒪᔩᑦ ᐅᓂᒃᑳᑦᑎᐊᖅᑐᐊᓘᓇᓱᒋᖃᑦᑕᕋᓗᐊᖅᑎᓪᓗᒋᑦ ᐊᑐᐊᒐᕐᒥᖕᓂᒃ 
ᐋᓐᓂᖅᓯᒪᔪᓄᑦ ᐃᖅᑲᓇᐃᔭᖅᑎᓄᑦ, ᑖᒃᑯᑎᒎᓇᖅ ᐊᒻᒪᓗ ᐊᓯᖏᑦᑎᒍᑦ 
ᐊᑐᓕᖁᔭᖅᑎᒍᑦ ᓇᓗᓇᕈᓐᓃᖅᓯᒪᔪᖅ ᑐᓴᐅᒪᑎᑦᑎᑦᑎᐊᒃᑲᓐᓂᕈᓐᓇᕐᓂᑦᑎᓐᓂᒃ.  
ᖃᐅᔨᒪᔪᒍᑦ ᑐᓴᐅᒪᖃᑎᒌᑦᑎᐊᖅᑎᑦᑎᒍᑦᑕ ᐃᑲᔫᑎᖃᕐᓂᐊᕐᓂᖓᓂᒃ 
ᑐᒃᓯᕋᐅᓯᐅᖅᓯᒪᔪᓄᑦ ᐊᒻᒪᓗ ᑲᑎᒪᔨᓄᑦ, ᐊᒻᒪᓗ ᑐᖏᓕᕇᒃᑐᖅᑐᑎᒍᑦ 
ᑲᒪᒋᔭᐅᓂᐊᖅᖢᑎᒃ ᐱᕈᓐᓇᒃᑲᓐᓂᕐᓂᐊᕐᒪᑦ ᖃᓄᐃᓕᖓᓂᖓᓗ 
ᑐᑭᓯᐅᒪᓂᐊᕋᑦᑎᒍᑦ ᑐᓴᐅᒪᖃᑎᒌᒍᑏᑦ. 

ᒪᓕᒐᓂᒃ ᐋᖅᑭᒃᓯᒪᔪᖃᖅᐸᒌᖅᐳᖅ ᖃᐅᔨᓴᖅᑕᐅᔪᓐᓇᕐᓂᐊᕐᒪᑕ 
ᐊᑐᕐᓂᕐᓗᖕᓂᐅᓇᓱᒋᔪᑦ ᐱᕋᔭᒐᓱᒋᔭᐅᔪᓪᓘᓐᓃᑦ 

ᓂᕆᐅᖕᓂᖃᖅᐳᒍᑦ ᑲᑎᒪᔩᑦ ᒪᓕᒐᖃᐅᕐᓂᖏᓐᓂᒃ 
ᖃᐅᔨᓴᐃᔪᓐᓇᖃᑦᑕᕐᓂᐊᕐᒪᑕ ᐱᕋᔭᒡᓗᑎᒃ ᓱᓕᓐᖏᓪᓗᑎᒡᓘᓐᓃᑦ 
ᐊᑭᓕᖅᓱᖅᑕᐅᔪᖃᕋᓱᒋᓐᓈᓕᕈᑎᒃ.  ᑕᒪᓐᓇ ᐱᑐᐃᓐᓇᐅᓐᖏᓐᓂᖓᓄᑦ, 
ᓂᕆᐅᖕᓂᖃᓚᐅᕐᒥᔪᒍᑦ ᑲᑎᒪᔩᑦ ᐊᒃᑐᐃᓂᓕᖕᓄᑦ ᐊᑕᐅᓯᐊᕐᓗᒍ 
ᐅᓂᒃᑳᖃᑦᑕᕈᑎᒃ ᐱᕋᔭᖕᓂᕐᒧᑦ ᖃᐅᔨᓴᐃᓂᖅᑕᖃᕐᓂᕌᖓᑦ. 

ᖃᐅᔨᓴᐃᓚᐅᖅᑐᒍᑦ ᐆᒃᑑᑎᓂᒃ ᐊᑐᖅᖢᑕ ᐱᕋᔭᒃᑐᖃᖅᓯᒪᖕᒪᖔᑦ 
ᑲᑎᒪᔩᑦ ᖃᐅᔨᓴᐃᔨᖏᓐᓄᑦ ᖃᐅᔨᓵᕕᓂᕐᓂᒃ.  ᖃᐅᔨᓚᐅᖅᑐᒍᑦ ᑲᑎᒪᔩᑦ 

ᒪᓕᒐᖃᐅᑦᑎᐊᕐᓂᖏᓐᓂᒃ ᒪᓕᒃᑕᐅᔪᒃᓴᐅᑕᐅᔪᓂᒃ ᐱᕋᔭᒃᑐᖃᕐᓗᓂ 
ᓱᓕᓐᖏᓪᓗᓂᓘᓐᓃᑦ ᐊᑭᓕᖅᓱᖅᑕᐅᔪᖃᕐᓂᖅᐸᑦ. 

ᖃᐅᔨᓚᐅᖅᑐᒍᑦ ᑲᑎᒪᔩᑦ ᐅᓂᒃᑳᖏᓐᓂ ᖃᐅᔨᓴᐃᔩᑦ ᐊᕐᕌᒍᑕᒫᒧᑦ 
ᐅᓂᒃᑲᐅᓯᓕᐊᕕᓂᖏᓐᓂᒃ.  ᑕᐃᒪᐃᑦᑑᒐᓗᐊᖅᑎᓪᓗᒍ, ᑐᓴᐅᒪᔾᔪᑏᑦ 
ᐃᓗᓕᖃᒃᑲᓐᓂᕈᒥᓇᖅᑐᑦ ᖃᓄᐃᑦᑐᓂᒃ ᖃᐅᔨᓴᐃᓚᐅᕐᒪᖔᖏᓐᓂᒃ ᐊᒻᒪᓗ 
ᑭᓱᓂᒃ ᖃᐅᔨᓚᐅᕐᒪᖔᖏᑦ, ᐅᐱᓐᓇᕋᓂ ᐃᒻᒥᒧᑦ ᑐᕌᖓᔪᑦ ᑐᓴᐅᒪᔾᔪᑏᑦ 
ᐃᓚᓕᐅᔾᔭᐅᓯᒪᓐᖏᓪᓗᑎᒃ. 

ᐃᖅᑲᓇᐃᔭᖅᑎᓄᑦ ᓇᓪᓕᐅᒃᒫᓕᕆᔨᖏᑦᑕ ᑲᑎᒪᔨᖏᑦ ᐊᔾᔨᒌᓐᖏᑦᑐᓂᒃ 
ᐊᑐᖅᖢᑎᒃ ᓇᓗᓇᐃᔭᐃᔾᔪᓯᖃᖅᐳᑦ ᑲᒪᔾᔪᓯᖃᖅᐳᓪᓗ ᐱᕋᔭᒃᑐᖃᕋᓱᒋᓐᓈᔭᕌᖓᒥ 
ᐊᑐᕐᓂᕐᓗᒐᓱᒋᓐᓈᒍᑎᒡᓗ.  ᑲᑎᒪᔩᑦ ᓇᓕᖅᑲᑖᖅᑎᑕᐅᔭᕆᐊᓖᑦ 
ᐋᓐᓂᖅᑐᖃᕐᓂᕋᖅᐸᑦ ᐊᒻᒪᓗ ᓘᒃᑖᒧᑦ ᖃᐅᔨᓴᖅᑕᐅᔾᔪᑎᕕᓂᖏᓐᓂᒃ 
ᖃᐅᔨᓂᐊᕋᒥᒃ ᖃᓄᐃᑦᑑᖕᒪᖔᖓᓂᒃ ᐊᒻᒪᓗ ᖃᓄᑎᒋ.  ᐋᓐᓂᕐᓂᕋᖅᑐᕕᓂᓕᒫᑦ 
ᓱᓕᓂᕋᕐᓗᒋᐅᒍᓐᓇᓐᖏᑦᑐᑦ. 

ᐱᕋᔭᒃᑐᖃᕈᓇᖅᑎᓪᓗᒍ ᖃᐅᔨᓴᐃᔪᖃᖅᑎᓪᓗᒍ ᑐᒃᓯᕋᐅᓯᐅᖅᓯᒪᔪᑦ 
ᐱᐅᒃᓴᓲᖑᓐᖏᑦᑐᑦ, ᑭᓯᐊᓂᓕ ᑲᑎᒪᔩᑦ ᑕᐃᒪᐃᓕᐅᖃᑦᑕᕆᐊᖃᖅᑐᑦ ᑕᐃᒪᓐᓇ 
ᐱᔭᒃᓴᖅᑖᖅᑎᑕᐅᓯᒪᓂᓂ ᒪᓕᒡᓗᒍ.  ᐃᓚᖏᑦ ᑐᒃᓯᕋᐅᓯᐅᖅᓯᒪᔪᑦ ᑲᑎᒪᔨᓄᑦ 
ᐊᔾᔨᓕᐅᖅᑕᐅᓇᓱᒋᖃᑦᑕᖅᑐᑦ ᐅᖁᒪᐃᑦᓕᕆᑎᓪᓗᒋᑦ, 
ᑕᐃᒪᐃᓕᐅᕈᓐᓇᓐᖏᓐᓂᕋᖅᑎᓪᓗᒋᑦ ᐋᓐᓂᓚᐅᕐᓂᓂ ᐱᔾᔪᑎᒋᓪᓗᒍ.  
ᓱᓕᓂᐅᕗᕐᓕ ᐃᓛᓐᓂᒃᑯᑦ ᐱᕋᔭᒃᑐᖃᕋᓱᒋᓐᓈᔪᖃᓲᖑᖕᒪᑦ, ᐋᓐᓂᕐᓃᓪᓘᓐᓃᑦ 
ᐱᓗᐊᖅᑎᑕᐅᔪᓐᓇᖅᖢᑎᒃ, ᐊᒻᒪᓗ ᐱᔨᑦᑎᖅᑏᑦ, ᓲᕐᓗ ᓘᒃᑖᑦ ᐃᖃᐃᔭᐃᔨᓪᓗ 
ᐱᕋᔭᒍᓐᓇᕆᓪᓗᑎᒃ.  ᑲᑎᒪᔩᑦ ᐊᐅᓚᑦᑎᔾᔪᑎᖃᐅᑦᑎᐊᕆᐊᓖᑦ 
ᖃᐅᔨᔭᐅᖃᑦᑕᕈᓐᓇᕐᓂᐊᕐᒪᑕ ᐱᕋᔭᖕᓂᐅᔪᑦ. 

ᑲᑎᒪᔩᑦ ᖃᐅᔨᓴᖅᑎᖏᑦ ᐊᑕᐅᓯᐅᓐᖏᑦᑐᓂᒃ ᓇᓗᓇᐃᒃᑯᑕᓂᒃ 
ᐊᑐᖃᑦᑕᖅᑐᑦ ᖃᐅᔨᓴᐃᒋᐊᕈᑕᐅᖃᑦᑕᖅᑐᓂᒃ.  ᑐᒃᓯᕋᐅᑎᓕᕆᔩᑦ ᐊᒻᒪᓗ 
ᕿᒥᕐᕈᔩᑦ ᐅᕙᑦᑎᓐᓄᑦ ᐅᖃᓚᐅᖅᑐᑦ ᐊᑕᐅᓯᐊᑐᐃᓐᓇᖅᑐᓂᒃ 
ᑲᒪᒋᔭᖃᖃᑦᑕᓐᖏᖢᑎᒃ ᐊᔾᔨᓕᐅᖅᑕᐅᓯᒪᔪᑐᐃᓐᓇᕐᓂᒡᓘᓐᓃᑦ.  ᔭᓄᐊᕆ 2003 
ᐊᒻᒪᓗ ᑎᓯᐱᕆ 2005 ᐊᑯᓐᓂᖓᓂ, ᖃᐅᔨᓴᐃᔩᑦ 188-ᓂᒃ ᐊᑭᓕᖅᓱᖅᑕᐅᔪᓂᒃ 
ᖃᐅᔨᓴᐃᓚᐅᖅᑐᑦ ᐊᒻᒪᓗ 72 ᐊᓯᖏᑦ ᓇᓗᓇᐃᒃᑯᑕᖅᑎᒍᑦ 
ᖃᐅᔨᓴᖅᑕᐅᒋᐊᓚᐅᖅᖢᑎᒃ.  ᐱᕋᔭᒃᑐᖃᑐᐃᓐᓇᕆᐊᖃᕐᓂᕋᐃᓚᐅᖅᑐᑦ 87-ᓂᒃ 
(45 ᐳᓴᓐᑎᓪᓗᐊᑦ) ᖃᐅᔨᓴᖅᑕᐅᔪᓂ.  ᖃᐅᔨᓴᐃᔩᑦ 
ᐊᑎᓕᐅᖅᑕᐅᖃᑕᐅᓯᒪᓐᖏᑦᑐᓂᒃ ᐃᖅᑲᓇᐃᔭᖅᑎᑦᑎᔨᓂᒃ ᖃᐅᔨᓴᐃᓚᐅᕐᒥᔪᑦ, 
ᐃᖅᑲᓇᐃᔭᖅᑎᑦᑎᔨᓂᒃ ᑭᒡᒐᖅᑐᑦᑎᐊᓐᖏᑦᑐᓂᒃ, ᐊᒻᒪᓗ ᐊᓯᖏᓐᓄᑦ ᑐᕌᖓᔪᓂᒃ.  
ᖃᐅᔨᓴᐃᔩᑦ ᐊᒥᓱᐊᓗᖕᓂᒃ ᑮᓇᐅᔭᓂᒃ ᐊᑐᕐᓂᕐᓗᒃᑕᐅᔪᓐᓇᖅᑐᓂᒃ 
ᖃᐅᔨᓚᐅᖅᑐᑦ ᐊᒻᒪᓗ ᐅᓄᑲᓪᓚᒃᑐᑦ ᑮᓇᐅᔭᑦ ᐅᑎᖅᑎᑕᐅᔪᓐᓇᓚᐅᖅᖢᑎᒃ. 

ᖁᕕᐊᓇᖅᑐᖅ ᐅᓄᕐᓂᖅᓴᐃᑦ ᐸᓴᒋᔭᐅᔪᓐᓇᓐᖏᒻᒪᑕ.  
ᑕᐃᒪᐃᒃᑲᓗᐊᖅᑎᓪᓗᒍ ᐊᐅᓚᑦᑎᔾᔪᑎᖃᐅᕆᐊᖃᖅᑐᒍᑦ ᖃᐅᔨᔪᓐᓇᕐᓂᐊᕋᑦᑕ 
ᐊᒻᒪᓗ ᓱᓕᓐᖏᑦᑐᒃᑯᑦ ᐊᑭᓕᖅᓱᖅᑕᐅᔪᖃᕐᓂᐊᓐᖏᒻᒪᑦ. 

ᐊᑐᓕᖁᔭᖅ. ᑕᖅᑲᒃᑯᐊ ᑲᑉᐱᐊᓱᓕᖁᓇᒋᑦ ᑭᒃᑯᑐᐃᓐᓇᐃᑦ 
ᖃᐅᔨᓴᖅᑕᐅᖅᑲᓪᓚᕆᐊᒃᓴᖏᓐᓂᒃ, ᑲᑎᒪᔩᑦ ᐊᕐᕌᒍᑕᒫᖅ 
ᐅᓂᒃᑲᐅᓯᖃᖃᑦᑕᕆᐊᓖᑦ ᖃᓄᐃᓕᐅᖃᑦᑕᕐᓂᕐᒥᖕᓂᒃ ᐃᓗᓕᖃᐅᑦᑎᐊᕐᓗᒋᑦ 
ᖃᐅᔨᓵᕕᓃᑦ ᐊᒻᒪᓗ ᑭᓱᓂᒃ ᖃᐅᔨᓂᐅᓚᐅᖅᑐᑦ, ᐃᒻᒥᒧᓪᓗ ᑐᕌᖓᔪᑦ 
ᑲᓐᖑᓇᖅᑑᑎᒋᔭᐅᓗᑎᒃ. 

ᑲᑎᒪᔩᑦ ᑭᒡᒍᑎᖏᑦ.  ᑲᑎᒪᔨᓕᕆᔨᒃᑯᑦ, ᑭᑭᑕᐅᓯᒪᔪᓂᒃ ᓇᐅᑦᑎᓱᖅᑎᐅᑎᓪᓗᒋᑦ, 
ᑲᑎᒪᔩᑦ ᖃᐅᔨᓴᐃᔩᑦ ᖃᓄᐃᓕᐅᖃᑦᑕᕐᓂᖏᓐᓂᒃ ᐅᓂᒃᑲᐅᓯᖃᖃᑦᑕᕆᐊᓖᑦ 
ᐊᑯᓚᐃᑦᑐᒃᑯᑦ.  ᐃᒻᒥᒧᑦ ᑐᕌᖓᓐᖏᑦᑐᑦ ᑐᓴᐅᒪᔾᔪᑏᑦ 
ᐊᑐᐃᓐᓇᕈᖅᑎᑕᐅᔪᓐᓇᑦᑎᐊᖅᑐᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᐃᓗᓕᖏᓐᓂ. 

ᐃᓚᖏᑦ ᑐᒃᓯᕋᐅᓯᐅᖅᓯᒪᔪᑦ ᑐᑭᓯᐅᒪᓐᖏᑐᐃᓐᓇᕆᐊᓖᑦ ᐃᖅᑲᓇᐃᔭᖅᑏᑦ 
ᓇᓪᓕᐅᒃᑯᒫᖅᑕᐅᓯᒪᓂᖏᑦᑕ ᐃᓗᓕᖏᓐᓃᖃᑕᐅᔪᓂᒃ 

ᐱᖓᓱᑦ ᐱᕐᔪᐊᖑᓂᖅᐹᖑᖃᑕᐅᖕᒥᔪᑦ ᐃᖅᑲᓇᐃᔭᖅᑏᑦ 
ᓇᓪᓕᐅᒃᑯᒫᖅᑕᐅᓯᒪᔾᔪᓯᖏᓐᓂ ᑮᓇᐅᔭᖅᑖᕋᓱᐊᕐᓂᖅ ᐊᒻᒪᓗ ᐊᔪᐃᓐᓈᖃᕈᓰᑦ: 

• ᐃᖅᑲᓇᐃᔭᖅᑎᓄᑦ ᖃᐅᔨᒪᔨᑕᕆᔭᐅᔪᖅ 

• ᕿᒥᕐᕈᔩᑦ ᑲᑎᒪᔨᕋᓛᖏᑦ 

• ᐊᔪᐃᓐᓈᕆᕕᐅᔪᓐᓇᖅᑐᑦ ᑲᑎᒪᔨᖏᑦ 

ᐃᖅᑲᓇᐃᔭᖅᑏᑦ ᖃᐅᔨᒪᔨᑕᖓᑦᑕ ᑎᑎᕋᕐᕕᖓ. ᐃᖅᑲᓇᐃᔭᖅᑏᑦ 
ᖃᐅᔨᒪᔨᑕᕆᔭᖓᑦ ᓴᖅᑭᑕᐅᓚᐅᖅᓯᒪᕗᖅ ᐱᖁᔭᖅᑎᒍᑦ, ᐃᑲᔪᖅᑎᖃᕈᓐᓇᕐᒪᑕ 
ᑮᓇᐅᔭᖅᑖᕋᓱᐊᖅᑐᑦ ᐋᓐᓂᖅᓯᒪᓂᕐᒥᓄᑦ.  ᐃᖅᑲᓇᐃᔭᖅᑏᑦ ᖃᐅᔨᒪᔨᑕᖓᑦ 
ᐃᑲᔪᖃᑦᑕᖅᐳᖅ ᒐᕙᒪᖃᕐᕖᒃ ᑐᑭᓯᓂᐊᕐᒪᑕ ᐃᖅᑲᓇᐃᔭᖅᑏᑦ 
ᓇᓪᓕᐅᒃᑯᒫᖅᑕᐅᓯᒪᓂᖏᑦᑕ ᐱᖁᔭᕐᔪᐊᖓᓐᓂᒃ, ᒪᓕᒐᓂᒃ, ᐃᓱᒪᓕᐊᕆᔭᓂᒡᓗ, 
ᐊᒻᒪᓗ ᐃᑲᔪᖅᓱᐃᔨᐅᓂᐊᖅᖢᓂ ᐸᐃᑉᐹᓕᕆᔭᕆᐊᓖᑦ ᑲᒪᒋᔭᐅᑎᓪᓗᒋᑦ.  
ᐃᖅᑲᓇᐃᔭᖅᑏᑦ ᖃᐅᔨᒪᔨᑕᕆᔭᖓᑦ ᒪᓕᒐᕐᓂᐊᖅᑎᐅᓐᖏᑦᑐᖅ, ᑭᓯᐊᓂᓕ 
ᐃᑲᔪᕈᓐᓇᖅᑐᖅ ᑭᒡᒐᖅᑐᐃᔪᓐᓇᖅᑐᕐᓗ ᑲᑎᒪᔩᑦ, ᕿᒥᕐᕈᔩᑦ ᑲᑎᒪᔨᕋᓛᖏᑦᑕ, 
ᐊᒻᒪᓗ ᐊᔪᐃᓐᓇᕆᓂᕐᒧᑦ ᑲᑎᒪᔩᑦ ᓵᖓᓐᓃᓕᕌᖓᑕ ᑐᒃᓯᕋᐅᓯᐅᖅᓯᒪᔪᑦ.   
ᒫᓐᓇᐅᔪᖅ ᐊᑕᐅᓯᕐᒥᒃ ᐅᖃᐅᔾᔪᐃᔨᑕᖃᖅᑐᖅ ᓄᓇᕗᒻᒧ ᓄᓇᑦᓯᐊᕐᒧᓪᓗ 
ᐃᖅᑲᓇᐃᔭᖅᑐᒥᒃ, ᑭᓯᐊᓂᓕ ᒥᓂᔅᑕᕆᔭᐅᔪᖅ ᑎᒃᑯᐊᖅᓯᒃᑲᓐᓂᕈᒪᔪᖅ 
ᑐᒡᓕᒃᓴᖓᓂᒃ ᐃᖅᑲᓇᐃᔭᖃᑕᐅᔪᓐᓇᕐᓂᐊᕐᒪᑦ ᓄᓇᕗᒻᒥᐅᓂᒡᓗ 
ᐃᑲᔪᖃᑦᑕᕈᓐᓇᕐᓂᐊᕐᒪᑦ. 

ᕿᒥᕐᕈᔩᑦ ᑲᑎᒪᔨᕋᓛᖏᑦ. ᕿᒥᕐᕈᔩᑦ ᑲᑎᒪᔨᕋᓛᖏᑦ ᓯᕗᓪᓕᐅᓪᓗᑎᒃ 
ᐊᔪᐃᓐᓈᕆᕕᐅᔨᐅᕗᑦ.  ᑲᑎᒪᔨᓄᑦ ᑎᒥᖁᑎᒋᔭᐅᓪᓗᑎᒃ, ᕿᒥᕐᕈᔩᑦ 
ᑲᑎᒪᔨᕋᓛᖏᑦ ᒪᕐᕉᖕᓂᒃ ᐃᒃᓯᕙᐅᑕᖃᖅᐳᖅ ᑎᒃᑯᐊᖅᑕᐅᓯᒪᔪᒥᒃ 
ᐊᖓᔪᖅᑲᐅᑎᓄᑦ, ᐊᒻᒪᓗ ᐃᑲᔪᖅᑎᖃᖅᖢᓂ ᒪᕐᕉᖕᓂᒃ ᐃᖅᑲᓇᐃᔭᖅᑏᖕᓂᒃ. 

ᕿᒥᕐᕈᔩᑦ ᑲᑎᒪᔨᕋᓛᖏᑦ ᐱᔪᓐᓇᕐᓂᖅᑖᖅᑎᑕᐅᓯᒪᕗᖅ ᐃᖅᑲᓇᐃᔭᖅᑏᑦ 
ᓇᓪᓕᐅᒃᑯᒫᖅᑕᐅᓯᒪᓂᖏᑦᑕ ᐱᖁᔭᕐᔪᐊᖓᓐᓄᑦ ᑖᒃᑯᓄᖓ ᒪᕐᕉᖕᓄᑦ 

ᒐᕙᒪᒃᑯᖕᓄᑦ ᐱᒋᔭᐅᔫᖕᓄᑦ ᓈᓚᒋᐊᖅᑎᐅᓪᓗᑎᒃ ᐊᑭᓕᖅᑕᐅᔪᒪᔪᓂᒃ ᐊᒻᒪᓗ 
ᖃᐅᔨᓴᖅᑕᐅᓂᖏᓐᓂᒃ.  ᑎᑎᖅᑲᓂᒃ ᕿᒥᕐᕈᔨᐅᒡᒍᔪᑦ, ᑭᓯᐊᓂᓕ ᑕᐃᒪᓐᖓᓂᑦ 
2004-ᒥᓂᖅ ᐅᖃᐅᓯᒃᑰᖅᑐᓂᒃ ᓈᓚᒋᐊᕈᓐᓇᖅᑐᖅ ᐃᖅᑲᓇᐃᔭᖅᑎᑦᑎᔨ, 
ᐃᖅᑲᓇᐃᔭᖅᑎ ᐅᕝᕙᓘᓐᓃᑦ ᐃᒻᒥᒃᑰᖅᑐᖅ ᑕᐃᒪᓐᓇ ᑲᒪᒋᔭᐅᔪᒪᒃᐸᑦ. 

182. 

183. 

187. 

ᕿᒥᕐᕈᓇᓚᐅᖅᑎᓪᓗᒋᑦ, ᕿᒥᕐᕈᔩᑦ ᑲᑎᒪᔨᕋᓛᖏᑦ ᐱᔪᒪᒍᑎᒃ 
ᓱᕐᕋᒃᓯᓐᖏᑦᑐᓐᓇᖅᑐᑦ, ᑭᖑᒻᒧᖔᖅᑎᑦᑎᔪᓐᓇᖅᑐᑦ, ᐅᕝᕙᓘᓐᓃᑦ ᐊᓯᔾᔨᕐᓗᓂᔾᔪᒃ 
ᐃᓱᒪᓕᐅᕈᑕᐅᕐᖓᓚᐅᖅᑐᖅ.  ᑭᒡᓕᓕᐅᖅᑕᐅᓯᒪᓐᖏᑦᑐᖅ 
ᐊᔪᐃᓐᓈᕈᑎᖃᕈᒪᒍᑎᒃ ᕿᒥᕐᕈ ᔨᑦ ᑲᑎᒪᔨᕋᓛᖏᓐᓂᒃ. 

ᐱᖓᓱᑦ ᐊᕐᕌᒍᑦ 2003-ᒥᑦ 2005-ᒧᑦ ᑎᑭᖢᒍ, ᕿᒥᕐᕈᔩᑦ 
ᑲᑎᒪᔨᕋᓛᖏᑦ 107-ᖏᓐᓃᑦᑐᓂᒃ ᕿᒥᕐᕈᖁᔨᔾᔪᑎᓂᒃ ᐱᑎᑕᐅᖃᑦᑕᖅᑐᑦ 
ᐊᕐᕌᒍᑕᒫᖅ.  83 ᐳᓴᓐᑎᖏᓐᓃᑦᑐᑦ ᑲᑎᒪᔩᑦ ᐃᓱᒪᓕᐅᕈᑎᒋᔭᖏᑦ 
ᓱᕐᕋᒃᑕᐅᓚᐅᓐᖏᑦᑐᑦ. 

ᐊᔪᐃᓐᓈᕆᕕᐅᔪᓐᓇᖅᑐᑦ ᑲᑎᒪᔩᑦ. ᐊᔪᐃᓐᓈᕆᕕᐅᔪᓐᓇᖅᑐᑦ 
ᑲᑎᒪᔨᖏᑦ ᑐᖏᓕᐅᓪᓗᑎᒃ ᑭᖑᓪᓕᐅᓪᓗᑎᒡᓗ ᐊᔪᐃᓐᓈᕐᕕᐅᔪᓐᓇᖅᑐᑦ.  
ᐃᒻᒥᒃᑰᖅᑐᑦ, ᒐᕙᒪᒃᑯᑎᒎᓐᖏᖢᑎᒡᓗ ᓴᖅᑭᑕᐅᓯᒪᕗᑦ ᐱᖁᔭᕐᔪᐊᖅᑎᒍᑦ 
ᑭᖑᓪᓕᐅᓗᑎᒃ ᐋᖅᑭᒃᓯᔨᐅᓂᐊᕐᓗᑎᒃ. 

ᒥᓂᔅᑕᐃᑦ ᑲᑎᒪᔨᒃᓴᓂᒃ ᑎᒃᑯᐊᖅᓯᔪᓐᓇᖅᑐᑦ ᐅᓄᕐᓂᖏᑦ ᓇᓕᒧᒌᒡᓗᑎᒃ 
ᑲᑎᒪᔨᓃᑦᑐᒃᓴᓂᒃ ᑭᒡᒐᖅᑐᐃᓂᐊᖅᑐᓂᒃ ᐃᖅᑲᓇᐃᔭᖅᑎᓂᒃ ᐊᒻᒪᓗ 
ᐃᖅᑲᓇᐃᔭᖅᑎᑦᑎᔨᓂᒃ, ᒪᕐᕈᒃᑲᓐᓃᒡᓗ ᑭᒡᒐᖅᑐᖅᑐᒃᓴᐅᓪᓗᑎᒃ ᑕᖅᑲᒃᑯᓂᖓ 
ᐃᓄᖕᓂᒃ. 

ᐱᖓᓱᑦ ᐊᕐᕌᒍᑦ 2003-ᒥᑦ 2005-ᒧᑦ, ᐊᔪᐃᓐᓈᕆᕕᐅᔪᓐᓇᖅᑐᑦ 
ᑲᑎᒪᔨᖏᑦ ᓈᓚᒋᐊᖅᓯᒪᓚᐅᖅᑐᑦ 78-ᓂᒃ ᐊᔪᐃᓐᓈᕆᔪᓂᒃ ᐊᒻᒪᓗ 
ᐋᒃᑳᓚᐅᖅᖢᓂᒋᑦ 18 ᐳᓴᓐᑎᑦ, ᐃᖅᑲᓇᐃᔭᖅᑎ ᐃᑲᔪᖅᓱᖅᑕᐅᓪᓗᓂ. 

ᐊᔪᐃᓐᓈᕆᕕᐅᔪᓐᓇᖅᑐᑦ ᑲᑎᒪᔨᖏᑦ ᐃᒪᐃᓕᐅᕈᓐᓇᑐᐃᓐᓇᖅᐳᑦ 

• ᓈᓚᒋᐊᕈᓐᓇᖅᑐᑦ ᕿᒥᕐᕈᔩᑦ ᑲᑎᒪᔨᕋᓛᖏᑦᑕ ᐃᓱᒪᓕᐊᕆᓚᐅᖅᑕᖏᑦ 
ᑮᓇᐅᔭᖅᑖᕋᓱᖕᓂᕐᒧᑦ ᐊᑭᓕᖅᓱᐃᓂᐊᕐᓂᕐᒧᓪᓗ ᑐᕌᖓᔪᑦ;  ᐊᒻᒪᓗ 

• ᓇᓗᓇᐃᖅᓯᓗᑎᒃ, ᐊᓯᔾᔨᖅᓯᓗᑎᒃ ᑭᖑᒃᓯᓗᑎᒡᓘᓐᓃᑦ 
ᐃᓱᒪᓕᐊᕆᔭᐅᔪᓂᒃ. 

ᐸᓯᑦᓯᔪᖅ ᐱᔪᓐᓇᕐᓂᖅᑖᖅᑎᑕᐅᓯᒪᕗᖅ ᓈᓚᒋᐊᖅᑕᐅᒃᑲᓐᓂᕈᒪᓂᕐᒥᒃ;  
ᑐᒃᓯᕋᐅᑖ ᐃᑲᔪᖅᓱᖅᑕᐅᔭᕆᐊᓕᒃ ᓄᑖᓄᑦ, ᐊᑐᐃᓐᓇᕈᖅᓯᒪᓐᖏᑦᑐᓂᒃ 
ᓱᓕᔪᕐᓇᐅᑎᓂᒃ. 

ᐊᔪᐃᓐᓈᕆᕕᐅᔪᓐᓇᖅᑐᑦ ᑲᑎᒪᔨᖏᑦ ᖃᐃᖁᔨᔪᓐᓇᖅᑐᑦ 
ᓈᓚᒃᑎᐅᓂᐊᖅᑐᓂᒃ ᐊᒻᒪᓗ ᐃᖅᑲᖅᑐᐃᕕᒃᑎᒍᑦ ᐊᐅᓚᓂᖃᕈᓐᓇᖅᖢᑎᒃ 
ᓱᓕᓂᕋᐅᑎᓂᒃ ᐊᑐᕐᓗᑎᒃ.  ᑕᒪᒃᑮᒃ ᐅᖃᐅᓯᒃᑰᖅᑐᑦ ᑎᑎᖅᑲᑎᒎᖅᑐᓪᓗ 

ᐃᓱᒪᒃᓴᖅᓯᐅᕈᑎᒋᔪᓐᓇᖅᑕᖏᑦ.  ᑭᒡᓕᓕᐅᖅᑕᐅᓯᒪᓐᖏᑦᑐᑦ ᐊᔪᐃᓐᓈᕈᑏᑦ 
ᑖᒃᑯᐊ ᐊᔪᐃᓐᓈᕆᕕᐅᔪᓐᓇᖅᑐᑦ ᑲᑎᒪᔨᖏᑦᑕ ᓵᖓᓐᓄᐊᖅᑐᑦ. 

188. 

189. 

190. 

191. 

192. 

ᐃᖅᑲᖅᑐᐃᕕᒃᑎᒍᑦ ᓵᓚᐅᔪᓐᓇᖅᑐᑦ ᐊᔪᐃᓐᓈᕆᕕᐅᔪᓐᓇᖅᑐᑦ 
ᑲᑎᒪᔨᖏᑦᑕ ᐃᓱᒪᓕᐊᖏᑦ ᐊᒻᒪᓗ ᓈᓚᒋᐊᖅᑎᑦᑎᒃᑲᓐᓂᖁᔭᐅᔪᓐᓇᖅᖢᑎᒃ, 
ᓲᕐᓗ ᐊᔪᐃᓐᓈᕆᕕᐅᔪᓐᓇᖅᑐ ᑲᑎᒪᔨᖏᑦ ᒪᓕᒃᓯᒪᓐᖏᓐᓂᖅᐸᑕ 
ᐃᖅᑲᖅᑐᐃᔾᔪᓯᐅᒡᒍᔪᓂᒃ. 

ᐊᔪᐃᓐᓈᕆᕕᐅᔪᓐᓇᖅᑐᑦ ᑲᑎᒪᔨᖏᑦ ᐃᓱᒪᓕᐅᖃᑦᑕᖅᐳᑦ 
ᓇᓪᓕᐅᒃᑯᒫᖅᑕᐅᓯᒪᓂᕐᒧᑦ ᐊᑐᐊᒐᐃᑦ ᑲᑎᒪᔨᓕᕆᔨᒃᑯᓐᓄᑦ ᐋᖅᑭᒃᑕᐅᔪᑦ 
ᒪᓕᒡᓗᒋᑦ.  ᒪᓕᒐᓕᐅᕈᓐᓇᓐᖏᑦᑐᑦ, ᐃᓯᐊᓂ ᑭᖑᓪᓕᐅᓪᓗᑎᒃ ᐃᓱᒪᓕᐅᖅᑎᐅᔪᑦ 
ᑲᑎᒪᔩᑦ ᑖᒃᑯᓂᖓ ᒪᓕᒋᐊᖃᖅᑕᒥᖕᓂᒃ ᒪᓕᓚᐅᕋᓗᐊᕐᒪᖔᖏᓐᓂᒃ.  
ᐊᔪᐃᓐᓈᕆᕕᐅᔪᓐᓇᖅᑐᑦ ᑲᑎᒪᔨᖏᓐᓄᑦ ᐃᓚᒋᔭᐅᔪᑦ ᐃᓱᒪᖏᑦ 
ᑲᑎᒪᔨᓕᕆᔨᒃᑯᑦ ᐊᑐᐊᒐᖏᓐᓅᖅᑐᑦ ᐊᑐᓐᖏᑦᑐᑦ.  ᐱᔭᒃᓴᖅᑖᖅᑎᑕᐅᓯᒪᕗᑦ 
ᖃᐅᔨᓇᓱᒡᓗᑎᒃ ᒪᓕᒐᐃᑦ ᒪᓕᒃᑕᐅᓚᐅᕋᓗᐊᕐᒪᖔᖏᓐᓂᒃ.  ᑲᑎᒪᔨᓕᕆᔨᒃᑯᑦ 
ᐃᓱᒪᖃᕐᓂᕈᑎᒃ ᐊᔪᐃᓐᓈᕆᕕᐅᔪᓐᓇᖅᑐᑦ ᑲᑎᒪᔨᖏᑦ ᒪᓕᑦᑎᐊᓐᖏᓐᓂᖅᐸᑕ 
ᒪᓕᒐᓂᒃ, ᓄᖅᑲᖓᑎᑦᑎᔪᓐᓇᖅᑐᑦ ᐃᓱᒪᓕᐅᕈᑕᐅᓚᐅᖅᑐᒥᒃ ᐊᒻᒪᓗ 
ᓈᓚᒃᑕᐅᒃᑲᓐᓂᖁᔨᔪᓐᓇᖅᖢᑎᒃ.  ᑕᐃᒪᓐᖓᓂᑦ 2000-ᒥᓂᑦ, ᑲᑎᒪᔨᓕᕆᔨᒃᑯᑦ 
ᖁᓕᑐᐃᓐᓇᕐᓂᒃ ᑐᒃᓯᕋᐅᑎᓂᒃ ᐱᑎᑕᐅᓯᒪᔪᑦ ᓈᓚᒋᐊᒃᑲᓐᓂᖁᔨᓂᕐᓂᒃ 
(ᐱᖓᓲᔪᖅᑐᑦ ᑭᒡᒐᖅᑐᐃᓪᓗᑎᒃ ᐃᖅᑲᓇᐃᔭᖅᑎᓂᒃ). 

ᓂᕆᐅᖕᓂᖃᓚᐅᖅᐳᒍᑦ ᐊᔪᐃᓐᓈᕆᕕᐅᔪᓐᓇᖅᑐᑦ ᑲᑎᒪᔨᖏᑦ 
ᓇᓗᓇᐃᔭᑦᑎᐊᖅᓯᒪᔪᓂᒃ ᒪᓕᒐᖃᕋᓱᒋᓪᓗᑎᒃᑯᑦ, ᐃᓚᒋᔭᐅᖃᑕᐅᔪᓪᓗ 
ᐃᓕᓐᓂᐊᖅᓯᒪᑦᑎᐊᕐᓗᑎᒃ ᐱᓕᒻᒪᒃᓯᒪᓗᑎᒡᓗ, ᐊᒻᒪᓗ 
ᐊᖏᖃᑎᒌᒍᓐᓇᐃᓪᓕᐅᑕᐅᔪᓂᒃ ᑲᒪᔪᓐᓇᕐᓗᑎᒃ ᐃᓚᐃᓐᓈᕆᓯᒪᓐᖏᓪᓗᑎᒃ 
ᐱᖁᔭᕐᔪᐊᖅᑎᒍᑦ ᐱᔪᓐᓇᕐᓂᖅᑖᕆᓯᒪᔭᓂ ᒪᓕᒡᓗᒋᑦ.  ᓂᕆᐅᖕᓂᖃᓚᐅᕐᒥᔪᒍᑦ 
ᐃᒻᒥᒃᑰᖅᓯᒪᓂᐊᕐᓂᖏᓐᓂᒃ ᑕᖅᑲᒃᑯᓇᓐᖓᑦ, ᑕᐃᒪᐃᑦᑑᓪᓗᑎᒡᓗ.  
ᐊᔪᓐᖏᓐᓂᖃᑦᑎᐊᕐᓂᐊᕐᒪᑕ, ᓂᕆᐅᖕᓂᖃᓚᐅᕐᒥᔪᒍᑦ ᐋᖅᑭᒃᓯᒪᕙᒌᖅᑐᓂᒃ 
ᑐᑭᒧᐊᕈᑎᓂᒃ ᐱᑕᖃᕐᓂᐊᕋᓱᒋᓐᓈᓪᓗᑕ ᓂᕈᐊᖅᖠᕈᑕᐅᖃᑦᑕᕐᓂᐊᖅᑐᓂᒃ 
ᐊᔪᐃᓐᓈᕆᕕᐅᔪᓐᓇᖅᑐᑦ ᑲᑎᒪᔨᖏᓐᓄᑦ ᐃᓕᔪᒃᓴᓂᒃ.  
ᓂᕆᐅᖕᓂᖃᒃᑲᓐᓂᓚᐅᕐᒥᔪᒍᑦ ᑎᒃᑯᐊᖅᑕᐅᓯᒪᓂᖏᑦᑕ ᐃᓱᓕᑦᑕᕐᕕᖏᑦ 
ᐊᔾᔨᒌᓐᖏᓪᓗᑎᒃ ᓄᑖᑦ ᐊᒻᒪᓗ ᓄᑕᐅᓐᖏᑦᑐᑦ ᐱᓕᒻᒪᒃᓯᒪᔪᑦ 
ᓇᓕᖅᑯᐊᕇᒡᔫᒥᓂᐊᕐᒪᑕ. 

ᖃᐅᔨᓚᐅᖅᑐᒍᑦ ᐊᔪᐃᓐᓈᕆᕕᐅᔪᓐᓇᖅᑐᑦ ᑲᑎᒪᔨᖏᑦ 
ᓇᓗᓇᐃᔭᑦᑎᐊᖅᓯᒪᔪᓂᒃ ᒪᓕᒐᖃᕐᓂᖏᓐᓂᒃ ᐊᒻᒪᓗ ᐋᖅᑭᒃᓱᐃᖃᑦᑕᕐᓂᖏᓐᓂᒃ 
ᐊᖏᖃᑎᒌᒍᑕᐅᔪᓐᓃᖅᑐᓂᒃ ᐃᓚᐃᓐᓈᕆᓯᒪᓐᖏᖢᑎᒃ ᐊᒻᒪᓗ ᒪᓕᒃᓯᒪᓪᓗᑎᒃ 
ᐱᔪᓐᓇᕐᓂᖅᑖᕈᑎᒋᔭᖏᓐᓂᒃ ᐱᖁᔭᕐᔪᐊᕐᓂᒃ. 

ᖃᐅᔨᓚᐅᖅᑐᒍᑦ ᐊᔪᐃᓐᓈᕆᕕᐅᔪᓐᓇᖅᑐᑦ ᑲᑎᒪᔨᖏᑦ ᐃᒻᒥᒃᑰᕐᒪᑕ 
ᑲᑎᒪᔨᓂᑦ, ᑲᑎᒪᔨᓕᕆᔨᓂᑦ, ᐊᒻᒪᓗ ᐅᑭᐅᖅᑕᖅᑑᑉ ᒐᕙᒪᖏᓐᓂᑦ.  ᐊᓯᐊᒍᖔᖅ 
ᐅᖃᐅᓯᕆᓗᒍ, ᐊᔪᐃᓐᓈᕆᕕᐅᔪᓐᓇᖅᑐᑦ ᑲᑎᒪᔨᖏᑦ ᑕᒪᒃᑯᓄᖓ 

ᐅᖃᐅᔾᔭᐅᔪᓐᓇᓐᖏᑦᑐᑦ ᖃᓄᐃᓕᐅᕆᐊᖃᕐᓂᖏᓐᓂᒃ ᐅᕝᕙᓘᓐᓃᑦ ᖃᓄᖅ 
ᐱᓕᕆᐊᖃᕆᐊᖃᕐᓂᖏᓐᓂᒃ.  ᑕᒪᓐᓇ ᐊᒃᓱᐊᓗᒃ ᐱᒻᒪᕆᐅᔪᖅ, ᐊᒻᒪᓗ 
ᐃᓘᓐᓇᖏᑦ ᑕᒪᒃᑯᓄᖓ ᐊᒃᑐᖅᑕᐅᓯᒪᔪᑦ ᐅᔾᔨᕈᓱᒋᐊᖃᖅᖢᑎᒃ. 

193. 

194. 

195. 

196. 

197. 

198. 

ᖃᐅᔨᓚᐅᕐᒥᔪᒍᑦ ᑎᒃᑯᐊᖅᑕᐅᓯᒪᓂᖏᑦ 
ᐊᔾᔨᒌᓐᖏᑦᑑᑎᑕᐅᒃᑲᓐᓂᕈᓐᓇᕐᓂᖏᓐᓂᒃ ᓇᓕᒧᒌᖕᓂᖅᓴᐅᓕᕈᓐᓇᕐᓂᐊᕐᒪᑕ 
ᐱᓕᒻᒪᒃᓯᒪᓃᑦ ᐊᒻᒪᓗ ᐃᓕᓵᖅᑐᑦ ᑭᒡᒐᖅᑐᐃᔪᑦ ᐃᖅᑲᓇᐃᔭᖅᑎᓂᒃ, 
ᐃᖅᑲᓇᐃᔭᖅᑎᑦᑎᓂᒃ ᐊᒻᒪᓗ ᑕᖅᑲᒃᑯᓂᖓ. 

ᑎᒃᑯᐊᖅᑕᐅᓵᕐᓂᑯ ᑲᑎᒪᔨ ᑕᐃᒪᐃᑦᑐᓕᕆᓚᐅᖅᓯᒪᓐᖏᑦᑐᖅ ᓯᕗᓪᓕᕐᒥᒃ 
ᓂᓪᓕᕋᔪᐃᓐᓂᐊᖅᑐᒃᓴᐅᔪᖅ. 

ᐊᔪᐃᓐᓈᕆᕕᐅᔪᓐᓇᖅᑐᑦ ᑲᑎᒪᔨᖏᓐᓄᑦ ᐃᓚᒋᔭᐅᖃᑕᐅᔪᑦ. 
ᐊᔪᐃᓐᓈᕆᕕᐅᔪᓐᓇᖅᑐᑦ ᑲᑎᒪᔨᖏᓐᓄᐊᖅᑕᐅᔪᑦ 
ᐱᔭᕆᐊᑐᔪᕐᔪᐊᒻᒪᕆᐊᓘᔪᓐᓇᖅᑐᑦ ᐊᒻᒪᓗ ᐱᑐᐃᓐᓇᐅᓐᖏᑦᑐᓂᒃ 
ᐃᓅᓕᓴᐃᓂᕐᒨᖓᔪᓂᒃ ᒪᓕᒐᕐᓂᐊᕐᓂᒨᖓᔪᓂᒡᓗ ᐃᓗᓕᖃᐅᕈᓐᓇᖅᖢᑎᒃ.  
ᑲᑎᒪᔩᑦ ᐊᔪᐃᓐᓈᕆᕕᐅᔪᓐᓇᖅᑐᑦ ᑲᑎᒪᔨᖏᓐᓄᑦ ᐃᖅᑲᓇᐃᔭᖃᑦᑕᓐᖏᑦᑐᑦ 
ᖃᐅᑕᒫᖅ.  ᐅᓄᓐᖏᑦᑐᑯᓗᐃᑦ ᑖᒃᑯᓄᖓ ᑎᒃᑯᐊᖅᑕᐅᖃᑦᑕᖅᑐᑦ ᐱᓕᒻᒪᒃᓯᒪᔪᑦ.  
ᓄᓇᑦᓯᐊᕐᒥᐅᑦ ᓄᓇᕗᒻᒥᐅᓪᓘᓐᓃᑦ ᐃᖅᑲᓇᐃᔭᖅᑏᑦ 
ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᖏᑦᑎᒎᖅᑐᑦ ᓇᓗᓇᐃᔭᐃᓯᒪᓐᖏᓚᑦ 
ᖃᓄᐃᑦᑐᓂᒃ ᐊᔪᓐᖏᓐᓂᖃᕆᐊᖃᕐᒪᖔᖏᑦ ᑖᒃᑯᓄᖓ ᑲᑎᒪᔨᐅᖃᑕᐅᓂᐊᖅᑐᑦ. 

ᐊᔪᐃᓐᓈᕆᕕᐅᔪᓐᓇᖅᑐᑦ ᑲᑎᒪᔨᖏᑦ ᓇᓕᒧᒌᒃᑑᔮᖅᖢᑎᒃ 
ᓈᓚᒋᐊᖅᑎᐅᔪᑦ ᐃᖅᑲᖅᑐᐃᔨᐅᓐᖏᖢᑎᒃ, ᐊᔪᓐᖏᓐᓂᖃᖅᖢᑎᒃ 
ᒪᓕᒐᓕᕆᓂᕐᒥᒃ ᐊᒻᒪᓗ ᑲᑎᒪᔩᑦ ᐊᑐᐊᒐᖏᓐᓂᒃ.  ᐃᓚᖏᑦ ᑲᑎᒪᔩᑦ 
ᒪᓕᒐᕐᓂᐊᖅᑎᐅᓂᕐᒥᒃ ᐃᖅᑲᓇᐃᔮᖃᖅᑐᑦ ᑳᓐᑐᕌᒃᑕᐅᓯᒪᓪᓗᑎᒃ ᑲᑎᒪᔨᓄᑦ.  
ᑕᒪᒃᑮᒃ ᖃᓄᐃᓐᖏᑦᑑᒃ.  ᑕᐃᒪᐃᑦᑑᒐᓗᐊᖅᑎᓪᓗᒍ, ᓈᓚᒋᐊᖃᖅᑕᖏᑦ 
ᐱᑐᐃᓐᓇᐅᓐᖏᓐᓂᖏᑦ ᐱᔾᔪᑎᒋᓪᓗᒋᑦ, ᑲᑎᒪᔨᐅᖃᑕᐅᔪᑦ ᓘᒃᑖᖑᓐᖏᑦᑐᑦ 
ᒪᓕᒐᕐᓂᐊᖅᑎᐅᓐᖏᑦᑐᓪᓘᓐᓃᑦ ᐊᑐᐃᓐᓇᖃᕆᐊᖃᓲᑦ ᐃᒻᒥᒃᑰᖅᑐᓂᒃ 
ᖃᐅᔨᒪᔨᑕᕆᓂᐊᖅᑕᒥᖕᓂᒃ ᒪᓕᒐᕐᓂᐊᕐᓂᕐᒥᒃ ᐃᓅᓕᓴᐃᓂᕐᒥᒡᓘᓐᓃᑦ.  

ᐊᔪᐃᓐᓈᕆᕕᐅᔪᓐᓇᖅᑐᑦ ᑲᑎᒪᔨᖏᑦ ᐃᒻᒥᒃᑰᖅᑐᒥᒃ 
ᒪᓕᒐᕐᓂᐊᕐᓂᓕᕆᔨᒥᒃ ᖃᐅᔨᒪᔨᑕᖃᖅᐳᑦ.  ᐊᑐᕆᐊᖃᓕᕌᖓᑦ ᐃᒻᒥᒃᑰᖅᑐᒥᒃ 
ᐃᓅᓕᓴᐃᓂᕐᒥᒃ ᖃᐅᔨᒪᔪᒥᒃ ᐃᓱᒪᓕᐅᖃᑦᑕᖅᑐᑦ. 

ᑎᒃᑯᐊᖅᑕᐅᓵᖅᑐᑦ ᐊᔪᐃᓐᓈᕆᕕᐅᔪᓐᓇᖅᑐᑦ ᑲᑎᒪᔨᖏᓐᓄᑦ 
ᐃᓕᓐᓂᐊᖅᑎᑕᐅᓪᓚᕆᐊᓗᖃᑦᑕᓐᖏᑦᑐᑦ ᐱᓕᒻᒪᒃᓴᖅᑕᐅᖃᑦᑕᓐᖏᖢᑎᒡᓘᓐᓃᑦ.  
ᐅᓂᒃᑳᕐᕕᐅᓲᖑᔪᑦ ᐃᒃᓯᕙᐅᑕᕐᒧᑦ, ᖃᐅᔨᒋᐊᖅᑎᑕᐅᖃᑦᑕᖅᖢᑎᒡᓗ ᖃᓄᖅ 
ᓇᓪᓕᐅᒃᑯᒫᖅᑕᐅᓯᒪᔪᑦ ᑐᒃᓯᕋᐅᓯᐅᕈᓐᓇᕐᒪᖔᖏᓐᓂᒃ, ᐊᒻᒪᓗ 
ᐱᕕᖃᖅᑎᑕᐅᓲᖑᓪᓗᑎᒃ ᐃᓕᓐᓂᐊᕈᑎᒃᓴᒃᑲᓐᓂᕐᓄᑦ ᐃᓚᐅᔪᓐᓇᕐᓂᖏᓐᓂᒃ.  
ᐊᒻᒪᓗᒃᑲᓐᓂᖅ, ᐊᕐᕌᒍᓂ ᐊᒥᓲᓐᖏᑦᑐᓂ ᐱᒋᐊᖅᖢᑎᒃ, ᐃᒃᓯᕙᐅᑕᖓᑦ 
ᐃᓕᓐᓂᐊᖅᑎᑦᑎᖃᑦᑕᖅᓯᒪᔪᑦ ᐃᓱᒪᒃᓴᖅᓯᐅᕈᓐᓇᕐᓂᕐᒥᒃ ᐃᓱᒪᓕᐅᕐᓂᕐᒧᓪᓗ 
ᑎᑎᕋᕆᐅᖅᓴᕐᓂᕐᒥᒃ ᖃᐅᔨᒪᔨᑕᕆᔭᐅᔪᑦ ᐊᑐᖅᑕᐅᓪᓗᑎᒃ.  ᒫᓐᓇ 

ᐃᒃᓯᕙᐅᑕᕆᔭᐅᔪᖅ ᐃᓕᓐᓂᐊᕐᖓᕐᓂᕐᒥᒃ ᐊᒻᒪᓗ ᐃᓕᓐᓂᐊᕈᑎᒃᓴᓂᒃ 
ᐊᑐᐃᓐᓇᕈᐃᖃᑦᑕᖅᓯᒪᓕᖅᑐᖅ ᑲᑎᒪᔨᐅᖃᑕᐅᔪᓄᑦ. 

199. 

200. 

201. 

202. 

203. 

204. 

ᐊᔪᐃᓐᓈᕆᕕᐅᔪᓐᓇᖅᑐᑦ ᑲᑎᒪᔨᖏᑦ ᐱᑐᐃᓐᓇᐅᓐᖏᑦᑐᐊᓗᖕᓂᒃ 
ᓈᓚᒋᐊᖅᓯᒪᖃᑦᑕᖅᑐᑦ.  ᐃᓕᓐᓂᐊᖅᑎᑕᐅᑦᑎᐊᒃᑲᓐᓂᖃᑦᑕᕆᐊᓖᑦ 
ᐱᓕᒻᒪᒃᓴᖅᑕᐅᓗᑎᒡᓗ ᑲᑎᒪᔨᐅᖃᑕᐅᔪᑦ ᖃᐅᔨᒪᔭᕆᐊᖃᖅᑕᒥᖕᓂᒃ 
ᖃᐅᔨᒪᓂᐊᕐᒪᑕ ᑐᓴᐅᒪᑦᑎᐊᕐᓗᑎᒃ ᐃᓱᒪᓕᐅᕈᓐᓇᖃᑦᑕᕐᓂᐊᕐᒪᑕ.  ᑐᑭᓯᐅᒪᔪᒍᑦ 
ᐃᒃᓯᕙᐅᑕᖓᑦ ᐃᓕᓐᓂᐊᖅᑎᑦᑎᒃᑲᓐᓂᕋᓱᖕᓂᖓᓄᑦ ᐊᔪᐃᓐᓈᕆᕕᐅᖃᑦᑕᖅᑐᑦ 
ᑲᑎᒪᔨᖁᑎᖏᓐᓂᒃ. 

ᑲᑎᒪᔨᐅᖃᑕᐅᔪᑦ ᐱᖓᓱᓄᑦ ᑎᓴᒪᓄᓪᓘᓐᓃᑦ ᑕᖅᑭᐅ ᐃᓗᐊᓂ 
ᓈᓚᒋᐊᖅᓯᒪᖃᑦᑕᖅᑐᑦ, ᐃᒃᓯᕙᐅᑕᖓᑦ 8-ᓄᑦ ᖁᓕᓄᑦ ᐅᓪᓗᓄᑦ ᑕᖅᑭᑕᒫᖅ 
ᑕᐃᒪᐃᓕᐅᖃᑦᑕᖅᑎᓪᓗᒍ.  ᐱᕕᑭᑦᑐᒃᓴᐅᔫᒐᓗᐊᖅ ᐱᑐᐃᓐᓇᐅᓐᖏᑦᑐᓂᒃ 
ᓈᓚᖃᑦᑕᕆᐊᖃᕐᓂᖏᑦ ᐱᔾᔪᑎᒋᓪᓗᒋᑦ.  ᑲᑎᒪᔨᐅᖃᑕᐅᔪᑦ 
ᑲᑎᒪᔾᔪᓯᐊᖅᑖᖅᑎᑕᐅᖃᑦᑕᖅᑐᑦ, ᑭᓯᐊᓂᓕ ᐊᑭᑭᑦᑐᖅ, ᐊᒻᒪᓗ 
ᐅᐸᖃᑦᑕᕋᔪᒃᖢᑎᒃ, ᑕᐃᒃᑯᓄᖓ ᐃᖅᑲᓇᐃᔮᓪᓚᕆᖃᖅᑐᓄᑦ ᐱᓗᐊᓐᖑᐊᖅᖢᒍ. 

ᓈᓚᒋᐊᖅᓯᒪᔪᖃᖅᑎᓪᓗᒍ ᐱᖓᓱᑦ ᑲᑎᒪᔩᑦ ᐃᒃᓯᕚᓲᖑᕗᑦ.  
ᑕᐃᒪᐃᓕᖓᑎᓪᓗᒋᑦ ᑲᑎᒪᔩᑦ ᐱᓕᒻᒪᒃᓯᒪᓂᖅᐹᓂᒃ ᐊᑐᕈᓐᓇᓲᑦ ᖃᓄᐃᑦᑑᓂᖓ 
ᓈᓚᒋᐊᖅᑕᐅᓯᒪᔭᕆᐊᓕᒃ ᒪᓕᒃᑕᐅᓪᓗᓂ. 

ᑲᑎᒪᔩᑦ ᐃᓕᔭᐅᓯᒪᓂᖏᑦ ᐋᖅᑭᒃᓱᖅᓯᒪᑦᑎᐊᓐᖏᑦᑐᑦ, ᐊᑕᐅᓯᐅᓐᖏᑦᑐᑦ 
ᐱᓕᒻᒪᒃᓯᒪᔪᑦ ᑲᑎᒪᔩᑦ ᐊᑕᐅᑦᑎᒃᑯᑦ ᓄᖅᑲᕐᕕᒃᓴᖏᑦ ᑎᑭᑐᐃᓐᓇᕆᐊᖃᖅᖢᑎᒃ.  
ᐃᖅᑲᓇᐃᔭᓯᓐᓈ ᐃᓕᓐᓂᐊᖅᓯᒪᓂᖏᑦ ᐱᓕᒻᒪᒃᓯᒪᓂᖏᓪᓗ 
ᐊᑐᖅᑕᐅᔭᕆᐊᖃᓪᓚᕆᒃᑐᑦ ᑕᖅᑲᒃᑯᓄᖓ ᒪᑐᐃᖓᔪᓪᓚᕆᐅᑎᓪᓗᒋᑦ ᑖᒃᑯᐊ 
ᑲᑎᒪᔩᑦ.  ᐃᓕᔭᐅᓯᒪᓂᖏᑦ ᐋᖅᑭᒃᓱᖅᑕᐅᓯᒪᑦᑎᐊᕐᓂᖅᓴᐅᒃᐸᑕ, 
ᑕᐃᒪᓐᖓᓕᒫᖅ, ᐱᓕᒻᒪᒃᓯᒪᔪᖅᑕᖃᐅᖏᓐᓇᖃᑦᑕᕐᓂᐊᖅᑐᖅ 
ᐱᑐᐃᓐᓇᐅᓐᖏᑦᑐᓂᒃ ᓈᓚᒋᐊᖅᓯᒪᔪᓐᓇᖅᑐᓂᒃ ᐊᒻᒪᓗ ᑲᑎᒪᔨᓐᖑᓵᖅᑐᓄᑦ 
ᐃᑲᔪᖅᑎᒃᓴᓂᒃ. 

ᔭᓄᐊᕆ 2006-ᒧᑦ ᑎᑭᖢᒍ, ᑲᑎᒪᔩᑦ ᓇᓕᒧᒌᒃᑐᓂᒃ 
ᑲᑎᒪᔨᖃᓚᐅᓐᖏᑦᑐᑦ ᑭᒡᒐᖅᑐᐃᔪᓂᒃ ᐃᖅᑲᓇᐃᔭᖅᑎᓂᒃ ᐊᒻᒪᓗ 
ᐃᖅᑲᓇᐃᔭᖅᑎᑦᑎᔨᓂᒃ, ᑕᐃᒪᐃᓕᖓᔭᕆᐊᖃᕋᓗᐊᖅᖢᑎᒃ ᒪᓕᒐᖅᑎᒍᑦ.  
ᐱᖓᓱᓂᒃ ᑲᑎᒪᔨᑕᖃᓚᐅᖅ ᑭᒡᒐᖅᑐᐃᔪᓂᒃ ᐃᖅᑲᓇᐃᔭᖅᑎᓂᒃ, ᐊᑕᐅᓯᑐᐊᖅ 
ᑭᒡᒐᖅᑐᐃᓪᓗᓂ ᐃᖅᑲᓇᐃᔭᖅᑎᑦᑎᔨᓂᒃ, ᐊᒻᒪᓗ ᑲᑎᒪᔨᐅᑉ 
ᑭᖑᓪᓕᖅᐹᖅᓯᐅᕐᓂᐊᕐᓂᖑ ᐃᓱᖃᖢᓂ ᒫᔾᔨ 10, 2006-ᒥ. 

ᐊᑐᓕᖁᔭᖅ. ᐊᔪᐃᓐᓈᕆᕕᐅᔪᓐᓇᖅᑐᑦ ᑲᑎᒪᔨᖏᑦ 
ᐃᒪᐃᓕᐅᓪᓗᐊᖅᑐᑦ: 

• ᐋᖅᑭᒃᓱᐃᓗᑎᒃ ᐸᕐᓇᐅᑎᓂᒃ ᐊᑕᐅᑎᒃᑰᖅᓯᒪᖃᑦᑕᕐᓂᐊᓐᖏᒻᒪᑕ 
ᑎᒃᑯᐊᖅᑕᐅᓯᒪᔪᑦ ᓄᖅᑲᖅᑕᕐᕕᖏᑦ ᐊᒻᒪᓗ ᓇᓕᒧᒌᒡᔫᒥᓂᐊᕐᒪᑕ 
ᐱᓕᒻᒪᒃᓯᒪᔪᑦ ᐃᓕᓵᖅᑐᓪᓗ ᑭᒡᒐᖅᑐᐃᔪᑦ ᐊᔾᔨᒌᓐᖏᑦᑐᓂᒃ. 

• ᐋᖅᑭᒃᓱᐃᓗᑎᒃ ᐊᒻᒪᓗ ᓇᓗᓇᐃᖅᓯᓗᑎᒃ ᑲᑎᒪᔨᐅᖃᑕᐅᔪᑦ 
ᐱᔪᓐᓇᐅᑎᖏᓐᓂᒃ, ᐱᓕᒻᒪᒃᓴᐅᑎᖏᓐᓂᒃ ᐊᒻᒪᓗ ᐃᓕᓐᓂᐊᕈᑎᒃᓴᖏᑦᑕ 
ᐊᑐᐊᒐᖏᓐᓂᒃ, ᐃᓚᓕᐅᓪᓗᒋᑦ ᖃᐅᔨᒪᔭᑐᖃᕆᕐᖓᕆᐊᖃᖅᑕᖏᑦ.  
ᐃᓚᓕᐅᔾᔨᓯᒪᓪᓗᐊᖅᑐᖅ ᑕᒪᒃᑮᖕᓂᒃ ᐱᒋᐊᕐᖓᐅᑎᓂᒃ ᐊᒻᒪᓗ 
ᐃᓕᓐᓂᐊᒃᑲᑐᓐᓂᐅᑎᒋᔭᐅᖃᑦᑕᕐᓂᐊᖅᑐᓂᒃ ᑲᑎᒪᔨᐅᖃᑕᐅᔪᓄᑦ. 

ᐊᔪᐃᓐᓈᕆᕕᐅᖃᑦᑕᖅᑐᑦ ᑲᑎᒪᔨᖏᑦᑕ ᑭᒡᒍᑎᖏᑦ:  
ᐊᔪᐃᓐᓈᕆᕕᐅᖃᑦᑕᖅᑐᑦ ᑲᑎᒪᔨᖏᑦ ᐋᖅᑭᒃᓱᐃᓗᑎᒃ ᐸᕐᓇᐅᑎᓂᒃ 
ᑎᒃᑯᐊᖅᓯᓂᐅᖃᑦᑕᕐᓂᐊᖅᑐᓂᒃ ᐃᓱᒪᖅᓲᑕᐅᓗᑎᒃ ᒥᓂᔅᑕᐅᔪᒧᑦ. 

ᑲᑎᒪᔩᑦ ᐊᖏᕈᑎᖃᖅᑐᑦ ᑐᒡᓕᕐᒥᒃ ᑎᑎᖅᑕᐅᓯᒪᔪᒥᒃ. 

205. 

206. 

207. 

208. 

ᐊᔪᐃᓐᓈᕆᕕᐅᖃᑦᑕᖅᑐᑦ ᑲᑎᒪᔨᖏᑦᑕ ᐃᒻᒥᒃᑰᕐᓂᖏᑦ. 
ᑐᒃᓯᕋᐅᓯᐅᖅᓯᒪᔪᑦ ᐱᕙᓪᓕᐊᓂᖏᑦ ᑲᒪᒋᔭᐅᑎᓪᓗᒋᑦ ᑲᑎᒪᔨᓄᑦ, 
ᐃᒻᒥᒃᑰᖅᓯᒪᔭᕆᐊᖃᓪᓚᕆᒃᑐᑦ ᐊᑑᑎᖃᑦᑎᐊᕐᓗᑎᒡᓗ ᐊᒻᒪᓗ 
ᐃᖏᕐᕋᑦᑎᖃᕈᓐᓇᖅᑐᓂᒃ ᐊᔪᐃᓐᓈᕈᑎᓂᒃ ᐱᕙᓪᓕᐊᔾᔪᓯᖃᕐᓗᑎᒃ 
ᐃᖏᕐᕋᑦᑎᐊᕐᓂᐊᕐᒪᑕ.  ᑕᐃᒪᐃᓕᖓᑎᓪᓗᒍ ᐊᑭᑕᐅᔪᓐᓇᕋᔭᓐᖏᑦᑐᖅ 
ᐃᓚᐃᓐᓈᕆᓐᖏᑦᑕᕆᐊᖏᓐᓂᒃ ᐊᒃᑐᖅᑕᐅᓯᒪᔪᓄᑦ ᐊᒻᒪᓗ ᐱᓗᐊᓐᖑᐊᕐᓗᒍ 
ᐃᑲᔫᓯᐊᖅᑖᕋᓱᒃᑐᑦ.  ᐊᔪᐃᓐᓈᕕᐅᔪᓐᓇᖅᑐᑦ ᑲᑎᒪᔨᖏᑦ 
ᓂᕆᐅᖕᓂᖃᕐᕕᒋᓚᐅᖅᑕᕗᑦ ᐅᒻᒧ$ᑯᑐᐃᓐᓇᓐᖏᓪᓗᑎᒃ, ᐃᒻᒥᒃᑰᓪᓚᕆᖕᓂᖓ 
ᑕᑯᒃᓴᐅᓗᓂ.  ᑲᑎᒪᔩᑦ ᐃᖅᑲᓇᐃᔭᖃᑎᖃᕆᐊᖃᖅᑐᑦ ᐃᔪᐃᓐᓈᕆᕕᐅᖃᑦᑕᖅᑐᑦ 
ᑲᑎᒪᔨᖏᓐᓂᒃ ᑕᒪᓐᓇ ᓴᖅᑭᒃᑲᓐᓂᕐᓂᐊᕐᒪᑦ ᐊᒻᒪᓗ ᐃᒻᒥᒃᑰᓪᓚᕆᖕᓂᖓᑦ 
ᐊᔪᐃᓐᓈᕆᕕᐅᖃᑦᑕᖅᑐᑦ ᑲᑎᒪᔨᖏᑦᑕ ᐱᓕᕆᓕᖓ. 

ᐊᐱᖅᓱᓚᐅᖅᑐᒍᑦ ᑎᓴᒪᓂᒃ ᐊᔪᐃᓐᓈᕆᕕᐅᔪᓐᓇᖅᑐᑦ ᑲᑎᒪᔨᖏᓐᓄᑦ 
ᐃᓚᒋᔭᐅᖃᑕᐅᔪᓂᒃ ᐊᒻᒪᓗ ᐃᒃᓯᕙᐅᑕᖓᓐᓂᒃ.  ᐃᓘᓐᓇᖏᑦ 
ᓇᓗᓇᐃᖅᓯᓚᐅᖅᑐᑦ, ᐃᓕᓯᒪᔭᓂ ᒪᓕᒃᖢᒋᑦ, ᐆᒃᑐᖅᑕᐅᓚᐅᖅᓯᒪᓐᖏᑦᑐᑦ 
ᑲᑎᒪᔨᓄᑦ, ᑲᑎᒪᔨᓕᕆᔨᖏᓄᑦ, ᒥᓂᔅᑕᓄᓪᓘᓐᓃᑦ ᓇᓕᐊᑐᐃᓐᓇᕐᓄᑦ 
ᓈᓚᒍᑕᐅᓚᐅᖅᓯᒪᔪᓄᑦ.  ᐊᔪᐃᓐᓈᕆᕕᐅᖃᑦᑕᖅᑐᑦ ᑲᑎᒪᔨᖏᑦᑕ ᐃᓱᒪᓕᐊᖏᑦ 
ᖃᐅᔨᓵᕆᓚᐅᖅᑕᕗᑦ ᐱᔭᕇᖅᑕᐅᓯᒪᓐᖏᑦᑐᓕᕆᔪᑦ ᐊᒃᑐᐃᓂᖃᓚᐅᖅᓯᒪᓐᖏᑦᑐᑦ 
ᑲᑎᒪᔨᑦ, ᑲᑎᒪᔨᓕᕆᔨᒃᑯᑦ, ᒐᕙᒫᒃᑯᒡᓘᓐᓃᑦ ᖃᓄᐃᓕᐅᖁᔨᓂᖏᓐᓂᒃ 
ᐊᓯᖏᓐᓂᒡᓘᓐᓃᑦ. 

ᐊᔪᐃᓐᓈᕆᕕᐅᖃᑦᑕᖅᑐᑦ ᑲᑎᒪᔨᖏᑦ ᐃᑲᔪᖅᑕᐅᓪᓚᕆᖃᑦᑕᕆᐊᖃᖅᐳᑦ 
ᑲᑎᒪᔨᑦ ᐃᖅᑲᓇᐃᔭᖅᑎᖏᓐᓄᑦ, ᐃᓚᓕᐅᖢᒋᑦ ᐃᓅᓕᓴᐃᓂᕐᒧᑦ 
ᖃᐅᔨᓴᔨᑕᕆᔭᐅᔪᑦ, ᐃᓅᓕᓴᐃᓂᖅ ᐱᔾᔪᑎᒋᓪᓗᒍ.  ᐃᓛᓐᓂᒃᑯᑦ 
ᓇᓪᓕᐅᒃᑯᒫᖅᑕᐅᓯᒪᔪᖅ ᐊᒻᒪᓗ ᐃᖅᑲᓇᐃᔭᖅᑏᑦ ᖃᐅᔨᒪᔨᑕᕆᔭᖓᑦ ᐅᐸᒃᓯᒪᓲᑦ 
ᓇᓗᓇᐃᖅᓯᓇᓱᓕᕌᖓᑕ, ᐃᓛᓐᓂᒃᑯᓪᓗ ᑕᐃᑲᓃᖃᑦᑕᓐᖏᖢᑎᒃ.  
ᓇᓗᓇᐃᖅᓯᒪᓪᓚᕆᒃᑐᒥᒃ ᐊᔪᐃᓐᓈᕆᕕᐅᖃᑦᑕᖅᑐᑦ ᑲᑎᒪᔨᖏᓐᓄᑦ ᐊᑐᖅᑐᒃᓴᓂᒃ 
ᐊᑐᐊᒐᓂᒃ ᐱᑕᖃᓐᖏᑦᑐᖅ ᑕᒪᑐᒃᓂᖓᓕᕆᔪᓂᒃ. 

ᐊᔪᐃᓐᓇᕆᕕᐅᖃᑦᑕᖅᑐᑦ ᑲᑎᒪᔨᖏᑦ ᑐᓂᓯᓇᖅᑐᑦ 
ᐱᕙᓪᓕᐊᔾᔪᓯᖏᓐᓂᒃ ᐊᑐᐃᓐᓇᕈᐃᓯᒪᔪᑦ, ᐃᓚᓕᐅᖢᒋᑦ ᓱᓕᓂᕋᐃᔾᔪᑏᑦ 

ᖃᓄᐃᑦᑐᑐᐃᓐᓇᐃᑦ ᓇᓗᓇᐃᔭᖅᑕᐅᓯᒪᔾᔪᑎᖏᑦ, ᑮᓇᐅᔭᖅᑖᕋᓱᐊᖅᑐᒧᑦ ᐊᒻᒪᓗ 
ᐃᖅᑲᓇᐃᔭᖅᑏᑦ ᖃᐅᔨᒪᔨᑕᖓᓐᓄᑦ.  ᐊᔪᐃᓐᓈᕆᕕᐅᔪᓐᓇᖅᑐᑦ ᑲᑎᒪᔨᖏᑦ 
ᓇᓗᓇᐃᖅᓯᐊᓂᒍᓐᓇᓐᖏᑉᐸᑕ ᐃᓘᓐᓇᖏᑦ ᑐᒃᓯᕌᑦ ᑐᑭᒥᔾᔪᖏᑦ 
ᐱᑕᖃᕐᓂᐊᓐᖏᑉᐸᑕ, ᐃᖅᑲᖅᑐᐃᕕᒃ ᓇᓗᓇᐃᖅᓯᔪᓐᓇᖅᐳᖅ ᑲᑎᒪᔩᑦ 
ᒪᓕᓚᐅᓐᖏᓐᓂᖏᓐᓂᒃ ᒪᓕᒐᕐᓂᐊᕐᓂᐅᑉ ᑐᓐᖓᕕᖏᓐᓂᒃ. 

209. 

210. 

211. 

212. 

213. 

ᐊᑐᓕᖁᔭᖅ. ᐊᔪᐃᓐᓈᕆᕕᐅᖃᑦᑕᖅᑐᑦ ᑲᑎᒪᔨᖏᑦ 
ᓇᓗᓇᐃᖅᓯᒋᐊᓪᓚᒋᐊᓖᑦ ᖃᓄᐃᓕᐅᕈᓐᓇᕐᒪᖔᕐᒥ 
ᖃᓄᐃᓕᐅᕈᓐᓇᓐᖏᒻᒪᖔᕐᒥᓗ ᐃᖅᑲᓇᐃᔮᒃᓴᖏᑦ ᓇᓗᕈᓐᓃᒃᑲᓐᓂᕐᓂᐊᕐᒪᑕ 
ᑕᖅᑲᒃᑯᓄᖓ ᑐᑭᓯᐅᒪᔭᐅᓕᕐᓂᐊᕐᒪᑕ ᖃᓄᐃᓕᐅᕆᐊᖃᕐᓂᕐᓂᖏᑦ 
ᑕᖅᑲᒃᑯᓄᖓ. 

ᐊᔪᐃᓐᓈᕆᕕᐅᓇᓐᓇᖅᑐᑦ ᑲᑎᒪᔨᖏᑦᑕ ᑭᒡᖑᓂᖏᑦ. 
ᐊᔪᐃᓐᓈᕆᕕᐅᔪᓐᓇᖅᑐᑦ ᑲᑎᒪᔨᖏᑦ ᓇᖕᒥᓂᖅ ᖃᕆᓴᐅᔭᒃᑰᖅᑐᖁᑎᖃᕆᐊᓖᑦ 
ᓇᖕᒥᓂᖅ ᐃᓱᒪᓕᐊᒥᓂᒃ ᐊᓯᖏᓐᓂᒡᓘᓐᓃᑦ ᓴᖅᑭᔮᖅᑎᑦᑎᖃᑦᑕᕈᓐᓇᕐᓂᐊᕐᒪᑕ. 

ᑐᓴᐅᒪᖃᑎᒌᖕᓂᖅ 

ᓂᕆᐅᖕᓂᖃᓚᐅᖅᑐᒍᑦ ᑲᑎᒪᔩᑦ ᐊᒻᒪᓗ ᑕᖅᑲᒃᑯᐊ 
ᐃᖅᑲᓇᐃᔭᖃᑎᒌᖕᓂᑦ ᖃᓄᐃᓕᐅᕐᓂᕆᖃᑦᑕᖅᑕᖏᓪᓗ 
ᑐᑭᓯᐅᒪᔭᐅᓂᐊᕋᓱᒋᓪᓗᑎᒃᑯᑦ. 

ᐊᐱᖅᓱᓚᐅᖅᑐᒍᑦ 18-ᓂᒃ ᐋᓐᓂᖅᓯᒪᔪᕕᓂᕐᓂᒃ ᐃᖅᑲᓇᐃᔭᖅᑎᓂᒃ 
ᑐᒃᓯᕋᐅᑎᖏᑦ ᓱᓕ ᐋᖅᑭᒃᑕᐅᓯᒪᓐᖏᑦᑐᓂᒃ ᐊᒻᒪᓗ ᐊᓯᖏᓐᓂᒃ 
ᐊᒃᑐᖅᑕᐅᓯᒪᔪᓂᒃ.  ᕿᒥᕐᕈᓇᓚᐅᕐᒥᔪᒍᑦ 21-ᓂᒃ ᑐᒃᓯᕋᐅᓯᐅᖅᑐᕕᓃᑦ 
ᐸᐃᑉᐹᖁᑎᖏᓐᓂᒃ ᓱᓕ ᐋᖅᑭᒃᑕᐅᓯᒪᓐᖏᑦᑐᓂᒃ, ᐊᒻᒪᓗ ᑕᒪᒃᑯᓄᖔᖅᑐᑦ 
ᕿᒥᕐᕈᔭᐅᓯᒪᓂᖏᓐᓂᒃ ᐊᔪᐃᓐᓈᕈᑕᐅᔪᕕᓃᓪᓗ ᐃᓱᒪᓕᐅᕈᑎᕕᓂᖏᓐᓂᒃ.  
ᖃᐅᔨᓚᐅᖅᑐᒍᑦ ᐅᓄᖅᑐᑦ ᐊᒃᑐᖅᑕᐅᓯᒪᔪᑦ ᑐᑭᓯᐅᒪᓐᖏᓐᓂᖏᓐᓂᒃ 
ᖃᓄᐃᑦᑐᓂᒃ ᑲᑎᒪᔩᑦ ᐃᖅᑲᓇᐃᔮᖃᕐᒪᖔᖏᓐᓂᒃ ᐊᒻᒪᓗ ᖃᓄᖅ 
ᐱᓕᕆᖃᑎᖃᕐᒪᖔᖏᓐᓂᒃ. 

ᐃᓚᖏᑦ ᒪᓕᒐᓕᐅᖅᑏᑦ ᑐᓴᐅᒪᔾᔪᑎᓂᒃ ᐱᓇᓱᒋᐊᒃᓴᖅ 
ᐊᔪᖅᓯᐅᖅᑲᖃᑦᑕᖅᑐᑦ.  ᑲᑎᒪᔩᑦ ᑐᓴᐅᒪᔾᔪᑎᓂᒃ ᐊᑐᐃᓐᓇᕈᐃᔪᓐᓇᓐᖏᑎᓪᓗᒋᑦ 
ᓯᖁᒥᑦᑎᓂᐊᕈᑎᒃ ᑐᓴᐅᒪᔾᔪᑏᑦ ᑲᓐᖑᓇᖅᑐᓪᓗ ᓴᐳᒻᒥᐅᓯᖅᑕᐅᓯᒪᓂᖏᑦᑕ 
ᐱᖁᔭᕐᔪᐊᖓᒍᑦ, ᑐᓴᐅᒪᔾᔪᑎᓂᒃ ᐊᒥᖅᑳᕈᓐᓇᕐᓂᕐᒥᒃ ᐱᑕᖃᕆᐊᓖᑦ.  ᐊᓯᖏᑦ 
ᑲᑎᒪᔩᑦ ᐃᖅᑲᓇᐃᔭᖃᑎᖃᑦᑎᐊᖅᐸᓪᓕᐊᓂᖅᓴᐅᓕᖅᑐᑦ ᒥᓂᔅᑕᒥᒃ ᐊᒻᒪᓗ 
ᒪᓕᒐᓕᐅᖅᑎᓂᒃ.  ᑲᑎᒪᔩᑦ ᒫᓐᓇ ᑕᐃᒪᐃᓐᖏᑦᑐᑦ. 

ᑲᑎᒪᔩᑦ ᒪᑐᐃᖓᓂᖅᓴᐅᔪᓐᓇᖅᑐᑦ ᐊᑐᕐᓂᖅᓴᐅᓕᕈᑎᒃ ᖃᕆᓴᐅᔭᒃᑯᑦ 
ᓴᖅᑭᔮᖅᑎᑕᓂ, ᑐᓴᐅᒪᔾᔪᑎᓂᒃ ᐊᑐᖅᑐᓂᒃ ᑭᖑᕙᖅᓯᒪᓐᖏᑦᑐᓂᒡᓗ 
ᐊᑐᐃᓐᓇᕈᐃᓯᒪᓂᐊᕐᒪᑕ ᐊᒃᑐᖅᑕᐅᕙᒃᑐᓄᑦ, ᐊᓯᖏᑦ ᑲᑎᒪᔩᑦ 
ᑕᐃᒪᐃᓕᐅᖃᑦᑕᓕᕇᕐᒪᑕ. 

214. 

215. 

ᑲᑎᒪᔩᑦ ᒫᓐᓇ ᐊᒃᑐᖅᑕᐅᓯᒪᔪᓄᑦ ᐅᓂᒃᑳᖅᑕᖃᑦᑕᓐᖏᑦᑐᑦ 
ᐊᕐᕌᒍᑕᒫᖅᓯᐅᒻᒥᒃ ᑲᑎᒪᓂᖃᖅᑎᓪᓗᒋᑦ.  ᑕᒪᓐᓇ ᐊᒃᓱᐊᓗᒃ 
ᐊᖅᑯᑎᑦᑎᐊᕙᐅᓇᔭᖅᑐᖅ ᑐᓴᐅᒪᑎᑦᑎᔾᔪᑕᐅᓗᓂ ᐊᒃᑐᖅᑕᐅᓯᒪᔪᓂᒃ ᐊᒻᒪᓗ 
ᑐᑭᓯᓂᕐᓘᑕᐅᓯᒪᔪᓂᒃ ᑲᑎᒪᔩᑦ ᒥᒃᓵᓄᑦ ᐋᖅᑭᒋᐊᕈᑕᐅᔪᓐᓇᖅᖢᓂ. 

ᐊᑐᓕᖁᔭᖅ. ᑲᑎᒪᔩᑦ ᐃᒪᐃᓕᐅᓪᓗᐊᖅᑐᑦ  

• ᖃᑯᑎᒃᑯᑦ ᖃᐅᔨᓇᓱᖕᓂᖃᖃᑦᑕᕐᓗᑎᒃ ᖃᓄᖅ ᑲᑎᒪᔩᑦ ᑕᖅᑲᒃᑯᓄᖓ 
ᑕᑯᓐᓇᖅᑕᐅᖕᒪᖔᖏᑦ, ᐱᔾᔪᑎᒋᓗᒋᑦ ᖃᓄᐃᑦᑐᓂᒃ 
ᐃᖅᑲᓇᐃᔮᖃᕐᒪᖔᖏᑦ, ᐱᔭᒃᓴᖅᑖᖅᑎᑕᐅᓯᒪᖕᒪᖔᖏᑦ 
ᖃᓄᐃᓕᐅᖃᑦᑕᕐᒪᖔᖏᓪᓗ, ᐊᒻᒪᓗ ᑕᖅᑲᒃᑯᓄᖓ 
ᓇᓗᓇᐃᖅᓯᖃᑦᑕᕐᓗᑎᒃ ᓇᑭᑦ ᐅᔨᓇᓱᖃᑦᑕᕐᒪᖔᖏᑦ 
ᑐᑭᓯᓂᕐᓘᑎᒋᔭᐅᖃᑦᑕᕐᓂᕐᒥᖕᓂᒃ ᑲᑎᒪᔨᐅᑎᓪᓗᒋᑦ ᐊᒻᒪᓗ 
ᐃᖅᑲᓇᐃᔭᖃᑎᖏᑦ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᓐᓂᒃ; 

• ᐊᑯᓐᓂᖅᓱᖅᑎᒃᓴᒥᒃ ᐋᖅᑭᒃᓯᓗᑎᒃ (ᐃᓚᖏᑦ ᑲᑎᒪᔩᑦ 
ᑕᐃᒪᐃᓯᒪᓕᕇᕐᒪᑕ) ᒪᕐᕉᖕᓂᒃ ᒪᓕᒐᓕᐅᕐᕖᖕᓂᒃ ᐃᖅᑲᓇᐃᔭᖃᑎᖃᕐᒪᑕ 
ᐊᒻᒪᓗ ᐊᓯᖏᓐᓂᒃ ᐊᒃᑐᖅᑕᐅᓯᒪᔪᓂᒃ, ᑲᑎᒪᔩᑦ ᐱᕙᓪᓕᐊᓂᖏᑦ 
ᑐᑭᓯᐅᒪᔭᐅᑦᑎᐊᕐᓂᐊᕐᒪᑕ ᐊᒻᒪᓗ ᐅᖃᓪᓚᖃᑎᒌᑦᑎᐊᕈᓐᓇᕐᓂᐊᕐᒪᑕ, 
ᑕᐅᑦᑐᒥᓂᒡᓗ ᑕᑯᒥᓇᖅᓯᑎᑦᑎᔾᔫᒥᓂᐊᕐᒪᑕ; 

• ᖃᕆᓴᐅᔭᒃᑰᖅᑎᓯᒪᔭᒥᓂᒃ ᐊᑐᕐᓂᖅᓴᐅᒃᑲᓐᓂᕐᓗᑎᒃ ᑕᖅᑲᒃᑯᐊ 
ᑐᓴᐅᒪᑎᑕᐅᑦᑎᐊᕐᓂᐊᕐᒪᑕ ᓄᑕᐅᔾᔫᒥᔪᓂᒃ; ᐊᒻᒪᓗ  

• ᑕᖅᑲᒃᑯᓄᖓ ᐅᓂᒃᑲᐅᓯᓕᐅᖃᑦᑕᕐᓗᑎᒃ ᐊᕐᕌᒍᑕᒫᖅ 
ᑲᑎᒪᓂᖃᓕᕌᖓᒥᒃ. 

ᑲᑎᒪᔩᑦ ᑭᒡᒍᑎᖏᑦ.  ᑲᑎᒪᔩᑦ ᐊᖏᖃᑎᖃᖅᐳᑦ ᐊᑯᓚᐃᑦᑐᒃᑯᑦ 
ᖃᐅᔨᓴᐃᖃᑦᑕᕆᐊᖃᕐᓂᕐᒥᖕᓂᒃ.  ᑕᐃᒪᐃᒃᑲᓗᐊᖅᑎᓪᓗᒍ, ᑲᓇᑕᓕᒫᒥ 
ᐃᓕᓴᕆᔭᐅᓯᒪᔪᑦ ᖃᐅᔨᓴᐃᒐᔪᒃᑐᑦ ᐅᕙᑦᑎᓐᓄᑦ ᐅᖃᓚᐅᖅᑐᑦ ᕕᕗᐊᕆ 2006-
ᒧᑦ ᑎᑭᖢᒍ, ᑭᒡᓕᖃᖅᑎᑕᐅᓯᒪᓂᖏᓐᓂᒃ ᑕᐃᒪᐃᓕᐅᕈᓐᓇᕐᓃᑦ ᑭᐅᔪᑦ 
ᐅᓄᓐᖏᓗᐊᕐᓂᖏᑦ ᐱᔾᔪᑕᐅᓪᓗᑎᒃ ᐊᒻᒪᓗ ᑕᖃᒋᔭᐅᖃᑦᑕᓕᕐᓂᖏᑦ 
ᐊᐱᖅᓱᖅᑕᐅᒡᒍᓗᐊᒧᑦ ᑭᒃᑯᑐᐃᓐᓇᕐᓄᑦ.  ᑲᑎᒪᔩᑦ ᖃᐅᔨᒪᖕᒥᔪᑦ 
ᑐᑭᓯᓂᕐᓗᒃᑕᐅᓯᒪᓂᖓ ᐱᑐᐃᓐᓇᐅᓐᖏᒻᒪᑦ ᐊᒻᒪᓗ ᑐᓴᐅᒪᔾᔪᑎᓕᕆᓂᕐᒧᑦ 
ᐸᕐᓇᐅᑎᖃᕆᐊᖃᕐᓂᖅ. 

ᑲᑎᒪᔩᑦ ᖃᐅᔨᒪᔪᑦ ᒪᓕᒐᓕᐅᕐᕖᒃ ᑕᒪᒃᑮᒃ ᖃᐅᔨᒪᑎᑕᐅᑦᑎᐊᕆᐊᖃᕐᓂᖏᓐᓂᒃ 
ᑲᑎᒪᔩᑦ ᖃᓄᖅ ᐊᐅᓚᓂᖃᖃᑦᑕᕐᒪᖔᖏᑦ ᐊᒻᒪᓗ ᑐᓴᐅᒪᔾᔪᑎᓂᒃ 
ᐊᑐᐃᓐᓇᖃᕆᐊᖃᕐᓂᖏᓐᓂᒃ ᖃᐅᔨᓴᐃᔪᓐᓇᕐᓂᐊᕐᒪᑕ ᑲᑎᒪᔩᑦ 
ᐊᐅᓚᑦᓯᐊᕋᓗᐊᕐᒪᖔᖏᑦ ᐱᖁᔭᕐᔪᐊᑉ ᐃᓗᐊᒍᑦ ᐱᔭᒃᓴᖅᑖᕆᓯᒪᔭᓂ ᒪᓕᒡᓗᒋᑦ.  
ᑲᑎᒪᔩᑦ ᓄᓇᕗᑦ ᒪᓕᒐᓕᐅᕐᕕᐊᓄᑦ ᑐᓐᓂᖅᑯᑎᖃᖅᓯᒪᔪᑦ ᐊᐅᓚᓂᖏᑦᑕ 
ᒥᒃᓵᓄᑦ ᐊᒻᒪᓗ ᐱᖁᔭᕐᔪᐊᖅᑎᒍᑦ ᐱᔭᒃᓴᖅᑖᕆᓯᒪᔭᖏᑦᑕ ᒥᒃᓵᓄᑦ.  
ᓄᓇᑦᑎᐊᕐᒥᐅᑦ ᒪᓕᒐᓕᕆᔨᖏᑦ ᑭᐅᓚᐅᓐᖏᑦᑐᑦ ᑲᑎᒪᔩᑦ ᒥᒃᓵᓄᑦ 
ᑎᑎᕋᐅᓯᖃᕋᓗᐊᕐᒪᑕ ᐊᒻᒪᓗ ᑭᐅᔭᐅᓚᐅᓐᖏᖢᑎᒃ ᑐᓴᕈᒪᔭᕋᓗᐊᕐᒥᓄᑦ.  
ᑲᑎᒪᔩᑦ ᖁᔭᓐᓇᒦᖅᑐᑦ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᖓᓄᑦ 
ᓇᓗᓇᐃᖅᓯᓚᐅᕐᓂᖓᓄᑦ ᑐᓴᐅᒪᖃᑎᒌᑦᑎᐊᖃᑦᑕᕆᐊᖃᕐᓂᖏᑦ ᑲᑎᒪᔩᑦ 

 



ᓄᓇᕗᒻᒧᑦ ᓄᓇᑦᓯᐊᕐᒧᓪᓗ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ ᑲᑎᒪᔩᑦ ᐅᓂᒃᑳᖏᑦ 

ᒪᓕᒐᓕᐅᖅᑎᓪᓗ ᐊᒻᒪᓗ ᐱᕈᓐᓇᐃᒃᑲᓐᓂᕈᒪᓪᓗᑎᒃ ᑕᒪᑐᒥᖓ.  
ᐊᖏᖅᓯᒪᖁᓇᖅᑑᒐᓗᐊᑦ ᓄᓇᑦᓯᐊᕐᒥᐅᑦ ᒪᓕᒐᓕᐅᖅᑎᖏᑦ 
ᑐᓴᐅᒪᖃᑎᒌᖃᑕᐅᒃᐸᑕ.  

ᑲᑎᒪᔩᑦ ᐊᖏᖃᑎᖃᖅᑐᑦ ᐊᑐᖅᑕᐅᒃᑲᓐᓂᕆᐊᖃᕐᓂᖓᓂᒃ ᖃᕆᓴᐅᔭᐃᑦ 
ᑐᓴᐅᒪᔾᔪᑎᓂᒃ ᐊᒃᓱᐊᓗᒃ ᐱᕚᓪᓕᐅᑕᐅᓇᔭᕐᒪᑦ ᐊᒻᒪᓗ ᑭᖑᕙᖅᓯᒪᓐᖏᓪᓗᑎᒃ 
ᐊᐅᓪᓚᖅᑎᑕᐅᖃᑦᑕᕐᓂᐊᕐᒪᑕ ᐊᒃᑐᖅᑕᐅᓯᒪᔪᓄᑦ.  ᐃᖅᑲᓇᐃᔭᖅᑏᑦ 
ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ ᑲᑎᒪᔩᑦ ᓄᑖᓂᒃ ᖃᕆᓴᐅᔭᒃᑰᖅᑎᑕᐅᒪᔪᓂᒃ 
ᓴᖅᑭᑦᑎᓚᐅᖅᑐᑦ ᒪᐃ 18, 2006-ᖑᑎᓪᓗᒍ.  ᓄᑖᑦ ᖃᕆᓴᐅᔭᒃᑰᖅᑎᑕᐅᓯᒪᔪᑦ 
ᐋᖅᑭᒃᓱᖅᑕᐅᑦᑎᐊᒃᑲᓐᓂᓚᐅᖅᑐᑦ ᑕᒪᓐᓇ ᑐᕌᒐᖅ ᐊᓐᖑᑎᔪᓐᓇᕐᓂᐊᕋᑦᑎᒍᑦ.  
ᐊᑲᐅᓂᖅᓴᐅᔪᖅ ᐊᑐᕆᐊᒃᓴᖅ, ᐊᒃᑐᖅᑕᐅᔪᓪᓗ ᖃᓄᖅ ᑐᓴᖅᑕᐅᔪᓐᓇᕐᒪᖔᖏᑦ, 
ᐅᓂᒃᑲᐅᓯᖃᕐᓂᖅ ᐋᓐᓂᕐᓂᐅᔪᓂᒃ, ᐊᒻᒪᓗ ᐃᖅᑲᓇᐃᔭᖅᑏᑦ 
ᓇᓪᓕᐅᒃᒫᖅᑕᐅᓯᒪᓂᖏᓐᓄᑦ ᑲᑎᒪᔨᓄᑦ ᑭᓱᑦ ᓄᑖᑦ ᓴᖅᑭᑕᐅᓯᒪᓕᕐᒪᖔᖏᑦ 
ᐊᒻᒪᓗ ᑲᔪᖏᖅᓴᐅᑏᑦ.  ᐱᕐᔪᐊᖑᓂᖅᐹᖑᔪᖅ ᐅᖃᓕᒫᖅᑐᑦ 
ᑭᐅᔪᓐᓇᖃᑦᑕᕐᓂᐊᕐᓂᖏᑦ ᐊᒻᒪᓗ ᓂᓪᓕᐅᑎᖃᖃᑦᑕᕐᓂᐊᕐᓂᖏᑦ 
ᓴᖅᑭᔮᖅᑎᑕᐅᔪᓄᑦ. 

ᑲᑎᒪᔨᓕᕆᔨᒃᑯᑦ ᐊᖏᖅᓯᒪᓕᕇᖅᑐᑦ ᐊᕐᕌᒍᑕᒫᖅ 
ᐃᓄᓕᒫᖅᑎᑦᑎᖃᑦᑕᕐᓂᐊᕐᓂᕐᒥᒃ ᐃᖃᓗᖕᓂ ᔭᓗᓇᐃᒥᓗ 2006-ᖑᓕᖅᐸᑦ, 
ᐊᑕᐅᑦᑎᒃᑰᖃᑕᐅᓗᑎᒃ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ. 

216. ᐊᖏᖅᑕᐅᓐᖏᓐᓂᕐᒧᑦ ᑎᑎᖅᑲᑦ. ᓂᕆᐅᖕᓂᖃᓚᐅᖅᑐᒍᑦ 
ᐃᖅᑲᓇᐃᔭᖅᑏᑦ ᐊᖓᔪᖅᑲᐅᑏᑦ ᕿᒥᕐᕈᓇᖃᑦᑕᕆᐊᖃᕐᖏᑦ 
ᐊᖏᖅᓯᖃᑦᑕᕐᓗᑎᒡᓗ ᐱᕐᔪᐊᓂᒃ ᑐᓴᐅᒪᔾᔪᑎᓂᒃ, ᓲᕐᓗ ᑐᒃᓯᕋᐅᓯᐅᖅᑑᒐᓗᐊᑦ 
ᐊᖏᖅᑕᐅᓐᖏᔾᔪᑎᖏᑦ (ᑕᑯᔭᒃᓴᖅ 3). 

ᑕᑯᔭᒃᓴᖅ 3 ᑎᑎᖅᑲᑎᒍᑦ ᓇᓗᓕᐅᒪᔾᔪᑕᐅᖃᑦᑕᖅᑐᑦ 

2005-ᖑᑎᓪᓗᒍ ᑲᑎᒪᔩᑦ ᐃᖅᑲᓇᐃᔭᖅᑎᒧᑦ ᑎᑎᖅᑲᓂᒃ ᐊᐅᓪᓚᖅᑎᑦᑎᓚᐅᖅᓯᒪᔪᑦ 
ᐅᖃᐅᔾᔭᐅᓪᓗᓂᓗ ᐃᑲᔫᓯᐊᖅᑖᕈᓐᓇᓐᖏᓐᓂᖓᓂᒃ ᐋᓐᓂᐊᕆᑐᖃᕐᓂᐊᖅᑕᖓᓄᑦ, 
ᑐᓐᖓᕕᒋᔭᐅᓪᓗᑎᒃ ᒪᕐᕉᒃ ᑲᑎᒪᔨᓄᑦ ᐃᓅᓕᓴᐃᓂᕐᒧᑦ ᖃᐅᔨᒪᔨᑕᕆᔭᐅᔫᒃ.  ᑕᖅᑭᖅ 
ᐊᓂᒍᖅᓯᒪᓕᖅᑎᓪᓗᒍ, ᐊᐃᑉᐸᖓ ᐃᓅᓕᓴᐃᓂᕐᒧᑦ ᖃᐅᔨᒪᔨᑕᕆᔭᐅᔪᖅ ᕿᒥᕐᕈᒃᑲᓐᓂᓕᕋᒥ 
ᐊᖏᖃᑎᖃᕈᓐᓃᓚᐅᖅᓯᒪᔪᖅ ᓯᕗᓪᓕᕐᒥᒃ ᐃᓱᒪᓕᐊᕆᔭᐅᔪᕕᓂᕐᒥᒃ. 

ᖃᐅᑎᓪᓗᒍ ᑲᑎᒪᔩᑦ ᑎᑎᖅᑲᓂᒃ ᑐᖏᓕᕆᓕᖅᑕᖓᓂᒃ ᐃᖅᑲᓇᐃᔭᖅᑎᒧᑦ 
ᐊᐅᓪᓚᖅᑎᑦᑎᓕᓚᐅᖅᓯᒪᔪᑦ, ᖃᐅᔨᒃᑲᖅᑕᐅᓪᓗᓂᓗ ᐳ ᐳᓴᓐᑎᒥᒃ 
ᐃᑲᔫᓯᐊᖅᑖᕐᓂᐊᕐᓂᕋᖅᑕᐅᓪᓗᓂ, ᐃᓗᐃᒃᑲᐅᓗᒍᓗ ᐱᓂᐊᕐᓂᕋᖅᑕᐅᓪᓗᓂ.  ᑎᑎᖅᑲᑦ 
ᓇᓗᓇᐃᖅᓯᓚᐅᖅᓯᒪᓐᖏᑦᑐᑦ ᑭᓱᒥᒃ ᐱᔾᔪᑎᖃᖅᖢᑎᒃ ᐃᓱᒪᓕᐊᕐᒥᓂᒃ ᐊᓯᔾᔨᖅᓯᓚᐅᕐᒪᖔᕐᒥ.  
ᐸᐃᑉᐹᖁᑎᖏᓐᓂ ᐅᖃᖅᓯᒪᔪᖅᑕᖃᓚᐅᖅᓯᒪᓐᖏᑦᑐᖅ ᓱᖕᒪᑦ ᐃᓱᒪᓕᐊᒥᓂᒃ ᐊᓯᔾᔨᖅᓯᖕᒪᖔᑦ 
ᑎᑎᖅᑲᑎᒍᑦ ᐅᖃᐅᓯᒃᑯᓪᓘᓐᓃᑦ. 

ᑖᔅᓱᒪ ᑭᑭᑕᐅᓯᒪᔫᑉ ᐊᓯᖏᑦ ᑕᑯᓐᓇᖅᖢᒋᑦ ᑖᓐᓇ ᐊᐅᓚᓂᖃᑦᑎᐊᓚᐅᖅᓯᒪᔪᖅ.  ᐃᓘᓐᓇᖏᑦ 
ᒪᑐᔭᐅᓯᒪᔪᑦ ᑐᖅᑯᖅᑕᒃᓴᑦ ᐊᐅᓪᓚᖅᑎᑕᐅᖃᑦᑕᖅᑐᑦ ᐃᓅᓕᓴᐃᓂᕐᒧᑦ ᖃᐅᔨᒪᔨᑕᕆᔭᐅᔪᓄᑦ 
ᕿᒥᕐᕈᓇᒃᑕᐅᒃᑲᓐᓂᕈᓐᓇᕐᓂᐊᕐᒪᑕ.  ᑕᒪᓐᓇ ᐊᑐᓕᖅᑎᓪᓗᒍ ᑐᒡᓕᐊ ᐃᓅᓕᓴᐃᓂᕐᒧᑦ 
ᖃᐅᔨᒪᔨᑕᕆᔭᐅᔪᖅ ᑕᒻᒪᕐᓂᕐᒥᒃ ᖃᐅᔨᓚᐅᖅᓯᒪᔪᖅ. 

 



ᓄᓇᕗᒻᒧᑦ ᓄᓇᑦᓯᐊᕐᒧᓪᓗ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ ᑲᑎᒪᔩᑦ ᐅᓂᒃᑳᖏᑦ

ᑎᑎᕋᕐᓂᐊᕐᓗᓂ ᐋᒃᑳᖅᓯᒪᓂᕐᒥᒃ ᐱᔾᔪᑎᓕᖕᒥᒃ ᐊᒃᓱᐊᓗᒃ ᐱᒻᒪᕆᐅᔪᖅ.  
ᑐᑭᓯᓇᑦᑎᐊᕆᐊᓕᒃ ᐊᒻᒪᓗ ᐃᑉᐱᒍᓱᑦᑎᐊᕐᓂᖃᕐᓗᓂ, ᑎᑎᕋᖅᓯᒪᓗᓂᓗ 
ᐅᖃᒻᒥᑕᖅᓯᒪᓐᖏᓪᓗᓂ ᑐᑭᓯᓇᑲᐅᑎᒋᓗᓂᓗ.  ᐋᒃᑳᖅᓯᒪᔪᑦ ᑎᑎᖅᑲᑦ ᒪᓕᒐᓂᒃ 
ᒪᓕᒃᓯᒪᒐᓗᐊᕐᒪᖔᖏᑦ ᐊᐅᓚᑕᐅᑦᑎᐊᕆᐊᖃᖅᑐᖅ.  ᑕᒪᓐᓇ ᐃᓚᓕᐅᔾᔨᓯᒪᕗᖅ 
ᕿᒥᕐᕈᓇᖕᓂᕐᒥᒃ ᐊᒻᒪᓗ ᑭᖑᓪᓕᖅᐹᒥᒃ ᐊᖏᖅᑕᐅᓯᒪᓗᓂ 
ᐊᖓᔪᖅᑲᐅᑎᒋᔭᐅᔪᒧᑦ ᑎᑎᖅᑲᑦ ᐊᐅᓪᓚᖅᑎᑕᐅᓚᐅᓐᖏᓐᓂᖏᓐᓂ.  
ᕿᒥᕐᕈᓇᖕᓂᖅ ᐊᑐᖅᑕᐅᖃᑦᑕᖅᐳᖅ ᑖᓐᓇ ᐃᓱᒪᓕᐊᖅ 
ᑕᒻᒪᖅᓯᒪᓐᖏᒃᑲᓗᐊᕐᒪᖔᖓ ᐊᒻᒪᓗ ᑐᑭᓯᑎᑕᐅᑦᑎᐊᕐᓗᓂ ᑐᒃᓯᕋᐅᓯᐅᖅᓯᒪᔪᖅ, 
ᐅᖃᐅᓯᖅᑕᖏᑦ ᐊᒻᒪᓗ ᐃᓗᓕᖏᑦ ᓈᒻᒪᒃᓯᓕᖅᑕᐅᓯᒪᓗᑎᒃ.  

ᐅᔾᔨᕆᓚᐅᖅᑐᒍᑦ ᔭᓗᓇᐃᒥᐅᑦ ᑎᑎᕋᕐᕕᖓᑦ ᑎᑎᖅᓯᖃᑦᑕᕐᓂᖏᓐᓂᒃ 
ᐊᑎᓕᐅᕆᖃᑦᑕᕐᓂᖏᓐᓂᒡᓗ ᐊᐅᓪᓚᖅᑎᑦᑎᓂᐊᓕᕌᖓᒥᒃ ᐊᖏᖅᓯᒪᓐᖏᑦᑐᓂᒃ 
ᑎᑎᖅᑲᓂᒃ, ᑎᑎᕋᖅᑕᐅᖃᓯᐅᔾᔭᐅᓪᓗᓂ ᓈᓴᐅᑖ, ᑎᑎᖅᑲᐅᑉ 
ᐊᐅᓪᓚᖅᑎᑕᐅᕝᕕᖓᑕ ᐅᓪᓗᖓ, ᐊᒻᒪᓗ ᐊᖏᕈᑎᒋᒐᓗᐊᕐᒪᖔᒍ 
ᐃᓱᒪᓕᐊᖑᔪᖅ.  ᖃᐅᔨᓚᐅᖅᑐᒍᑦ ᑲᒪᔨᐅᔪᖅ ᕿᒥᕐᕈᓇᒃᓯᒪᓂᖓᓂᒃ 16-ᓂᒃ 
ᑎᑎᖅᑲᓂᒃ, 20-ᓂᒃ ᕿᒥᕐᕈᓇᒃᑎᓪᓗᑕ. 

ᐃᖃᓗᐃᑦ ᑎᑎᕋᕐᕕᖓ ᑕᐃᒪᐃᑦᑐᓂᒃ ᑎᑎᕋᕐᕕᖃᓐᖏᑦᑐᑦ.  
ᑕᐃᒪᐃᓐᓂᖓᓄᑦ, ᓇᓗᔪᒍᑦ ᑲᒪᔨᐅᔪᖅ ᐊᖏᖅᓯᒪᓐᖏᑦᑐᓂᒃ 
ᕿᒥᕐᕈᓇᖃᑦᑕᕋᓗᐊᕐᒪᖔᖓ. 

33-ᓂᒃ ᐊᖏᖅᓯᒪᓐᖏᑦᑐᓂᒃ ᑎᑎᖅᑲᓂᒃ ᕿᒥᕐᕈᓇᒃᑲᑦᑕ, 8-ᖑᔪᑦ 
ᐊᐅᓪᓚᖅᑎᑕᐅᑲᐅᑎᒋᓚᐅᓐᖏᑦᑐᑦ ᐊᒻᒪᓗ ᐱᖓᓱᑦ ᓇᓗᓇᖅᖢᑎᒃ. 

ᐊᑐᓕᖁᔭᖅ. ᐊᖓᔪᖅᑲᐅᑕᐅᖃᑕᐅᔪᖅ ᕿᒥᕐᕈᓇᐃᓐᓇᕆᐊᖃᖃᑦᑕᖅᐳᖅ 
ᐊᑦᑕᓇᖅᑐᓂᒃ ᑎᑎᖅᑲᓂᒃ, ᓲᕐᓗ ᐊᖏᖅᓯᓐᖏᑦᑐᓂᒃ ᑎᑎᖅᑲᓂᒃ, 
ᑐᑭᓯᓇᑦᑎᐊᕋᓗᐊᕐᒪᖔᖓ ᐊᒻᒪᓗ ᐅᖃᐅᓯᖅᑕᖏᑦ ᓈᒻᒪᒃᑲᓗᐊᕐᒪᖔᖏᓐᓂᒃ 
ᖃᐅᔨᓴᕐᓗᓂ.  ᑎᑎᕋᖅᑕᐅᖃᑦᑕᕆᐊᓖᑦ ᕿᒥᕐᕈᓇᖕᓂᐅᖃᑦᑕᖅᑐᑦ.  ᑕᒪᓐᓇ 
ᐊᒃᓱᐊᓗᒃ ᐱᕐᔪᐊᖑᔪᖅ ᑲᒪᒋᔭᖃᑦᑎᐊᕐᓂᐊᕐᓗᓂ ᑕᖅᑲᒃᑯᓂᖓ 
ᑐᒃᓯᕋᐅᓯᐅᖃᑦᑕᖅᑐᓂᒃ. 

ᑲᑎᒪᔩᑦ ᑭᒡᒍᑎᖏᑦ.  ᑲᑎᒪᔩᑦ ᐊᕐᕌᒍᒐᓴᐅᓕᖅᑐᓄᑦ ᒪᓕᒐᖃᖅᑐᑦ ᑐᒃᓯᕋᐅᑎᓂᒃ 
ᑲᒪᔨᐅᔪᑦ ᓄᓇᑦᓯᐊᕐᒥ ᓄᓇᕗᒻᒥᓗ ᐃᓘᓐᓇᖏᓐᓂᒃ ᐋᒃᑳᖅᓯᒪᔪᓂᒃ ᑎᑎᖅᑲᓂᒃ 
ᕿᒥᕐᕈᓇᖃᑦᑕᖁᔭᐅᓪᓗᑎᒃ.  ᑕᒪᒃᑯᐊ ᕿᒥᕐᕈᓇᖕᓃᑦ 
ᑎᑎᕋᖅᑕᐅᖏᓐᓇᖃᑦᑕᓐᖏᒃᑲᓗᐊᖅᑎᓪᓗᒋᑦ ᓄᓇᕗᒻᒥ, ᒫᓐᓇ 
ᐋᖅᑭᒃᑕᐅᓯᒪᓕᖅᑐᖅ.  ᐊᒻᒪᓗ, ᑲᑎᒪᔩᑦ ᐊᒃᓱᕉᑎᖃᖅᑐᑦ ᑕᒪᒃᑯᐊ ᑎᑎᖅᑲᑦ 
ᑐᑭᓯᓇᑲᐅᑎᒋᖃᑦᑕᕆᐊᖃᕐᓂᖏᓐᓂᒃ ᐊᒻᒪᓗ ᓈᒻᒪᒋᐊᖃᕐᓂᖏᓐᓂᒡᓗ ᐊᒻᒪᓗ 
ᕿᒥᕐᕈᓇᒃᑕᐅᑦᑎᐊᖃᑦᑕᕐᓂᐊᖅᖢᑎᒃ ᐃᓘᓐᓇᖏᑦ. 

ᑭᖑᕙᐅᑎᒋᔭᐅᖃᑦᑕᖅᑐᑦ ᐊᒻᒪᓗ ᐅᖃᐅᓯᖅᑕᐃᑦ 
ᐊᑐᖅᑕᐅᖃᑦᑕᕐᓂᖏᑦ ᑐᓴᒐᒃᓴᓕᐅᖅᑎᓪᓗᒋᑦ. ᓂᕆᐅᖕᓂᖃᓚᐅᖅᑐᒍᑦ 
ᑐᓴᐅᒪᔾᔪᑏᑦ ᐊᐅᓪᓚᖅᑎᑕᐅᖃᑦᑕᕐᓗᑎᒃ ᑭᖑᕙᓐᖏᓪᓗᑎᒃ ᐊᒻᒪᓗ 
ᑐᑭᓯᓇᑲᐅᑎᒋᓗᑎᒃ. 

ᑲᑎᒪᔩᑦ ᐆᒃᑐᕋᖅᑕᐅᔪᓐᓇᖅᑐᓂᒃ ᒪᓕᒐᖃᖅᑐᑦ ᐱᔨᑦᑎᕈᑏᑦ 
ᑭᖑᕙᓗᐊᖃᑦᑕᕐᓂᐊᓐᖏᒻᒪᑕ.  ᑕᐃᒪᐃᒃᑲᓗᐊᖅᑎᓪᓗᒍ ᐅᓄᖅᑐᑦ 
ᐃᖅᑲᓇᐃᔭᖅᑏᑦ ᐃᓱᒫᓗᒍᑎᖃᕐᓂᕋᓚᐅᖅᑐᑦ ᐊᑯᓂᐊᓗᒃ ᐅᑕᖅᑭᖃᑦᑕᕐᓂᕐᒥᖕᓂᒃ 
ᑐᓴᐅᒪᔾᔪᑎᓂᒃ ᐱᓇᓱᒃᖢᑎᒃ.  ᐅᖃᐱᓘᑎᖃᓚᐅᕐᒥᔪᑦ ᐊᒃᓱᓗᐊᔮᖅ 
ᐅᖃᒻᒥᑕᒃᓯᒪᔪᓂᒃ ᑎᑎᖅᑲᖅᑖᖃᑦᑕᕐᓂᕐᒥᖕᓂᒃ ᐱᔾᔪᑎᓕᖕᓂᒃ ᖃᓄᐃᑦᑐᓂᒃ 
ᐊᑐᐊᒐᖃᕐᒪᖔᖏᑦ ᑲᑎᒪᔩᑦ ᐊᒻᒪᓗ ᓘᒃᑖᓂᓐᖔᖅᑐᑦ ᑎᑎᖅᑲᑦ 
ᐅᖃᒻᒥᑕᒃᓯᒪᓗᐊᖃᑦᑕᕐᓂᖏᓐᓂᒃ.  ᐃᖅᑲᓇᐃᔭᖅᑏᑦ ᐅᕙᑦᑎᓐᓄᑦ ᐅᖃᓚᐅᖅᑐᑦ 
ᑕᒪᒃᑯᓂᖓ ᑎᑎᖅᑲᓂᒃ ᑐᑭᓯᐊᓐᖏᓐᓂᕋᖅᖢᑎᒃ. 

82-ᓂᒃ ᑭᒡᓕᓯᓂᐊᖅᑕᐅᓯᒪᓂᑯᓂᒃ ᕿᒥᕐᕈᓇᒃᖢᑕ, ᖃᐅᔨᓴᐃᓚᐅᖅᑐᒍᑦ 
ᑎᑎᖅᑲᓂᒃ ᑲᑎᒪᔨᑦ ᐊᐅᓪᓚᖅᑎᑕᕕᓂᖏᓐᓂᒃ ᐋᓐᓂᖅᓯᒪᔪᓄᑦ 
ᐃᖅᑲᓇᐃᔭᖅᑎᓄᑦ.  ᖃᐅᔨᓇᓲᑎᒋᓚᐅᖅᑕᕗᑦ ᑎᑎᖅᑲᑦ 
ᐊᐅᓪᓚᖅᑎᑕᐅᓴᕋᐃᖃᑦᑕᕋᓗᐊᕐᒪᖔᖏᓐᓂᒃ ᐊᒻᒪᓗ 
ᑐᑭᓯᓇᑲᐅᑎᒋᖕᒪᖔᖏᓐᓂᒃ.  ᖃᐅᔨᓚᐅᖅᑐᒍᑦ ᐃᓛᓐᓂᒃᑯᑦ ᑕᖅᑭᒐᓴᐃᑦ 
ᐊᓂᒍᖃᑦᑕᕐᓂᖏᓐᓂ ᑲᑎᒪᔩᑦ ᐋᓐᓂᖅᓯᒪᓂᕐᒥᒃ ᖃᐅᔨᒃᑲᖅᑕᐅᒐᒥᒃ ᐊᒻᒪᓗ 
ᐊᐅᓪᓚᖅᑎᑦᑎᓕᑕᐃᓐᓇᖃᑦᑕᕐᓂᖏᓐᓂᒃ ᑎᑎᖅᑲᓂᒃ ᐊᖏᖅᓯᔪᓂᒃ 
ᐋᒃᑳᖅᓯᔪᓂᒡᓘᓐᓃᑦ.  ᐊᒻᒪᓗᒃᑲᓐᓂᖅ, ᑎᑎᖅᑲᑦ ᑐᑭᓯᓇᑲᐅᑎᒋᖃᑦᑕᓐᖏᑦᑐᑦ 
ᑲᑎᒪᔩᑦ ᖃᓄᖅ ᐃᓱᒪᓕᐅᓚᐅᕋᓗᐊᕐᒪᖔᖏᓐᓂᒃ (ᑕᑯᔭᒃᓴᖅ 4). 

ᑕᑯᔭᒃᓴᖅ 4 ᐊᖏᓐᖏᑦᑑᑉ ᑎᑎᖅᑲᑦ ᐃᓗᓕᖏᓐᓂᓐᖔᖅᑐᑦ 

ᐅᑯᐊ ᐊᑖᓂ ᑎᑎᕋᖅᓯᒪᔪᑦ ᐊᖏᖅᓯᒪᓐᖏᑦᑐᑦ ᑐᑭᓯᓇᕈᑕᐅᓇᓱᒃᑐᑦ ᖃᓄᐃᑦᑐᓂᒃ 
ᐅᖃᐅᓯᖅᑕᓂᒃ ᐊᑐᖃᑦᑕᕐᒪᖔᖏᑦ.  ᐅᖃᐅᓯᑦ ᐃᓚᖏᑦ ᐊᓯᔾᔨᖅᑕᐅᓯᒪᔪᑦ ᐃᓅᑉ ᐊᑎᖓ 
ᑕᐃᔭᐅᓯᒪᓂᐊᓐᖏᒻᒪᑦ ᐊᐅᓪᓚᖅᑎᕝᕕᐅᓚᐅᖅᑐᖅ.  ᐅᖃᐅᓯᖅᑕᐃᑦ ᑕᒻᒪᖅᑕᖅᓯᒪᔪᑦ 
ᓱᕐᕋᒃᑕᐅᓯᒪᓐᖏᑦᑐᑦ. 

ᐸᐃᑉᐹᖁᑎᑦᑎᓐᓃᑦᑐᑦ ᕿᒥᕐᕈᓇᒃᖢᒋᑦ ᖃᐅᔨᓚᐅᖅᑐᒍᑦ 
ᐃᖅᑲᓇᐃᔭᐃᓐᓇᕈᓐᓇᓚᐅᕋᕕᑦ ᑐᐃᑦ ᐋᓐᓂᖅᓯᒪᒐᓗᐊᖅᑎᓪᓗᒍ ᐊᒻᒪᓗ 
ᓘᒃᑖᓕᐊᕆᐊᖃᓚᐅᓐᖏᖢᑎᑦ.  ᐃᓱᒪᖃᖅᑐᒍᑦ ᐃᖅᑲᓇᐃᔭᕐᕕᖕᓂ ᐋᓐᓂᓚᐅᕈᕕᑦ 
ᐊᒃᑑᐸᒥ ᐃᖅᑲᓇᐃᔮᕆᒡᒍᔭᑎᑦ ᐃᖅᑲᓇᐃᔮᕆᔪᓐᓇᕋᔭᓚᐅᓐᖏᓐᓇᕕᒋᑦ ᐅᕝᕙᓘᓐᓃᑦ 
ᑕᓪᓕᒪᓄᑦ ᑕᖅᑭᓄᑦ ᐅᑕᖅᑭᓇᔭᓚᐅᓐᖏᓐᓇᕕᑦ ᓘᒃᑖᓕᐊᕆᐊᒃᓴᖅ. 

ᐸᐃᑉᐹᖁᑏᑦ ᕿᒥᕐᕈᓇᒃᖢᒋᑦ ᑕᓕᖅᐱᖕᓄᑦ ᑐᐃᖕᓄᑦ ᐱᔾᔪᑎᓖᑦ ᑕᐃᒪᐃᒡᒍᔪᖅ.  
ᓘᒃᑖᑦ ᐃᓱᒪᒋᔭᕕᓂᖏᑦ ᑎᑎᕋᖅᑕᐅᓯᒪᔪᑦ ᑕᒪᑐᒧᖓ ᐱᔾᔪᑎᓕᖕᓂᒃ ᐱᑕᖃᓐᖏᑦᑐᑦ.  
ᐋᓐᓂᕐᓃᑦ ᐊᒧᓯᓂᐅᒍᓇᖅᑐᖅ.  ᑕᐃᒪᐃᒃᑲᓗᐊᖅᑎᓪᓗᒍ, ᓘᒃᑖᒥᓐᖔᖅᑐᓂᒃ 
ᑎᑎᖅᑲᓂᒃ ᑕᐃᒪᐃᓕᓯᒪᔪᓂᒃ ᐱᑕᖃᓐᖏᑦᑐᖅ. 

225. ᐊᑐᓕᖁᔭᖅ. ᑲᑎᒪᔩᑦ ᐊᖏᖅᓯᔪᓂᒃ ᐋᒃᑳᖅᓯᔪᓂᒡᓘᓐᓃᑦ ᑎᑎᖅᑲᓂᒃ 
ᐊᐅᓪᓚᖅᑎᑦᑎᑲᐅᑎᒋᖃᑦᑕᕆᐊᓖᑦ.  ᑎᑎᕋᖃᑦᑕᕆᐊᓖᑦ ᑐᑭᓯᓇᑲᐅᑎᒋᔪᓂᒃ 
ᐅᖃᒻᒥᑕᒃᓯᒪᓐᖏᑦᑐᓂᒃ ᐊᒻᒪᓗ ᐱᑐᐃᓐᓇᐅᓐᖏᑦᑐᓂᒃ ᐅᖃᐅᓯᕐᓂᒃ 
ᐊᑐᖃᑦᑕᓐᖏᓪᓗᑎᒃ. 

ᑲᑎᒪᔩᑦ ᑭᒡᒍᑎᖏᑦ. ᑲᑎᒪᔩᑦ ᑕᒪᑐᒧᖓ ᐊᖏᖅᑐᑦ. 

226. 

227. 

228. 

229. 

230. 

ᓂᓐᖓᐅᒪᓇᖅᓯᒻᒪᕆᖕᓂᖓ ᑐᓴᐅᒪᖃᑎᒌᑦᑎᐊᓐᖏᓗᐊᕐᓂᕐᒧᑦ. 
ᓂᕆᐅᖕᓂᖃᓚᐅᖅᑐᒍᑦ ᑲᑎᒪᔩᑦ ᑐᓴᐅᒪᖃᑎᖃᑦᑎᐊᕆᐊᖃᕐᓂᖏᓐᓂᒃ ᐊᒻᒪᓗ 
ᐋᖅᑭᒃᓯᔭᕆᐊᖃᕐᓂᖏᓐᓂᒃ ᐱᔭᕇᖅᓯᒪᓐᖏᑦᑐᓂᒃ ᑐᒃᓯᕋᐅᑎᓂᒃ, ᑕᖅᑲᒃᑯᐊ 
ᐱᔨᑦᑎᕐᕕᒋᔭᖏᑦ ᓂᓐᖓᐅᒪᓂᐊᓐᖏᒻᒪᑕ.  

ᑐᒃᓯᕋᐅᓯᐅᖅᓯᒪᔪᕕᓃᑦ ᐱᐅᒃᓴᓚᐅᓐᖏᑦᑐᑦ ᐃᓱᒪᓕᐊᕆᔭᐅᔪᒥᒃ 
ᐅᕝᕙᓘᓐᓃᑦ ᑐᒃᓯᕋᐅᑎᖏᑦ ᐱᕙᓪᓕᐊᑎᑕᐅᓐᖏᑦᑐᑦ ᐊᐱᖅᓱᖅᖢᑎᒃᑯᑦ, 
ᓇᓗᓇᕈᓐᓃᓚᐅᖅᑐᖅ ᐊᒃᓱᕉᑕᐅᒃᑲᓐᓂᕆᐊᖃᕐᓂᖓ ᑐᓴᐅᒪᖃᑎᒌᖕᓂᖅ.  
ᐱᓗᐊᕐᓗᒍ, ᑲᑎᒪᔩᑦ ᐃᖅᑲᓇᐃᔭᑦᑎᐊᒃᑲᓐᓂᕆᐊᖃᖅᑐᑦ ᑐᓴᐅᒪᑎᑦᑎᓗᑎᒡᓗ 
ᒪᓕᒐᒥᓂᒃ, ᐱᕙᓪᓕᐊᔾᔪᓯᕐᒥᓂᒃ ᐊᒻᒪᓗ ᐱᓗᐊᕐᓗᒍ, ᑭᒡᓕᓕᐅᖅᓯᒪᔭᓂ. 

ᐃᓚᖏᑦ ᑐᒃᓯᕋᐅᓯᐅᖅᓯᒪᔪᑦ ᐅᕙᑦᑎᓐᓄᑦ ᐅᖃᓚᐅᖅᑐᑦ ᑲᑎᒪᔩᑦ 
ᐃᓱᒪᓕᐊᖏᑦ ᒪᓕᒃᓯᒪᓐᖏᓐᓂᕋᖅᖢᓂᔾᔪᒃ ᑎᒥᒥᒍᑦ ᐊᔪᕈᑎᑖᕆᓯᒪᔭᖏᓐᓄᑦ 
ᐊᒻᒪᓗ ᑮᓇᐅᔾᔭᒃᓴᕈᓐᓇᖅᓯᓂᖏᓐᓄᑦ.  ᐆᒃᑑᑎᒋᓗᒍ, ᑲᑎᒪᔩᑦ 10 ᐳᓴᓐᑎᒥᒃ 
ᑎᒥᒥᒍᑦ ᐊᔪᕈᑎᖃᕐᓂᕋᐃᔪᓐᓇᖅᑐᑦ, ᑭᓯᐊᓂ ᑖᓐᓇ ᐋᓐᓂᖅᓯᒪᔪᖅ 
ᐃᖅᑲᓇᐃᔭᖅᑎ ᑕᐃᔅᓱᒥᖓᔅᑕᐃᓐᓇᖅ ᐃᖅᑲᓇᐃᔮᕆᓚᐅᖅᑕᒥᓂᒃ 
ᐱᓕᕆᐊᖃᕈᓐᓇᐃᓪᓕᔪᖅ ᐊᒻᒪᓗ ᐃᖅᑲᓇᐃᔮᖅᑖᖔᕈᓐᓇᖅᓯᓪᓗᓂ 
ᐊᑭᑭᓐᓂᖅᓴᒻᒪᕆᐊᓗᖕᒥᒃ.  ᐋᓐᓂᓚᐅᖅᑎᓪᓗᒍ, ᑖᓐᓇ ᐃᖅᑲᓇᐃᔭᖅᑎ 
ᑕᐃᒫᑦᑕᐃᓐᓇᖅ ᐃᓅᓯᖃᕈᓐᓇᓪᓕᔪᖅ ᐊᒻᒪᓗ ᐊᒃᓱᕉᓴᓕᑐᐃᓐᓇᕆᐊᖃᖅᖢᓂ 
ᑮᓇᐅᔭᖅᑎᒍᑦ ᐊᒻᒪᓗ ᐃᓅᓯᕐᒥᒍᑦ.  ᐃᖅᑲᓇᐃᔭᖅᑎ ᐃᓱᒪᓕᕋᔭᖅᑐᖅ ᑲᑎᒪᔩᑦ 
ᐊᑭᓕᑦᑎᐊᓐᖏᓗᐊᕐᓂᖏᓐᓄᑦ ᑕᐃᒪᓐᓇᐃᓕᖓᓕᕋᓱᒋᓪᓗᓂ.  

ᑲᑎᒪᔩᑦ ᐃᖅᑲᓇᐃᔭᑦᑎᐊᕋᔭᓐᖏᓚᑦ ᐃᓘᓐᓇᖏᑦ ᑐᒃᓯᕋᐅᑏᑦ 
ᐊᖏᖅᑕᐃᓐᓇᕆᖃᑦᑕᕈᓂᔾᔪᒃ ᖃᐅᔨᓴᑦᑎᐊᖅᓯᒪᓐᖏᓪᓗᑎᒃ 
ᐃᑲᔫᓯᐊᖅᑖᕈᓐᓇᕐᒪᖔᖏᓐᓂᒃ.  ᐃᖅᑲᓇᐃᔭᑦᑎᐊᕆᐊᓖᑦ ᐱᓕᕆᕝᕕᖓ 
ᓴᐳᒻᒥᐅᓯᖅᓯᒪᔪᒪᒍᓂᐅᒃ.  ᑕᐃᒪᐃᒃᑲᓗᐊᖅᑎᓪᓗᒍ, ᑲᑎᒪᔩᑦ 
ᐃᓕᓐᓂᐊᖅᑎᑦᑎᒃᑲᓐᓂᕆᐊᓖᑦ ᑕᖅᑲᒃᑯᓂᖓ ᐊᒻᒪᓗ ᐃᑲᔫᓯᐊᖅᑖᖃᑦᑕᖅᑐᓂᒃ, 
ᐅᓂᒃᑲᐅᓯᖃᕐᓗᑎᒃ ᑭᓱᑦ ᐊᑭᓕᖅᑕᐅᔪᓐᓇᕐᒪᖔᖏᑦ ᐊᒻᒪᓗ ᑭᓱᑦ 
ᐊᑭᓕᖅᑕᐅᔪᓐᓇᓐᖏᒻᒪᖔᖏᑦ, ᖃᓄᖅ ᐊᑭᓕᖅᓯᖃᑦᑕᕐᓂᐊᕐᒪᖔᕐᒥ ᐊᒻᒪᓗ 
ᐊᑭᓕᐅᑎᖏᑦ ᓇᒧᑦ ᑭᒡᓕᓕᐅᖅᑕᐅᓯᒪᖕᒪᖔᖏᑦ. 

ᐊᑐᓕᖁᔭᖅ. ᑲᑎᒪᔩᑦ ᐊᑐᐊᒐᕐᒥᓂᒃ 
ᐃᖅᑲᓇᐃᔭᖅᑎᓄᐊᖅᓯᖃᑦᑕᕆᐊᓖᑦ ᑐᑭᓯᓇᑦᑎᐊᕐᓗᒋᑦ ᐃᓗᐃᒃᑲᐅᓗᒋᓪᓗ, 
ᐱᓗᐊᕐᓗᒋᑦ ᑭᓱᑦ ᐊᑭᓕᖅᑕᐅᔪᓐᓇᕐᒪᖔᖏᑦ ᑭᓱᓪᓗ 
ᐊᑭᓕᖅᑕᐅᔪᓐᓇᓐᖏᒻᒪᖔᖏᑦ, ᐅᓂᒃᑲᐅᓯᕆᓗᓂᔾᔪᒡᓗ ᒪᓕᒐᑦ, ᐱᕙᓪᓕᐊᔾᔪᓰᑦ 
ᐊᒻᒪᓗ ᐱᓗᐊᓐᖑᐊᖅᑐᖅ, ᑭᒡᓕᓕᐅᖅᑕᐅᓯᒪᓃᑦ. 

ᑲᑎᒪᔩᑦ ᑭᒡᒍᑎᖏᑦ.  ᑲᑎᒪᔩᑦ ᓂᕆᐅᖕᓂᖃᕋᓗᐊᖅᐳᑦ ᑕᖅᑲᒃᑯᐊ 
ᐃᑲᔫᓯᐊᖃᑦᑕᖅᑐᑦ ᑐᑭᓯᐅᒪᖁᓪᓗᒋᑦ ᖃᓄᖅ ᐃᖅᑲᓇᐃᔭᖅᑏᑦ 
ᓇᓪᓕᐅᒃᑯᒫᖅᑕᐅᓯᒪᔾᔪᓯᖏᑦ ᐊᐅᓚᓂᖃᖃᑦᑕᕐᒪᖔᖏᑦ, ᐊᒻᒪᓗ 
ᐃᖅᑲᓇᐃᔭᖅᑎᕗᑦ ᑕᒪᑐᒥᖓ ᐅᓂᒃᑲᐅᑎᖃᑦᑎᐊᕋᓱᓚᐅᖅᑐᑦ.  ᐃᓚᖓᒍᑦ 
ᑲᔪᓯᓂᖃᑦᑎᐊᓚᐅᖅᑐᒍᑦ;  ᐅᑯᐊ ᐅᓂᒃᑳᑦ ᐅᖃᒃᑲᓐᓂᕋᓱᑐᐃᓐᓇᖅᑐᑦ ᑭᓱᓄᑦ 

 



ᓄᓇᕗᒻᒧᑦ ᓄᓇᑦᓯᐊᕐᒧᓪᓗ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ ᑲᑎᒪᔩᑦ ᐅᓂᒃᑳᖏᑦ 

 

 
52  ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ ᑎᑎᕋᕐᕕᖓ - ᔫᓂ 2006

ᓵᑕᐅᖃᑦᑕᕐᒪᖔᑦ ᑲᔪᓯᑎᑦᑎᑦᑎᐊᓐᖏᑦᑕᕌᖓᑕ ᐊᒻᒪᓗ ᐊᒃᓱᕉᑎᒋᓗᒍ 
ᐱᕚᓪᓕᖅᑎᒃᑲᓐᓂᕋᓱᖕᓂᐊᖅᑕᕗᑦ. 

ᓄᓐᖒᑏᑦ 

231. 

232. 

233. 

234. 

235. 

ᑕᖅᑲᒃᑯᐊ ᑐᑭᓯᐅᒪᓗᐊᕌᓗᓐᖏᑦᑐᑦ ᑲᑎᒪᔩᑦ 
ᖃᓄᐃᓕᐅᖃᑦᑕᕐᒪᖔᖏᓐᓂᒃ.  ᑕᒪᓐᓇ ᖃᐅᔨᓴᓚᐅᖅᑕᕗᑦ ᒪᕐᕈᐃᖕᓂᒃ 
ᐃᓱᒪᖃᖅᖢᑕ: 

• ᑲᑎᒪᔩᑦ ᑐᒃᓯᕋᐅᓯᐅᕈᑎᓂᒃ ᑲᒪᒋᔭᖃᖃᑦᑕᖅᐹᑦ ᒪᓕᒃᖢᒋᑦ ᒪᓕᒐᐃᑦ 
ᐊᒻᒪᓗ ᓇᖕᒥᓂᖅ ᐊᑐᐊᒐᒥᓂᒃ? 

• ᑲᑎᒪᔩᑦ ᖃᓄᐃᑦᑐᑐᐃᓐᓇᕐᓂᒃ ᐊᑐᖃᑦᑕᖅᐹᑦ ᐊᑐᐊᒐᖏᑦ ᐅᓪᓗᒥᒧᑦ 
ᐊᓐᖑᑎᓯᒪᓂᐊᕐᒪᑕ, ᓈᒻᒪᖕᒪᖔᑕ ᐊᒻᒪᓗ ᐅᖃᐅᓯᕆᔭᐅᑦᑎᐊᖃᑦᑕᖅᐹᑦ 
ᑕᖅᑲᒃᑯᓄᖓ ᐊᒃᑐᖅᑕᐅᓯᒪᔪᓄᑦ? 

ᑲᑎᒪᔩᑦ ᐱᐅᓯᕚᓪᓕᖅᑎᑦᑎᒃᑲᓐᓂᕆᐊᓖᑦ ᑐᒃᓯᕋᐅᓯᐅᖃᑦᑕᖅᑐᑦ 
ᐱᕙᓪᓕᐊᔾᔪᓯᖏᑦᑎᒍᑦ, ᐱᓗᐊᕐᓗᒍ ᑐᓴᐅᒪᖃᑎᒌᖕᓂᖅ, ᐃᖅᑲᓇᐃᔭᖅᑏᑦ 
ᐃᓕᓐᓂᐊᖅᑎᑕᐅᓂᖏᑦ ᐱᕚᓪᓕᐅᑎᒃᓴᖅᑖᖅᑎᑕᐅᓂᖏᑦ, ᓇᐅᑦᑎᖅᓱᐃᔾᔪᓰᑦ 
ᐊᐅᓚᑦᑎᔾᔪᓰᓪᓗ ᑲᒪᔨᐅᔪᓄᑦ, ᐊᒻᒪᓗ ᐅᓂᒃᑲᐅᑎᖃᖃᑦᑕᕐᓂᖅ ᑲᒪᒋᔭᕐᒥᓂᒃ 
ᐊᒻᒪᓗ ᓴᖅᑭᑕᐅᔪᓂᒃ.  ᑕᐃᒪᐃᑦᑑᒐᓗᐊᖅᑎᓪᓗᒍ ᐃᓱᒪᖃᖅᑐᒍᑦ ᑲᑎᒪᔩᑦ 
ᒪᓕᒃᓯᒪᖃᑦᑕᕐᓂᖏᓐᓂᒃ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ 
ᐱᖁᔭᕐᔪᐊᕐᒥᒃ ᑕᒪᒃᑮᒃ ᐅᑭᐅᖅᑕᖅᑐᒥ ᒐᕙᒪᖃᕐᕕᐅᔫᖕᓄᑦ ᐱᒋᔭᓂᒃ ᐊᒻᒪᓗ 
ᐊᑐᐊᒐᓂᒃ ᐋᖅᑭᒃᑕᐅᓯᒪᔪᓂᒃ ᑲᑎᒪᔨᓕᕆᔨᒃᑯᓐᓄᑦ.  ᑲᑎᒪᔩᑦ 
ᖃᓄᖅᑑᕈᑎᖃᒃᑲᓐᓂᕆᐊᓖᑦ ᐃᓅᓕᓴᐃᔩᑦ ᐊᖏᖃᑎᒌᒍᑎᖃᕈᓐᓃᕌᖓᑕ 
ᐱᑐᐃᓐᓇᐅᓐᖏᑦᑐᓂᒃ ᓇᖕᒥᓂᖅ ᐋᖅᑭᒃᓯᒪᑦᑎᐊᕐᓂᖅᓴᐅᖁᓪᓗᒋᑦ ᐊᒻᒪᓗ 
ᐃᖢᕐᕆᓂᖅᓴᐅᓂᐊᕐᒪᑕ ᐃᑲᔫᓯᐊᖃᑦᑕᖅᑐᑦ.  ᐱᐅᓯᕚᓪᓕᖅᑎᑦᑎᔭᕆᐊᖃᕐᒥᔪᑦ 
ᓄᓇᑦᓯᐊᕐᒥᐅᑕᐅᓐᖏᑦᑐᑦ ᓄᓇᕗᒻᒥᐅᑕᐅᓐᖏᑦᑐᓄᓪᓗ ᑲᒪᔾᔪᓯᕆᖃᑦᑕᖅᑕᖏᑦ. 

ᐊᒥᓱᑦ ᐋᖅᑭᒃᑕᐅᕌᓂᒃᓯᒪᓐᖏᑦᑐᑦ ᑐᒃᓯᕋᐅᓯᐊᕕᓃᑦ ᐊᒻᒪᓗ 
ᐊᖏᖃᑎᒌᒍᑕᐅᓐᖏᓐᓃᑦ ᐱᔾᔪᑎᖃᓗᐊᖅᑐᑦ ᐊᑐᐊᒐᕐᓂᒃ ᐅᕝᕙᓘᓐᓃᑦ 
ᐃᓅᓕᓴᐃᔩᑦ ᐊᖏᖃᑎᒌᒍᓐᓇᐃᓪᓕᓂᖏᓐᓂᒃ, ᐅᕝᕙᓘᓐᓃᑦ ᑐᑭᓯᓂᕐᓗᖕᓂᕐᒧᑦ.  
ᐃᓱᒪᒃᑯᑦ, ᑲᑎᒪᔩᑦ ᑐᓴᐅᒪᖃᑎᒌᑦᑎᐊᒃᑲᓐᓂᕆᐊᓖᑦ ᐊᑐᐊᒐᑦ ᐱᔾᔪᑎᒋᓪᓗᒋᑦ, 
ᐅᓂᒃᑲᐅᓯᖃᑦᑎᐊᕐᓗᑎᒡᓗ ᓱᖕᒪᑦ ᐊᑐᐊᒐᖏᑦ ᑲᓇᑕᒥ ᓇᓪᓕᐅᒃᑯᒫᓕᕆᔨᖏᑦᑕ 
ᐊᑐᐊᒐᖏᓐᓂᒃ ᐊᔾᔨᖃᓐᖏᒻᒪᖔᖏᓐᓂᒃ. 

ᑲᑎᒪᔩᑦ ᑕᖅᑲᒃᑯᓄᖓ ᓇᓗᓇᐃᖅᓯᔭᕆᐊᓖᑦ ᒪᑐᐃᖓᑦᑎᐊᕐᓂᕐᒥᖕᓂᒃ 
ᐊᒻᒪᓗ ᐱᕙᓪᓕᐊᓂᖃᕐᓂᕐᒥᖕᓂᒃ.  ᑲᑎᒪᔨᓕᕆᔨᒃᑯᑦ ᐱᕈᓐᓇᒃᑲᓐᓂᕆᐊᓖᑦ 
ᐊᒻᒪᓗ ᐃᒻᒥᒃᑰᕐᓂᖅᓴᐅᓕᕐᓗᑎᒃ ᐊᐅᓚᑦᓯᔨᓂᑦ ᖃᐅᔨᒃᑲᐃᔪᒪᒍᑎᒃ 
ᐊᑑᑎᖃᑦᑎᐊᕐᓂᕐᒥᖕᓂᒃ ᐊᒻᒪᓗ ᓯᕗᒃᑲᖅᑕᖅᑎᐅᓂᕐᒥᖕᓂᒃ. 

ᑲᑎᒪᔩᑦ ᑐᑭᓯᓂᕐᓗᖕᓂᕐᓂᒃ ᓴᖅᑭᕝᕕᐅᔭᕌᖓᒥᒃ 
ᑲᒪᒋᑲᐅᑎᒋᖃᑦᑕᕆᐊᖃᖅᑕᖏᑦ.  ᑐᓴᐅᒪᔾᔪᑎᒃᑲᓐᓂᕐᓂᒃ ᓴᖅᑭᑦᑎᓂᖅ 

ᐃᑲᔪᕐᓂᖃᕋᔭᖅᑐᖅ, ᐱᓗᐊᕐᓗᒍ ᐊᑐᐃᓐᓇᐅᑎᑕᐅᖃᑦᑕᖅᓯᒪᓐᖏᑦᑐᕕᓃᑦ 
ᐊᑐᐃᓐᓇᕈᖅᑎᑕᐅᓗᑎᒃ ᐅᕝᕙᓘᓐᓃᑦ ᐃᓗᐃᑦᑑᓂᖅᓴᓂᒃ ᓴᖅᑭᑦᑎᖃᑦᑕᕐᓗᑎᒃ.  
ᑲᓐᖑᓇᖅᑑᑎᖃᕆᐊᖃᕐᓂᖅ ᐅᓪᓗᒥᐅᓕᖅᑐᖅ ᐃᔨᖅᓯᒪᐅᑕᐅᔭᕆᐊᖃᓐᖏᑦᑐᖅ 
ᓄᖅᑲᖅᑕᐅᑕᐅᓗᓂᓘᓐᓃᑦ ᑐᓴᐅᒪᑎᑦᑎᓂᕐᒥᒃ.  ᑲᑎᒪᔩᑦ ᐅᓪᓗᒥ 
ᐊᑐᖅᑕᐅᓕᖅᑐᓂᒃ ᑐᓴᐅᔾᔪᑎᓂᒃ ᐊᑐᕆᐊᓖᑦ, ᓲᕐᓗ 
ᖃᕆᓴᐅᔭᒃᑰᖅᑎᑦᑎᖃᑦᑕᕐᓂᖅ, ᑭᖑᕙᖅᓯᒪᓐᖏᑦᑐᓂᒃ ᑕᒻᒪᖅᑕᖅᓯᒪᓐᖏᑦᑐᓂᒡᓗ 
ᑐᓴᐅᒪᔾᔪᑎᓂᒃ ᐊᑐᐃᓐᓇᕈᐃᓯᒪᓂᐊᕋᒥᒃ. 

236. 

237. 

ᐊᔪᐃᓐᓈᕆᕕᐅᔪᓐᓇᖅᑐᑦ ᑲᑎᒪᔨᖏᑦ ᖃᓄᐃᓕᐅᖃᑦᑕᕐᒪᖔᖏᑦ 
ᑐᑭᓯᐅᒪᔭᐅᑦᑎᐊᓐᖏᑦᑐᖅ.  ᓇᓗᓇᐃᖅᓯᔭᕆᐊᓖᑦ ᖃᓄᐃᓕᐅᕈᓐᓇᕐᒪᖔᕐᒥ 
ᖃᓄᐃᓕᐅᕈᓐᓇᓐᖏᒻᒪᖔᕐᒥᓗ. 

ᒥᓂᔅᑕᐃᑦ ᖃᓄᐃᓕᐅᕐᓂᕆᖃᑦᑕᖅᑕᖏᑦ ᑐᑭᓯᓇᖅᓯᑎᑕᐅᒃᑲᓐᓂᕆᐊᓕᒃ,  
ᓇᓗᓇᐃᔭᐃᓗᑎᒃ ᖃᓄᐃᑦᑐᓂᒃ ᐱᔭᒃᓴᖅᑖᖅᑎᑕᐅᓯᒪᖕᒪᖔᖏᑦ ᐊᑐᓂ 
ᒐᕙᒪᖃᕐᕖᒃ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᑦᑕ ᐱᖁᔭᕐᔪᐊᖓᒍᑦ 
ᐊᒻᒪᓗ ᑮᓇᐅᔭᑦ ᐊᐅᓚᑕᐅᓂᖏᑦᑕ ᐱᖁᔭᕐᔪᐊᖓᒍᑦ.  ᒥᓂᔅᑖᒃ ᐊᒃᓱᐊᓗᒃ 
ᐱᕐᔪᐊᕐᒥᒃ ᐃᓚᐅᓂᖃᖃᑦᑕᖅᑐᖅ ᑕᒪᒃᑯᐊ ᐊᐅᓚᑕᐅᔾᔪᓯᖏᑦ ᐱᔾᔪᑎᒋᓪᓗᒋᑦ, 
ᐱᓗᐊᕐᓗᒍ ᑲᑎᒪᔩᑦ ᐱᐅᒋᔭᐅᓐᖏᓕᕌᖓᑕ.  ᑲᑎᒪᔨᓕᕆᔨᒃᑯᑦ ᐃᒃᓯᕙᐅᑕᖓᑦ 
ᖃᐅᔨᒃᑲᐃᖃᑦᑕᕆᐊᓕᒃ ᒥᓂᔅᑖᖕᓂᒃ ᐊᓯᔾᔨᖅᑕᐅᔪᖃᕆᐊᖃᓕᖅᐸᑦ ᑲᑎᒪᔩᑦ 
ᑕᐅᑦᑐᖓ ᐱᐅᒋᔭᐅᓂᖅᓴᐅᓕᕐᓂᐊᕐᒪᑦ, ᐅᕝᕙᓘᓐᓃᑦ ᐊᐅᓚᑦᑎᔾᔪᑎᖏᑦ 
ᑲᒪᔾᔪᓯᖏᓐᓄᓪᓗ ᐊᑲᐅᓐᖏᓕᐅᕈᑏᑦ ᓴᖅᑭᓐᓂᖅᐸᑕ ᑲᒪᒋᔭᐅᑲᐅᑎᒋᔭᕆᐊᓖᑦ.  
ᒥᓂᔅᑖᒃ ᐱᔭᒃᓴᖅᑖᖅᑎᑕᐅᓯᒪᕘᒃ ᐱᐅᓂᖅᐹᓂᒃ ᑎᒃᑯᐊᖅᓯᖃᑦᑕᕆᐊᖃᕐᓂᕐᒥᒃ 
ᑲᑎᒪᔨᓕᕆᔨᒃᑯᓐᓄᑦ ᐊᒻᒪᓗ ᐊᔪᐃᓐᓈᕆᕕᐅᔪᓐᓇᖅᑐᑦ ᑲᑎᒪᔨᖏᓐᓄᑦ, ᐊᒻᒪᓗ 
ᑲᑎᒪᔩᑦ ᐃᓕᔭᐅᓯᒪᓂᖏᑦ ᐊᔾᔨᒌᓐᖏᑦᑕᕐᓗᑎᒃ.  ᐱᔭᒃᓴᖅᑖᖅᑎᑕᐅᓯᒪᖕᒥᔫᒃ 
ᑲᑎᒪᔨᓕᕆᔨᒃᑯᓐᓄᑦ ᐊᔪᐃᓐᓈᕆᕕᐅᔪᓐᓇᖅᑐᓪᓗ ᑲᑎᒪᔨᖏᓐᓄᑦ 
ᑎᒃᑯᐊᖅᑕᐅᖃᑦᑕᖅᑐᑦ ᐃᖅᑲᓇᐃᔭᖅᑎᖃᑦᑎᐊᖁᓪᓗᒋᑦ ᐅᓪᓗᒥ 
ᐊᔪᕐᓇᕈᑕᐅᖃᑦᑕᖅᑐᓂᒃ ᑲᒪᒋᔭᖃᑦᑎᐊᖃᑦᑕᕈᓐᓇᕐᓂᐊᕐᒪᑕ. 

 

 





ᓄᓇᕗᒻᒧᑦ ᓄᓇᑦᓯᐊᕐᒧᓪᓗ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ ᑲᑎᒪᔩᑦ ᐅᓂᒃᑳᖏᑦ

 

 
ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ ᑎᑎᕋᕐᕕᖓ - ᔫᓂ 2006 55

ᑕᒻᒪᖅᓯᒪᔪᖅᓯᐅᕐᓂᐅᑉ ᑐᑭᖓ 

ᑐᕌᒐᑦ 

ᒪᓕᒐᓕᐅᕐᕕᖕᒧᑦ ᐱᖁᔨᕗᖔᕈᑕᐅᓚᐅᖅᑐᖅ ᐅᐃᒍᖓ A-ᒥ ᑎᑎᕋᖅᓯᒪᔪᖅ. 

ᑕᒻᒪᖅᓯᒪᔪᖅᓯᐅᕐᓂᖃᓚᐅᖅᑐᒍᑦ ᑐᕌᒐᖃᓚᐅᖅᑐᒍᑦ ᖃᐅᔨᔪᒪᓪᓗᑕ ᐃᒪᐃᑦᑐᓂᒃ 

• ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ ᑲᑎᒪᔩᑦ ᓄᓇᑦᓯᐊᕐᒥ ᓄᓇᕗᒻᒥᓗ 
ᐱᕙᓪᓕᐊᑎᑦᑎᖃᑦᑕᕐᒪᖔᖏᑦ ᐃᑲᔫᑎᓂᒃ ᐃᓚᐃᓐᓈᕆᓐᖏᓪᓗᑎᒃ, ᑭᖑᕙᖅᑕᓐᖏᓪᓗᑎᒃ ᐊᒻᒪᓗ 
ᓇᓕᐊᖕᓄᑐᐃᓐᓇᖅ ᐃᒡᓗᕙᖅᓯᒪᓐᖏᓪᓗᑎᒃ, ᒪᓕᒡᓗᒋᑦ ᐱᔪᓐᓇᐅᑎᑖᕐᕕᒋᔭᖏᑦ ᐱᖁᔭᕐᔪᐊᑦ ᐊᒻᒪᓗ ᑲᑎᒪᔩᑦ 
ᐊᑐᐊᒐᖏᑦ; 

• ᐊᔪᐃᓐᓈᕆᕕᐅᔪᓐᓇᖅᑐᑦ ᑲᑎᒪᔨᖏᑦ ᐋᖅᑭᒃᓱᐃᖃᑦᑕᕐᒪᖔᖏᑦ ᐊᔪᐃᓐᓈᕆᔭᐅᔪᓂᒃ ᐃᓚᐃᓐᓈᕆᓐᖏᓪᓗᑎᒃ, 
ᑭᖑᕙᖅᓯᒪᓐᖏᓪᓗᑎᒃ ᐊᒻᒪᓗ ᓇᓕᐊᖕᓄᑐᐃᓐᓇᖅ ᐃᒡᓗᕙᖅᓯᒪᓐᖏᓪᓗᑎᒃ, ᒪᓕᒡᓗᒋᑦ ᐱᔪᓐᓇᐅᑎᑖᕐᕕᒋᔭᖏᑦ 
ᐱᖁᔭᕐᔪᐊᑦ; 

• ᑲᑎᒪᔨᓕᕆᔨᒃᑯᑦ ᓇᐅᑦᑎᖅᓱᖅᑎᐅᓗᑎᒃ ᓇᒧᓐᖓᐅᖕᒪᖔᖏᑦ ᐊᐅᓚᑕᐅᓂᖏᓐᓂᒡᓗ ᐃᖅᑲᓇᐃᔭᖅᑏᑦ 
ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ ᑲᑎᒪᔨᑦ, ᓈᒻᒪᒃᓯᓕᖅᓯᒪᓗᑎᒃ ᒪᑐᐃᖓᑦᑎᐊᕐᓂᕐᒧᑦ ᐊᒻᒪᓗ ᓵᑕᒃᓴᐅᓂᕐᒥᓄᑦ 
ᑕᖅᑲᒃᑯᓄᖓ;  ᐊᒻᒪᓗ 

• ᑲᑎᒪᔩᑦ ᐱᔭᒃᓴᖅᑖᕆᓯᒪᔭᖏᑦ ᐃᖅᑲᓇᐃᔭᖃᑎᖃᕐᓂᖏᓪᓗ ᑕᖅᑲᒃᑯᓄᖓ ᑐᑭᓯᓇᑦᑎᐊᕋᓗᐊᕐᒪᖔᖏᑦ. 

ᐃᓗᓕᖏᑦ  

ᑕᒻᒪᖅᓯᒪᔪᖅᓯᐅᕐᓂᖃᖅᑎᓪᓗᑕ ᖃᐅᔨᓴᐃᓚᐅᖅᑐᒍᑦ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᔾᔪᓯᖏᓐᓂᒃ ᓄᓇᑦᓯᐊᕐᒥ 
ᓄᓇᕗᒻᒥᓗ, ᐅᑯᐊ ᓵᓐᖓᓗᐊᓐᖑᐊᖅᖢᑎᒃᑯᑦ 

• ᒫᓐᓇ ᐃᑲᔫᑏᑦ ᐱᕙᓪᓕᐊᔾᔪᓯᖏᑦ, ᐱᓗᐊᕐᓗᒋᑦ ᐊᑐᐊᒐᑦ ᒪᓕᒐᓪᓗ ᐊᑐᖅᑕᐅᔪᑦ ᑲᑎᒪᔨᓄᑦ, ᕿᒥᕐᕈᔩᑦ 
ᑲᑎᒪᔨᕋᓛᖏᓐᓄᑦ, ᐊᒻᒪᓗ ᐊᔪᐃᓐᓈᕆᕕᐅᔪᓐᓇᖅᑐᑦ ᑲᑎᒪᔨᖏᑦ, ᖃᓄᐃᑦᑐᓂᒡᓗ ᐱᔭᒃᓴᖃᕐᒪᖔᖓ 
ᐃᖅᑲᓇᐃᔭᖅᑏᑦ ᖃᐅᔨᒪᔨᑕᕆᔭᖓᑦ;  ᐊᒻᒪᓗ 

• ᑲᑎᒪᔩᑦ ᐊᐅᓚᑕᐅᔾᔪᑎᖏᑦ, ᐱᓗᐊᕐᓗᒋᑦ ᖃᓄᐃᑦᑐᓂᒃ ᐃᖅᑲᓇᐃᔮᖃᕐᒪᖔᖏᑦ ᐱᔭᒃᓴᖅᑖᖅᑎᑕᐅᓯᒪᓂᖏᓪᓗ, 
ᐊᒻᒪᓗ ᑕᖅᑲᒃᑯᐊ ᐊᒃᑐᖅᑕᐅᔪᑦ, ᒪᑐᐃᖓᓂᖏᑦ ᐊᒻᒪᓗ ᓵᑕᒃᓴᐅᓂᖏᑦ ᑕᖅᑲᒃᑯᓄᖓ ᐊᒃᑐᖅᑕᐅᓂᓕᖕᓄᑦ. 

ᓯᕗᒧᐊᒃᐸᓪᓕᐊᖏᑦ 

ᑕᒻᒪᖅᓯᒪᔪᖅᓯᐅᓚᐅᖅᑐᒍᑦ ᐃᑲᔫᓯᐊᕈᑎᓂᒃ, ᕿᒥᕐᕈᓇᒃᖢᒋᑦ, ᐊᒻᒪᓗ ᐊᔪᐃᓐᓈᕆᔾᔪᓯᐅᖃᑦᑕᖅᑐᑦ ᕿᒥᕐᕈᓪᓗᑎᒃᑯᑦ 
ᐊᔾᔨᒌᓐᖏᑦᑐᑦ ᐱᕙᓪᓕᐊᔾᔪᓰᑦ ᐊᒻᒪᓗ ᐊᐱᖅᓱᖃᑦᑕᖅᖢᑎᒃᑯᑦ ᐊᔪᐃᓐᓈᕆᕕᐅᔪᓐᓇᖅᑐᑦ ᑲᑎᒪᔨᖁᑎᖏᑦ, ᕿᒥᕐᕈᔩᑦ 
ᑲᑎᒪᔨᕋᓛᖁᑎᖏᑦ, ᐊᐅᓚᑦᓯᔨᑦ, ᐃᖅᑲᓇᐃᔭᖅᑏᑦ ᐊᒻᒪᓗ ᐃᑲᔫᓯᐊᖃᑦᑕᖅᑐᑦ.  ᐊᒻᒪᓗᒃᑲᓐᓂᖅ, ᕿᒥᕐᕈᓇᓚᐅᕐᒥᔪᒍᑦ 
ᐱᖁᔭᕐᔪᐊᕐᓂᒃ ᐊᒻᒪᓗ ᐸᐃᑉᐹᓂᒃ ᑐᖅᑯᖅᑕᐅᓯᒪᔪᓂᒃ. 

ᑕᒻᒪᖅᓯᒪᔪᖅᓯᐅᓚᐅᕐᒥᔪᒍᑦ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᑦᑕ ᑲᑎᒪᔨᖏᑦᑕ ᐊᐅᓚᑕᐅᔾᔪᓯᖏᓐᓂᒃ, 
ᕿᒥᕐᕈᓇᒃᖢᑕ ᐱᖁᔭᕐᔪᐊᕐᓂᒃ ᐊᒻᒪᓗ ᐸᐃᑉᐹᕐᓂᒃ ᐱᕐᔪᐊᖑᓂᖏᓐᓂᒃ.  ᐊᐱᖅᓱᖃᑦᑕᓚᐅᕐᒥᔭᕗᑦ ᐃᓄᐃᑦ ᐃᓚᐅᓂᖃᖅᑐᑦ 

ᑲᑎᒪᔩᑦ ᐊᒻᒪᓗ ᐊᒃᑐᖅᑕᐅᖃᑦᑕᖅᑐᑦ ᐊᐅᓚᑦᓯᔨᖏᓐᓂᒃ.  ᑭᖑᓪᓕᕐᒥᒃ, ᑲᑎᒪᔩᑦ ᒪᑭᒪᔾᔪᑎᖏᑦ ᖃᓄᖅ 
ᐊᔾᔨᒋᓐᖏᓐᓂᖃᕐᒪᖔᖏᓐᓂᒃ ᐊᓯᖏᓐᓄᑦ ᓇᓪᓕᐅᒃᑯᒫᖃᖅᑎᑦᑎᔨᑦ ᑲᑎᒪᔨᖏᓐᓂᒃ ᑲᓇᑕᐅ ᐃᓗᐊᓂ ᖃᐅᔨᓴᓚᐅᕐᒥᔪᒍᑦ. 

ᒪᓕᒐᐃᑦ 

ᐃᒪᐃᑦᑐᓂᒃ ᓂᕆᐅᖕᓂᖃᓚᐅᖅᑐᒍᑦ 

• ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ ᑲᑎᒪᔩᑦ ᑐᑭᓯᓇᑦᑎᐊᖅᑐᓂᒃ ᒪᓕᒐᖃᖅᑐᑦ, 
ᐃᓕᓐᓂᐊᖅᓯᒪᓪᓗᑎᒡᓗ ᐊᔪᓐᖏᑦᑎᐊᖅᖢᑎᒡᓗ ᐃᖅᑲᓇᐃᔭᖅᑎᖏᑦ, ᐊᒻᒪᓗ ᐋᖅᑭᒃᓱᐃᔪᓐᓇᖅᖢᑎᒃ 
ᐃᑲᔫᓯᐊᒃᓴᓂᒃ ᐃᓚᐃᓐᓈᕆᓯᒪᓐᖏᖢᑎᒃ ᐊᒻᒪᓗ ᒪᓕᒃᖢᓂᔾᔪᒃ ᐱᔪᓐᓇᕐᓂᖅᑖᕈᑎᓂ ᐱᖁᔭᕐᔪᐊᑦ ᐊᒻᒪᓗ ᑲᑎᒪᔩᑦ 
ᐊᑐᐊᒐᖏᑦ; 

• ᐊᔪᐃᓐᓈᕆᕕᐅᔪᓐᓇᖅᑐᑦ ᑲᑎᒪᔨᖏᑦ ᑐᑭᓯᓇᑦᑎᐊᖅᑐᓂᒃ ᒪᓕᒐᖃᖅᑐᑦ, ᐃᓕᓐᓂᐊᖅᓯᒪᓪᓗᑎᒡᓗ 
ᐊᔪᓐᖏᑦᑎᐊᖅᖢᑎᒡᓗ ᐃᖅᑲᓇᐃᔭᖅᑎᖏᑦ, ᐊᒻᒪᓗ ᐋᖅᑭᒃᓱᐃᔪᓐᓇᖅᖢᑎᒃ ᐃᑲᔫᓯᐊᒃᓴᓂᒃ 
ᐃᓚᐃᓐᓈᕆᓯᒪᓐᖏᖢᑎᒃ ᐊᒻᒪᓗ ᒪᓕᒃᖢᓂᔾᔪᒃ ᐱᔪᓐᓇᕐᓂᖅᑖᕈᑎᓂ ᐱᖁᔭᕐᔪᐊᑦ ᐊᒻᒪᓗ ᑲᑎᒪᔩᑦ ᐊᑐᐊᒐᖏᑦ; 

• ᑲᑎᒪᔨᓕᕆᔨᒃᑯᑦ ᓇᐅᑦᑎᖅᓱᖅᑎᒋᔭᐅᖃᑦᑕᖅᐳᑦ ᓇᒧᓐᖓᐅᓂᐊᕐᒪᖔᖏᑦ ᖃᓄᕐᓗ ᐊᐅᓚᑕᐅᓂᐊᕐᒪᖔᖏᑦ 
ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ ᑲᑎᒪᔩᑦ, ᓈᒻᒪᒃᓯᓕᖅᓯᒪᓗᒍ ᒪᑐᐃᖓᑦᑎᐊᕐᓂᕐᒧᑦ ᐊᒻᒪᓗ 
ᓵᑕᒃᓴᐅᔪᓐᓇᕐᓂᖏᓐᓄᑦ ᑕᖅᑲᒃᑯᓄᖓ ᐊᒃᑐᖅᑕᐅᓯᒪᔪᓄᑦ;  ᐊᒻᒪᓗ 

• ᑲᑎᒪᔩᑦ ᐱᔭᒃᓴᖅᑖᕆᓯᒪᔭᖏᑦ ᐊᒻᒪᓗ ᐃᖅᑲᓇᐃᔭᖃᑎᖃᕐᓂᖏᑦ ᑕᖅᑲᒃᑯᓄᖓ ᑐᑭᓯᓇᑦᑎᐊᓚᐅᖅᑐᑦ. 

ᑕᒻᒪᖅᓯᒪᔪᖅᓯᐅᖅᑏᑦ 

ᐊᖓᔪᖅᑳᖅ: ᕌᔾᔪ ᓯᒻᓴᓐ  
ᐊᐅᓚᑦᓯᔨ: ᑖᓂᐅᓪ ᔅᑖᑦᕙᐃᓱ 

ᑖᓖᓐ ᕼᐋᓗᕖ 
ᓲᓴᓐ ᒥᓕᐅ 
ᓂᐅᓪᓴᓐ ᒪᐃᕌᓐ 
ᐲᑕ ᔩ 
ᑖᓇ-ᓖ ᓵ 

ᑐᑭᓯᒋᐊᒃᑲᓐᓂᕈᒪᒍᕕᑦ ᐅᖄᓚᕕᒋᓂᐊᖅᐸᑎᑦ ᑐᓴᐅᒪᔾᔪᑎᓕᕆᔩᑦ ᐅᕙᓂ (613) 9953708 ᐅᕝᕙᓘᓐᓃᑦ 18887615953 
(ᐊᑭᖃᓐᖏᑦᑐᖅ). 

 



ᓄᓇᕗᒻᒧᑦ ᓄᓇᑦᓯᐊᕐᒧᓪᓗ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ ᑲᑎᒪᔩᑦ ᐅᓂᒃᑳᖏᑦ

ᐅᐃᒍᖓ A ᓄᓇᑦᓯᐊᕐᒥᐅᑦ ᒪᓕᒐᓕᐅᕐᕕᐊᓄᑦ ᐱᖁᔨᕗᖔᕈᑕᐅᓚᐅᖅᑐᖅ 

ᓄᓇᑦᓯᐊᕐᒥᐅᑦ ᒪᓕᒐᓕᐅᕐᕕᐊ ᐱᖁᔨᕗᖔᓕᐅᓚᐅᖅᑐᑦ ᑐᒃᓯᕌᖃᖅᖢᑎᒃ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᕐᔪᐊᖅ 
ᑕᒻᒪᖅᓯᒪᔪᖅᓯᖁᓪᓗᒍ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑦᑕ ᐊᐅᓚᓂᕆᖃᑦᑕᖅᑕᖏᓐᓂᒃ ᓄᓇᑦᓯᐊᕐᒥᐅᑦ/ᓄᓇᕗᒻᒥᐅᑦ 
ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᑦᑕ ᑲᑎᒪᔨᖏᓐᓂᒃ ᐊᒻᒪᓗ ᐅᓂᒃᑳᓕᐅᖁᓪᓗᒋᑦ ᒪᓕᒐᓕᐅᕐᕕᖕᒧᑦ. 

ᐱᖁᔨᕗᖔᕈᑦ ᑐᒃᓯᕌᖃᓚᐅᖅᐳᖅ ᑕᒻᒪᖅᓯᒪᔪᖅᓯᐅᖅᑕᐅᖁᓪᓗᒍ ᐊᐅᓚᓂᖓ ᐅᑯᑎᒎᓇᖅ 

• ᑎᒥᖁᑖ, ᐃᓕᓐᓂᐊᖅᑎᑦᑎᓂᖏᑦ, ᐊᒻᒪᓗ ᐱᓕᒻᒪᒃᓴᐃᔾᔪᓯᐅᖃᑦᑕᖅᑐᑦ ᐃᖅᑲᓇᐃᔭᖅᑎᓄᑦ;  ᐱᕙᓪᓕᐊᔾᔪᓯᖏᑦ, 
ᖃᓄᖅ ᑕᑯᓐᓇᒐᖃᕐᒪᖔᖏᑦ, ᐅᒃᐱᕆᔭᖏᑦ, ᑲᑎᒪᔩᑦ ᐃᓗᐊᓂ ᐃᖅᑲᓇᐃᔭᕐᓂᐅᖃᑦᑕᖅᑐᑦ, ᒪᓕᒐᐃᑦ ᐊᒻᒪᓗ 
ᓴᓇᕐᕈᑏᑦ ᐊᐅᓚᑦᑎᔾᔪᑕᐅᖃᑦᑕᖅᑐᑦ ᐃᑲᔫᑎᓂᒃ ᐋᓐᓂᖅᓯᒪᔪᓄᑦ ᐃᖅᑲᓇᐃᔭᖅᑎᓄᑦ ᐊᒻᒪᓗ ᒪᓕᒃᓯᒪᖕᒪᖔᖏᑦ 
ᑕᕐᓂᖓᓂᒃ ᐃᔅᓯᖓᓂᒡᓗ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᕐᒥᒃ; 

• ᐊᐅᓚᑕᐅᔾᔪᑎᖏᑦ ᐃᑲᔫᑏᑦ ᐊᒻᒪᓗ ᒪᓕᒃᓯᒪᖕᒪᖔᖏᑦ ᑕᕐᓂᖓᓂᒃ ᐃᔅᓯᖓᓂᒡᓗ ᐃᖅᑲᓇᐃᔭᖅᑏᑦ 
ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᕐᒥᒃ; ᐊᒻᒪᓗ 

• ᓈᒻᒪᖕᒪᖔᑦ ᒪᓕᒃᓯᒪᒐᓗᐊᕐᒪᖔᓪᓗ ᑲᑎᒪᔩᑦ ᐊᐅᓚᑦᑎᔾᔪᑎᖏᓐᓂᒃ ᐊᒻᒪᓗ ᓵᑕᒃᓴᐅᓂᖏᓐᓂᒃ ᓄᓇᑦᓯᐊᕐᒥᐅᑦ 
ᒐᕙᒪᖏᓐᓄᑦ ᐊᒻᒪᓗ ᒪᓕᒐᓕᐅᕐᕕᐊᓄᑦ. 

ᐱᖁᔨᕗᖔᕈᑦ ᑐᒃᓯᕌᖃᓚᐅᕐᒥᔪᖅ ᑕᒻᒪᖅᓯᒪᔪᖅᓯᐅᖅᑎᕐᔪᐊᖅ ᕿᒥᕐᕈᓇᒃᑲᓐᓂᖁᓪᓗᒍ ᐊᓯᖏᓐᓂᒃ 
ᕿᒥᕐᕈᓇᒃᑕᐅᔭᕆᐊᖃᕋᓱᒋᔭᖏᓐᓂᒃ. 

 



ᓄᓇᕗᒻᒧᑦ ᓄᓇᑦᓯᐊᕐᒧᓪᓗ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ ᑲᑎᒪᔩᑦ ᐅᓂᒃᑳᖏᑦ 

ᐅᐃᒍᖓ B  ᓇᐃᓈᖅᓯᒪᔪᑦ ᐊᑐᓕᖁᔭᓕᐊᕕᓂᕗᑦ ᐊᐅᓚᑦᓯᔨᓄᓪᓗ ᑭᒡᒍᓯᐅᓚᐅᖅᑐᑦ 

ᐅᑯᐊ ᐊᑖᓂ ᑎᑎᕋᖅᓯᒪᔪᑦ ᐊᑐᓕᖁᔭᐃᑦ ᑖᒃᑯᓇᓂ ᐅᓂᒃᑲᑦ ᐃᓗᐊᓃᑦᑐᑦ.  ᐊᑐᓕᖁᔭᐃᑦ ᓵᖏᓐᓃᑦᑐᑦ 
ᓇᓗᓇᐃᖅᓯᓯᒪᕗᖅ ᐅᓂᒃᑳᑦ ᐃᓗᐊᓂ ᓇᓂᔪᓐᓇᕐᒪᖔᖅᐱᒋᑦ.  ᓈᓴᐅᑎᖏᓐᓃᑦᑐᑦ ᐅᖃᐅᓰᑦ ᓇᓗᓇᐃᖅᓯᓯᒪᕗᖅ 
ᓇᓕᐊᖕᓂ ᑖᓐᓇ ᐅᖃᐅᓯᕆᔭᐅᓚᐅᕐᒪᖔᖓ. 

ᐊᑐᓕᖁᔭᖅ ᑭᒡᒍᓯᖅ 

ᐊᐅᓚᑦᓯᓂᖅ  

36. ᒥᓂᔅᑕᐃᑦ ᐊᒻᒪᓗ ᑲᑎᒪᔩᑦ 
ᑲᑎᒪᖃᑎᒋᖃᑦᑕᖅᓯᒪᓪᓗᒋᑦ ᐊᒻᒪᓗ ᒪᓕᒃᖢᒋᑦ ᒫᓐᓇ 
ᐱᖁᕐᔪᐊᖁᑎᒋᔭᐅᔪᑦ, ᑲᑎᒪᔩᑦ ᐋᖅᑭᒃᓱᐃᓪᓗᐊᖅᑐᑦ 
ᑐᓴᐅᒪᖃᒌᖕᓂᕐᒧᑦ ᒪᓕᒐᓂᒃ ᓇᓗᓇᐃᔭᐃᓯᒪᔪᓂᒃ 
ᖃᓄᐃᑦᑐᓂᒃ ᐱᔭᒃᓴᖃᕐᒪᖔᖏᑦ ᒥᓂᔅᑖᒃ ᐊᒻᒪᓗ ᖃᓄᖅ 
ᐃᖅᑲᓇᐃᔭᖃᑎᖃᖃᑦᑕᕐᓂᐊᕐᒪᖔᖏᑦ ᑲᑎᒪᔨᓂᒃ ᐊᒻᒪᓗ 
ᑲᑎᒪᔩᑦ ᑲᑎᒪᔨᖏᓐᓂᒃ ᐊᒻᒪᓗ ᖃᓄᐃᓕᖓᓂᐊᕐᒪᖔᖏᑦ 
ᑲᑎᒪᔩᑦ ᐊᒻᒪᓗ ᒪᓕᒐᓕᐅᖅᑎᐅᖃᑕᐅᔪᑦ ᑖᒃᑯᖕᓄᖓ 
ᒪᕐᕈᖕᓄᑦ ᒪᓕᒐᓕᐅᕐᕖᖕᓄᑦ.  (23–35)   

ᑲᑎᒪᔩᑦ ᑭᒡᒍᑎᖏᑦ. ᐊᒃᓱᐊᓗᒃ ᐱᒻᒪᕆᐅᔪᒃ ᒥᓂᔅᑖᒃ, ᑲᑎᒪᔨᑦ ᑲᑎᒪᔨᖏᑦ, 
ᐃᒃᓯᕙᐅᑕᖅ, ᐊᖓᔪᖅᑳᖅ ᐊᒻᒪᓗ ᑲᑎᒪᔩᑦ ᐱᔭᒃᓴᖅᑖᕆᓯᒪᔭᖏᑦ 
ᐃᖅᑲᓇᐃᔭᖃᑎᒌᖕᓂᐊᕐᓂᖏᓪᓗ ᑎᑎᕋᖅᑕᐅᓯᒪᒃᐸᑕ ᐊᒻᒪᓗ ᐊᖏᕈᑕᐅᓯᒪᓗᑎᒃ 
ᐃᓘᓐᓇᖏᓐᓄᑦ.  ᑐᓴᐅᒪᔾᔪᑎᓕᕆᓂᕐᒧᑦ ᒪᓕᒐᐃᑦ ᓇᓗᓇᐃᖅᓯᓯᒪᔭᕆᐊᖃᕐᒥᔪᑦ ᖃᓄᖅ 
ᑐᓴᐅᒪᖃᑎᒌᖕᓂᖃᕐᓂᐊᕐᒪᖔᖏᑦ ᑲᑎᒪᔩᑦ ᐊᒻᒪᓗ ᒪᓕᒐᓕᐅᖅᑏᑦ.  ᒪᑐᐃᖓᑦᑎᐊᖁᒧᑦ 
ᑕᒪᒃᑯᐊ ᑎᑎᖅᑲᖁᑏᑦ ᑕᖅᑲᐅᖓ ᓴᖅᑭᔮᖅᑎᑕᐅᔭᕆᐊᓖᑦ ᐊᒻᒪᓗ 
ᐊᑐᐃᓐᓇᕈᖅᑎᑕᐅᓗᑎᒃ ᑲᑎᒪᔩᑦ ᖃᕆᓴᐅᔭᒃᑰᖅᑎᓯᒪᔭᖏᓐᓄᑦ, ᐃᒻᒪᖄᓗ 
ᐊᑐᐃᓐᓇᕈᖅᑎᑕᐅᓯᒪᓗᑎᒃ ᒐᕙᒪᒃᑯᑦ ᖃᕆᓴᐅᔭᒃᑯᖅᑎᓯᒪᔭᖏᑦᑎᒍᑦ.  

39. ᑲᑎᒪᔩᑦ ᐋᖅᑭᒃᓯᓪᓗᐊᖅᑐᑦ ᖃᐅᔨᓴᐃᔾᔪᑎᓂᒃ 
ᐃᖏᕐᕋᑦᑎᐊᕋᓗᐊᕐᒪᖔᕐᒥ ᐃᓗᐃᒃᑲᐅᓗᑎᒃ 
ᐊᑕᐅᓯᐅᓈᖅᑎᕐᓗᑎᒡᓗ.  ᑖᒃᑯᐊ ᖃᐅᔨᓴᐃᔾᔪᑎᕕᓃᑦ 
ᒥᓂᔅᑖᖕᓄᑦ ᑐᓐᓂᖅᑯᑕᐅᖃᑦᑕᓪᓗᐊᖅᑐᑦ ᐊᕐᕌᒍ 
ᐊᑕᐅᓯᐊᕐᓗᒍ. 
(37–38) 

ᑲᑎᒪᔨᓕᕆᔨᒃᑯᑦ ᑭᒡᒍᑎᖏᑦ. ᑲᑎᒪᔩᑦ ᐊᖏᖃᑎᖃᖅᑐᑦ ᐊᑐᓕᖁᔭᕐᒥᒃ.  ᐊᒃᑑᐸ 
2005-ᖑᑎᓪᓗᒍ, ᐃᒻᒥᒃᑰᖅᑐᓂᒃ ᐊᐅᓚᑦᓯᓂᕐᒧᑦ ᖃᐅᔨᒪᔨᑕᕐᒥᒃ 
ᐃᖅᑲᓇᐃᔭᖅᑎᑦᑎᓚᐅᖅᓯᒪᔪᑦ, ᐊᒻᒪᓗ ᒫᓐᓇ ᐱᕙᓪᓕᐊᔾᔪᓯᕐᓂᒃ 
ᐋᖅᑭᒃᓱᐃᕙᓪᓕᐊᓕᖅᖢᑎᒃ ᑕᒪᓐᓇ ᓴᖅᑭᑦᑐᓐᓇᕐᓂᐊᕐᒪᑦ. 

48. ᒥᓂᔅᑖᒃ ᐃᓱᒪᒃᓴᖅᓯᐅᕈᑎᖃᕈᓐᓇᕐᓂᐊᖅᑎᓪᓗᒋᑦ, 
ᑲᑎᒪᔨᑦ ᑲᑎᒪᔨᖏᑦ ᓇᓗᓇᐃᔭᐃᓪᓗᐊᖅᑐᑦ ᑲᑎᒪᔩᑦ 
ᖃᓄᐃᑦᑐᓂᒃ ᐃᖅᑲᓇᐃᔮᒃᓴᖅᑖᖅᑎᑕᐅᓯᒪᖕᒪᖔᖏᓐᓂᒃ, 
ᐃᓚᓕᐅᓪᓗᒋᑦ ᖃᓄᐃᑦᑐᓂᒃ ᐱᓕᒻᒪᒃᓯᒪᔭᕆᐊᖃᕐᓂᖏᑦ, 
ᑭᒡᒐᖅᑐᐃᔾᔪᓯᑐᖃᖏᑦ ᐊᒻᒪᓗ ᓄᑖᑦ ᐱᑐᐃᓐᓇᐅᓐᖏᑦᑐᑦ 
ᑭᓐᖒᒪᔭᐅᓂᖏᑦ.  ᑕᒪᓐᓇ ᓱᒃᑲᓐᓂᖅᓴᒃᑰᕈᓐᓇᖁᓪᓗᒍ, 
ᑲᑎᒪᔩᑦ ᕿᒥᕐᕈᓇᓪᓗᐊᖅᑐᑦ ᐊᓯᖏᑦ ᐃᖅᑲᓇᐃᔭᖅᑎᓂᒃ 
ᓇᓪᓕᐅᒃᑯᒫᖅᓯᒪᒪᔾᔪᓯᕐᓂᒃ ᑲᓇᑕᒥ. 
(40–47) 

ᑲᑎᒪᔨᓕᕆᔨᒃᑯᑦ ᑭᒡᒍᑎᖏᑦ. ᑲᑎᒪᔩᑦ ᐊᖏᖃᑎᖃᖅᐳᑦ ᑕᒪᑐᒥᖓ ᐊᑐᓕᖁᔭᕐᒥᒃ, 
ᐊᒻᒪᓗ ᓗᕿᒥᕐᕈᓇᖕᓂᐊᖅᖢᑎᒃ ᒫᓐᓇ ᖃᓄᐃᑦᑐᓂᒃ ᐱᓕᒻᒪᒃᓯᒪᔭᕆᐊᖃᕐᓂᖏᓐᓂᒃ 
ᐊᒻᒪᓗ ᐅᓄᖅᓯᒋᐊᖅᑕᐅᓗᑎᒃ ᐃᓚᓕᐅᔾᔭᐅᓂᐊᕐᒪᑕ ᐃᓗᓕᑯᓘᔭᖃᐅᕆᐊᖃᕐᓂᖏᑦ. 

49. ᑲᑎᒪᔩᑦ ᑲᑎᒪᓕᕆᔨᖏᑦ ᑎᓕᓯᓪᓗᐊᖅᑐᑦ 
ᑲᑎᒪᔨᓂᒃ ᐋᖅᑭᒃᓱᐃᖁᓗᒋᑦ ᐸᕐᓇᐅᑎᓂᒃ 
ᐃᓕᓐᓂᐊᕈᑕᐅᓂᐊᖅᑐᓂᒃ ᐃᓘᓐᓇᖏᓐᓄᑦ 
ᑲᑎᒪᔨᓐᖑᓵᖅᑐᓄᑦ.  
ᐃᓕᓐᓂᐊᖅᑎᑕᐅᖃᓯᐅᔾᔭᐅᓪᓗᐊᖅᑐᑦ ᑲᑎᒪᔩᑦ 
ᐊᑐᐊᒐᖏᓐᓂᒃ, ᖃᓄᖅ ᐊᐅᓚᐅᓯᖃᕐᒪᖔᖏᑦ, ᐊᒻᒪᓗ 
ᐱᑐᐃᓐᓇᐅᓐᖏᑦᑐᓄᑦ ᑐᕌᖓᔪᑦ, ᓲᕐᓗ ᑮᓇᐅᔭᑦ 
ᐊᐅᓚᑕᐅᓂᖏᑦ ᐊᒻᒪᓗ ᐃᓗᐊᓂ ᐊᐅᓚᑦᑎᔾᔪᓰᑦ.  
(40–47) 

ᑲᑎᒪᔨᓕᕆᔨᒃᑯᑦ ᑭᒡᒍᑎᖏᑦ. ᑲᑎᒪᔨᓕᕆᔨᒃᑯᑦ ᐊᖏᖃᑎᖃᖅᐳᑦ ᐊᑐᓕᖁᔭᕐᒥᒃ.  
ᐃᓕᓐᓂᐊᖅᑎᑕᐅᕐᖓᖃᑦᑕᕈᓯᕐᓂᒃ ᐱᑕᖃᖅᑐᖅ ᑲᓄᖅ ᐊᐅᓚᓂᖃᖃᑦᑕᕐᒪᖔᖏᑦ 
ᑲᑎᒪᔩᑦ, ᖃᐅᔨᓴᐃᓂᐊᖅᑐᒍᑦ ᑕᒪᒃᑯᐊ ᐊᑑᑎᖃᑦᑎᐊᕐᒪᖔᖏᑦ ᐊᒻᒪᓗ ᓇᓗᓇᐃᖅᓯᓗᑕ 
ᑲᑎᒪᔩᑦ ᑎᒃᑯᐊᖅᑕᐅᓵᖅᑐᑦ ᐃᓕᓐᓂᐊᕈᑎᖏᑦ ᓈᒻᒪᒃᑲᓗᐊᕐᒪᖔᖏᑦ. 

50. ᒥᓂᔅᑖᒃ ᑎᒃᑯᐊᖅᓯᖃᑦᑕᕐᓂᐊᖅᑎᓪᓗᒋᑦ 
ᑲᑎᒪᔨᓂᒃ ᐃᑲᔪᖅᑕᐅᖁᓪᓗᒋᑦ, ᒫᓐᓇ ᑲᑎᒪᔨᐅᔪᑦ 
ᖃᓄᖅᑑᕈᑎᒃᓴᓕᐅᓪᓗᐊᖅᑐᑦ ᖃᓄᖅ 
ᑎᒃᑯᐊᖅᑕᐅᖃᑦᑕᕐᓂᐊᕐᒪᖔᖏᑦ ᐃᒃᓯᕙᐅᑕᖅ 
ᐊᖅᑯᑕᐅᓗᓂ, ᐱᓗᐊᓐᖑᐊᕐᓗᒋᑦ ᖃᓄᐃᑦᑐᓂᒃ 
ᐊᔪᓐᖏᓐᓂᖃᕆᐊᖃᕐᒪᖔᖏᑦ ᑲᑎᒪᔨᓐᖑᕐᓂᐊᖅᑐᑦ. 
(40–47) 

ᑲᑎᒪᔨᓕᕆᔩᑦ ᑭᒡᒍᑎᖏᑦ. ᑲᑎᒪᔨᓕᕆᖦᒃᑯᑦ ᐊᖏᖃᑎᖃᖅᐳᑦ ᐊᑐᓕᖁᔭᕐᒥᒃ.  
ᑲᑎᒪᔨᓕᕆᔨᒃᑯᑦ ᑕᒪᑐᒥᖓ ᐅᖃᐅᓯᖃᖃᑦᑕᖅᓯᒪᔪᑦ ᐊᒻᒪᓗ ᐃᓚᒋᔭᐅᖃᑕᐅᔪᓐᓇᖅᖢᑎᒃ 
ᓇᐅᒃᑯᑐᐃᓐᓇᖅ ᓈᒻᒪᒋᔭᐅᔪᒃᑯᑦ ᒥᓂᔅᑖᖕᓄᑦ. 

55. ᑲᑎᒪᔩᑦ ᐃᒪᐃᓕᐅᓪᓗᐊᖅᑐᑦ 

• ᑲᑎᒪᔩᑦ ᐊᕐᕌᒍᑕᒫᖅᓯᐅᑎᖏᑦ ᐸᕐᓇᐅᑏᑦ 
ᐃᓗᓕᖃᖃᓯᐅᔾᔨᓯᒪᓗᑎᒃ ᓈᒻᒪᒃᑐᓂᒃ 
ᑐᕌᒐᒃᓴᓂᒃ ᑐᑭᒧᐊᕈᑎᓂᒡᓗ;  ᐊᒻᒪᓗ 

• ᐃᓱᒪᒃᓴᖅᓯᐅᕈᑎᖃᕐᓗᑎᒃ 
ᐃᓚᐅᑎᑦᑎᓂᐊᕐᒪᖔᕐᒥ ᐊᒃᑐᖅᑕᐅᔪᓂᒃ 
ᐋᖅᑭᒃᓱᐃᓂᐊᖅᑎᓪᓗᒋᑦ ᑲᑎᒪᔩᑦ 
ᑐᕌᒐᒃᓴᖏᓐᓂᒃ, ᐃᖅᑲᓇᐃᔭᑦᑎᐊᕐᓂᖏᑦᑕ 
ᓇᓗᓇᐃᒃᑯᑕᖏᓐᓂᒃ, ᐊᒻᒪᓗ ᐸᕐᓇᐅᑏᑦ 
ᖃᓄᖅ ᓴᖅᑭᑕᐅᓂᐊᕐᒪᖔᖏᑦ. 
(51–54) 

ᑲᑎᒪᔨᓕᕆᔨᒃᑯᑦ ᑭᒡᒍᑎᖏᑦ. ᑲᑎᒪᔨᓕᕆᔨᒃᑯᑦ ᐊᖏᖃᑎᖃᖅᐳᑦ ᐊᑐᓕᖁᔭᕐᒥᒃ 
ᐸᕐᓇᐅᓯᐅᕆᐊᖃᖅᑎᑦᑎᓯᒪᔪᒥᒃ.  ᐊᒃᑐᖅᑕᐅᔪᑦ ᐃᓚᐅᓂᐊᕐᓂᖏᑦ 
ᑐᓴᖅᑕᐅᕐᖓᓐᖏᒃᑲᓗᐊᖅᑎᓪᓗᒍ ᑲᑎᒪᔨᓕᕆᔨᒃᑯᓐᓄᑦ, ᑐᕌᒐᓕᐅᖃᑕᐅᑎᑦᑎᓂᖅ 
ᐃᓚᐅᔪᒪᓂᖏᓪᓗ ᐊᔪᕐᓇᑐᐃᓐᓇᕆᐊᓕᒃ.  ᑕᒪᓐᓇ ᐊᑐᓕᖁᔭᖅ 
ᕿᒥᕐᕈᒃᑲᓐᓂᕐᓂᐊᖅᐸᕗᑦ. 

67. ᑲᑎᒪᔨᓕᕆᔨᒃᑯᑦ ᑲᑎᒪᔩᑦ ᐅᓗᕆᐊᓇᖅᑐᓄᑦ 
ᐊᐅᓚᑦᑎᔾᔪᑎᖃᑦᑎᐊᕋᓗᐊᕐᒪᖔᖏᑦ ᖃᐅᔨᒋᐊᓖᑦ ᐊᒻᒪᓗ 
ᐊᑯᓚᐃᑦᑐᒃᑯᑦ ᑲᑎᒪᔩ% ᐅᓗᕆᐊᓇᖅᑐᓕᕆᓂᕐᒧᑦ 
ᐱᐅᓯᖏᑦ ᐊᐅᓚᑦᑎᔾᔪᑎᖏᓪᓗ ᖃᐅᔨᓴᖅᑕᐅᖃᑦᑕᕐᓗᑎᒃ, 
ᑕᐃᒫᒃ ᐱᔭᒃᓴᖅᑖᕆᓯᒪᔭᓂ ᒪᓕᒡᓗᓂᒋᑦ. (56–66) 

ᑲᑎᒪᔨᓕᕆᔨᒃᑯᑦ ᑭᒡᒍᑎᖏᑦ. ᑲᑎᒪᔨᓕᕆᔨᒃᑯᑦ ᑕᒪᑐᒥᖓ ᐊᑐᓕᖁᔭᕐᒥᒃ 
ᐊᖏᖃᑎᖃᖅᑐᑦ. 

71. ᑲᑎᒪᔨᓕᕆᔨᒃᑯᑦ ᐊᒃᑐᖅᑕᐅᓯᒪᔪᓂᒃ 
ᑐᑭᓯᑎᑦᑎᑦᑎᐊᕆᐊᓖᑦ ᐊᖓᔪᖅᑳᖓᑦ 
ᓂᕈᐊᕈᓐᓇᓐᖏᖢᓂ ᐃᓚᒋᔭᐅᖃᑕᐅᓂᖓᓂᒃ, 
ᑲᑎᒪᔨᓕᕆᔨᒃᑯᑦ ᑲᑎᒪᑎᓪᓗᒋᑦ 
ᐃᓱᒪᓕᐅᖅᑎᐅᖃᑦᑕᕐᓂᖓ ᐃᓱᒪᒋᔭᐅᔾᔮᓐᖏᒻᒪᑦ. (68–
70) 

ᑲᑎᒪᔨᓕᕆᔨᒃᑯᑦ ᑭᒡᒍᑎᖏᑦ. ᑲᑎᒪᔨᓕᕆᔨᒃᑯᑦ ᑕᒪᑐᒥᖓ ᐊᑐᓕᖁᔭᕐᒥᒃ 
ᐊᖏᖃᑎᖃᖅᑐᑦ. 

76. ᑲᑎᒪᔨᓕᕆᔨᒃᑯᑦ ᑲᑎᒪᔨᓂᒃ ᑎᓕᓯᓗᑎᒃ 
ᑕᖅᑲᒃᑯᐊ ᑐᓴᐅᒪᑎᑕᐅᖁᓪᓗᒋᑦ ᑲᑎᒪᔨᓕᕆᔨᒃᑯᑦ 
ᐊᑐᐊᒐᓂᒃ ᐊᖏᖅᓯᓂᐅᓂᖏᓐᓂᒃ. (72–75) 

ᑲᑎᒪᔨᓕᕆᔨᒃᑯᑦ ᑭᒡᒍᑎᖏᑦ. ᑲᑎᒪᔨᓕᕆᔨᒃᑯᑦ ᐊᖏᖃᑎᖃᖅᐳᑦ ᐊᑐᐊᒐᓕᐅᖅᓯᒪᔪᓂᒃ.  
ᑲᑎᒪᔨᓕᕆᔨᒃᑯᑦ ᒫᓐᓇ ᐃᓚᐅᓂᖅᓴᐅᓕᖅᑐᑦ ᑕᖅᑲᒃᑯᐊ ᑐᓴᐅᒪᑎᑕᐅᓇᓱᒃᖢᑎᒃ ᖃᓄᖅ 
ᐱᕙᓪᓕᐊᓪᔪᓯᖃᕐᒪᖔᖏᑦ ᐸᕐᓇᐅᓯᐅᖅᓯᒪᓂᖏᓪᓗ ᑕᐃᒪᓐᖓᓕᒫᖅ.  ᐆᒃᑑᑎᒋᓗᒍ, 
ᒫᓐᓇ ᑕᖅᑲᒃᑯᓇᓐᖓᑦ ᑐᓴᕋᓱᒍᓯᖏᑦ ᐊᐅᓚᑕᖏᓐᓄᑦ ᓄᑖᓂᒃ ᑎᑎᕋᕐᕕᒃᑖᕐᓗᑎᒃ 
ᑐᑦᑕᕐᕕᖕᒥ ᔭᓗᓇᐃᒥ, ᐃᒃᓯᕙᐅᑕᖃᖅᖢᑎᒃ ᑲᑎᒪᔨᓕᕆᔨᒃᑯᑦ ᐃᒃᓯᕙᐅᑕᖓᓐᓂᒃ ᐊᒻᒪᓗ 
ᐅᐸᒃᓯᔪᖅᑕᖃᐅᓚᐅᖅᖢᓂ ᑲᑎᒪᔨᓕᕆᔨᒃᑯᓐᓂᓐᖔᖅᑐᓂᒃ ᐃᖅᑲᓇᐃᔭᕐᓂᕐᒧᑦ 
ᐃᖅᑲᓇᐃᔭᖅᑎᑦᑎᔨᓄᓪᓗ.  ᑲᑎᒪᔨᓕᕆᔨᒃᑯᑦ ᐅᐸᒃᓯᒪᔪᑦ ᐅᓂᒃᑳᕆᐊᖅᑐᓚᐅᖅᓯᒪᔪᑦ 
ᐊᒻᒪᓗ ᐊᐱᖅᓱᖅᑕᐅᓪᓗᑎᒃ.  

 



ᓄᓇᕗᒻᒧᑦ ᓄᓇᑦᓯᐊᕐᒧᓪᓗ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ ᑲᑎᒪᔩᑦ ᐅᓂᒃᑳᖏᑦ 

81. ᑲᑎᒪᔨᓕᕆᔨᒃᑯᑦ ᐃᒪᐃᓕᐅᕆᐊᓖᑦ  

• ᓇᐅᑦᑎᖅᓱᖃᑦᑕᕐᓗᑎᒃ ᓄᑖᑦ ᐊᑐᐊᒐᓕᕆᓂᐅᑉ 
ᒥᒃᓵᓅᖓᔪᓂᒃ ᑐᑭᓯᓇᓱᖕᓂᖓ 
ᐊᑐᖅᑕᐅᓂᖅᓴᐅᓂᐊᕐᒪᖔᖓ 
ᐊᒃᑐᖅᑕᐅᓯᒪᔪᓄᑦ (ᐃᓚᓕᐅᓪᓗᒋᑦ ᑕᖅᑲᒃᑯᐊ 
ᐊᒃᑐᖅᑕᐅᓂᓖᑦ, ᓲᕐᓗ ᐃᓅᓕᓴᐃᔩᑦ, 
ᐃᖅᑲᐃᔭᐃᔩᑦ, ᐊᒻᒪᓗ ᐃᓱᒪᓕᕆᔨᑦ), ᐊᒻᒪᓗ 
ᓄᑖᓂᒃ ᐊᑐᐊᒐᓕᐅᒐᒃᓴᓂᒃ ᐱᑕᖃᕐᒪᖔᖏᑦ 
ᖃᐅᔨᒋᐊᕐᕕᒋᖃᑦᑕᕐᓗᒋᑦ 
ᐊᓯᔾᔨᖅᓯᔪᒪᖕᒪᖔᖏᓪᓗ, ᐊᒻᒪᓗ 

• ᐊᑯᓚᐃᑦᑐᒃᑯᑦ ᑐᒃᓯᕋᐅᑎᓂᒃ ᕿᓂᖃᑦᑕᕐᓗᑎᒃ 
ᐊᒃᑐᖅᑕᐅᓂᓕᖕᓂᑦ ᐊᐅᓚᑦᓯᔨᓂᓪᓗ, 
ᐱᓗᐊᕐᓗᒍ ᐋᖅᒐᕐᓂᖏᑦᑐᑦ, ᓲᕐᓗ 
ᐋᓐᓂᐊᖃᐃᓐᓇᕐᓂᕐᒧᑦ ᐃᖢᕐᕆᔮᓐᖏᓐᓂᓖᑦ 
ᐊᒻᒪᓗ ᐋᓐᓂᐊᖃᖅᐸᒌᖅᑐᕕᓃᑦ. 
(77–80) 

ᑲᑎᒪᔨᓕᕆᔨᒃᑯᑦ ᑭᒡᒍᑎᖏᑦ. ᑲᑎᒪᔨᓕᕆᔨᒃᑯᑦ ᑕᒪᑐᒥᖓ ᐊᑐᓕᖁᔭᕐᒥᒃ 
ᐊᖏᖃᑎᖃᖅᑐᑦ. 

   
   

ᑮᓇᐅᔭᖅᑖᕋᓱᐊᖅᑐᑦ ᐊᒻᒪᓗ ᐊᔪᐃᓐᓈᖃᕐᓂᕐᒧᑦ 
ᐱᕙᓪᓕᐊᔾᔪᓰᑦ 

 

104. ᑲᑎᒪᔩᑦ ᐃᓘᓐᓇᖏᓐᓂᒃ ᐊᑐᐊᒐᕐᓂᒃ 
ᒪᓕᒋᐊᓖᑦ, ᐃᓚᓕᐅᓪᓗᒋᑦ ᓄᓇᓕᕋᓛᓂ ᐋᓐᓂᖅᑐᕕᓃᑦ 
ᐊᑭᓕᖅᑕᐅᔭᕆᐊᖃᕐᓂᖏᑦ.  ᑖᓐᓇ ᐊᑐᐊᒐᖅ 
ᑐᑭᓯᓇᓐᖏᓗᐊᖅᐸᑦ, ᐊᐅᓚᑦᓯᔩᑦ ᑲᑎᒪᔨᓕᕆᔨᒃᑯᓐᓄᑦ 
ᑐᒃᓯᕌᖃᕆᐊᓖᑦ ᑖᓐᓇ ᐊᓯᔾᔨᖅᑕᐅᖁᓗᒍ 
ᑐᑭᓯᓇᖅᓯᑦᑎᐊᕐᓂᐊᕐᒪᑦ. 
(82–103) 

ᑲᑎᒪᔩᑦ ᑭᒡᒍᑎᖏᑦ. ᑲᑎᒪᔩᑦ ᑕᒪᑐᒥᖓ ᐊᑐᓕᖁᔭᕐᒥᒃ ᐊᖏᖃᑎᖃᖅᐳᑦ. 

111. ᑲᑎᒪᔩᑦ ᐃᒪᐃᓕᐅᓪᓗᐊᖅᑐᑦ  

• ᐊᑭᓖᕙᒃᑐᓄᑦ ᐱᔨᑦᑎᕈᑎᓄᑦ ᐊᕐᕌᒍᑕᒫᖅ 
ᐃᓕᓐᓂᐊᕈᑕᐅᖃᑦᑕᕈᓐᓇᖅᑐᑦ, ᐃᓚᓕᐅᓪᓗᒋᑦ 
ᐃᓕᓐᓂᐊᖅᑎᑕᐅᓂᖅ 
ᐅᖃᕐᓂᕐᓗᒡᕕᐅᖃᑦᑕᕐᓂᕐᒥᒃ 
ᑐᒃᓯᕋᐅᓯᐅᖅᓯᒪᔪᓄᑦ;  ᐊᒻᒪᓗ 

• ᐅᖄᒪᔪᑦ ᓂᐱᓕᐅᖅᑕᐅᖃᑦᑕᕐᓂᐊᕐᓂᖏᓐᓂᒃ 
ᐃᓱᒪᒃᓴᖅᓯᐅᕈᑎᖃᕐᓗᑎᒃ 
ᐃᓕᓐᓂᐊᕈᑕᐅᔪᓐᓇᕐᓂᐊᕐᒪᑕ 
ᐱᐅᓂᖅᐹᖑᔪᓐᓇᕐᓂᐊᕐᒪᑕ, ᑭᓯᐊᓂ 
ᓯᕗᕐᖓᒍᑦ ᑕᖅᑲᒃᑯᓂᖓ ᑐᑭᓯᑎᑦᑎᖅᑳᕆᐊᓖᑦ 
ᐃᓕᓐᓂᐊᖅᑎᑦᑎᓂᒃᑯᑦ ᐊᒻᒪᓗ 
ᓇᓗᓇᐃᔭᐃᓗᑎᒃ ᑭᓱᓂᒃ ᐃᔾᔪᑎᖃᕐᓗᑎᒃ 
ᓂᐱᓕᐅᕆᖃᑦᑕᕈᒪᖕᒪᖔᖏᑦ. 
(105–110) 

ᑲᑎᒪᔩᑦ ᑭᒡᒍᑎᖏᑦ. ᑲᑎᒪᔩᑦ ᐊᖏᖃᑎᖃᖅᐳᑦ ᐱᔨᑦᑎᕐᓂᕐᒥᒃ 
ᐃᓕᓐᓂᐊᕈᑎᖃᕆᐊᖃᕐᓂᐅᑉ ᐱᕐᔪᐊᖑᓂᖓᓂᒃ ᐊᒻᒪᓗ ᖃᐅᔨᓴᐃᓐᓇᐃᓂᐊᖅᖢᑎᒃ 
ᑭᐅᔩᑦ ᐃᓘᓐᓇᖏᓐᓂᒃ ᐃᓕᓐᓂᐊᕆᐊᖃᖅᑕᖏᓐᓂᒃ ᐃᓕᓐᓂᐊᖅᑎᑕᐅᖃᑦᑕᕐᓂᐊᕐᓗᑎᒃ. 

ᑲᑎᒪᔩᑦ ᓂᐱᓕᐅᕆᓚᐅᖅᓯᒪᓐᖏᑦᑐᑦ ᐅᖄᓚᔪᓂᒃ ᐊᒻᒪᓗ ᖃᐅᔨᒪᓪᓗᑎᒃ ᑕᒪᓐᓇ 
ᐃᖢᐊᓐᖏᑐᐃᓐᓇᕆᐊᖃᕐᓂᖓᓂᒃ ᑕᑉᐱᖅᑕᐅᔪᓐᓇᔾᔮᓐᖏᓐᓂᕐᓗ ᐋᓐᓂᖅᓯᒪᔪᓄᑦ 
ᐃᖅᑲᓇᐃᔭᖅᑎᓄᑦ.  ᑕᐃᒪᐃᑦᑑᒐᓗᐊᖅᑎᓪᓗᒍ, ᐃᖅᑲᓇᐃᔭᖅᑏᑦ 
ᓇᓗᓇᐃᖅᓯᓯᒪᓕᕇᖅᑐᑦ ᐊᒻᒪᓗ ᐊᑐᓕᖁᔭᓕᐅᖅᓯᒪᓪᓗᑎᒃ ᓂᐱᓕᐅᕆᖃᑦᑕᕐᓂᐊᕈᑎᒃ 
ᐱᐅᓂᕐᒧᑦ ᓵᓐᖓᑎᑕᐅᓂᐊᕐᓂᖓ ᐃᖅᑲᓇᐃᔭᖅᑎᓄᑦ ᐅᖄᓚᔪᓄᓪᓗ.  ᑲᑎᒪᔩᑦ 
ᕿᒥᕐᕈᓇᒋᐊᖃᖅᑐᑦ ᓱᓕ ᑕᒪᑐᒥᖓ, ᐃᓚᓕᐅᖢᒋᑦ ᖃᔅᓯᑐᕋᔭᕐᓂᐊᕐᒪᖔᖓ ᐊᒻᒪᓗ 
ᑕᖅᒃᑯᐊ ᖃᓄᖅ ᖃᐅᔨᒃᑲᖅᑕᐅᓂᐊᕐᒪᖔᖏᑦ. 

 



ᓄᓇᕗᒻᒧᑦ ᓄᓇᑦᓯᐊᕐᒧᓪᓗ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ ᑲᑎᒪᔩᑦ ᐅᓂᒃᑳᖏᑦ

ᐊᑐᓕᖁᔭᖅ ᑭᒡᒍᓯᖅ 

116. ᑲᑎᒪᔩᑦ ᐃᖅᑲᓇᐃᔭᖅᑎᒥᓂᒃ 
ᑐᓴᖅᑎᑦᑎᔭᕆᐊᓖᑦ ᐃᖅᑲᓇᐃᔭᖅᑎᑦᑎᔨ ᓅᒃᑖᕐᓘᓐᓃᑦ 
ᑎᑎᕋᐅᓯᖃᖅᐸᑦ ᐱᕐᓗᐊᕿᓂᐅᓚᐅᖅᑐᒥᒃ 
ᖃᐅᔨᓴᐃᔭᕆᐊᖃᕐᓂᕆᓚᐅᖅᑕᒥᓂᒡᓗ ᐊᒻᒪᓗ 
ᑐᓴᖅᑎᓪᓗᒋᑦ ᑐᒃᓯᕋᐅᑖ ᐊᖏᖅᑕᐅᓂᐊᕐᓗᒍ, 
ᐊᒃᑐᐃᓂᖃᕈᓐᓇᕐᒪᑦ ᐃᖅᑲᓇᐃᔭᖅᑎᐅᑉ ᓯᕗᓂᒃᓴᒥ 
ᐃᑲᔫᓯᐊᖅᑖᕆᔪᓐᓇᖅᑕᖏᓐᓂᒃ. (112–115) 

ᑲᑎᒪᔩᑦ ᑭᒡᒍᑎᖏᑦ. ᑲᑎᒪᔩᑦ ᒫᓐᓇ ᑎᑎᖅᑲᓂᒃ ᐊᖏᖅᓯᔪᓂᒃ ᐋᒃᑳᖅᓯᔪᓂᒡᓘᓐᓃᑦ 
ᐃᖅᑲᓇᐃᔭᐃᓐᓇᕈᓐᓇᖅᑐᓄᑦ ᐊᐅᓪᓚᖅᑎᑦᑎᖃᑦᑕᖅᑐᑦ ᒫᓐᓇ.  ᑲᑎᒪᔩᑦ 
ᑭᑭᔅᓯᓐᓂᓚᐅᖅᑐᑦ ᑖᒃᑯᐊ ᑎᑎᖅᑲᑦ ᐃᖅᑲᓇᐃᔭᖅᑎᐅᑉ ᐸᐃᑉᐹᖁᑎᖏᓐᓄᑦ 
ᐃᓕᔭᐅᖃᑦᑕᓐᖏᓐᓂᖏᓐᓂᒃ.  ᑕᒪᓐᓇ ᑭᑭᑕᐅᓯᒪᓂᐅᔪᖅ ᐋᖅᑭᒋᐊᖅᑕᐅᓂᐊᖅᑐᖅ. 

121. ᓄᖅᑲᖓᑯᑖᖕᓂᐊᖅᑐᓄᑦ ᑐᒃᓯᕋᐅᑎᓂᒃ ᐱᒍᑎᒃ 
(ᐊᖓᔫᑏᑦ), ᐃᖅᑲᓇᐃᔭᖅᑏᑦ ᐱᓇᓱᖃᑦᑕᕆᐊᓖᑦ 
ᑎᑎᖅᑲᓂᒃ ᓇᓗᓇᐃᖅᓯᓯᒪᔪᓂᒃ ᐃᖅᑲᓇᐃᔭᖅᑎᓂᑦ, 
ᑐᑭᓯᓂᕋᖅᓯᒪᔪᓂᒃ ᑲᑎᒪᔩᑦ ᐊᒻᒪᓗ ᐃᖅᑲᓇᐃᔭᖅᑎᐅᑉ 
ᖃᓄᐃᓕᐅᕆᐊᖃᕐᓂᖏᓐᓂᒃ. (117–120) 

ᑲᑎᒪᔩᑦ ᑭᒡᒍᑎᖏᑦ. ᑲᑎᒪᔩᑦ ᑕᒪᑐᒥᖓ ᐊᑐᓕᖁᔭᕐᒥᒃ ᐊᖏᖃᑎᓖᑦ. 

129. ᑲᑎᒪᔩᑦ ᐃᒪᐃᓕᐅᕆᐊᓖᑦ 

• ᒪᓕᒐᖅᑎᒍᑦ ᑕᐃᒃᑯᐊ ᑐᒃᓯᕋᐅᑎᓕᐅᖅᓯᒪᔪᓄᑦ 
ᐅᖄᓚᖃᑦᑕᖅᑐᑦ ᐃᓕᓐᓂᐊᖅᑎᑕᐅᖃᑦᑕᕐᓗᑎᒃ 
ᐃᖅᑲᓇᐃᔮᖅᑖᖅᑎᑕᐅᓵᖅᑎᓪᓗᒋᑦ ᐊᒻᒪᓗ 
ᑭᖑᕐᖓᒍᑦ ᐊᑯᓚᐃᑦᑐᒃᑯᑦ, ᑕᐃᒫᒃ 
ᐱᓕᒻᒪᒃᐸᓪᓕᐊᖏᓐᓇᕐᓂᐊᕐᒪᑕ 
ᐃᖅᑲᓇᐃᔭᑦᑎᐊᕐᓂᖅᓴᐅᕙᓪᓕᐊᓗᑎᒡᓗ; 

• ᓇᓗᓇᐃᔭᐃᓗᑎᒃ ᐱᑐᐃᓐᓇᐅᓐᖏᓗᐊᖅᑐᓂᒃ 
ᐊᑦᑕᓇᖅᑐᓂᒡᓘᓐᓃᑦ, ᑕᐃᒪᐃᑦᑐᓕᕆᔨᓪᓗ 
ᐱᔪᓐᓇᕐᓂᖃᑦᑎᐊᕐᓗᑎᒃ 
ᐱᓕᒻᒪᒃᓯᒪᑦᑎᐊᕐᓗᑎᒡᓗ; 

• ᐊᖓᔪᖅᑲᐅᑏᑦ ᕿᒥᕐᕈᓇᒃᑎᑕᐅᖃᑦᑕᕐᓗᑎᒃ 
ᐱᑐᐃᓐᓇᐅᓐᖏᑦᑐᓂᒃ ᑲᒪᒋᔭᐅᔭᕆᐊᓕᖕᓂᒃ, 
ᐃᓚᓕᐅᓪᓗᒍ ᓈᓴᐅᑏᑦ 
ᑎᑎᕋᖅᑕᐅᓯᒪᓂᖏᓐᓂᒃ ᕿᒥᕐᕈᓇᖃᑦᑕᕐᓗᑎᒃ;  
ᐊᒻᒪᓗ 

• ᑐᒃᓯᕋᐅᓯᐊᕆᔭᐅᔪᑦ ᐊᐅᓚᔾᔪᑎᖏᑦ 
ᐋᖅᑭᒃᓱᖅᑕᐅᒃᑲᓐᓂᕆᐊᕐᓗᑎᒃ, ᓄᓇᑦᓯᐊᕐᒥ 
ᑐᒃᓯᕋᐅᑎᓂᒃ ᑲᒪᔨᐅᔪᒧᑦ ᐅᓂᒃᑳᖅᑕᕐᓂᓖᑦ 
ᐅᓄᓐᖏᓐᓂᖅᓴᐅᓕᕈᓐᓇ3ᓂᐊᕐᒪᑕ. 
(122–128) 

ᑲᑎᒪᔩᑦ ᑭᒡᒍᑎᖏᑦ. ᑲᑎᒪᔩᑦ ᑕᒪᑐᒥᖓ ᐊᑐᓕᖁᔭᕐᒥᒃ ᐊᖏᖃᑎᖃᖅᑐᑦ. 

ᒫᓐᓇ ᓴᖅᑭᑦᑎᓇᓱᓕᖅᑐᑦ ᐃᖅᑲᓇᐃᔭᖅᑎᒃᓴᖅᓯᐅᖅᖢᑎᒡᓗ ᓄᑖᒧᑦ ᐃᖅᑲᓇᐃᔮᒧᑦ 
ᐃᓕᓇᔭᖅᑐᒥᒃ, ᑐᒃᓯᕋᐅᑎᓂᒃ ᑲᒪᔨᐅᔪᒧᑦ ᐅᓂᒃᑳᖅᑕᖅᑐᑦ 
ᐅᓄᓐᖏᓐᓂᖅᓴᐅᓕᕈᓐᓇᕐᓂᐊᕐᒪᑕ ᓄᓇᑦᓯᐊᕐᒥ, ᐊᖓᔪᖅᑲᐅᑎᒃᑲᓐᓂᕐᒥᒃ 
ᐃᓚᔭᐅᔪᒃᓴᐅᑕᐅᓪᓗᑎᒃ. 

146. ᐅᑭᐅᖅᑕᖅᑐᒥᐅᑕᐅᓐᖏᑦᑐᓄᑦ 
ᐱᔨᑦᑎᑦᑎᕐᓂᖅᓴᐅᓂᐊᕈᑎᒃ ᐊᒻᒪᓗ 
ᐋᖅᑭᒃᑕᐅᔪᓐᓇᐃᓪᓕᐅᖅᑲᔪᓂᒃ 
ᐋᖅᑭᒃᓱᐃᓴᕋᐃᓐᓂᖅᓴᐅᓂᐊᕈᑎᒃ, ᑲᑎᒪᔩᑦ 
ᐃᓱᒪᒃᓴᖅᓯᐅᕈᑎᖃᕆᐊᓖᑦ ᑕᓚᕖᓴᒃᑯᑦ 
ᑲᑎᒪᖃᑎᖃᖃᑦᑕᕐᓂᕐᒥᒃ ᐅᕝᕙᓘᓐᓃᑦ ᐅᐸᒍᑎᖃᑦᑕᕐᓗᑎᒃ 
ᐅᓄᖅᑐᓂᒃ ᐋᓐᓂᖅᓯᒪᔪᓂᒃ ᐊᑕᐅᓯᕐᒦᑦᑐᖃᕐᓂᖅᐸᑦ. 
(139–145) 

ᑲᑎᒪᔩᑦ ᑭᒡᒍᑎᖏᑦ. ᑲᑎᒪᔩᑦ ᕿᒥᕐᕈᓇᖕᓂᐊᖅᐳᑦ ᑕᓚᕖᓴᒃᑯᑦ 
ᑲᑎᒪᖃᑎᖃᖃᑦᑕᕈᓐᓇᕐᓂᐊᕐᒪᖔᕐᒥ ᐊᒻᒪᓗ ᐊᐅᓪᓚᖃᑦᑕᕈᓐᓇᕐᓂᐊᕐᒪᖔᕐᒥ 
ᐊᑕᐅᓯᕐᒦᑦᑐᖃᐅᖅᐸᑦ ᐅᓄᖅᑐᓂᒃ ᐋᓐᓂᖅᓯᒪᔪᓂᒃ, ᖃᓄᖅᑑᕈᑕᐅᓂᐊᕐᓗᑎᒡᓗ.  
ᑕᐃᒪᐃᒃᑲᓗᐊᖅᑎᓪᓗᒍ, ᑕᒪᓐᓇ ᐊᐳᖅᑕᐅᑎᖃᕐᓂᐊᕐᒥᔪᖅ ᑲᑎᒪᔩᑦ ᐃᓅᓕᓴᐃᓂᕐᒧᑦ 
ᖃᐅᔨᒪᔨᑕᕆᔭᖏᑦ ᓚᐃᓴᖃᕆᐊᖃᕐᓂᐊᕐᒪᑕ ᑖᒃᑯᓇᓂ ᒐᕙᒪᖃᕐᕕᖕᓂ ᖃᓪᓗᓈᑦ 
ᓄᓇᖏᓐᓂ ᐳᓛᕆᐊᕐᕕᒋᓂᐊᖅᑕᒥᓂᒃ ᖃᐅᔨᓴᐃᔭᖅᑐᕐᓗᑎᒃ ᐋᓐᓂᖅᓯᒪᔪᓂᒃ..  
ᓇᓪᓕᐅᒃᑯᒫᖅᑕᐅᒃᑲᓐᓂᖅᓯᒪᔭᕆᐊᖃᕐᓂᐊᕐᒥᔪᑦ. 

 



ᓄᓇᕗᒻᒧᑦ ᓄᓇᑦᓯᐊᕐᒧᓪᓗ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ ᑲᑎᒪᔩᑦ ᐅᓂᒃᑳᖏᑦ 

ᐊᑐᓕᖁᔭᖅ ᑭᒡᒍᓯᖅ 

160. ᑲᑎᒪᔩᑦ ᐊᒻᒪᓗ ᐊᔪᐃᓐᓈᕆᕕᐅᓲᑦ ᑲᑎᒪᔨᖏᑦ 
ᐋᖅᑭᒃᓯᓪᓗᐊᖅᑐᑦ ᐱᕙᓪᓕᐊᔾᔪᓯᕐᓂᒃ 
ᐋᖅᑭᒃᓯᔾᔪᑕᐅᖃᑦᑕᕐᓂᐊᖅᑐᓂᒃ ᐊᔾᔨᒌᓐᖏᑦᑐᓂᒃ 
ᐃᓱᒪᖃᓕᖅᑎᓪᓗᒋᑦ ᓘᒃᑖᑦ.  ᐆᒃᑑᑎᒋᓗᒍ, 
ᖃᐅᔨᓴᐃᓪᓗᐊᖅᑐᑦ ᐃᓅᓕᓴᐃᓂᕐᒧᑦ ᕿᒥᕐᕈᔩᑦ 
ᐋᖅᑭᒃᑕᐅᓗᑎᒃ ᐃᓱᒪᓕᐅᖅᑎᒋᔭᐅᖃᑦᑕᕐᓂᐊᕐᒪᑕ..  
ᑖᒃᑯᐊ ᖃᐅᔨᒪᔨᑕᕆᔭᐅᔪᑦ ᐃᒻᒥᒃᑰᖅᑑᓇᔭᖅᑐᑦ ᓘᒃᑖᑦ 
ᐊᒻᒪᓗ ᑕᒪᒃᑮᖕᓄᑦ ᐱᐅᒋᔭᐅᓗᑎᒃ.  ᐃᒻᒥᒃᑰᖅᑐᓂᒃ 
ᐅᑭᐅᖅᑕᖅᑐᒥ ᐱᑕᖃᓐᖏᑉᐸᑦ, ᑲᑎᒪᔩᑦ ᓇᒧᒃᑲᓐᓂᖅ 
ᕿᓂᕆᐊᓖᑦ.  ᐃᖅᑲᓇᐃᔭᖅᑎ 
ᐊᔪᐃᓐᓈᖃᕈᓐᓇᐃᓐᓇᕐᓂᐊᖅᑐᖅ, ᑭᓯᐊᓂᓕ 
ᐃᔪᐃᓐᓈᕆᔪᓐᓇᓐᖏᓪᓗᓂᒋᑦ ᓘᒃᑖᒃᑯᓐᓄᑦ 
ᓱᓕᔫᓂᕋᖅᑕᐅᔪᑦ. (147–159) 

ᑲᑎᒪᔩᑦ ᑭᒡᒍᑎᖏᑦ. ᑲᑎᒪᔩᑦ ᐊᖏᖃᑎᖃᕈᑎᒃ ᐃᓱᒪᒋᔭᐅᔫᑉ ᐊᔾᔨᒌᓐᖏᓗᐊᕐᓂᖓᓂᒃ, 
ᑲᑎᒪᔩᑦ ᐊᒻᒪᓗ ᐅᓐᓂᕐᓗᐃᕝᕕᐅᔪᓐᓇᖅᑐᑦ ᑲᑎᒪᔨᖏᑦ ᐋᖅᑭᒃᓯᔨᐅᔭᕆᐊᖃᓕᕋᔭᖅᑐᑦ 
ᐱᐅᓂᖅᐹᒧᑦ.  ᑐᑭᓯᐅᒪᓂᕗᑦ ᒪᓕᒃᖢᒍ, ᐊᒻᒪᓗ ᒐᕙᒪᖃᕐᕕᖕᓂ ᐊᔾᔨᒌᓐᖏᑦᑐᑦ 
ᐊᑐᖅᑕᐅᖃᑦᑕᕐᓂᖏᑦ ᕿᒥᕐᕈᓪᓗᒋᑦ, ᐃᓅᓕᓴᐃᔨᓂᒃ ᕿᒥᕐᕈᔨᓂᒃ ᑲᑎᒪᔨᖃᖅᖢᓂ 
ᐊᑭᑐᔪᖅ ᐃᑲᔫᑎᐊᓐᓄᒃᑕᖃᓐᖏᖢᓂᓗ, ᑭᓯᐊᓂᓕ ᐊᔪᐃᓐᓈᕈᑕᐅᔪᓄᑦ 
ᐊᑯᓂᐅᔾᔪᑕᐅᓕᕈᓐᓇᖅᑐᖅ.  ᐱᓗᐊᖅᑐᖅ ᓄᓇᑦᓯᐊᕐᒥ ᓄᓇᕗᒻᒥᓗ ᐅᓄᓐᖏᒻᒪᑕ ᓘᒃᑖᑦ 
ᐱᑐᐃᓐᓇᐅᓐᖏᑦᑐᓕᕆᔩᑦ ᑲᑎᒪᔨᓂ ᐃᒃᓯᕚᖃᑕᐅᔪᓐᓇᖅᑐᑦ. 

ᐱᒻᒪᕆᐅᔪᖅ ᐃᓕᓴᖅᓯᔭᕆᐊᖃᕐᓂᖅ ᖃᓄᐃᑦᑐᒥᒃ ᐋᓐᓂᐊᖃᕐᒪᖔᖓ 
ᐃᓱᒪᓕᐅᕈᑕᐅᖃᑦᑕᖅᐸᑦ ᐋᓐᓂᐊᔪᖅ ᐊᐱᖅᓱᖅᑕᐅᓗᓂ ᓘᒃᑖᖓ 
ᐱᑐᐃᓐᓇᐅᓐᖏᑦᑐᓕᕆᔨᓘᓐᓃᑦ ᐃᓚᐅᓗᓂ, ᑕᒪᒃᑯᐊ ᖃᐅᔨᒪᔮᕆᔭᐅᔪᑦ 
ᐊᑐᖅᑕᐅᖃᑦᑕᕈᓐᓇᕐᓂᐊᕐᒪᑕ ᐋᓐᓂᕐᓂᕆᓚᐅᖅᑕᖓ ᐃᖅᑲᓇᐃᔭᕐᕕᖕᒥ.  
ᑕᐃᒪᐃᓐᓂᖓᓄᑦ, ᐃᓱᒪᓕᐊᖓ ᓇᓕᖅᑯᐊᖃᕈᓐᓇᕋᔭᓐᖏᑦᑐᖅ ᐃᓱᒪᒋᔭᐅᔪᖅ 
ᐃᓅᓕᓴᐃᓂᕐᒧᑦ ᖃᐅᔨᒪᔨᑕᕆᔭᐅᔪᖅ ᐃᓕᓐᓂᐊᖅᓯᒪᓐᖏᑉᐸᑦ ᐃᖅᑲᓇᐃᔭᕐᕕᖕᒥ 
ᐋᓐᓂᕈᑕᐅᔪᓐᓇᖅᑐᓂᒃ. 

ᐊᔪᐃᓐᓈᕆᕕᐅᔪᓐᓇᖅᑐᑦ ᑲᑎᒪᔨᖏᑦᑕ ᑭᒡᒍᖏᑦ. ᐊᔪᐃᓐᓇᕐᕕᐅᔪᓐᓇᖅᑐᑦ ᑲᑎᒪᔩᑦ 
ᐊᖏᖃᑎᖃᖅᐳᑦ ᑕᒪᑐᒥᖓ ᐊᑐᓕᖁᔭᓕᐊᕐᒥᒃ.  ᐃᓅᓕᓴᐃᓂᕐᒧᑦ ᖃᐅᔨᒪᔨᑕᕆᔭᐅᔪᑦ 
ᑲᑎᒪᔨᑦ ᐃᑲᔫᑕᐅᔪᓐᓇᖅᑐᑦ ᐊᔪᐃᓐᓈᕆᕕᐅᕙᒃᑐᑦ ᐋᖅᑭᒃᓱᐃᓇᓱᒃᑎᓪᓗᒋᑦ 
ᐊᖏᖃᑎᒌᓐᖏᑦᑐᓂᒃ ᓘᒃᑖᑦ ᐃᓱᒪᒋᔭᖏᓐᓂᒃ.  ᑕᐃᒪᐃᒃᑲᓗᐊᖅᑎᓪᓗᒍ, 
ᑮᓇᐅᔭᖅᑐᒃᑲᓐᓂᕋᔭᖅᑐᖅ ᐊᒻᒪᓗ ᐱᕙᓪᓕᐊᔾᔪᓯᐊ ᓱᒃᑲᐃᓐᓂᖅᓴᐅᓗᓂ. 

161. ᑲᑎᒪᔩᑦ ᖃᓂᓐᓂᖅᓴᐅᓗᑎᒃ 
ᐃᖅᑲᓴᐃᔭᖃᑎᖃᓪᓗᐊᖅᐳᑦ ᐊᓯᖏᓐᓂᒃ ᓘᒃᑖᓂᒃ, 
ᐃᓚᓕᐅᓪᓗᒍ ᑐᒃᓯᕋᐅᓯᐅᖅᑑᑉ ᓘᒃᑖᖓ ᐊᒻᒪᓗ 
ᐱᑐᐃᓐᓇᐅᓐᖏᑦᑐᓕᕆᔨᑦ-ᐆᒃᑑᑎᒋᓗᒍ, 
ᑐᑭᓯᐅᒪᖃᑎᒌᓕᕐᓂᐊᕐᒪᑕ ᑎᒥᒃᑯᑦ ᐃᓱᒪᒃᑯᓪᓗ ᓱᓕᔪᓂᒃ 
ᐊᒻᒪᓗ ᖃᓄᖅᑑᕈᑎᒃᓴᓕᐅᕐᓗᓂᔾᔪᒃ. (147–159) 

ᑲᑎᒪᔩᑦ ᑭᒡᒍᑎᖏᑦ. ᑲᑎᒪᔩᑦ ᐃᑲᔫᑎᖃᓪᓚᕆᒐᓱᒋᓐᓈᔪᑦ 
ᐃᖅᑲᓇᐃᔭᖃᑎᖃᑦᑎᐊᕐᓂᖅᓴᐅᒍᑎᒃ ᓘᒃᑖᓂᒃ.  ᑕᐃᒪᓐᖓᓂᑦ 2003-ᒥᓂᑦ, ᑲᑎᒪᔩᑦ 
ᐋᖅᑭᒃᓯᓯᒪᔪᑦ ᓘᒃᑖᑦ ᐃᓘᓕᓴᐃᖃᑦᑕᖅᑐᑦ ᑲᑎᒪᕕᒡᔪᐊᖅᑎᑕᐅᖃᑦᑕᖅᖢᑎᒃ, 
ᐋᓐᓂᖅᓯᒪᔪᑦ ᐃᖅᑲᓇᐃᔭᖅᑏᑦ, ᓘᒃᑖᖏᑦ ᐊᒻᒪᓗ ᐃᓅᓕᓴᐃᓂᕐᒥᒃ ᐃᖅᑲᓇᐃᔭᖅᑏᑦ 
ᑲᑎᖃᑎᖃᖃᑦᑕᖅᑎᓪᓗᒋᑦ ᐃᓅᓕᓴᐃᓂᕐᒥᒃ ᖃᐅᔨᒪᔨᑕᓂᒃ ᐊᒻᒪᓗ ᐋᓐᓂᖅᓯᒪᔪᓂᒃ 
ᑲᒪᔨᐅᔪᓂᒃ ᐃᖅᑲᓇᐃᔭᖅᑎᓂᒃ ᖃᓄᖅ ᐃᓅᓕᓴᖅᑕᐅᓂᐊᕐᒪᖔᖏᓐᓂᒃ 
ᐸᕐᓇᐅᓯᐅᖅᑕᐅᑎᓪᓗᒋᑦ, ᐱᔪᓐᓃᓐᖏᔾᔪᑕᓲᑦ ᐊᒻᒪᓗ ᐃᖅᑲᓇᐃᔭᕐᕕᖕᒧᑦ 
ᐅᑎᕐᓂᐊᕐᓂᖓᓄᑦ ᐸᕐᓇᐅᓯᐅᖅᖢᑎᒃ.  ᑕᒪᒃᑯᐊ ᐊᔪᕐᓇᓐᖏᑦᑕᕌᖓᑦ 
ᐅᐸᒃᓯᒪᔭᐅᖃᑦᑕᖅᑐᑦ ᐅᕝᕙᓘᓐᓃᑦ ᐅᖄᓚᐅᑎᒃᑯᑦ.  ᐊᓯᖏᑦ ᐱᐅᓯᕆᔭᐅᔪᑦ 
ᐋᖅᑭᑦᑎᐊᖅᓯᒪᓕᕐᓂᔪᑦ ᐃᖅᑲᓇᐃᔭᖃᑎᖃᑦᑎᐊᕐᓂᖅᓴᐅᓂᐊᕋᒥᒃ ᓘᒃᑖᓂᒃ. 

168. ᑐᒃᓯᕋᐅᓯᐅᖅᐸᓪᓕᐊᓂᖅ ᐱᒋᐊᓕᓵᕐᓂᖓᓂ, 
ᑲᑎᒪᔩᑦ ᐅᓂᒃᑲᐅᓯᖃᓪᓗᐊᖅᑐᑦ 
ᐃᓕᓐᓂᐊᒃᑲᓐᓂᖅᑎᑦᑎᓂᐊᕐᓂᕐᒧᑦ ᐊᑐᐊᒐᕐᓂᒃ ᐊᒻᒪᓗ 
ᑭᓱᓂᒃ ᐱᔾᔪᑎᖃᕐᓗᑎᓂ ᑕᐃᒪᐃᒻᒪᖔᖅ.  
ᑕᐃᒪᐃᓕᖓᒃᐸᑕ ᑐᑭᓯᓂᕐᓗᒃᓯᒪᔪᖃᔾᔮᓐᖏᑦᑐᖅ ᐊᒻᒪᓗ 
ᑐᒃᓯᕋᐅᓯᐅᖅᓯᒪᔪᑦ ᐅᖓᑕᐅᑎᓯᒪᓗᐊᖅᑐᒥᒃ 
ᓂᕆᐅᖕᓂᖃᔾᔮᓐᖏᖢᑎᒃ 
ᐃᓕᓐᓂᐊᖅᑎᑕᐅᒃᑲᓐᓂᕐᓂᐊᕐᓂᕐᒧᑦ ᐊᑐᐊᒐᖅ 
ᐱᔾᔪᑎᒋᓪᓗᒍ. 
(162–167) 

ᑲᑎᒪᔩᑦ ᑭᒡᒍᑎᖏᑦ. ᑲᑎᒪᔩᑦ ᑕᒪᑐᒥᖓ ᐊᑐᓕᖁᔭᕐᒥᒃ ᐊᖏᖃᑎᖃᖅᑐᑦ.  ᑲᑎᒪᔩᑦ 
ᐅᓂᒃᑳᑦᑎᐊᖅᑐᐊᓘᓇᓱᒋᖃᑦᑕᕋᓗᐊᖅᑎᓪᓗᒋᑦ ᐊᑐᐊᒐᕐᒥᖕᓂᒃ ᐋᓐᓂᖅᓯᒪᔪᓄᑦ 
ᐃᖅᑲᓇᐃᔭᖅᑎᓄᑦ, ᑖᒃᑯᑎᒎᓇᖅ ᐊᒻᒪᓗ ᐊᓯᖏᑦᑎᒍᑦ ᐊᑐᓕᖁᔭᖅᑎᒍᑦ 
ᓇᓗᓇᕈᓐᓃᖅᓯᒪᔪᖅ ᑐᓴᐅᒪᑎᑦᑎᑦᑎᐊᒃᑲᓐᓂᕈᓐᓇᕐᓂᑦᑎᓐᓂᒃ.  ᖃᐅᔨᒪᔪᒍᑦ 
ᑐᓴᐅᒪᖃᑎᒌᑦᑎᐊᖅᑎᑦᑎᒍᑦᑕ ᐃᑲᔫᑎᖃᕐᓂᐊᕐᓂᖓᓂᒃ ᑐᒃᓯᕋᐅᓯᐅᖅᓯᒪᔪᓄᑦ ᐊᒻᒪᓗ 
ᑲᑎᒪᔨᓄᑦ, ᐊᒻᒪᓗ ᑐᖏᓕᕇᒃᑐᖅᑐᑎᒍᑦ ᑲᒪᒋᔭᐅᓂᐊᖅᖢᑎᒃ ᐱᕈᓐᓇᒃᑲᓐᓂᕐᓂᐊᕐᒪᑦ 
ᖃᓄᐃᓕᖓᓂᖓᓗ ᑐᑭᓯᐅᒪᓂᐊᕋᑦᑎᒍᑦ ᑐᓴᐅᒪᖃᑎᒌᒍᑏᑦ. 

176. ᑕᖅᑲᒃᑯᐊ ᑲᑉᐱᐊᓱᓕᖁᓇᒋᑦ ᑭᒃᑯᑐᐃᓐᓇᐃᑦ 
ᖃᐅᔨᓴᖅᑕᐅᖅᑲᓪᓚᕆᐊᒃᓴᖏᓐᓂᒃ, ᑲᑎᒪᔩᑦ ᐊᕐᕌᒍᑕᒫᖅ 
ᐅᓂᒃᑲᐅᓯᖃᖃᑦᑕᕆᐊᓖᑦ ᖃᓄᐃᓕᐅᖃᑦᑕᕐᓂᕐᒥᖕᓂᒃ 
ᐃᓗᓕᖃᐅᑦᑎᐊᕐᓗᒋᑦ ᖃᐅᔨᓵᕕᓃᑦ ᐊᒻᒪᓗ ᑭᓱᓂᒃ 
ᖃᐅᔨᓂᐅᓚᐅᖅᑐᑦ, ᐃᒻᒥᒧᓪᓗ ᑐᕌᖓᔪᑦ 
ᑲᓐᖑᓇᖅᑑᑎᒋᔭᐅᓗᑎᒃ. (169–175) 

ᑲᑎᒪᔩᑦ ᑭᒡᒍᑎᖏᑦ.  ᑲᑎᒪᔨᓕᕆᔨᒃᑯᑦ, ᑭᑭᑕᐅᔪᓂᒃ ᓇᐅᑦᑎᖅᓱᖅᑎᐅᑎᓪᓗᒋᑦ, 
ᑲᑎᒪᔩᑦ ᖃᐅᔨᓴᐃᔩᑦ ᖃᓄᐃᓕᐅᖃᑦᑕᕐᓂᐊᕐᓂᖏᓐᓂᒃ ᐅᓂᒃᑲᐅᓯᖃᖃᑦᑕᕆᐊᓖᑦ 
ᐊᑯᓚᐃᑦᑐᒃᑯᑦ.  ᐃᒻᒥᒧᑦ ᑐᕌᖓᓐᖏᑦᑐᑦ ᑐᓴᐅᒪᔾᔪᑏᑦ ᐊᑐᐃᓐᓇᕈᖅᑎᑕᐅᔪᓐᓇᑦᑎᐊᖅᑐᑦ 
ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᐃᓗᓕᖏᓐᓂ. 

 



ᓄᓇᕗᒻᒧᑦ ᓄᓇᑦᓯᐊᕐᒧᓪᓗ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ ᑲᑎᒪᔩᑦ ᐅᓂᒃᑳᖏᑦ

204. ᐊᔪᐃᓐᓈᕆᕕᐅᔪᓐᓇᖅᑐᑦ ᑲᑎᒪᔨᖏᑦ 
ᐃᒪᐃᓕᐅᓪᓗᐊᖅᑐᑦ: 

• ᐋᖅᑭᒃᓱᐃᓗᑎᒃ ᐸᕐᓇᐅᑎᓂᒃ 
ᐊᑕᐅᑎᒃᑰᖅᓯᒪᖃᑦᑕᕐᓂᐊᓐᖏᒻᒪᑕ 
ᑎᒃᑯᐊᖅᑕᐅᓯᒪᔪᑦ ᓄᖅᑲᖅᑕᕐᕕᖏᑦ ᐊᒻᒪᓗ 
ᓇᓕᒧᒌᒡᔫᒥᓂᐊᕐᒪᑕ ᐱᓕᒻᒪᒃᓯᒪᔪᑦ 
ᐃᓕᓵᖅᑐᓪᓗ ᑭᒡᒐᖅᑐᐃᔪᑦ ᐊᔾᔨᒌᓐᖏᑦᑐᓂᒃ. 

• ᐋᖅᑭᒃᓱᐃᓗᑎᒃ ᐊᒻᒪᓗ ᓇᓗᓇᐃᖅᓯᓗᑎᒃ 
ᑲᑎᒪᔨᐅᖃᑕᐅᔪᑦ ᐱᔪᓐᓇᐅᑎᖏᓐᓂᒃ, 
ᐱᓕᒻᒪᒃᓴᐅᑎᖏᓐᓂᒃ ᐊᒻᒪᓗ 
ᐃᓕᓐᓂᐊᕈᑎᒃᓴᖏᑦᑕ ᐊᑐᐊᒐᖏᓐᓂᒃ, 
ᐃᓚᓕᐅᓪᓗᒋᑦ 
ᖃᐅᔨᒪᔭᑐᖃᕆᕐᖓᕆᐊᖃᖅᑕᖏᑦ, 
ᐃᓚᓕᐅᔾᔨᓯᒪᓪᓗᐊᖅᑐᖅ ᑕᒪᒃᑮᖕᓂᒃ 
ᐱᒋᐊᕐᖓᐅᑎᓂᒃ ᐊᒻᒪᓗ 
ᐃᓕᓐᓂᐊᒃᑲᓐᓂᐅᑎᒋᔭᐅᖃᑦᑕᕐᓂᐊᖅᑐᓂᒃ 
ᑲᑎᒪᔨᐅᖃᑕᐅᔪᓄᑦ. (177–203) 

ᐊᔪᐃᓐᓈᕆᕕᐅᔪᓐᓇᖅᑐᑦ ᑲᑎᒪᔨᖏᑦᑕ ᑭᒡᒍᑎᖏᑦ. ᐊᔪᐃᓐᓈᕆᕕᐅᖃᑦᑕᖅᑐᑦ 
ᑲᑎᒪᔨᖏᑦ ᐋᖅᑭᒃᓱᐃᓗᑎᒃ ᐸᕐᓇᐅᑎᓂᒃ ᑎᒃᑯᐊᖅᓯᓂᐅᖃᑦᑕᕐᓂᐊᖅᑐᓂᒃ 
ᐃᓱᒪᖅᓲᑕᐅᓗᑎᒃ ᒥᓂᔅᑕᐅᔪᒧᑦ. 

ᑲᑎᒪᔩᑦ ᑐᖏᓕᕐᒥᒃ ᑎᑎᕋᖅᑕᐅᓯᒪᔪᒥᒃ ᐊᖏᖃᑎᖃᖅᑐᑦ. 

209. ᐊᔪᐃᓐᓈᕆᕕᐅᔪᓐᓇᖅᑐᑦ ᑲᑎᒪᔨᖏᑦ 
ᓇᓗᓇᐃᖅᓯᒋᐊᓪᓚᒋᐊᓖᑦ ᖃᓄᐃᓕᐅᕈᓐᓇᕐᒪᖔᕐᒥ 
ᖃᓄᐃᓕᐅᕈᓐᓇᓐᖏᒻᒪᖔᕐᒥᓗ ᐃᖅᑲᓇᐃᔮᒃᓴᖏᑦ 
ᓇᓗᓇᕈ8ᓃᒃᑲᓐᓂᕐᓂᐊᕐᒪᑕ ᑕᖅᑲᒃᑯᓄᖓ 
ᑐᑭᓯᐅᒪᔭᐅᓕᕐᓂᐊᕐᒪᑕ ᖃᓄᐃᓕᐅᕆᐊᒃᑲᓐᓂᕐᓂᖏᑦ 
ᑕᖅᑲᒃᑯᓄᖓ. (205–208) 

ᐊᔪᐃᓐᓈᕆᕕᐅᔪᓐᓇᖅᑐᑦ ᑲᑎᒪᔨᖏᑦᑕ ᑭᒡᒍᑎᖏᑦ. ᐊᔪᐃᓐᓈᕆᕕᐅᔪᓐᓇᖅᑐᖅ 
ᑲᑎᒪᔨᖏᑦ ᓇᖕᒥᓂᖅ ᖃᕆᓴᐅᔭᒃᑰᖅᑐᖁᑎᖃᕆᐊᓖᑦ ᓇᖕᒥᓂᖅ ᐃᓱᒪᓕᐊᒥᓂᒃ 
ᐊᓯᖏᓐᓂᒡᓘᓐᓃᑦ ᓴᖅᑭᔮᖅᑎᑦᑎᖃᑦᑕᕈᓐᓇᕐᓂᐊᕐᒪᑕ. 

   
   

ᑐᓴᐅᒪᖃᑎᒌᖕᓂᖅ  

215. ᑲᑎᒪᔩᑦ ᐃᒪᐃᓕᐅᓪᓗᐊᖅᑐᑦ   

• ᖃᓄᑎᒃᑯᑦ ᖃᐅᔨᓇᓱᖕᓂᖃᖃᑦᑕᕐᓗᑎᒃ 
ᖃᓄᖅ ᑲᑎᒪᔩᑦ ᑕᖅᒃᑲᒃᑯᓄᖓ 
ᑕᑯᓐᓇᖅᑕᐅᑉᒪᖔᖏᑦ, ᐱᔾᔪᑎᒋᓗᒋᑦ 
ᖃᓄᐃᑦᑐᑯᓂᒃ ᐃᖅᑲᓇᐃᔮᖃᕐᒪᖔᖏᑦ, 
ᐱᔭᒃᓴᖅᑖᖅᑎᑕᐅᓯᒪᖕᒪᖔᖏᑦ 
ᖃᓄᐃᓕᐅᖃᑦᑕᕐᒪᖔᖏᓪᓗ, ᐊᒻᒪᓗ 
ᑕᖅᑲᒃᑯᓄᖓ ᓇᓗᓇᐃᖅᓯᖃᑦᑕᕐᓗᑎᒃ ᓇᑭᑦ 
ᖃᐅᔨᓇᓱᖃᑦᑕᕐᒪᖔᖏᑦ 
ᑐᑭᓯᓂᕐᓘᑎᒋᔭᐅᖃᑦᑕᕐᓂᕐᒥᖕᓂᒃ 
ᑲᑎᒪᔨᐅᑎᓪᓗᒋᑦ ᐊᒻᒪᓗ ᐃᖅᑲᓇᐃᔭᖃᑎᖏᑦ 
ᐃᖅᑲᓇᐃᔭᖅᑏᑦ ᓇᓪᓕᐅᒃᒫᖅᑕᐅᓯᒪᓂᖏᓐᓂᒃ; 

• ; ᐊᑯᓐᓂᖅᓱᖅᑎᒃᓴᒥᒃ ᐋᖅᑭᒃᓯᓗᑎᒃ (ᐃᓚᖏᑦ 
ᑲᑎᒪᔩᑦ ᑕᐃᒪᐃᓯᒪᓕᕇᕐᒪᑕ) ᒪᕐᕉᖕᓂᒃ 
ᒪᓕᒐᓕᐅᕐᕖᖕᓂᒃ ᐃᖅᑲᓇᐃᔭᖃᑎᖃᕐᒪᑕ 
ᐊᒻᒪᓗ ᐊᓯᖏᓐᓂᒃ ᐊᒃᑐᖅᑕᐅᓯᒪᔪᓂᒃ, 
ᑲᑎᒪᔩᑦ ᐱᕙᓪᓕᐊᓂᖏᑦ 
ᑐᑭᓯᐅᒪᔭᐅᑦᑎᐊᕐᓂᐊᕐᒪᑕ ᐊᒻᒪᓗ 

ᑲᑎᒪᔩᑦ ᑭᒡᒍᑎᖏᑦ. ᑲᑎᒪᔩᑦ ᐊᖏᖃᑎᖃᖅᐳᑦ ᐊᑯᓚᐃᑦᑐᒃᑯᑦ 
ᖃᐅᔨᓴᐃᖃᑦᑕᕆᐊᖃᕐᓂᕐᒥᖕᓂᒃ.  ᑕᐃᒪᐃᒃᑲᓗᐊᖅᑎᓪᓗᒍ, ᑲᓇᑕᓕᒫᒥ 
ᐃᓕᓴᕆᔭᐅᓯᒪᔪᑦ ᖃᐅᔨᓴᐃᒐᔪᒃᑐᑦ ᐅᕙᑦᑎᓐᓄᑦ ᐅᖃᓚᐅᖅᑐᑦ ᕕᕗᐊᕆ 2006-ᒧᑦ 
ᑎᑭᖢᒍ, ᑭᒡᓕᖃᖅᑎᑕᐅᓯᒪᓂᖏᓐᓂᒃ ᑕᐃᒪᐃᓕᐅᕈᓐᓇᕐᓃᑦ ᑭᐅᔪᑦ ᐅᓄᓐᖏᓗᐊᕐᓂᖏᑦ 
ᐱᔾᔪᑕᐅᓪᓗᑎᒃ ᐊᒻᒪᓗ ᑕᖃᒋᔭᐅᖃᑦᑕᓕᕐᓂᖏᑦ ᐊᐱᖅᓱᖅᑕᐅᒡᒍᓗᐊᒧᑦ 
ᑭᒃᑯᑐᐃᓐᓇᕐᓄᑦ.  ᑲᑎᒪᔩᑦ ᖃᐅᔨᒪᖕᒥᔪᑦ ᑐᑭᓯᓂᕐᓗᒃᑕᐅᓯᒪᓂᖓ ᐱᑐᐃᓐᓇᐅᓐᖏᒻᒪᑦ 
ᐊᒻᒪᓗ ᑐᓴᐅᒪᔾᔪᑎᓕᕆᓂᕐᒧᑦ ᐸᕐᓇᐅᑎᖃᕆᐊᖃᕐᓂᖅ. 

ᑲᑎᒪᔩᑦ ᖃᐅᔨᒪᔪᑦ ᒪᓕᒐᓕᐅᕐᕖᒃ ᑕᒪᒃᑮᒃ ᖃᐅᔨᒪᑎᑕᐅᑦᑎᐊᕆᐊᖃᕐᓂᖏᓐᓂᒃ ᑲᑎᒪᔩᑦ 
ᖃᓄᖅ ᐊᐅᓚᓂᖃᖃᑦᑕᕐᒪᖔᖏᑦ ᐊᒻᒪᓗ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕆᐊᖃᕐᓂᖏᓐᓂᒃ 
ᖃᐅᔨᓴᐃᔪᓐᓇᕐᓂᐊᕐᒪᑕ ᑲᑎᒪᔩᑦ ᐊᐅᓚᑦᓯᐊᕋᓗᐊᕐᒪᖔᖏᑦ ᐱᖁᔭᕐᔪᐊᑉ ᐃᓗᐊᒍᑦ 
ᐱᔭᒃᓴᖅᑖᕆᓯᒪᔭᓂ ᒪᓕᒡᓗᒋᑦ.  ᑲᑎᒪᔩᑦ ᓄᓇᕗᑦ ᒪᓕᒐᓕᐅᕐᕕᐊᓄᑦ 
ᑐᓐᓂᖅᑯᑎᖃᖅᓯᒪᔪᑦ ᐊᐅᓚᓂᖏᑦᑕ ᒥᒃᓵᓄᑦ ᐊᒻᒪᓗ ᐱᖁᔭᕐᔪᐊᖅᑎᒍᑦ 
ᐱᔭᒃᓴᖅᑖᕆᓯᒪᔭᖏᑦᑕ ᒥᒃᓵᓄᑦ.  ᓄᓇᑦᓯᐊᕐᒥᐅᑦ ᒪᓕᒐᓕᕆᔨᖏᑦ ᑭᐅᓚᐅᓐᖏᑦᑐᑦ 
ᑲᑎᒪᔩᑦ ᒥᒃᓵᓄᑦ ᑎᑎᕋᐅᓯᖃᕋᓗᐊᕐᒪᑕ ᐊᒻᒪᓗ ᑭᐅᔭᐅᓚᐅᓐᖏᖢᑎᒃ 
ᑐᓴᕈᒪᔭᕋᓗᐊᕐᒥᓄᑦ.  ᑲᑎᒪᔩᑦ ᖁᔭᓐᓇᒦᖅᑐᑦ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᖓᓄᑦ 
ᑐᓴᐅᒪᖃᑎᒌᑦᑎᐊᖃᑦᑕᕆᐊᖃᕐᕐᓂᖏᑦ ᑲᑎᒪᔩᑦ ᒪᓕᒐᓕᐅᖅᑎᓪᓗ ᐊᒻᒪᓗ 
ᐱᕈᓐᓇᐃᒃᑲᓐᓂᕈᒪᓪᓗᑎᒃ ᑕᒪᑐᒥᖓ.  ᐊᖏᖅᓯᒪᖁᓇᖅᑑᒐᓗᐊᖅ ᓄᓇᑦᓯᐊᕐᒥᐅᑦ 
ᒪᓕᒐᓕᐅᖅᑎᖏᑦ ᑐᓴᐅᒪᖃᑎᒌᖃᑕᐅᒃᐸᑕ. 

ᑲᑎᒪᔩᑦ ᐊᖏᖃᑎᖃᖅᑐᑦ ᐊᑐᖅᑕᐅᒃᑲᓐᓂᕆᐊᖃᕐᓂᖓᓂᒃ ᖃᕆᓴᐅᔭᐃᑦ ᑐᓴᐅᒪᔾᔪᑎᓂᒃ 
ᐊᒃᓱᐊᓗᒃ ᐱᕚᓪᓕᐅᑕᐅᓇᔭᕐᒪᑦ ᐊᒻᒪᓗ ᑭᖑᕙᖅᓯᒪᓐᖏᓪᓗᑎᒃ 

 



ᓄᓇᕗᒻᒧᑦ ᓄᓇᑦᓯᐊᕐᒧᓪᓗ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ ᑲᑎᒪᔩᑦ ᐅᓂᒃᑳᖏᑦ 

ᐅᖃᓪᓚᖃᑎᒌᑦᑎᐊᕈᓐᓇᕐᓂᐊᕐᒪᑕ, 
ᑕᐅᑦᑐᒥᓂᒡᓗ ᑕᑯᒥᓇᖅᓯᑎᑦᑎᔾᔫᒥᓂᐊᕐᒪᑕ; 

• ᖃᕆᓴᐅᔭᒃᑰᖅᑎᓯᒪᔭᒥᓂᒃ 
ᐊᑐᕐᓂᖅᓴᐅᒃᑲᓐᓂᕐᓗᑎᒃ ᑕᖅᑲᒃᑯᐊ 
ᑐᓴᐅᒪᑎᑕᐅᑦᑎᐊᕐᓂᐊᕐᒪᑕ ᓄᑕᐅᔾᔫᒥᔪᓂᒃ;  
ᐊᒻᒪᓗ 

• ᑕᖅᑲᒃᑯᓄᖓ ᐅᓂᒃᑲᐅᓯᓕᐅᖃᑦᑕᕐᓗᑎᒃ 
ᐊᕐᕌᒍᑕᒫᖅ ᑲᑎᒪᓂᖃᓕᕌᖓᒥᒃ. (210–214) 

ᐊᐅᓪᓚᖅᑎᑕᐅᖃᑦᑕᕐᓂᐊᕐᒪᑕ ᐊᒃᑐᖅᑕᐅᓯᒪᔪᓄᑦ.  ᐃᖅᑲᓇᐃᔭᖅᑏᑦ 
ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ ᑲᑎᒪᔩᑦ ᓄᑖᓂᒃ ᖃᕆᓴᐅᔭᒃᑰᖅᑎᑕᐅᓯᒪᔪᓂᒃ 
ᓴᖅᑭᑦᑎᓚᐅᖅᑐᑦ ᒪᐃ 18, 2006-ᖑᑎᓪᓗᒍ.  ᓄᑖᑦ ᖃᕆᓴᐅᔭᒃᑰᖅᑎᑕᐅᓯᒪᔪᑦ 
ᐋᖅᑭᒃᓱᖅᑕᐅᑦᑎᐊᒃᑲᓐᓂᓚᐅᖅᑐᑦ ᑕᒪᓐᓇ ᑐᕌᒐᖅ ᐊᓐᖑᑎᔪᓐᓇᕐᓂᐊᕋᑦᑎᒍᑦ.  
ᐊᑲᐅᓂᖅᓴᐅᔪᖅ ᐊᑐᕆᐊᒃᓴᖅ, ᐊᒃᑐᖅᑕᐅᔪᓪᓗ ᖃᓄᖅ ᑐᓴᖅᑕᐅᔪᓐᓇᕐᒪᖔᖏᑦ, 
ᐅᓂᒃᑲᐅᓯᖃᕐᓂᖅ ᐋᓐᓂᕐᓂᐅᔪᓂᒃ, ᐊᒻᒪᓗ ᐃᖅᑲᓇᐃᔭᖅᑏᑦ 
ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ ᑲᑎᒪᔨᓄᑦ ᑭᓱᑦ ᓄᑖᑦ ᓴᖅᑭᑕᐅᓯᒪᓕᕐᒪᖔᖏᑦ ᐊᒻᒪᓗ 
ᑲᔪᖏᖅᓴᐅᑏᑦ.  ᐱᕐᔪᐊᖑᓂᖅᐹᖑᔪᖅ ᐅᖃᓕᒫᖅᑐᑦ ᑭᐅᔪᓐᓇᖃᑦᑕᕐᓂᐊᕐᓂᖏᑦ ᐊᒻᒪᓗ 
ᓂᓪᓕᐅᑎᖃᖃᑦᑕᕐᓂᐊᕐᓂᖏᑦ ᓴᖅᑭᔮᖅᑎᑕᐅᔪᓄᑦ. 

ᑲᑎᒪᔨᓕᕆᔨᒃᑯᑦ ᐊᖏᖅᓯᒪᓕᕇᖅᑐᑦ ᐊᕐᕌᒍᑕᒫᖅ ᐃᓄᓕᒫᖅᑎᑦᑎᖃᑦᑕᕐᓂᐊᕐᓂᕐᒥᒃ 
ᐃᖃᓗᖕᓂ ᔭᓗᓇᐃᒥᓗ 2006-ᖑᓕᖅᐸᑦ, ᐊᑕᐅᑦᑎᒃᑰᖃᑕᐅᓗᑎᒃ ᐊᕐᕌᒍᑕᒫᖅᓯᐅᑏᑦ 
ᐅᓂᒃᑳᑦ. 

221. ᐊᖓᔪᖅᑲᐅᑕᐅᖃᑕᐅᔪᖅ 
ᕿᒥᕐᕈᓴᐃᓐᓇᕆᐊᖃᖃᑦᑕᖅᐳᖅ ᐊᑦᑕᓇᖅᑐᓂᒃ 
ᑎᑎᖅᑲᓂᒃ, ᓲᕐᓗ ᐊᖏᖅᓯᒪᓐᖏᑦᑐᓂᒃ ᑎᑎᖅᑲᓂᒃ, 
ᑐᑭᓯᓇᑦᑎᐊᕋᓗᐊᕐᒪᖔᖓ ᐊᒻᒪᓗ ᐅᖃᐅᓯᖅᑕᖏᑦ 
ᓈᒻᒪᒃᑲᓗᐊᕐᒪᖔᖏᓐᓂᒃ ᖃᐅᔨᓴᕐᓗᓂ.  
ᑎᑎᕋᖅᑕᐅᖃᑦᑕᕆᐊᓖᑦ ᕿᒥᕐᕈᓇᖕᓂᐅᖃᑦᑕᖅᑐᑦ.  
ᑕᒪᓐᓇ ᐊᒃᓱᐊᓗᒃ ᐱᕐᔪᐊᖑᔪᖅ ᑲᒪᒋᔭᖃᑦᑎᐊᕐᓂᐊᕐᓗᓂ 
ᑕᖅᒃᑲᓂᖓ ᑐᒃᓯᕋᐅᓯᐅᖃᑦᑕᖅᑐᓂᒃ. (216–220) 

ᑲᑎᒪᔩᑦ ᑭᒡᒍᑎᖏᑦ. ᑲᑎᒪᔩᑦ ᐊᕐᕌᒍᒐᓴᐅᓕᖅᑐᓄᑦ ᒪᓕᒐᖃᖅᑐᑦ ᑐᒃᓯᕋᐅᑎᓂᒃ 
ᑲᒪᔨᐅᔪᑦ ᓄᓇᑦᓯᐊᕐᒥ ᓄᓇᕗᒻᒥᓗ ᐃᓘᓐᓇᖏᓐᓂᒃ ᐋᒃᑳᖅᓯᒪᔪᓂᒃ ᑎᑎᖅᑲᓂᒃ 
ᕿᒥᕐᕈᓇᖃᑦᑕᖁᔭᐅᓪᓗᑎᒃ.  ᑕᒪᒃᑯᐊ ᕿᒥᕐᕈᓇᖕᓃᑦ 
ᑎᑎᕋᖅᑕᐅᖏᓐᓇᖃᑦᑕᓐᖏᒃᑲᓗᐊᖅᑎᓪᓗᒋᑦ ᓄᓇᕗᒻᒥ, ᒫᓐᓇ ᐋᑭᒃᑕᐅᓯᒪᓕᖅᑐᖅ.  
ᐊᒻᒪᓗ, ᑲᑎᒪᔩᑦ ᐊᒃᓱᕉᑎᖃᖅᑐᑦ ᑕᒪᒃᑯᐊ ᑎᑎᖅᑲᑦ 
ᑐᑭᓯᓇᑲᐅᑎᒋᖃᑦᑕᕆᐊᖃᕐᓂᖏᓐᓂᒃ ᐊᒻᒪᓗ ᓈᒻᒪᒋᐊᖃᕐᓂᖏᓐᓂᒡᓗ ᐊᒻᒪᓗ 
ᕿᒥᕐᕈᓇᒃᑕᐅᑦᑎᐊᖃᑦᑕᕐᓂᐊᖅᖢᑎᒃ ᐃᓘᓐᓇᖏᑦ. 

225. ᑲᑎᒪᔩᑦ ᐊᖏᖅᓯᒪᔪᓂᒃ ᐋᒃᑳᖅᓯᒪᔪᓂᒡᓘᓐᓃᑦ 
ᑎᑎᖅᑲᓂᒃ ᐊᐅᓪᓚᖅᑎᑦᑎᑲᐅᑎᒋᖃᑦᑕᕆᐊᓖᑦ.  
ᑎᑎᕋᖃᑦᑕᕆᐊᓖᑦ ᑐᑭᓯᓇᑲᐅᑎᒋᔪᓂᒃ 
ᐅᖃᒻᒥᑕᒃᓯᒪᓐᖏᑦᑐᓂᒃ ᐊᒻᒪᓗ ᐱᑐᐃᓐᓇᐅᓐᖏᑦᑐᓂᒃ 
ᐅᖃᐅᓯᕐᓂᒃ ᐊᑐᖃᑦᑕᓐᖏᓪᓗᑎᒃ. (222–224) 

ᑲᑎᒪᔩᑦ ᑭᒡᒍᑎᖏᑦ. ᑲᑎᒪᔩᑦ ᑕᒪᑐᒧᖓ ᐊᖏᖅᑐᑦ. 

230. ᑲᑎᒪᔩᑦ ᐊᑐᐊᒐᕐᒥᓂᒃ 
ᐃᖅᑲᓇᐃᔭᖅᑎᓄᐊᖅᓯᖃᑦᑕᕆᐊᓖᑦ ᑐᑭᓯᓇᑦᑎᐊᕐᓗᒋᑦ 
ᐃᓗᐃᒃᑲᐅᓗᒋᓪᓗ, ᐱᓗᐊᕐᓗᒋᑦ ᑭᓱᑦ 
ᐊᑭᓕᖅᑕᐅᔪᓐᓇᕐᒪᖔᖏᑦ ᑭᓱᓪᓗ 
ᐊᑭᓕᖅᑕᐅᔪᓐᓇᓐᖏᒻᒪᖔᖏᑦ, ᐅᓂᒃᑲᐅᓯᕆᓗᓂᔾᔪᒡᓗ 
ᒪᓕᒐᑦ, ᐱᕙᓪᓕᐊᔾᔪᓰᑦ ᐊᒻᒪᓗ ᐱᓗᐊᓐᖑᐊᖅᑐᖅ, 
ᑭᒡᓕᓕᐅᖅᑕᐅᓯᒪᓃᑦ. (226–229) 

ᑲᑎᒪᔩᑦ ᑭᒡᒍᑎᖏᑦ. ᑲᑎᒪᔩᑦ ᓂᕆᐅᖕᓂᖃᕋᓗᐊᖅᐳᑦ ᑕᖅᑲᒃᑯᐊ ᐃᑲᔫᓯᐊᖃᑦᑕᖅᑐᑦ 
ᑐᑭᓯᐅᒪᖁᓪᓗᒋᑦ ᖃᓄᖅ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᔾᔪᓯᖏᑦ 
ᐊᐅᓚᓂᖃᖃᑦᑕᕐᒪᖔᖏᑦ, ᐊᒻᒪᓗ ᐃᖅᑲᓇᐃᔭᖅᑎᕗᑦ ᑕᒪᑐᒥᖓ 
ᐅᓂᒃᑲᐅᑎᖃᑦᑎᐊᕋᓱᓚᐅᖅᑐᑦ.  ᐃᓚᖓᒍᑦ ᑲᔪᓯᓂᖃᑦᑎᐊᓚᐅᖅᑐᒍᑦ;  ᐅᑯᐊ ᐅᓂᒃᑳᑦ 
ᐅᖃᒃᑲᓐᓂᓱᑐᐃᓐᓇᖅᑐᑦ ᑭᓱᓄᑦ ᓵᑕᐅᖃᑦᑕᕐᒪᖔᑦ ᑲᔪᓯᑎᑦᑎᑦᑎᐊᓐᖏᑦᑕᕌᖓᑕ ᐊᒻᒪᓗ 
ᐊᒃᓱᕉᑎᒋᓗᒍ ᐱᕚᓪᓕᖅᑎᒃᑲᓐᓂᕋᓱᖕᓂᐊᖅᑕᕗᑦ. 

 

 




